
Монгол Улсын Их Хурлын 2022 оны хаврын ээлжит чуулганы

04 дүгээр сарын 20-ны өдөр /Лхагва гараг/-ийн нэгдсэн

хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 40 гишүүн хүрэлцэн ирж, 52.6 хувийн ирцтэйгээр хуралдаан 14 цаг 10 минутад Төрийн ордны “Их хуралдай” танхимд эхлэв.

Томилолттой: А.Адъяасүрэн, Ж.Батсуурь, Д.Бат-Эрдэнэ, Ж.Чинбүрэн;


Эмнэлгийн чөлөөтэй: С.Батболд, Д.Батлут, Б.Баттөмөр, Ж.Бат-Эрдэнэ, Б.Жаргалмаа, Г.Мөнхцэцэг, Ш.Раднаасэд;

Тасалсан: П.Анужин, Н.Учрал;


Хоцорсон: Ш.Адьшаа-07 минут, С.Амарсайхан- 23 минут, Ц.Анандбазар- 09 минут, Т.Аубакир- 1 цаг 15 минут, Х.Болорчулуун- 37 минут, С.Бямбацогт- 17 минут, Б.Саранчимэг- 30 минут, Ч.Хүрэлбаатар- 19 минут, Д.Цогтбаатар- 19 минут, Л.Энх-Амгалан-11 минут, Ж.Эрдэнэбат- 45 минут.

Улсын Их Хурлын дарга Г.Занданшатар Монгол Улсын Засгийн газраас 2021.10.15-ны өдөр Улсын Их Хуралд өргөн мэдүүлсэн “Нийгмийн даатгалын ерөнхий хууль /шинэчилсэн найруулга/, Нийгмийн даатгалын сангаас олгох тэтгэмжийн тухай хууль /шинэчилсэн найруулга/, Нийгмийн даатгалын сангаас олгох тэтгэврийн тухай хууль /шинэчилсэн найруулга/-ийн төслөө татан авах тухай албан бичгийг Улсын Их Хуралд ирүүлснийг уншиж танилцуулав.
Монгол Улсын Их Хурлын чуулганы хуралдааны дэгийн тухай хуулийн 20 дугаар зүйлийн 20.3-т заасны дагуу хууль санаачлагч төслөө татан авсанд тооцлоо./14:12/
Улсын Их Хурлын дарга Г.Занданшатар энэ долоо хоногт төрсөн өдөр нь тохиож байгаа Улсын Их Хурлын гишүүн Х.Баделхан, Ж.Чинбүрэн нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.          

Нэг.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай, Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2022.04.20-ны өдөр өргөн мэдүүлсэн, нэг дэх хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Ерөнхий сайд Л.Оюун-Эрдэнэ, Улсын Их Хурлын гишүүн, Монгол Улсын Шадар сайд С.Амарсайхан, Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Хууль зүй, дотоод хэргийн сайд Х.Нямбаатар, Улсын Их Хурлын гишүүн, Боловсрол, шинжлэх ухааны сайд Л.Энх-Амгалан, Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Байгаль орчин, аялал жуулчлалын сайд Б.Бат-Эрдэнэ, Батлан хамгаалахын сайд Г.Сайханбаяр, Гадаад харилцааны сайд Б.Батцэцэг, Хөдөлмөр, нийгмийн хамгааллын сайд А.Ариунзаяа, Барилга, хот байгуулалтын сайд Б.Мөнхбаатар, Зам, тээврийн хөгжлийн сайд Л.Халтар, Уул уурхай, хүнд үйлдвэрийн сайд Г.Ёндон, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрчим хүчний сайд Н.Тавинбэх, Эрүүл мэндийн сайд С.Энхболд, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга Ж.Ганбат, мөн яамны Төсвийн бодлого, төлөвлөлтийн газрын дарга М.Санжаадорж, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Санхүүгийн бодлогын газрын дарга Б.Сүх-Очир, Татварын бодлогын газрын дарга Б.Тэлмүүн, Санхүү, төсвийн судалгааны газрын дарга Г.Золбоо, Төсвийн хөрөнгө оруулалтын хэлтсийн дарга Ж.Дэлгэржаргал, Эдийн засаг, хөгжлийн дэд сайд С.Наранцогт, Эдийн засаг, хөгжлийн яамны Төрийн нарийн бичгийн дарга Х.Батжаргал, мөн яамны Хөгжлийн нэгдсэн бодлогын газрын дарга Ж.Ганбаяр, Макро эдийн засгийн бодлогын газрын дарга Л.Энх-Амгалан, Хөрөнгө оруулалтын бодлогын газрын дарга Б.Анар, Шүүхийн ерөнхий зөвлөлийн дарга Д.Зүмбэрэллхам, Шүүхийн сахилгын хорооны дарга Д.Мягмарцэрэн, Монгол Улсын Ерөнхий аудитор Д.Занданбат, Төрийн албаны зөвлөлийн дарга Б.Баатарзориг, Сонгуулийн ерөнхий хорооны дарга П.Дэлгэрнаран, Хүний эрхийн Үндэсний Комиссын гишүүн бөгөөд даргын албан үүргийг түр орлон гүйцэтгэгч Ж.Хунан, Санхүүгийн зохицуулах хорооны дарга Д.Баярсайхан, Авлигатай тэмцэх газрын Тамгын газрын дарга Д.Баасанням, Үндэсний статистикийн хорооны Тамгын газрын дарга Б.Лхагва нар оролцов.


Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, дэд дарга С.Батбаатар, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Хяналт шалгалт, үнэлгээний газрын дарга С.Янжинхорлоо, мөн газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, Санхүү, хангамж үйлчилгээний хэлтсийн дарга Б.Лхагвасүрэн. Хууль, эрх зүйн газрын Зөвлөхүүдийн албаны зөвлөх Ё.Энхсайхан нар байлцав. 

Төсвийн төслийг танилцуулах илтгэлийг Монгол Улсын Ерөнхий сайд Л.Оюун-Эрдэнэ танилцуулав.


Илтгэлтэй холбогдуулан Улсын Их Хурлын гишүүн Ш.Адьшаа, Б.Пүрэвдорж, Ж.Ганбаатар, Х.Булгантуяа, Ц.Туваан, Ё.Баатарбилэг, Т.Энхтүвшин, Х.Баделхан, Г.Ганболд, Н.Наранбаатар, Ц.Идэрбат, Ч.Хүрэлбаатар, М.Оюунчимэг, С.Ганбаатар, Ж.Батжаргал, Ц.Мөнх-Оргил, С.Бямбацогт, Д.Өнөрболор, Ч.Ундрам, Ц.Сандаг-Очир, Г.Амартүвшин, Б.Энхбаяр, Н.Энхболд, Д.Ганбат, Т.Доржханд, С.Чинзориг нарын тавьсан асуултад Монгол Улсын Ерөнхий сайд Л.Оюун-Эрдэнэ, Сангийн сайд Б.Жавхлан, Эрүүл мэндийн сайд С.Энхболд, Хүнс, хөдөө аж ахуй, хөнгөн үйлдвэрийн сайд З.Мэндсайхан, Зам, тээврийн хөгжлийн сайд Л.Халтар, Боловсрол, шинжлэх ухааны сайд Л.Энх-Амгалан, Хөдөлмөр, нийгмийн хамгааллын сайд А.Ариунзаяа, Уул уурхай, хүнд үйлдвэрийн сайд Г.Ёндон, Эрчим хүчний сайд Н.Тавинбэх, Сангийн яамны Төрийн нарийн бичгийн дарга Ж.Ганбат нар хариулж, тайлбар хийв.


Улсын Их Хурлын дэд дарга Т.Аюурсайхан 15 цаг 53 минутаас 17 цаг 43 минут хүртэл хуралдааныг даргалав.


Төсвийн төсөлтэй холбогдуулан Улсын Их Хурлын гишүүн Б.Саранчимэг, Б.Энх-Амгалан, Ш.Адьшаа, Ц.Цэрэнпунцаг, Б.Энхбаяр, Б.Пүрэвдорж, Т.Доржханд, Б.Баярсайхан, Ч.Хүрэлбаатар нар үг хэлэв.


Төсвийн төслийн талаарх төрийн аудитын байгууллагын дүгнэлтийг Монгол Улсын ерөнхий аудитор Д.Занданбат танилцуулав. 

Монгол Улсын Их Хурлын чуулганы хуралдааны дэгийн тухай хуулийн 69 дүгээр зүйлийн 69.5-д заасны дагуу санал хураалт явуулав.


Г.Занданшатар: Төсвийн төсөл Монгол Улсын Их Хурлын хяналт шалгалтын тухай хуулийн 22.1-д заасан шаардлага хангасан талаар санал хураалт явуулъя.
Зөвшөөрсөн: 
37


Татгалзсан:

19


Бүгд:


56


66.1 хувийн саналаар дэмжигдлээ. 

Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүдийг хоёр дахь хэлэлцүүлэгт бэлтгүүлэхээр Байнгын хороод болон Төсвийн зарлагын хяналтын дэд хороонд тус тус шилжүүлэв.

Уг асуудлыг 19 цаг 57 минутад хэлэлцэж дуусав.

Хоёр.Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2022.03.11-ний өдөр өргөн мэдүүлсэн, эцсийн хэлэлцүүлэг/

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Ё.Энхсайхан, Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав. 

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Л.Мөнхбаатар танилцуулав. 


Улсын Их Хурлын гишүүдээс асуулт, санал гараагүй болно. 
Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцэслэн батлуулах бэлтгэл хангуулахаар Хууль зүйн байнгын хороонд шилжүүлэв.


Уг асуудлыг 19 цаг 58 минутад хэлэлцэж дуусав.

Гурав.Батлагдсан хуулийн эцсийн найруулга танилцуулах
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Ё.Энхсайхан, Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав. 

Улсын Их Хурлын дарга Г.Занданшатар дараах хуулийн эцсийн найруулгыг танилцуулав. Үүнд: 

Тагнуулын байгууллагын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:59/

Дагалдан гарсан:

1.Зэвсэгт хүчний тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:59/

2.Гүйцэтгэх ажлын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:59/

3.Тагнуулын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./20:00/


Чуулганы нэгдсэн хуралдаанаар 3 асуудал хэлэлцэв.

Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга Д.Энхбат, мөн хэлтсийн референт Б.Туул, шинжээч С.Энхзаяа нар болон техник хангамжийн зохион байгуулалтыг Мэдээллийн технологийн хэлтсийн дарга Ж.Элбэгзаяа хариуцан ажиллав.

Хуралдаан 5 цаг 51 минут үргэлжилж, 76 гишүүнээс 63 гишүүн хүрэлцэн ирж, 82.9 хувийн ирцтэйгээр 20 цаг 01 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН

БИЧГИЙН ДАРГА





Л.ӨЛЗИЙСАЙХАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



П.ОЮУНГЭРЭЛ

МОНГОЛ УЛСЫН ИХ ХУРЛЫН 2022 ОНЫ ХАВРЫН

ЭЭЛЖИТ ЧУУЛГАНЫ 04 ДҮГЭЭР САРЫН 20-НЫ

ӨДӨР/ЛХАГВА ГАРАГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

            Г.Занданшатар:  Улсын Их Хурлын гишүүдийн өдрийн амгаланг айлтгая.

Ирцийг танилцуулъя. 
Өвчтэй, чөлөөтэй 13 гишүүн байна. Ирвэл зохих 63 гишүүнээс 41 гишүүн ирж, 53,9 хувийн ирцтэйгээр ирц бүрдсэн байна аа. 
Улсын Их Хурлын 2022 оны хаврын ээлжит чуулганы 04 дүгээр сарын 20-ны өдрийн нэгдсэн хуралдаан нээснийг мэдэгдье. 
Чуулганы нэгдсэн хуралдаанаар хэлэлцэх асуудлыг танилцуулъя. 
Нэгд, Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төсөл, нэг дэх хэлэлцүүлгийг хийнэ ээ. 
Хоёрдугаарт, Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна. 
Монгол Улсын Их Хурлын чуулганы хуралдааны дэгийн тухай хуулийн 20.3-т хууль, тогтоолын төслөө татан авах тохиолдолд тухайн төсөл нь хэлэлцүүлгийн аль шатанд байгаагаас үл хамааран хууль санаачлагч хууль, тогтоолын төслөө татан авах үндэслэлээ тусгасан албан бичгийг Улсын Их Хуралд ирүүлэх бөгөөд Улсын Их Хурлын дарга нэгдсэн чуулганд энэ тухай танилцуулснаар хууль санаачлагч хууль, тогтоолын төслөө татан авсанд тооцно гэж заасны дагуу Монгол Улсын Засгийн газраас 2022 оны 04 дүгээр сарын 19-ний өдөр ЗГ1/64 тоот албан бичиг ирүүлснийг уншиж танилцуулъя. 
Хуулийн төсөл татан авах тухай. Монгол Улсын Засгийн газраас 2021 оны 10 дугаар сарын 15-ны өдөр Улсын Их Хуралд өрөн мэдүүлсэн Нийгмийн даатгалын ерөнхий хуулийн төсөл болон нийгмийн даатгалын сангаас олгох тэтгэврийн тухай хуулийн төслийг татан авч байгаагаа үүгээр мэдэгдэж байна аа. Засгийн газрын 2022 оны 04 дүгээр сарын 13-ны өдрийн хуралдааны тэмдэглэлийг хавсаргав.

Хуулийн төслийг татан авсанд тооцлоо.

Хэлэлцэх асуудалд орно. 
Монгол улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүдийн нэг дэх хэлэлцүүлгийг явуулна. 
Хуулийн төслийн талаарх илтгэлийг Монгол Улсын Ерөнхий сайд, Улсын Их Хурлын гишүүн Лувсаннамсрайн Оюун-Эрдэнэ танилцуулна. Индэрт урьж байна.

Л.Оюун-Эрдэнэ: Улсын Их Хурлын дарга, эрхэм гишүүд ээ, 
Юуны өмнө хөрш орнуудад эрчимжиж буй цар тахлын нөлөө болон зэвсэгт мөргөлдөөнөөс үүссэн хямралт байдлаас өргөн хэрэглээний бараа, бүтээгдэхүүний үнийг тогтворжуулах зорилго бүхий гол нэр төрлийн зарим бараа бүтээгдэхүүний үнийн өсөлт хомстлоос сэргийлэх, сөрөг нөлөөллийг бууруулах тухай хуулийг яаралтай горимоор баталж өгсөн Улсын Их Хуралд Засгийн газрын нэрийн өмнөөс талархал илэрхийлье ээ. 
Хэрвээ өнөөдөр энэхүү хуулийн зохицуулалт эрх зүйн орчин бүрдээгүй байсан бол А92 бензиний үнэ 800-1000 төгрөгөөр нэмэгдэж, багадаа 3190 төгрөг болж, үнийн өсөлт огцом цочрол дахин үүсэх нөхцөл байдал бүрдэх байлаа. 
Улсын Их Хурлын эрхэм гишүүд ээ, 
Монгол Улсын Засгийн газраас өнөөдрийн нийгэм, эдийн засгийн нөхцөл байдалтай уялдуулан Монгол Улсын төсвийн тодотголыг дагалдах хуулиудын хамт Улсын Их Хуралд өргөн барьж байна аа. Энэ удаагийн төсвийн тодотголыг товчоор багцалж дүгнэвэл 4 онцлогтой. 
Нэгдүгээрт, төсөв дагалдуулж бид төрийн хэмнэлтийн тухай анхдагч хуулийг өргөн барьж байна. Шинэ сэргэлтийн бодлогод дэвшүүлсэн төрийн бүтээмжийн сэргэлтийн хүрээнд төрийн хэмнэлтийн тухай анхдагч хуулийг Улсын Их Хуралд өргөн барьж байна. Төсвөөс санхүүждэг төрийн байгууллагууд тус бүрдээ салбар хуулиудаар, эсвэл журам, дүрмээр хэмнэлтийн асуудлыг зохицуулахаар оролдож байсан боловч нийгмийн хүлээлтэд нийцсэн эрс өөрчлөлтийг өнөөдрийг хүртэл хийж чадалгүй ирсэн нь бодитой үнэн юм аа. Өнөөдөр өргөн барьж буй Төрийн хэмнэлтийн тухай хуулиар дараах асуудлуудыг зохицуулах болно оо. 
1.Хуульд тусгайлан заагаагүй бол төрийн тусгай чиг үүрэг хэрэгжүүлдэг Улсын Их Хурал болон Засгийн газрын харьяа агентлагууд болон төрийн өмчит үйлдвэрийн газрууд, дэд дарга, орлогч даргатай байхыг хориглоно. Нийслэлийн засаг дарга 2 хүртэл аймаг, дүүрэг, сумын засаг дарга 1-ээс илүү орлогч даргатай байхыг хуулиар хориглоно. Хуульд тусгайлан заагаагүй бол Нийслэл Улаанбаатар хотод том оврын автомашин хэрэглэх, орон нутагт албан томилолтоос бусад тохиолдолд төрийн албан хаагчид төсвийн зардлаар, албан тушаалын автомашин унахыг энэ хуулиар мөн хориглоно оо. 
Төсөвт байгууллагын автомашины нэгдсэн удирдлагын менежментийг цахим технологиор сайжруулах чиглэлийн хүрээнд хувийн хэвшлийн компаниудтай хамтран ухаалаг хяналтын системд оруулснаар өнөөдөр төсөвт байгууллага ашиглаж байгаа 9800 гаруй автомашиныг багадаа 60 хувиар бууруулж, цаашид төр машин эзэмшдэггүй болох суурь реформын эхлэл тавигдана гэж үзэж байна аа. 
Төсөвт байгууллагын удирдлагууд бие дааж орон тоо нэмэх шийдвэр бие даан гаргахыг мөн энэ хуулиар хориглоно. Үндсэн цалин, нэмэгдэл, нэмэгдэл хөлс, олговор, урамшуулал олгохыг мөн хуульчлан хориглоно оо. Гар утасны зардал, зочин төлөөлөгч хүлээж авах, хоорондоо бэлэг солилцох, төсвийн мөнгөөр дайллага цайллага зохион байгуулах, үндсэн чиг үүргээс хамаарахаас бусад тохиолдолд урлаг, спортын арга хэмжээ ивээн тэтгэх, цалин хөлс олгох, сургалтын төлбөр санхүүжүүлэх, хандив тусламж олгох, гадаад томилолтоор зорчихдоо бизнес ангиллаар зорчих, төрийн тусгай албан хаагчаас бусад албан хаагч дүрэмт хувцас хэрэглэхийг мөн энэ хуулийн хүрээнд хориглох болно оо. 
Энэ удаагийн төсвийн тодотголоор конторын барилга 6, наадмын талбай 3, соёлын төв 7, спорт зал болон цогцолбор 3, усан бассейн 2, конторын тоног төхөөрөмж 18, конторын их засвар 12, айргийн өргөө 1, орон нутгийн тохижилт 6, нийтийн эзэмшлийн зам талбай 3 зэрэг нийт 33 арга хэмжээг хассан бөгөөд цаашид хөшөө дурсгал, угтах үдэх хаалга зэрэг орон нутгийн шинж чанартай, үрэлгэн төслүүдийг улсын төсвөөс санхүүжүүлэхийг энэ хуулиар мөн хориглохоор тусгалаа. 
Эдгээр арга хэмжээний үр дүнд үйл ажиллагааны болон удирдлагын зардал 20 гаруй хувиар нэмэгдэж, 1500 гаруй орон тоо хасагдахаар тооцлоо. Цаашид төсвийн захирагч нар цомхон, чадварлаг, өндөр цалинтай ажиллах сонголт бүхий бүтээмж, үр дүнд суурилсан өрсөлдөөнт тогтолцоо руу үе шаттай шилжих болно. 
Мөн олон улсын зээл тусламжтай холбоотой асуудлыг Улсын Их Хурлаар баталсан хөгжлийн төсөл буюу шинэ сэргэлтийн бодлогын том төсөлд зарцуулахаар хуульчиллаа. 
2.Үнийн өсөлтөөс сэргийлэх, иргэдийн амьжиргааг дэмжих тухай.

Төрийн хэмнэлтийн бодлогын үр дүнд хэмнэгдсэн зардлыг үнийн өсөлтөөс сэргийлэх, иргэдийн амьжиргааг дэмжих байдлаар дараах арга хэмжээнд 2022 онд дуустал зарцуулахаар тусгалаа. Үүнд: нийгмийн даатгалын шимтгэлээ өөрөө хариуцан төлсөн 1 сая төгрөг болон түүнээс доош орлоготой даатгуулагчийн шимтгэлийг 50 хувийг сар бүр буцаан олгох, хүүхдийн 100 мянган төгрөгийн мөнгөн хэлбэрийн дэмжлэгийг үргэлжлүүлэн олгох, дотооддоо хүнс үйлдвэрлэх хүнсний нөөц бүрдүүлэх, хаврын тариалалтын бэлтгэл ажлыг хангах 4 улирлын хүлэмж, агуулах, зоорь барихад зориулж 1 их наяд төгрөгийн 3 хувийн хөнгөлөлттэй зээлийн хүүгийн татаасыг улсын төсвөөс олгох, импортын гол нэр төрлийн хүнсний бүтээгдэхүүн болох цагаан будаа, элсэн чихэр, ургамлын тосны үнийн өсөлтийн дарамтыг бууруулах зорилгоор импортын гаалийн албан татвараас чөлөөлөх, дотоодод үйлдвэрлэсэн ургамлын тосыг нэмүү өртгийн албан татвараас чөлөөлөх зэрэг арга хэмжээнүүд мөн энэхүү төсвийн тодотголд багтлаа. 
Улсын Их Хурлаар батлагдсан гол нэр төрлийн зарим бараа, бүтээгдэхүүний үнийн өсөлт, хомстлоос сэргийлэх, сөрөг нөлөөллийг бууруулах тухай хууль хэрэгжиж эхэлснээр Засгийн газрын зүгээс олон улсын зах зээл дээр өсөж буй бензин, шатахууны үнийг тогтвортой байлгах, шатахуун импортлогч компаниудад шаардлагатай валютын эх үүсвэрийг хөнгөлөлттэй нөхцөлөөр олгох, зээлийн хүүгийн татаасыг төрөөс хариуцах, эргэлтийн хөрөнгөтэй холбогдох асуудлыг бүрэн шийдвэрлэх зэрэг багц арга хэмжээ Засгийн газар хэрэгжүүлэх шаардлагатай зардлыг мөн тусгалаа. Энэ багц арга хэмжээнд 100 орчим сая долларыг Засгийн газар болон мөнгөний бодлогын хүрээнд зохицуулах нэмэлт зохицуулалт мөн энэхүү төсвийн тодотголд тусгагдсан гэдгийг хэлэх нь зүйтэй. 
Мөн төрөөс үйлдвэрлэгч нарт хөнгөлөлттэй зээл олгох, улмаар тариаланчдад хуримтлагдсан өмнөх жилүүдийн улаан буудайн нөөцийг худалдаж авах, ингэснээр дэлхий дахинд үүсэж буй улаан буудайн болон үр тарианы хомстлоос урьдчилан сэргийлэх боломж мөн бүрдэнэ гэж үзэж байна аа. 
3.Энэ төсвийн тодотголын бас нэг зорилго бол төрийн өмчит аж ахуйн нэгжүүдийг олон нийтийн шууд хяналтад оруулах томоохон шинэчлэлийн эхлэлийг тавихад оршиж байгаа юм аа. Төрийн өмчит аж ахуйн нэгжүүдийн олон нийтийн шууд хяналтад оруулах, нээлттэй, ил тод засаглалыг бүрдүүлэхийн тулд Монголын хөрөнгийн бирж, Монголын цахилгаан холбоо, мэдээлэл холбооны сүлжээ, Мэдээлэл технологийн үндэсний парк, Үндэсний давхар даатгал болон Авто замын засвар ашиглалт, Цахилгаан түгээх сүлжээ зэрэг төрийн өмчит аж ахуйн нэгжүүдийг дотоодын хөрөнгийн биржээр дамжуулж 1 иргэн, хуулийн этгээдэд ногдох оролцоог 5 хувиас хэтрэхгүй байх, улс төрд нөлөө бүхий этгээдүүдийн хамаарал бүхий аж ахуйн нэгжүүдийн оролцоог хязгаарласнаар, хөрөнгийн тэгш бус байдлыг багасгах, бизнес эрхлэгчдэд тэгш боломж олгох, шударга өрсөлдөөнийг хангах тогтолцооны шинэчлэлийг бий болгож чадна гэж үзэж байна аа. 
Монгол Улсын Засгийн газар хуулийн засаглал, хөрөнгө оруулалтын эрүүл орчин, зах зээлийн чөлөөт өрсөлдөөнийг бүх талаар дэмжиж, төр, хувийн хэвшилтэй өрсөлдөхгүй байх бодлогыг тууштай баримтлах болно оо. Харин жам ёсны бизнесийн орчныг хамгаалахын төлөө, байгалийн баялаг, олон нийтийн өмчийг завшихын тулд улс төр, төрийн байгууллага, шүүх, хууль хяналтын байгууллагад өөрийн нөлөөллөө тогтоосон хуулиар дээгүүр бүлэглэлтэй хатуу тэмцэнэ гэдгээ мөн илэрхийлье ээ. 
4.Улаанбаатар хотын хэт төвлөрлийг сааруулах тухай.

 Энэ удаагийн төсвийн тодотгол бол Улаанбаатар хотын хэт төвлөрөлтэй холбоотой асуудлыг мөн хот, хөдөөгийн хөгжлийн тэнцвэрийг хангах бодлогын эхлэл юм аа. Монгол Улсын нийт газар нутгийн 0,3 хувийг эзэлдэг нийслэл Улаанбаатар хотод манай улсын нийт хүн амын 50 орчим хувь амьдарч, жил бүр нэг дундаж аймгийн хүн амтай тэнцэх хэмжээний буюу 35000 иргэн шилжин суурьшиж байна аа. Жилээс жилд өсөн нэмэгдсээр байгаа хүн амын эрэлт хэрэгцээг Улаанбаатар хотын орон зай, ажлын байр, цэцэрлэг, сургууль, дэд бүтцийн бодит хүртээмж байдлаар хангаж чадахгүй болсон гэдэг гашуун үнэнтэй бид эвлэрэх шаардлага байна аа. 
Залуучуудын жагсаал цуглааны үеэр тавьсан гол шаардлагуудын нэг ч цэцэрлэгийн хүртээмжийн асуудал байлаа. Одоогоор нийслэл Улаанбаатар хотод шаардлагатай 270 гаруй цэцэрлэг баригдах шаардлагатай. 270 энэ цэцэрлэгийг баригдсан ч хот руу шилжих их нүүдлийн урсгалыг зогсоохгүйгээр энэ асуудлын үндсэн шийдлийн учиг тайлагдахгүй нь бодит үнэн. Иймд хэт төвлөрлийг сааруулж хот, хөдөөгийн хөгжлийн тэнцвэрийг хангах цогц үе шаттай бодлогын арга хэмжээг энэ удаагийн төсвийн тодотголоор эхний ээлжид дараах арга хэмжээг авахаар тусгалаа. 
Нийслэл Улаанбаатар хотын цэцэрлэгийн хүртээмжийг нэмэгдүүлж, хүүхэд сугалаагаар цэцэрлэгт хамрагддаг явдлыг богино хугацаанд шийдвэрлэх зорилгоор улсын болон нийслэлийн төсвөөс 200 тэрбум төгрөгийг зарцуулах, 2 настай хүүхдийн эцэг, эх, асран хамгаалагчид нь хүүхдээ гэртээ асрахад дэмжлэг үзүүлж хувьсах зардлыг олгох, улсын болон хувийн цэцэрлэгийн хувьсах зардлыг 2 дахин нэмэгдүүлэх, хөдөө орон нутагт шилжин суурьшиж анх удаа орон сууц худалдан авах иргэдийн ипотекийн зээлийн хүүгийн 50 хувийг төсвөөс санхүүжүүлж, иргэд хүсвэл орон сууцны урьдчилгаа төлбөрийн 60 хувийг төрөөс батлан даах, хөдөө орон нутагт ажлын байр нэмэгдүүлэх зорилгоор бизнес эрхлэх иргэн, аж ахуйн нэгжүүдэд 1 хувийн хөнгөлөлттэй зээлийг олгох, харин Засгийн газрын төвлөрлийг сааруулах бодлогыг дэмжиж буй орон нутагт ажлын байр нэмэгдүүлэх зорилготой хувийн хэвшлийг дэмжих зорилгоор дараах татварын багц асуудлыг мөн тусгалаа. 
2023 оноос хойш хэрэгжих дулаан, цахилгааны төслүүд борлуулалт хийж эхэлснээс хойш 3 жил 90 хувь, дараагийн 3 жил 50 хувиар тус тус орлогын албан татвараас чөлөөлөх, орон нутагт шинээр үйл ажиллагаа эхлүүлж байгаа уул уурхайн лиценз эзэмшдэгээс бусад аж ахуйн нэгжүүдийг дэмжих зорилгоор орлого олж эхэлсний дараагийн 3 жил 90 хувь, дараагийн 3 жил 50 хувиар орлогын албан татварыг хөнгөлөх, уул уурхайн лиценз эзэмшдэггүй компани нийслэлд байршилтай үйлдвэр агуулахаа орон нутаг руу нүүлгэсэн тохиолдолд нүүлгэн шилжүүлэлтийн зардлыг 50 хувиар нэмэгдүүлэн тооцож татварт ногдох орлогоос хасаж тооцох, уул уурхайн лиценз эзэмшдэггүй компанийн орон нутагт барьж байгуулсан барилга, байгууламжийн элэгдэл тооцох хугацаа одоо байгаа 25 жил байдгийг, өөрийн сонголтоор 5 жилийн дотор түргэн хугацаанд элэгдүүлэн, зардлаа хурдан нөхөх боломжийг бодлогоор дэмжих, уул уурхайн лиценз эзэмшдэгээс бусад орон нутагт үйл ажиллагаа явуулдаг орон нутагт бүртгэлгүй компани, ажил хайгч иргэнийг шинээр ажилд авч ажиллуулсан тохиолдолд олгосон цалингийн зардлыг 20 хувиар нэмэгдүүлэн тооцож татварт ногдох орлогоос 1 удаа хасаж тооцох, татварын дэмжлэг зэргийг үзүүлэхээр тусгалаа. 
Мөн Монгол Улсын Засгийн газраас нийслэлд хэрэгжиж буй хөнгөн галт тэрэгт Засгийн газрын баталгаа өгөхөөр мөн энэхүү төсөвт тусгалаа. 
Улсын Их Хурлын дарга, эрхэм гишүүд ээ, 
Та бүхнээс Монгол Улсын төсвийн тодотгол, төрийн хэмнэлтийн тухай анхдагч хууль, төрийн өмчит хуулийн этгээдийн хувьцааг 2022-23 онд дотоодын биржээр олон нийтэд нээлттэй худалдах үндсэн чиглэл батлах тухай Улсын Их Хурлын тогтоолын төслийг дагалдах бусад хууль тогтоомжийн төслийн хамт    яаралтай горимоор хэлэлцэн шийдвэрлэж өгөхийг хүсье. Баярлалаа.

Г.Занданшатар: Одоо төсвийн төслийн талаарх төрийн аудитын төв байгууллагын дүгнэлтийг Монгол Улсын Ерөнхий аудитор Доржсүрэнгийн Занданбат танилцуулна. Занданбат даргыг индэрт урьж байна.  1 дүгээр микрофон.

Д.Занданбат: Та бүхний энэ өдрийн амгаланг айлтгая. Энэ аудитын дүгнэлтийг төсвийн тодотгол дээр тавьдаггүй. Урьд өмнө нь ерөөсөө тавьж байгаагүй, дээрээс нь тодотголын мэдээ өнөөдрийн байдлаар бол орж ирээгүй байгаа. 
Г.Занданшатар: Ажлын хэсгийн гишүүдийг танилцуулъя. 
Яаралтай горимоор бас хэлэлцэж байгаа учраас энэ төслийн шинжилгээний албаны санал, дүгнэлтийг гаргаж материалуудаа тараагаарай. Сая 1:30-д өргөн баригдсан. 
Монгол Улсын Ерөнхий сайд Лувсаннамсрайн Оюун-Эрдэнэ, Монгол Улсын Шадар сайд Сайнбуянгийн Амарсайхан алга байна, дуудаарай, Монгол Улсын Засгийн газрын Хэрэг эрхлэх газрын дарга, Монгол Улсын сайд Цэндийн Нямдорж алга байна, дуудаарай, Сангийн сайд Болдын Жавхлан, Хууль зүй, дотоод хэргийн сайд Хишгээгийн Нямбаатар, Гадаад харилцааны сайд Батмөнхийн Батцэцэг, Байгаль орчин, аялал жуулчлалын сайд Бат-Өлзийн Бат-Эрдэнэ, Батлан хамгаалахын сайд Гүрсэдийн Сайханбаяр, Хөдөлмөр, нийгмийн хамгааллын сайд Аюушийн Ариунзаяа, Барилга, хот байгуулалтын сайд Бэгзжавын Мөнхбаатар, Боловсрол, соёл шинжлэх ухааны сайд Лувсанцэрэнгийн Энх-Амгалан, Зам, тээврийн хөгжлийн сайд Лувсангийн Халтар, Эрүүл мэндийн сайд Сэрээжавын Энхболд, Уул уурхай, хүнд үйлдвэрийн сайд Гэлэнгийн Ёндон, Хүнс, хөдөө аж ахуй, хөнгөн үйлдвэрийн сайд Загджавын Мэндсайхан, Эрчим хүчний сайд Нансалын Тавинбэх, Шүүхийн ерөнхий зөвлөлийн дарга Дорждамбын Зүмбэрэллхам, Шүүхийн сахилгын хорооны дарга Думбарайн Мягмарцэрэн, Монгол Улсын Ерөнхий аудитор Доржсүрэнгийн Занданбат, Төрийн албаны зөвлөлийн дарга Балдангийн Баатарзориг, Үндэсний аюулгүй байдлын зөвлөлийн нарийн бичгийн дарга Жадамбын Энхбаяр, Санхүүгийн зохицуулах хорооны дарга Дэмбэрэлдашийн Баярсайхан, Сонгуулийн ерөнхий хорооны дарга Пүрвээгийн Дэлгэрнаран, Улсын ерөнхий прокурорын орлогч Максимын Чинбат, Хүний эрхийн Үндэсний Комиссын дарга, гишүүн Жаргалсайханы Хунан, Эдийн засгийн хөгжлийн дэд сайд Санжаагийн Наранцогт, Сангийн дэд сайд Санжаагийн Мөнгөнчимэг, Соёлын дэд сайд Мөнхөөгийн Батбаяр, Үндсэн хуулийн цэцийн Тамгын газрын дарга Даньхүүгийн Баянбилэг, Авлигатай тэмцэх газрын Тамгын газрын дарга Заграагийн Баасанням, Улсын ерөнхий прокурорын Хэрэг эрхлэх газрын дарга Донровын Цогтбаатар, Үндэсний статистикийн хорооны Тамгын газрын дарга Бямбасүрэнгийн Лхагваа, Цахим хөгжил, харилцаа холбооны яамны Төрийн нарийн бичгийн дарга Батцэнгэлийн Болор-Эрдэнэ, Сангийн яамны Төрийн нарийн бичгийн дарга Жигжидийн Ганбат, Сангийн яамны Төсвийн бодлого, төлөвлөлтийн газрын дарга Мижиддоржийн Санжаадорж, Сангийн яамны Хөгжлийн санхүүжилт, хөрөнгө оруулалтын газрын дарга Чойгүнсэнгийн Чимидсүрэн, Сангийн яамны Татварын бодлогын газрын дарга Бямбарагчаагийн Тэлмүүн, Сангийн яамны Хууль, эрх зүйн газрын дарга Зоригтбаатарын Энхболд, Сангийн яамны Санхүү, төсвийн судалгааны газрын дарга Ганболдын Золбоо, Сангийн яамны Төсвийн хөрөнгө оруулалтын хэлтсийн дарга Жамъяншаравын Дэлгэржаргал, Сангийн яамны Өрийн удирдлагын хэлтсийн дарга Байгалмаагийн Одонтуяа, Сангийн яамны Санхүүгийн хөрөнгийн удирдлагын хэлтсийн дарга Солонгын Тулга, Эдийн засгийн хөгжлийн яамны Хөгжлийн нэгдсэн бодлогын газрын дарга Жавхлангийн Ганбаяр, Эдийн засгийн хөгжлийн яамны Макро эдийн засгийн бодлогын газрын дарга Лхагвабаярын Энх-Амгалан, Эдийн засгийн хөгжлийн яамны Хөрөнгө оруулалтын бодлогын газрын дарга Бат-ирээдүйн Анар, Эдийн засгийн хөгжлийн яамны Хөгжлийн санхүүжилтийн бодлогын газрын дарга Дашийн Өлзийсайхан.

Хууль санаачлагчийн илтгэл болон төсвийн төсөлтэй холбогдуулан, түүнчлэн төсвийн ерөнхийлөн захирагч нараас асуулт асуух Улсын Их Хурлын гишүүд бүртгүүлнэ үү. 
Нэр тасаллаа. Ширнэнбаньдын Адьшаа гишүүн.

Ш.Адьшаа: Энд хүрэлцэн ирсэн Монгол Улсын Ерөнхий сайд, Их Хурлын гишүүдийн өнөөдрийн амгаланг айлтгая аа. Энэ төсвийн тодотголыг өнөөдөр Монгол Улсын Засгийн газраас улс орны эдийн засагт үүссэн нөхцөл байдалтай холбогдуулж өнөөдөр Улсын Их Хуралд танилцуулж байгаа юм байна аа. 
Төсвийн тодотголын тухай Сангийн яамнаас оруулж ирсэн байр суурь, Монгол Улсын Ерөнхий сайдаас Улсын Их Хуралд хийсэн танилцуулгаас авч үзэхэд өнөөдөр улс оронд үүссэн нөхцөл байдал болон ард иргэдээс ялангуяа энэ залуучуудаас тавьсан шаардлага дээр үндэслэж олон асуудлыг шийдвэрлэхээр Монгол Улсын Засгийн газраас оруулж ирсэнтэй бас санал нэг байгаа. Ялангуяа энэ төрийн өмчит компаниудын засаглалын асуудал, төсвийн тодотголын үед баримтлах зарчмын асуудлууд болбол өнөөдрийн улс орны эдийн засгийг сайн болгох, ард иргэдийнхээ амьдралыг сайжруулах талаар бас Монголын төрөөс зохион байгуулж байгаа асуудал дээр болбол бас дэмжиж ажиллана гэдгээ илэрхийлье ээ. 
Гэхдээ өнөөдөр энэ Монголын төмөр замын асуудлыг хариуцсан 2, 3 төрийн өмчит компани, мөн одоо олны анхаарлыг татсан төрийн өмчит компаниудын тухай энд ерөөсөө оруулж ирээгүй байна аа. Дээр нь болбол өнөөдөр энэ төсвийн тодотголоор тодорхой зарчим баримталж энэ төсвийн тодотгол хийсэн гэж Сангийн яам болбол удаа дараа мэдэгдэж байгаа. Гэхдээ энэ дээр бол тэр төрийн байгууллагын конторын барилга, театр, музейг бол бид одоо үндсээр нь авч үзэж, энэ дээр тодотгол хийнэ гэсэн ийм байр суурь дээрээ бол би бас энэ зүгээр хоосон шинж чанартай зүйл байсан байх аа гэж би ингэж бодож байгаа юм аа. Энэ одоо конторын, тухайлбал энэ Хууль зүй, дотоод хэргийн сайдын багцад байдаг улсын бүртгэлийн байгууллагад конторын барилга яагаад өндөр цомхтгохгүй байгаа юм бэ? Энэ бүх газрууд конторын барилгууд орж ирсэн байгаа. Энэ ямар учиртай байна аа? Театр, музейн барилгууд байж байгаа. Гэтэл өнөөдөр энэ дээр бас нэг тайлбар авъя аа. Ингээд нэг юм сайхан юм яриад, нөгөө тал чинь жагсаал чинь ил болно оо. Энэ дээр ямар зарчим ингэж баримталсан юм бэ? Энэ талаар одоо Сангийн сайдаас тодруулга авъя. 

Г.Занданшатар: Сангийн сайд Болдын Жавхлан.

Б.Жавхлан: Адьшаа гишүүний асуултад хариулъя аа. Энэ жил бид 01 дүгээр сард тэтгэвэр нэмэхтэй холбогдуулж 1 удаа тодотгол хийсэн. Тэр үед бид 630 тэрбум төгрөгийн зохицуулалтыг төсөв дотроо хийсэн. Нийт балансад бол өөрчлөлт ороогүй. Түүн дотор бид 340-өөд тэрбум төгрөгийн хөрөнгө оруулалтын хэмнэлт одоо энэ жилийн санхүүжилт дүнгээс ийм таналт хийж байсан. Энэ удаа нийтдээ бид 518 тэрбум үндсэндээ ингээд нийлээд 860 тэрбум төгрөгийн энэ жилийн санхүүжих дүнгээс ингээд хасагдаж байгаа юм, хасагдаж байгаа. Энэ удаа хасагдаж байгаа, баримталсан зарчмыг би танд дуулгая аа. 
Энэ жил хэрэгжээд үргэлжлээд явж байгаа ийм төсөл хөтөлбөрүүдээс 1-ийг ч хасаагүй ээ. Төслөөр нь ч хасаагүй, энэ жил санхүүжих дүнгээр нь ч хасаагүй. Ингэж хасах юм болбол дараа дараагийн жилүүдийн төсөв дээр энэ нэмэгдэж гарч ирж бас өндөр эрсдэл гардаг учраас аль болох бушуухан дуусгах ийм зарчим баримталсан байгаа. Одоогоор гэрээ нь хийгдэж амжаагүй байгаа шүү, гэрээ нь хийгдээгүй байгаа, тендер зарлаад оролцогч ирээгүй, ямар нэг шалтгаанаар гэрээ нь хийгдэж амжаагүй байгаа 91 төсөл арга хэмжээнүүдийг энэ жил одоо хойшлуулж болох юм аа гээд ингээд бүрэн зогсоосон байгаа. Нийтдээ 106 тэрбум төгрөгийн, бусад төсөл арга хэмжээнүүдийн хувьд одоогоор гэрээ нь хийгдэж амжаагүй, гэхдээ одоо мэдэгдэл нь хүргэчихсэн, ойрын хугацаанд хийгдэх гэж байгаа гээд бусад бүхий л төсөл арга хэмжээнүүдийг болбол хасаагүй. Харин энэ жилийн санхүүжих дүнг нь 80 хувиар бууруулсан байгаа. 20 хувь дээрээ очсон байгаа гэсэн үг. 
Таны асуух гээд бэлдээд байгаа би тоонуудыг хэлж өгье. Тэр 91 төсөл арга хэмжээн дотор төрийн байгууллагын тоног төхөөрөмж 18 төсөл, төрийн байгууллагын их засвар 12 төсөл, соёлын төвийн 7, контор 6, үүрэн холбоо 6, ТЭЗҮ ерөнхий төлөвлөгөө 5, орон нутгийн тохижилт 4, ахмадын хөгжлийн төв 3, соёлын байгууламж 3, бизнес инкубатор 3, нийтийн эзэмшлийн зам талбай энэ зарлаагүй байгаа энэ 3, цэнгэлдэх хүрээлэн наадмын талбай 3, усан бассейн 2, авто буудал 2, гүүрэн гарц 2, спортын ордон 2, авто зам 2, спорт заал 2, спорт цогцолбор 1, мэдээллийн төв 1, гүүр 1, соёлын төсөл 1, айргийн өргөө 1, авто гарааш 1 гээд ийм 91 төсөл, арга хэмжээ бол бүрэн зогссон байгаа гэсэн үг. Ингээд нийтдээ энэ жил одоо санхүүжих дүнтэй энэ жил эхлэх ёстой байсан 518 тэрбум төгрөгийн хөрөнгө оруулалтын хэмнэлтийг энэ удаагийн төсвийн тодотголоор одоо оруулж байна аа гэсэн ийм мэдээлэл өгье өө. Баярлалаа. 
Г.Занданшатар: Адьшаа гишүүн тодруулж асууя, 1 минут.

Ш.Адьшаа:  Энэ дээр бол Сангийн сайдын мэдээллийг сонслоо. Гэхдээ өнөөдөр тэр төрийн байгууллагуудын контор, нутгийн удирдлагын орднуудыг цомхтгоно гэсэн. Энэ чинь худлаа байна аа, сайд аа. Дээр нь би яагаад үүнийг асуугаад байна гэхээр Ховд аймгийн Булган суманд тавигдсан бизнес инкубатор төв гээд энэ төсвийн барилгыг хассан байгаа. Энэ тендер яваад зарлагдаад 05 сарын 15-нд энэ мэдэгдлээ авсан байгаа. Гэтэл танай Сангийн яамны Чимэдцэрэн гээд дарга үүнийг авч хэлэлцээгүй шүү. Энэ ямар учиртай юм бэ? Энэ талаар бас тайлбар авъя. 
Өнөөдөр төрийн байгууллагуудын контор, театр, музейг цомхотгоно гэчхээд өнөөдөр ажлын байрыг бий болгох, жижиг дунд бизнесийг дэмжих ийм төслийг ямар учраас ингэж хасдаг юм бэ? Энэ талаар тайлбар авъя аа. 
Г.Занданшатар:  Болдын Жавхлан Сангийн сайд.

Б.Жавхлан: Та сая 05 сарын 15 гээд андуураад хэлчих шиг боллоо, тийм ээ. 04 сарын 15 байх, тийм байх. 04 сарын 15-наар гэрээ хийгдээгүй бол гэж байгаа шүү. Та бол сая мэдэгдэл гэж байна. Гэрээ хийгдээгүй болов л гэсэн шалгуураар байгаа. Таны саяын хэлсэн зүйл чинь бол тэр саяын тэр нөгөө агуулгаар нь хасагдах зүйлд орсон ийм төсөл арга хэмжээ байна аа гэж ойлгоорой. 
Г.Занданшатар: Бөхчулууны Пүрэвдорж гишүүн асуулт асууна.

Б.Пүрэвдорж: Барааны үнэ өсөөд энэ валютын ханш хэт өсөлттэй энэ зүйл тодорхой хэмжээгээр энэ эдийн засагт хүндрэл авчирч байгаа. Энэ хүндрэл авчирч байхад одоо заавал улс төржөөд ингээд байх шаардлага алга. Тэгэхээр энэ төсвийг хэмнэх тухай оруулж ирж байгаа энэ тодотголыг дэмжиж байгаа гэдгийг хэлье. 
Тэгэхээр өнгөрсөн 2021 онд төсөв хэлэлцэж байх үед Төсвийн зарлагын хяналтын дэд хорооны даргын хувиар нийтдээ 290 төсөл арга хэмжээг царцаагаад түүнээс 575 тэрбум төгрөг хэмнэх боломжтой гэдэг ийм саналыг оруулж ирээд, тэгээд бүр сүүлдээ олон нийтийн анхааралд хүргэхийн тулд бүхэл бүтэн 6 минутын илтгэлийг энэ индэр дээрээс цээжээр тавиад ч одоо хүмүүс анхаарч сонсоогүй. Харамсалтай нь өнөөдөр үнэнд гүйцэгдээд та бүхэн энэ тодотголыг оруулж ирж байна аа. 
Тэгэхээр энэ төсөл хөтөлбөр бол нийтдээ нэг 420 төсөл хөтөлбөрийг бүрэн зогсоох буюу аль эсвэл хойшлуулж байна гэдэг бол миний түрүүн тавьж байсан шаардлагаас давсан байна, дээрээс нь 570 тэрбум төгрөгийг хэмнэх боломжтой гэсэн, энд бас нэлээн дөхүүлсэн байна. Тийм учраас энэ дээр улс төржихгүйгээр урагшаа хараад хамтдаа явъя аа гэж бодож байна. Энэ бол одоо зах зээлд өгч байгаа хэмнэлтийг гаргаж байгаа энэ зүйл нь бол зах зээлд өгч байгаа сайн дохионы нэг ээ. Тийм учраас үүнийг дэмжээд явъя гэж бодож байна. 
2 дугаарт нь энэ хэмнэж болж байна. Тэгэхдээ орлогоо нэмэгдүүлэх асуудал дээр Сангийн яам, Засгийн газар санаачлагатай ажиллах ёстой шүү. Өнөөдөр зэс 10 мянган доллароос даваад явчихсан байна, алт 2 мянган долларт бараг хүрч байна, нүүрс 400 гаруй доллар болчихсон байж байна. Энэ үед бид нар орлогоо нэмэгдүүлэх тал дээр маш яаралтай арга хэмжээ авч, хилийн асуудлаа цэгцлэх, их хэмжээгээр экспортод авто тээврээр болон төмөр замаар гаргах энэ асуудлуудаа цэгцлээд явбал илүү одоо валютын орлогыг бий болгох ийм боломжийг бүрдүүлэх юм. 
Үүний хажуугаар нэг зүйлийг зайлшгүй Засгийн газар хийх ёстой гэж би хүсэж байна. Энэ бол Оюу толгойн татварын орлогыг урьдчилж 1 тэрбум доллароор ав аа. Тэд нартайгаа хэлэлцээр хий, дээрээс нь Эрдэнэт үйлдвэрийн зэсийн баяжмалыг урьдчилж борлуулаад урьдчилсан борлуулалтын орлогоосоо энэ ойрын үед оруулж ир ээ. Тэгээд ингээд нийтдээ нэг 500 сая доллар ч юм уу оруулж ирээд ингээд нийтдээ 1,5 тэрбум доллароор энэ валютын орлогоо нэмэгдүүлэх юм болбол энэ ханш унахаас сэргийлж чадна аа гэж би үзэж байгаа. 
Үүний хажуугаар бас нэг хийх ёстой чухал ажил бол энэ Засгийн газрын бондыг гаргах, яаралтай гарга аа. Яагаад гэвэл одоо энэ улс төрийн нөхцөлөөр, улс төрийн шалтгаанаар манай Монгол Улсын Засгийн газрын бондыг ардчилсан орнууд авах ийм нөхцөл байдал ойрын үед илүү харагдаж байна. Бага хүүтэй ийм бондыг босгох боломж байна. Энэ оройтчих вий энэ тэрд нь би яваад дэмжлэг хийгээд өгчихсөн ч болно. Бид нар ингээд бүгдээрээ хамтдаа ингээд зүтгэж байж л энэ одоо улс эх орныг энэ эдийн засгийн нөхцөл байдал хүндэрсэн үед хамтдаа аварч гарах энэ ажлыг л хийнэ ээ л гэж бодож байна. Тийм учраас энэ Төсвийн зарлагын хяналтын дэд хороон дээр ямарваа нэгэн асуудалгүйгээр энэ төсвийн тодотголыг хэлэлцэж урагш нь явуулах энэ ажлыг хийнэ ээ гэдгийг хэлье. 

Тэгээд бонд тэр татварын урьдчилгаа энэ тэр дээр хариулт авъя. 
Г.Занданшатар: Болдын Жавхлан Сангийн сайд асуултад хариулъя.

Б.Жавхлан: Төсвийн тодотголыг дэмжлээ гэж ярилаа. Орлого дээрээ анхаар гэж ярилаа. Орлого дээр бид Засгийн газар бүрэн хүчин чадлаараа анхаарал тавьж ажиллаж байгаа, тэгээд санаснаар болж өгөхгүй байна. Бид нар ер нь потенциальны гаргаж чадах, гаргах ёстой, экспортынхоо 20-30 хувь дээр л одоо явж байна, явж байна. Үлдсэн жилийн хагаст, үлдсэн хагаст 2, 3, 4 дүгээр улиралд одоо үүнийгээ нөхөх бүх талын боломжийг ашиглаж ажиллана аа. 
Энэ богино хугацааны төв банкны валютын нөөцөд үүсэж байгаа төлбөрийн тэнцлийн богино хугацааны шокноос үүсэж байгаа энэ алдагдлыг богино хугацаанд нөхөх бидэнд хэдхэн л боломж байгаа. Олборлоод гаргаад амжчихсан байгаа алт байвал үүнийг яаралтай Монголбанкандаа тушаалгах хэрэгтэй байна. Саяын таны ярьсан энэ зээл тусламжуудыг мөн урьдчилгаа ийм зүйлүүдийг бүх боломжоороо татаж авах хэрэгтэй байгаа. Энэ дээр бол бид ажиллаж байгаа. Одоо шууд тоо хэлэхэд бол эрт байна. Эхнээсээ бол нааштай байгаа. Сая ер нь бид нарын ажиллаж байгаа зүйлүүдийг та ер нь бол давхардуулж хэллээ. Оюу толгойгоос бид гаргаж байгаа баяжмал дотроос нь ядаж эхлээд алтыг нь салгаж авах нөгөө төв банканд тушаалгах, үүнийг бол 2 талаасаа ерөнхийдөө Монголд байгаа түвшиндээ болбол бид нар хэлэлцээрээ хийгээд ойлголцсон. Гадна талдаа зөвшөөрөл нь ирэх юм бол энэ амжилттай болно оо. Ойрын хугацаанд орж ирэх юм байгаа. Энэ жил нэг 280-аад сая долларын алт баяжмал дотор нь гарч байгаа юм байна лээ. Үүнийг төв банканд авах энэ нь ааштай болчих болов уу гэсэн ийм хүлээлттэй байна. 
Ингээд Эрдэнэт, Эрдэнэс таван толгой гээд гол экспортын томоохон үйлдвэрүүд дээр урьдчилгаа авах ажлууд яригдаж байгаа, эхнээсээ амжилттай хийгдсэн. Тухайлбал Эрдэнэс таван толгой компани дээр Чалкогоос урьдчилгаа 129 сая доллар орж ирсэн. Эрдэнэтээс мөн удахгүй 130 сая доллар энэ 7 хоногтоо орж ирэх одоо ийм бид хүлээлттэй ингээд байж байгаа. Мөн би дараа 7 хоногт Олон улсын валютын сан, Дэлхийн банкныхантай хаврын уулзалтдаа явна. Эндээс мөн бас бидэнд ярьж хэлэгдэж байгаа зүйлүүд байна. Азийн хөгжлийн банк, Дэлхийн банкнаас мөн төсвийн дэмжлэгүүдийг одоо энэ жил авах байсан хойтон жил авах байсан төлөвлөлтүүдийг нааш нь татах ийм гэрээ хэлэлцээрүүд болбол нааштай ингээд явж байгаа. 
Ойрын хугацаанд ингээд үзэх юм бол нэг дор хаяж саяын таны хэлсэн тэр 500-аад сая доллар бол орж ирэх ийм нааштай хүлээлттэй байгаа шүү. Баярлалаа.

Г.Занданшатар: Ерөнхий сайд Лувсаннамсрайн Оюун-Эрдэнэ нэмж хариулна.

Л.Оюун-Эрдэнэ: Бонд болон энэ том төсөлтэй холбоотой том ийм суурь реформтой холбоотой асуудал энэ төсвийн тодотгол дээр бас нэлээдгүй орж ирж байгааг та бүхэн ажиглаж байгаа байх аа гэж бас бодож байна. Тэгээд нэгдүгээрт энэ төрийн хэмнэлтийн тухай хууль гээд энэ дээр одоо нийгэм бас харж байгаа олон нийтийн шаардлага үнэхээр төр их томорсон байна. Үндсэндээ одоо ажиллах хүчний дийлэнх хэсэг нь төрд ажиллаж байна, үүнээсээ татгалзаач ээ гэдэг ийм том нийгмийн суурь реформыг нийгэм өөрөө хувийн хэвшил өөрөө хүсэж байна. Тийм учраас бид нар өмнө нь журмаар зохицуулдаг байсан эсвэл Их Хурал нэг тусдаа, Засгийн газар нэг тусдаа, тусгай албад нэг тусдаа, шүүх нэг тусдаа, хууль хяналтын байгууллага нэг тусдаа явдаг байсан энэ асуудлыг ингээд хуульчилчхаж байгаа юм. Энэ нэлээн тийм том хэмжээний хууль орж ирж байгаа. Тийм учраас энэ хууль дээр Их Хурлын гишүүд та бүхэн одоо бас яг улс орны нийгмийн өнгөрсөн 30 орчим жилийн байнга тавигдаж ирсэн шаардлагын том хариулт гэж бодож дэмжиж өгөхийг хүсье. Энэ мэдээж хатуу, яг ингээд ороод уншвал маш нарийвчилсан зохицуулалтууд байж байгаа. Төрийг бид нар машиныг одоо, жишээлбэл нэгдсэн байдлаар парклана гэдэг ийм том хууль энд орж ирж байгаа, суурь форм. Бид нар старт апын залуучуудтайгаа хамтарч ажиллахаар болж байгаа, одоо UB CAB-ын 0,46,23,4 залуучуудтай гэсэн үг. Тэгээд заавал төр машинтай биш, өөрсдөө Uber-ээр захиалдаг шиг ийм тогтолцооны шинэчлэл рүү, одоо энэ хуулиар ингээд орно гэсэн үг.
Мөн төсвийн хуулийн гадуур төрийн өмчит үйлдвэрийн газрууд салан задгай ханддаг байсан бүх асуудлууд энэ хуулиар цэгцэрч байгаа юм. Ирэх жилийн 2023 оны төсөв дээр сая Адьшаа гишүүний хэлдэг ийм хэл амтай асуудлуудыг тусгахыг шууд хуулиар хориглочхож байгаа юм. Орон нутгийн төсөвт байгаа ийм орон нутгийнхаа төсөвтөө улсын төсвийн юм зөвхөн улс орны хөгжлийн томоохон төслүүд дээр л илүү зарцуулагдахаар энэ хуульчлагдаж орж ирж байгаа. Тийм учраас энэ бол ийм том, одоо хэмнэлт болно. 
Энэ хот, хөдөөтэй холбоотой асуудал, том төсөлтэй холбоотой асуудлууд байгаа. Тэгээд Пүрэвдорж гишүүнд бас талархаж байна. Яг ийм үед бас одоо улс төржихгүй хандах ийм хандлагыг бас гаргаж байгаад. Орлоготой холбоотой асуудлууд дээр улс орны хэмжээнд байнга яригддаг байсан нэг 20-оод төслийн дийлэнх нь бас шийдлээ олж байгаа. Энэ 07 сард Гашуунсухайтын төмөр зам дуусна. Хил холболтын цэг тохирсон 1 жилийн дотор юм уу, 1,5 жилийн дотор одоо хоёр цариг холбогдох ийм терминал хийгдэж дуусахаар байгаа, энэ дээр бол бүх шийдлүүд гарчихсан байгаа. Ханги мандалын төмөр зам энэ 11 сард холбогдоно оо. 10 сард. Шивээбүрэн өнөөдөр нээгдэж байгаа юм. Эрдэнэбүрэнгийн цахилгаан станц үндсэндээ шийдэл гараад одоо энэ хавар ингээд эхэлнэ. Оюу толгойн гүний уурхай дээр байнга хяналт тавьж байгаа, энэ төлөвлөсөн хугацааныхаа дагуу явж байгаа. Тэр хөрөнгө оруулалттай холбоотой валютын урсгалыг наашлуулах тал дээр ажиллаж байгаа. Гацсан байсан Багануурын цахилгаан станцын хөрөнгө оруулалтын асуудал шийдэгдсэн. Амгалан дулааны станц энэ одоо 4-5 сард ажиллана эхлэхээр болсон. Мөн батарейны эх үүсвэр Даваасүрэн гишүүн эхлүүлж байсан. Энэ асуудал бас шийдлээ олоод явж байгаа. Таван толгойн цахилгаан станцтай холбоотой Засгийн газрын баталгаа, LRT-тэй холбоотой баталгаа өнөөдөр орж ирж байгаа төсвийн тодотголоор. Тийм учраас энэ валютын урсгалыг наашлуулах томоохон төслүүд бол бас явж байгаа. Мэдээж давхар хоригонд орчхоод байгаа юм шиг ийм нөхцөл байдал үүсчхээд байна. 2 хөрш маань хоёулаа нэг нь ковидоос, нөгөө нь бас ийм хямралт байдалтай байгаа учраас. Тийм учраас энэ одоо хугацаанд бидний хувьд нэгдэж зөвшилцөж ард нь гарах бол туйлын чухал юм аа гэдгийг … /минут дуусав/

Г.Занданшатар: Бөхчулууны Пүрэвдорж гишүүн тодруулж 1 минут.

Б.Пүрэвдорж: Тэгэхээр 16 онд Монгол Ардын нам гарчхаад нэг 3 төсөвтэй гээд л баахан л юм ярьдаг байсан. Одоо энэ нэлээн олон төсөвтэй болчихсон байгаа шүү. Төрийн өмчийн компаниудаас тодорхой хэмжээний хөрөнгө оруулалт авч, жишээ нь одоо Эрдэнэтээс 2 их наядаар цахилгаан, дулааны мөнгө төллөө, Таван толгойгоос мөнгө авч төмөр зам тавилаа, Салхитаас мөнгө авч тэтгэврийн зээл тэглэлээ, өөр юу ч билээ, Оюу толгойн 1,2 тэрбумаар бас төсвийн шинжтэй үйл ажиллагаа явууллаа. Ингээд энэ чинь төсвийн шинжтэй хэд хэдэн төсөвтэй болчхоод байна шүү. Тийм учраас энэ төрийн өмчийн компаниудаас хөрөнгө авч татвар төрдөө юу яаж болно. Хамгийн гол нь буцаад тэдний одоо үйлдвэрлэлээ сайжруулах, хөрөнгө оруулалтаа сайжруулах энэ экспортын барааны бүтээгдэхүүний үнэ өндөр байж байх үед хөрөнгө оруулалтаа нэмэгдүүлэх тэр зайг нь зайлшгүй орхиж байх…/минут дуусав/

Г.Занданшатар: Жамбалын Ганбаатар гишүүн асуулт сууна. 
Ж.Ганбаатар: Баярлалаа. Тодотгол хийж байгаа гол шалтгааныг бол ойлгож байгаа, тийм ээ. Нэгдүгээрт бол тодотгол хийж байгаа гол шалтгаан бол хил хаалттай байгаа, ковид бас урд хөршид нэлээн хүчтэй үргэлжилж байна. Бас зэвсэгт мөргөлдөөнтэй холбоотой асуудлууд байна. Үүнээс болоод тодотгол хийх шалтгаан гарсан. Түүнээс биш Засгийн газар нэг их одоо муу ажиллаад орлого нь тасарчихсандаа болоод нэг их тийм тодотгол хийгээд байгаа зүйл гэж одоо Эдийн засгийн байнгын хорооны даргын хувьд бол харахгүй байна. Энэ бол тодотгол хийх гол шалтгаан гэж харж байгаа. 
Тэгэхдээ яах вэ, тодотголыг бас хэмнэлт дагаад явж байгаад нь бас сайшаалтай байна. Сангийн сайдаас 3 асуулт асууя. Би бас ажлын хэсэгт нь ороод ажилласан. Гэхдээ нөгөө тараах материалуудыг эцсийн байдлаар ирээгүй учраас бас нэг айхтар деталь яах вэ, зүгээр би бас нэг бодлогын чанартай 2, 3 асуулт асууя. 
1 дүгээрт, та ер нь байнга ярьдаг л даа. Энэ төсвийн зардлын бол бүтэц их буруу байна аа. Урсгал зардал руу бид нар бараг 80 хувьд нь одоо энэ үйлчилгээний зардал буюу энэ төрийнхөө зардалд гаргаад явчихдаг, дулаан, цахилгаан цалин гэдэг юм уу. Тэгээд нэг 10, 20 хувьд нь л одоо та юу хөрөнгө оруулалт хийх боломжтой, бусад улсуудад бол энэ эсрэгээрээ, одоо энэ урсгал зардал болоод энэ үйлчилгээний зардал нь 10, 20 хувь, хөрөнгө оруулалтын зардал нь 70, 80 хувь. Яаж засах вэ гэж. Сангийн сайд та одоо Эдийн засгийн хөгжлийн яамны үүрэг гүйцэтгэгч бас ажиллаж байгаа. Яаж засах вэ? Ер нь яг төр хүчтэй байна гэдэг нь төр одоо том байна гэсэн утгатай биш байхгүй юу. Томрох тусмаа төр хүчгүй болж байгаа байхгүй юу. Үүнийг яаж засах вэ гэж. Би бол нэг деталь юм яримааргүй байна л даа. Тэгэхдээ яах вэ нэг 2 тоо сонсъё. Эцсийн байдлаар та урсгал зардлаас ер нь хэчнээнээр тодотгож байна. Хөрөнгө оруулалтын зардлаас хэчнээнийг тодотгож байна. Энэ 2 дахь асуулт.

3 дахь асуултын хувьд бол би 2022 онд ямар том төсөл явах вэ гэдгийг хэлж өгөөч, том төслүүдээс ер нь цаана нь юу үлдэв ээ гэдгийг нэг сонсмоор байна. Нэг иймэрхүү том төсөл явна аа гээд үүнийг бас нэг таны амнаас сонсохыг хүсэж байна аа. 
Бид ер нь экспортын бүтээгдэхүүнүүдээ нэмэгдүүлье гээд одоо би зүгээр санал хэлье. Одоо асуулт дуусчихлаа. Экспортын бүтээгдэхүүнүүдийг нэмэгдүүлэхэд бол мэдээж төрийн дэмжлэг хэрэгтэй байх, хувийн компаниуд л энэ шийдлийг л гаргана шүү дээ, ирээдүйд. Ямар бүтээгдэхүүн гаргах вэ гэдгийг бид нар нэг зааж өгөөд байх ч шаардлагагүй байх. Өөрөө өөрсдөө одоо тэр дотоод хүчин зүйлээсээ тэр нэг хоорондын өрсөлдөөнөөсөө тэгээд гадаад зах зээл рүү экспортын бүтээгдэхүүн гаргах, уул уурхайн бус салбарт ярьж байгаа шүү, би. Тэгэхээр үүнийг бас олж харах л хэрэгтэй. Түүнээс биш өнөөдөр хувийн компаниуд юу ч чадахгүй байна аа гэдэг байдлаар асуудалд хандаж бол болохгүй шүү. Ялангуяа барилгын салбарт болоод хүнсний салбарт хувийн компаниуд амжилттай дотооддоо бүтээгдэхүүнээ үйлдвэрлэж байгаа, үүнийг нь бас Засгийн газар олж харж дэмждэг байгаасай гэж хүсэж байна аа. Баярлалаа, асуултаа сонсъё. 
Г.Занданшатар: Болдын Жавхлан сайд хариулна.

Б.Жавхлан: Ганбаатар гишүүний асуултад хариулъя аа. Дэмжиж байгаад баярлалаа. Яалт ч байхгүй бол бидний одоо 20, 30 жил явж ирсэн шинэ төсвийн харилцаа, шинэ зах зээлийн эдийн засагт ороод явж ирсэн, өнөөдрийн бий болгосон төсвийн бүтэц маань яах аргагүй л тийм байгаа юм. Яах аргагүй бид одоо ингээд төсвөө хэмнэе, таная хийгээд ингээд шинжилгээ хийгээд суухаар үндсэндээ энэ жилийн 13,6 их наядаас, ерөөсөө 2,2 их наяд буюу яг энэ үйл ажиллагаатай холбоотой урсгал зардал дээр л хэмнэлт гаргах ийм боломжтой болж ирж байгаа юм. Энэ 13,6 их наядаас 3,3 их наяд нь тэтгэвэр тэтгэмжийн төрөөс өгч байгаа зардал, татаас байна. 3,1 их наяд нь төрийн төсвийн байгууллагын ажилчин, албан хаагчдын цалин байна. 2 их наяд нь халамж байна. Энд хүүхдийн мөнгө орчихсон бусад албан төрлийн халамжууд бүгд нийлээд. Ингээд л цаана нь ерөөсөө урсгал зардал хэмнэж болох 2,2 их наяд байгаа. Эндээс яг саяын асуусан тоо бол нэг 103 тэрбум төгрөгөөр урсгал зардлаа хасах боломжтой болж ирж байна. Гэхдээ энэ дээр өмнө нь бид 01 сард тэтгэврийг суулгахдаа 247 тэрбум төгрөгийн урсгал зардлаас таналт хийсэн байгаа. Ер нь одоо танаж болох нийт урсгал зардлаас 16 хувиар хасчихсан байгаа, 15 хувиар. Энэ дээр нэмэх нь одоо энэ 103 тэрбум төгрөг орж ирж байгаа гэдгийг тодруулж хэлье. 
Улсын төсвийн хөрөнгө оруулалтын зардлаас бол 518 тэрбум төгрөг, ингээд нийлээд 620 тэрбум төгрөгийн урсгал болон хөрөнгө оруулалтын зардлаасаа хасаж тэнцлийг орлого буурах эрсдэлтэй уялдуулж тэнцлээ сайжруулах ийм төсвийн тодотголыг оруулж ирж байгаа. 

2022 оны хувьд төсөв болон төсвөөс шууд төсөвт тусгагдаагүй, мөн бусад боломжит эх үүсвэрүүдээр хөрөнгө оруулалтаар төр, хувийн хэвшлийн түншлэлээр, гадаадын хөрөнгө оруулалтаар санхүүжигдэх нэлээдгүй төсвийн Шинэ сэргэлтийн бодлогын хүрээнд томоохон төслүүд хэрэгжинэ ээ. Энд одоо бид саяхан нээлтийг нь хийсэн энэ Ханги боомтын төмөр зам концессоор хэрэгжээд эхэлнэ. Мөн яг төсвийн хөрөнгө оруулалтаар гэх юм бол түрүүн дурдсан 91 төсөв арга хэмжээнүүдээс бусад бүх л одоо 1460-аас 91-ийг хасаад 1300 гаран төсөл, арга хэмжээнүүд бүгд явна. Бүгд явна. 04 сарын одоо яг өргөн барьснаар гэрээ нь хийгдсэн бүх төсөл, арга хэмжээ, энэ жилийнхээ санхүүжилт дүнгээр явагдана. Бусад нь бол одоо энэ төсвийн хэмнэлтэд багтаж энэ жилийн санхүүжих дүн нь 80 хувиар багасаж байгаа гэсэн үг. 
Би танд саяын тэр томоохон хөрөнгө оруулалтууд дээр би дараагийн асуулт дээр мэдээлэл авч байгаад нэмж хөрөнгө оруулалтуудыг бүр жагсаалтаар нь дурдаж танилцуулна. Баярлалаа. 
Г.Занданшатар: Жамбалын Ганбаатар гишүүн тодруулж асууя.

Ж.Ганбаатар: Баярлалаа, зүгээр надад бол Жавхлан сайдад нэг ийм харагдаад байгаа юм л даа. Би ер нь жаахан орлого нэмэгдэхээрээ л одоо янз янзын агентлагууд нэмж байгуулаад л, төрийн өмчит компаниуд нэмж байгуулаад л, ингээд л байдаг биш л баймаар байгаа юм л даа. Одоо бол тэр түрүүн бас Пүрэвдорж гишүүн хэлсэн. Ер нь бол гадаад талдаа бол бид нарт бол сайн нөхцөл байна. Хэрвээ урд хил нээгдчих юм бол одоо уул уурхайн бүтээгдэхүүний үнэ бол ер нь түүхэнд байхгүй хэмжээнд байна. Гэхдээ энэ байдал бол хэр удах вэ гэдэг дээр бас дүгнэлт хийх ёстой. Тэгэхээр орлого орж ирэх болгонд л нэг байгууллага байгуулдаг, эс үгүй бол түүнийгээ дагаад нэг яам байгуулдаг ийм байдлаа л бол больчих хэрэгтэй л дээ. 
Өнөөдрийнхөө зардлыг ядаж барьчих юм бол манай орлого бол нэмэгдэх боломжтой гэж харж байгаа юм. Өнөөдрийнхөө урсгал зардлыг л нэмэхгүй л байх бол энэ бас доошоогоо буугаад 50 руу энэ тэр буугаад ирэх боломжтой гэж харж байгаа л даа. Түүнээс биш өнөөдрийн яваад ирчихсэн нөхцөл байдлыг өөрчлөөд л одоо олон газруудыг танаад байх нь юу байхгүй байх л даа. Урсгал зардал талдаа хэлж байгаа шүү. 
Г.Занданшатар: Болдын Жавхлан сайд хариулъя.

Б.Жавхлан: Би нэмээд хариулъя аа. Энэ жил ер нь томоохон төслүүдээс энэ жилийн төсөв болон улсын бид өөрийн баталгааныхаа дансныхаа хэмжээнд сая түрүүн Ерөнхий сайд хэлсэн, томоохон 2 төсөл дээр баталгаа гаргах ийм шаардлага үүсэж байгаа. Ингээд томоохон төслүүд одоо үргэлжилнэ. Мөн эхлэх томоохон санхүүжилтүүдийг би танд дурдаж хэлье ээ. 
Энэ Чойбалсан дулааны станц үргэлжилнэ ээ. Дархан замууд үргэлжилнэ. Таван толгойн дулааны цахилгаан станцын төсөл энэ жилдээ эхэлнэ ээ. Ингээд бид шаардлагатай эх үүсвэр, баталгааг нь Засгийн газраас гаргаж байгаа. Газрын тос боловсруулах үйлдвэрүүд үргэлжилнэ. Агаарын боомтуудыг 4С ангиллын болгох төсөл энэ жил эхэлнэ. Эрдэнэс таван толгой хувьцаат компанийн ус хангамжийн систем, нүүрс баяжуулах үйлдвэр Таван толгой дээр … /минут дуусав/

Г.Занданшатар: Хүрэлбаатарын Булгантуяа гишүүн асуулт асууна.
Х.Булгантуяа: Төсвийн тодотголыг бол дэмжиж байгаа юм аа. Бид нар угаасаа энэ хөрөнгө оруулалт бол төлбөрийн тэнцэл дээр их дарамт ачаалал үзүүлж байна. Ингэснээр бид нар валютынхаа нөөцийг аягүй бол барилгын материалыг гаднаас авах гэж валютынхаа нөөцийг барж магадгүй байна. Тийм учраас төсвийн тодотголыг хийх нь зүйтэй гэж үзсэн. 
Тэгэхээр одоо ингээд төсвийн тодотгол хийгээд хөрөнгө оруулалтын хэмжээг 500 гаруй тэрбум төгрөгөөр бууруулахаар шийдвэрлэжээ. Ингэснээр төлбөрийн тэнцэл хэрхэн яаж сайжирна гэж үзэж байгаа вэ? Монголбанкнаас энд хүн байхгүй байх шиг байна. Одоо хамгийн хүмүүсийн их эмзэглэж харж байгаа зүйл бол энэ төсвийн тодотголыг хийснээр валютын ханш дээр ирэх дарамт, ачаалал яаж одоо сайжрах вэ гэдэг энэ асуултыг би Жавхлан сайдаас л асуух юм шиг байна. 
2 дугаарт, энэ төрийн байгууллагуудын тоог бас сая цөөлөхөөр Ерөнхий сайд бас мэдээлэл уншлаа. 2022 онд та бүхэн ер нь энэ төрийн байгууллагуудын тоог хэд орчмоор цөөлнө гэсэн тийм одоо тооцоолол байгаа вэ? 
3 дугаарт, нийгмийн даатгалын шимтгэлийг буцаад тодорхой байгууллагуудынхыг буцааж олгоно оо гэж байна. Зарим даатгуулагчийн өөрийн хариуцан төлсөн шимтгэлийн 50 хувийг буцаан олгоно оо гэж. Энэ буцаан олголт нь хувь хүндээ очих юм уу, эс үгүй бол аж ахуйн нэгждээ очих юм уу гэдэг нэг ийм асуулт байгаад байна. Ажил олгогчоо дэмжих гэж байгаа юм уу, эс үгүй бол одоо ажилтнуудынхаа орлогыг дээшлүүлэхийн төлөө үүнийг олгож байгаа юм уу гэдэг нь.

Дээрээс нь нэмээд энэ цаг үед уг нь одоо энэ хасагдах юм дотор бас нэлээн орчихсон байх шиг байна. Энэ бүр манай намын мөрийн хөтөлбөрийн 1.1.14-т байгаа юм аа. Бид нар энэ бизнес инкубаторуудаар энэ бизнес эрхлэгчдийг бас энэ цаг үед дэмжинэ ээ гээд жижиг дунд бизнес эрхлэгчдийг төрөөс бизнес инкубацын үйлчилгээгээр бойжуулна аа гээд. Тэгээд одоо эд нар маань бас ингээд хасагдаад яваад өгчихсөн байх юм. Бид нар энэ хүнд цаг үед, жишээлбэл манай Баянзүрх дүүргийн иргэдээс нарийн ногоо тариад сурчих юм сан. Урд хил хаачихсан байгаа дээр бид нар тариад Улаанбаатар хотын энэ ресторануудад нийлүүлэх юм сан ч гэдэг юм уу, ийм хүсэл эрмэлзэл аягүй их байгаа юм аа. Хил хаагдчихсан байгаа энэ цаг үед хүмүүс бид нар үйлдвэрлэгч болчих юм сан гэж хүсээд байдаг, түүнийг нь сургадаг газар нь байдаггүй, дэмждэг газар нь байдаггүй, хөнгөлөлттэй зээл нь байдаггүй. Тэгэхээр ингээд бид нар хил буцаад л нээгдээд л урдаас юмаа авах юм сан гээд л хүлээгээд сууж байгаа. Тэгээд энэ юмнуудыг бас нэг жоохон бодлогоороо дэмжчихэж болохгүй байсан юм уу? 
Дээрээс нь нэмээд энэ 22 оны хувьд эргэн төлөгдөх зээл хэр их хэмжээтэй байгаа вэ? Жавхлан сайд аа, өмнөхийг нь заримыг нь дахин санхүүжүүлсэн санагдаж байна. Тэр бас хэр их байгаа вэ?
Мөн энэ цаг үед энэ сумын төвийн хатуу хучилттай зам гээд байдаг эд нар бас бүгдээрээ зайлшгүй явах ер нь хэрэгцээ шаардлага байгаа юм уу? Нийслэл Улаанбаатар хотынхыг нийслэл Улаанбаатар хотод нь ерөнхийдөө бол хариуцуулж байгаа шүү дээ. Тэгэхээр үүнтэй адилхан бас ийм зарчмаар, ер нь бол орон нутгийг энэ ялангуяа сумын замуудыг, орон нутгийн шинж чанартай том замуудыг бол ойлгож байна. Ийм байдлаар шийдэх боломж бололцоо бас байхгүй юм уу? Өнөөдөр бид нар сургууль цэцэрлэгээ ч яая даа гэж байна. Бизнес эрхлэгчид нь ч өнөөдөр ингээд үүд хаалга нь хаагдах гэж байхад сумын төвд асфальтан зам, хатуу хучилттай зам ч гэдэг юм уу эд нар одоо үргэлжлүүлээд явах яг энэ цаг үед бас хэрэгцээ шаардлага байгаа юм уу гэдэг ийм хэдэн асуултуудыг асуух гэсэн юм. 
Г.Занданшатар: Болдын Жавхлан сайд, Сангийн сайд хариулъя.

Б.Жавхлан: Булгантуяа гишүүний асуултад хариулъя аа. Төсвийн хэмнэлт болон бид энэ жил батлагдсан төсвийнхөө хүрээнд Дэлхийн банк, Азийн хөгжлийн банк зэрэг олон талт хөгжлийн институц авах төсвийн тусламж, бусад зээлийн хүрээнд нийтдээ нэг 400-аад сая долларын бид төлбөрийн тэнцэл сайжирна аа гэж ингэж харж байгаа шүү, тодотголтой нийлээд. Инкубаторын хувьд харамсалтай нь одоогийн байдлаар 3 инкубатор гэрээ нь хийгдээгүй байгаа. Одоо гэрээ нь хийгдээгүй тендер зарлаад оролцогч ороогүй ч байгаа. Зураг төсөвгүй ч байгаа. Ийм учраас энэ жилдээ бол одоо ингээд больё оо хойшлуулъя аа гэсэн байгаа. Ирэх жилээс одоо бэлтгэлээ сайн хангаад аж ахуйн нэгжүүд сонирхоод орохуйц ийм сайн төсөл бэлдээд оруулбал бидэнд үүнийг барьж байгуулах ийм хугацаа бол байгаа. 
Орон нутгийн шинжтэй замуудын хувьд бол би тантай 100 хувь санал нийлж байна аа. Одоо өргөн барьж орж ирж байгаа энэ хэмнэлтийн хууль дээр үүнийг маш тодорхой зааж өгсөн байгаа. Өөрөөр хэлбэл одоо хойтонгоос 23 оны төсвөөс эхлээд орон нутгийн төсөвт тусгах ёстой чиг үүргийн нэгжийн хууль дээр маш тодорхой заасан, төсвийн хууль дээр маш тодорхой заасан. Нийслэлийнх нь хөрөнгө оруулалтаар үүнийг хийнэ, улсын нэгдсэн төсвөөр үүнийг хийнэ шүү, орон нутгийн шинж чанартай одоо замуудыг нь орон нутгийн төсвөөс нь хийнэ шүү гээд ингээд маш тодорхой заачихсан байгаа. Тийм учраас энэ 23 оны бид төсвийн хүрээний мэдэгдлийг удахгүй хэлэлцэнэ. Ингээд мөн удахгүй төсвийн 23 оныхоо бид бэлтгэл ажлуудыг хангаад ингээд 5, 6 сараас дуусах шатандаа орно. Энэ үед одоо энэ хэмнэлтийн хуулийн хүрээнд энэ зарчмыг их сайн баримтална байх аа гэж ингэж бодож байна. 
Ер нь энэ жилийн хувьд бид хэрвээ экспорт маань амжилттай яваад энэ жилийн төлөвлөсөн энэ төсвийн хөрөнгө оруулалтууд амжилттай хийгдсэн бол эдийн засагт бол нэлээдгүй сэргэлт ирэхээр байлаа, ирэхээр байлаа. Харамсалтай нь одоо бидний тооцоолж байснаар ингэж явсангүй. Тийм учраас одоо яах аргагүй бид төлбөрийн тэнцлээ сайжруулахын тулд ийнхүү тодотгол хийхээс өөр гарцгүй болж ирж байна. Тийм учраас та бүхэн үг хэлсэн улсууд бүгдээрээ л дэмжиж байна аа, энд ингээд төсвийг нь тодотголоо хийгээд явахаас аргагүй ээ. 
Түрүүн Ганбаатар гишүүний асуултад дутуу хариулсан байсан. Ер нь бид төсвийн орлого нэмэгдээд, төсөв тэлэх бүрд халамж руугаа биш цалин руугаа биш төсөв данхар бүтэц рүүгээ биш уг нь энэ мөчлөг сөрсөн бодлогоо их нарийн чанд бариад явах ёстой юм байгаа юм. Тэгж явж ирсэн бол өнөөдрийн ийм төсвийн бүтэц дээр мэдээж ирэхгүй. Тэгэхээр гэхдээ үүнийг одоо төсвийн шинэчлэлийн хүрээнд бид хийхээр хичээж ингэж явж байгаа. Өмнөх Засгийн газрын түвшинд ч тэр, цаашдаа ч тэр одоо энэ төсвийн шинэчлэлийн бодлогыг бол залгамж чанарыг бид илүү их сайн барьж, энэ хэмнэлтийн хууль ч гэсэн дээ үүнийг маш хүчтэй нарийн чанд цаашид төсвийн сахилга батыг төсвийн бүх ерөнхийлөн захирагч нарын шатандаа ингээд баримтлаад явъя аа. Тэгэх юм бол манай төсвийн чанар сайжрах ийм боломжтой болж ирнэ ээ. Өөрөөр хэлбэл төсөв өөрөө улам данхар болох биш, харин төсвийн 1 төгрөг болгон илүү их дотоодын нөөц бүтээгдэхүүнийг үйлдвэрлэдэг, одоо болбол манай төсөв, дотоодын нийт бүтээгдэхүүн бол нэг, 3:1 гэсэн харьцаатай байдаг. Үүнийг илүү цаашид бол улам чанаржуулах 1:5, улмаар 10-20 жилийн дараа урт хугацааны 2050 бодлогын хүрээнд 1 төгрөгийн төсөв одоо 10 төгрөгийн дотоодын нийт бүтээгдэхүүнийг үйлдвэрлэдэг, бий болгодог ийм бүтээлч хөгжлийн бүтэц бүхий ийм төсөв рүүгээ л бид чиглэж явна аа.

Зээлийн хувьд бид энэ жил ийм байгаа. Ер нь энэ 4 жилийн ачаалал одоо сүүлийн 32 жилийн хугацаанд … /минут дуусав/

Г.Занданшатар: Ерөнхий сайд Лувсаннамсрайн Оюун-Эрдэнэ нэмж хариулна, дараа нь тодруулъя. 
Л.Оюун-Эрдэнэ: Булгантуяа гишүүний асуултад бид нар илүү нөгөө агуулга талаас нь харахыг л хүсээд байгаа юм. Яг агуулга талаасаа харвал бид нарын энэ 76 жижиг мажоритар тойргийн л одоо төсвийг өнгөрсөн хугацаанд хүндрүүлсэн гол шалтгаан бол энэ. Үүнийг нуугаад хэрэггүй байх гэж бодож байна. Сумын зам яагаад тавигддаггүй, суман дээрээ сонгогддог учраас тэндээс сонгогч шаарддаг учраас ороод ирдэг. Ингээд өнгөрсөн хугацаанд бид нар ерөөсөө л төсвөө яаж 76-д тэгшхэн хуваах вэ гэдэг л ийм уралдаанд л явсан. Энэ ерөөсөө нууц биш. Бид нар юмаа эрэмбэлж чадаагүй. Орон нутгийн шинж чанартай бараг хогны машин, сүүл рүүгээ бараг байшингийн дулаалгаас авахуулаад л бүх юмыг нь улсын төсвөөс шийддэг болсон. Үүнийг бас нуугаад яах вэ. Тэгээд одоо харин энэ хууль ингээд цэгцлэх эхний том алхам байх. Цаашдаа бид нар том агуулгаар нь харвал энэ тогтолцооноос эхлээд, тойрог бүсчлэдэгээс эхлээд л агуулга тал руугаа л явах хэрэгтэй. Түүнээс өнөөдөр бид нар камерын өмнө хэчнээн сайхан зүйл ярьсан ч гэсэн буцаад 23 оны төсөв дээр дахиад л энэ асуудал болно. Тийм учраас энэ агуулга тал руугаа эрхэм гишүүд ээ, хэдүүлээ хамтдаа шилжье ээ. Үүнийг ч гэсэн оруулж ирэхдээ би бас нэлээн тийм зориг гаргаж оруулж ирсэн. Энэ таалагдахгүй маш их олон юмнууд байгаа. Их ч эсэргүүцэлтэй тулах юмнууд бас орж ирж байгаа юм. Ялангуяа одоо энэ хууль яг ингээд заалт бүрээр нь кнопдоод эхлэх үед бол энэ нэлээн их хэмжээний өвдөлт өгнө. Маш их хэмжээний эсэргүүцэлтэй тулна, маш их данхайсан олон одоо бараг 270 гаруй албан тушаалтнууд байхгүй болж байгаа юм. Дандаа нөлөөтэй хүмүүс байгаа юм. Тийм учраас гэхдээ үүнийг бид нар хийхээс л өөр гарцгүй. Ингэж байж л бид нар суурь реформоо хийнэ. Түүнээс аргацаагаад яваад байвал төр улам томроод л байна. Жилээс жилд төсвийн хэлэлцэх болгон дээр бид нар нэг нэг агентлаг байгуулдаг ч юм уу, эсвэл Их Хурлын ажлын хэсэг дээр Засгийн газарт нэг бүтэц гаргаж өгөөд л, түүн дээр өөрийнхөө хүнийг томилох уралдаанд явсаар л байх болно. Тийм учраас одоо шинэ 30 жил эхэлж байна. Үндсэн хууль батлагдаад 30 жилийн хугацаа өнгөрлөө. Одоо бид нар хэлбэр ярьж явах биш агуулгаа ярих цаг болсон байна. Нийгэм ч үүнийг сануулж байна. Тийм учраас тогтолцооноос нь авахуулаад бүх зүйлийг хэдүүлээ шинээр харъя, вакум орчноосоо гарцгаая, тойргоосоо авахуулаад тогтолцооноосоо эхлээд бүх зүйлийг бид нарын хувьд илүү том зургаар нь харъя. Ингэж чадвал бид нарын хувьд агуулгын хувьд том шийдэл гаргана аа. 
Өнөөдөр бид нар Улаанбаатар хотын цэцэрлэгт 200 тэрбумыг гаргаж байгаа. Гэхдээ бид нар нийслэл рүү ирж байгаа энэ их нүүдлийг зогсоох том реформыг хийхгүйгээр бид хөөгөөд гүйцэхгүй шүү дээ. Гүйцэхгүй. Тийм учраас хөдөө рүү хандсан их урсгалаа хийх том татварын реформыг хийе. Хамтдаа илүү улс төржихөөс илүүтэйгээр ийм том том суурь реформууд дээрээ ажиллая. Тогтолцоо болон агуулгынхаа хэлбэрүүдийг өөрчилье, төрийн өмчит үйлдвэрийн газруудаасаа эхэлье, одоо саяын орж ирж байгаа жагсаалт, яах вэ, энэ дээр мэдээж том одоо Эрдэнэт, Таван толгой, МИАТ гээд энэ том компаниудыг бол ярих цаг нь биш гэж би бодож байгаа юм. Өнөөдрийн энэ орж байгаа жагсаалт    үнэхээр 5 хувиар багцлагдаад олон нийтийн хяналт үнэхээр сайжраад, өмнөх 30 жилийнх шиг хулгай луйвар явахгүй байх гэдэг нийгмийн баталгаа бүрдвэл олон нийтийн үнэхээр хяналтад орчихвол бид юуг ч одоо жишээлбэл, нийтийн хувьцаа руу гаргаж болно. Харамсалтай нь өнгөрсөн түүх маань тийм байсангүй, үүнээс болоод олон нийтийн итгэл алдарсан. Тийм учраас энэ бүх зүйлүүдийг илүү их тийм хяналттай, илүү тийм нийтлэг жишиг рүү ил тод … /минут дуусав/

Г.Занданшатар: Хүрэлбаатарын Булгантуяа гишүүн тодруулж асууна.

Х.Булгантуяа: Би нөгөө зээлийг эргэн төлөгдөх 2022 оны зээл, дээрээс нь нэмээд нийгмийн даатгалын шимтгэл нь ажилтандаа очих юм уу, ажил олгогчдоо очих юм уу гэдгийг бас асуусан юм аа. Тэгээд сайд нар аа. Та бүхэн маань бид нар ингээд намын мөрийн хөтөлбөр дээр маш их зүйл амласан. Энэ бол 2020 онд бид нарт ялалт байгуулахад маш их нөлөөлсөн, зарим нь бол өнөөдөр төсөв санхүү, нэг их шаардахгүйгээр хийчих ажлууд бас зөндөө их байгаад байгаа юм аа. Иргэд олон нийтэд мэдээллийг хүргэхээс авахуулаад. Энэ ажлуудаа бид нар өнөөдөр хийхгүй бол ингээд 24 он гэдэг бол яг хаяан дээр ирчихлээ, тэгээд жил болгон эрүүл мэндийн үзлэгт хамруулах тогтолцоог бий болгоно. Бид нар чинь гар утсан дээр чинь танд та энэ жилийнхээ эрүүл мэндийн үзлэгт хамрагдаарай гээд ингээд одоо мессеж ирнэ гэж хүртэл бараг ярьсан шүү дээ. Тэгээд одоо хүртэл тэр маань ингээд хэрэгжихгүй байгаад байна. Энэ бүгдийг хийж хэрэгжүүлэхэд бид нар бол эндээс орж ирээд та нарын төсвийг хасаад, нэгнээс нэг рүү нь аваад хийгээд байгаа зүйл бол байхгүй шүү дээ. Тэгээд энэ бүгд дээр бид нар жоохон ажил хэрэгч хандъя аа, түүн дээр чинь … /минут дуусав/

Г.Занданшатар: Болдын Жавхлан сайд.

Б.Жавхлан: Сүүлийн 32 жилийн хугацаанд энэ 4 жил, өөрөөр хэлбэл 20-24 онд Засгийн газрын зээлийн өрийн зохицуулалт хийх, төлбөр хийх хамгийн өндөр ачаалалтай жил. Засгийн газрын зээлийг доллароор нь харах юм бол 8,5 тэрбум доллар байгаа, үүнээс 4,7 тэрбум долларын эргэн төлөлт энэ 4 жилийн хугацаанд байгаа юм. Одоо хамгийн ачаалалтай 4 жил нь нэг гэсэн үг. Гэсэн хэдий ч манай Засгийн газрын хувьд энэ зохицуулалтыг маш амжилттай хийж явж байгаа. Энэ жил ер нь нийтдээ 1,1 тэрбум 138 сая долларын өр төлөгдөх ёстой байсан юм, зээл. Үүний 1 тэрбум долларыг нь өнгөрсөн жил бид урьдчилж зохицуулалт хийж энэ жилийнхээ ачааллыг бууруулж чадсан учраас одоо энэ жил Чингис бондоос үлдсэн 138 сая долларыг бид нар энэ оны 4 дүгээр улиралд эргэн төлөлтийг төсвөөсөө хийгээд энэ жилийн өр төлбөрүүд ингээд тэглэх юм байгаа юм. Харин хойтон 1,1-д … /минут дуусав/

Г.Занданшатар: Цэвэгдоржийн Туваан гишүүн асуулт асууна.

Ц.Туваан: Энэ төсвийн тодотголыг бол дэмжинэ ээ. 18,2 их наядаар энэ эдийн засгийн хүндрэлтэй үед батлагдаж байхад нь арай том төсөв биш үү гээд л саналаа хэлж байсан. Тэгээд одоо дахиад 2 дахь удаагаа тодотгох гэж байна. Тэгээд энэ тодотголыг хийхдээ баримтлах зарчмыг Ерөнхий сайдын зүгээс танилцууллаа. Тэгээд төрийн хэмнэлтийн тухай хуулийг оруулж ирэх гэж байгаа юм байна. Энэ бол зайлшгүй орж ирэх ёстой байсан. Тэгэхдээ энэ дээр уг нь энэ том бодлогын шинжтэй асуудлуудыг бас ярья гэсэн ч гэсэн хөдөө орон нутагт нэлээн ажиллаж байгаа, тэгээд энэ газар хөрсөн дээр чинь амьдрал бол үнэхээр хүнд байна шүү, үнэхээр хүнд байна. Энэ төрийн хэмнэлт гэсэн нэр дор оруулж ирсэн тэр 22 оны төсвийг дагаж орж байсан тэр үйлчилгээний ажилтнуудыг гэрээт болох гээд маш аймшгийн ийм хүн бодоогүй сайхан нэртэй ийм асуудал шийдэгдсэн. Монгол Улсын хэмжээгээр маш олон үйлчилгээний ажилтнууд одоо хамгийн хүнд ажлыг хийдэг хүмүүс стресст орсон, төрөөс ирдэг тэр олон жил ажилласан нэмэгдэл 36 сар гэж ярьдаг нэмэгдлээ авах, тэгээд гэрээт болоод халагдах гэсэн ийм асуудлууд яригдсан. Тэгээд үүнийг харин өнгөрсөн Засгийн газрын хуралдаанаар оруулаад буцаагаад тодотголын үеэр харьяа яамд руу нь аваад улсын төсөв рүү оруулах юм шиг байна. Тэгэхээр энэ дотор нэг тодорхой асуудал байгаа. Энэ нэмэгдлүүд 45 хувиар ордог байсныг 20 хувиар ороод явчихсан. Үүний зөрөөг нэмж өгөх үү гэдэг тодорхой асуулт асууя. 
Хоёрдугаарт нь, энэ юмны үнэ тэнгэрт хадчихсан байна аа. Иргэдээс энэ 100 мянган төгрөгт чинь ер нь авдаг юм гэж байхгүй боллоо. Маш бага юм авч байна аа гэж шүүмжлэл хэлж байна. Нөгөө сайхан саяын нэмэгдсэн тэтгэврийн нэмэгдэл, тэгээд энэ хүүхдүүд рүү чиглэсэн энэ үдийн хоол, дотуур байрны хүүхдийн хоол энэ тэрийг авдаг энэ 3450, 25450 гээд энэ мөнгөнүүд чинь нөгөө авдаг хоолоо авч идэж чадахаа байлаа, хүүхдүүд цадахаа байлаа. Тэгэхээр энэ юмны үнийн нэмэгдлийг сэргийлнэ ээ гээд ингээд 2 дахь зарчим орж ирж байгаа. Эндээ хүрээрэй. Тэр шударга өрсөлдөөний газруудаа ажиллуул, энэ рүүгээ бодитой ажлаа хий, мөнгөнд чинь ирдэг бараа гэж юм байхгүй боллоо. Тэгэхээр энэ бодлогоо нэлээн тодорхой явуулмаар байгаа юм. 
Улаанбаатарын төвлөрлийг сааруулна аа гэж байна. Энэ зөв өө, одоо тэгээд би бол энэ дээр энэ Улаанбаатарын төвлөрлийг сааруулах биш харин нэмэгдүүлэх бодлого яваад байна гэж харж байгаа юм. Хөдөө орон нутагт энэ залуучуудын чинь ажиллаж байгаа, ялангуяа энэ төрийн албанд ажиллаж байгаа залуучуудад чинь ямар ч нэмэгдэл байхгүй. ТЗ-3-аас гурваас дээш ахиж болдоггүй хуультай. Босоо агентлаг ТЗ-5, 6-д орж байж нэг 600 гаран мянган төгрөг авдаг. Ямар ч нэмэгдэлгүй ийм газар чинь ажиллах хүн байхгүй байна. Олдох ч үгүй байна. Зарлаад ч олдохгүй байна. Одоо тэр хөдөө аж ахуйн тасаг 3 хүнтэй, мал эмнэлгийн тасаг 2 хүнтэй байх газарт зарим суманд 1 ч хүнгүй хавсран гүйцэтгээд, зарим сум дээр нэгхэн хүн ажиллаад явж байна. Тэгэхээр энэ орон нутагт ажиллах хүмүүсийнхээ асуудлыг жоохон нэмээч ээ. Би энэ дээр Хөдөлмөр, нийгмийн хамгааллын сайдаас тэр Засгийн газрын хуралдаанаас энэ ажлын хэсэг байгуулсан ийм сураг сонслоо. Тэгэхээр энэ ажлын хэсэг чинь байгуулагдсан юм уу, яаж ажиллаж байгаа юм. Энэ талаар бас мэдээллийг нэмж өгөхийг хүсэж байна. ТЗ-3, ТЗ-5-аас 6 энэ тэр дээр энэ нэг асуудал ажлын хэсэг дээр яригдах юм шиг байна. 

Энэ төсвийн тодотгол дээр энэ чухал салбарууд, хүний эрүүл мэндийн салбар, энэ боловсролын салбар, хөдөө аж ахуйн салбар, бүр одоо Засгийн газраас оруулж ирсэн энэ нийгмийн даатгалтай холбоотой асуудлаа буцаагаад татаж байна. Бодвол мөнгөтэй л холбоотой байх, тэгэхээр энэ салбарууд руу орж ирсэн юмнуудаа одоо хасмааргүй байна аа. Эрүүл мэндийн сайдаас энэ гүйцэтгэлийн санхүүжилт чинь орон нутагт, сумын эмнэлэг дээр хэрэгжихгүй байна аа, энэ яагаад хэрэгжихгүй байгаа юм бэ гэсэн асуултыг асууя. 
Г.Занданшатар: Болдын Жавхлан Сангийн сайд асуултад хариулна. 
Б.Жавхлан: Тийм, Булгантуяа гишүүн ээ, нийгмийн даатгалын шимтгэлийн буцаан олголт зөвхөн нөгөө ажилтан шүү. Ажилтан талд нь л буцаан олголтынх нь 50 хувийг нь 1 сая төгрөг хүртэлх одоо цалинтай нийгмийн даатгуулагч нарт одоо буцаан олголтыг нь өгч байгаа гэсэн үг. 
Сая Туваан гишүүн маань тэр ТҮ-ийн ажилчид гэж ярилаа. Бас сая зарим нэг төрийн албан хаагч нарыг тэр нийгмийн даатгал, нийгмийн халамжийн ажлуудтай холбоотой нэмээрэй гэж байна. Нэммээргүй байгаа шүү дээ. Нийгэм биднээс юу хүсэж байна вэ гэхээр төр улам чадварлаг, цахимжсан ухаалаг, өндөр бүтээмжтэй ийм байгаач ээ л гэж байгаа юм. Одоо ингээд харах юм бол бид одоо 260 жаран мянган төрийн өмчийн үйлдвэрийн газрын ажилтнуудыг оруулаад 160 мянган төрөөс төсвөөс цалин авдаг ийм хүмүүс байгаа юм. Ингээд иргэндээ харьцуулах юм бол бид хэд үү, ингээд нэг төрийн албан хаагч 14 иргэнд үйлчилж байгаа юм. 14 иргэнд үйлчилж байгаа юм. Нүсэр, ингээд л болгоод л байх юм бол энэ одоо тоо харьцаа улам л багасаад байна. Уг нь энэ тоог улам нэмэх ёстой байхгүй юу. Нэг төрийн албан хаагч одоо 14 хүнд биш 30 хүнд, 50 хүнд үйлчилж чаддаг тийм бүтээмж өндөртэй тийм л болох ёстой юм байгаа юм. Тэгэхгүй бид нар энэ одоо ажил олгогч, баялаг бүтээгч нартай уралдаад орон тоогоо нэмээд ажлын байраар хангагч болоод ингээд яваад байж болохгүй ээ. Тийм учраас түрүүн одоо гишүүдийн ярьж байгаа Ганбаатар гишүүний ярьж байгаа нөгөө төсвийн бүтцийг нь өөрийг нь эрүүл болгоё гэдэг зарчим маань одоо яг эндээс эхэлнэ шүү. Тийм ч учраас одоо энэ хэмнэлтийн хуулийг та бүхэн их сайн дэмжиж өгөөрэй. Энэ дотор бол энэ асуудал бол нэлээдгүй бас шингэж ингэж орсон байгаа. 
Тэр ТЗ-3-аас 5 дээр ч гэсэн дээ бас нэмэх тал дээр ярьж байна. Ингэж болохгүй шүү. Одоо байгаагаараа л бид одоо улам бүтээмж өндөртэй ажиллах хэрэгтэй. Түрүүн Ерөнхий сайд хэллээ, энэ одоо хэмнэлтийн хуулиар бид 1 удаа бол оролцсон, таны хэлдэг үнэн. Бид нар ТҮ-ийн түвшинд нь одоо арай өөр зохион байгуулалтаар, ингэж ажиллая, бүтцээ ингээд ухаалаг болгоё гэсэн боловч болохгүй байна. Цаг хугацаа хэрэгтэй байна. Гэхдээ энэ хэмнэлтийн хуулиар одоо тэгж доор суурь бүтцээсээ биш одоо толгойноосоо эхэлье гэж байгаа юм. Дээрээс нь эхэлье хийж байгаа. 270 гаран агентлаг, төрийн байгууллагууд, төрийн өмчийн үйлдвэрийн газруудын орлого ч ийм дэд захирлын ийм орон тоонуудыг хэмнэж байгаа. Гэх мэт ийм хэмнэлтийн томоохон бодлогын тогтолцооны процессууд, ер нь ингээд эхэлж байгаа, сайн суурь тавигдаж байгаа шүү, тэгэхээр тийм учраас та бүхэн маань одоо энэ удаагийн төсвийн тодотголыг зөвхөн хэдхэн, одоо яг тоон дээр биш цаашаагаа их том төсвийн хэмнэлт төсвийн одоо яг бүтцийн хувьд зөв, бид тал руугаа явах энэ шинэчлэлийн томоохон суурийг тавьж байна гэдэг талаас нь хараарай. Баярлалаа.

Г.Занданшатар: Ерөнхий сайд нэмж хариулна аа. 
Л.Оюун-Эрдэнэ: Манай Засгийн газрын хуралдааны мэдээллийг их сайн авсан байна аа. Өнөөдөр бид нар Засгийн газрын хуралдаанаар энэ төсвийн тодотгол дээр тусаж байгаа суурь зарчим дээр одоо тус бүр дээр нь ажлын хэсэг байгуулаад 2023 оны төсөв дээр яг үүнийхээ дагуу нэлээн тийм том реформын юмнуудыг зоригтой хийе ээ гэж ярьсан юм. 1 нь бол жишээлбэл энэ Улаанбаатар хотын хэт төвлөрлийг яаж бууруулах вэ гээд. Энэ дээр бас Их Хурлын гишүүд хамтран ажиллана гэвэл бид нээлттэй. Сая бас төсвийн тодотголоор бид нар хувийн хэвшлийнхэнтэй, мөн дүүргийн дарга нартай, мөн дүүргийн удирдлагуудтай, үйлдвэрчинтэй гээд ингээд ийм олон бас хэлэлцүүлэг зохион байгуулсан. Одоо 23 оны төсвийн хэлэлцүүлгийг бас ингээд бид нар эхлүүлэх ёстой юм байна лээ, хамтдаа яриад, жишээ нь зарим нэг одоо старт апын компаниуд Орхон аймагт бид нар томоохон ийм 20 гаран давхар ийм старт апын том төв барья аа гэдэг ийм саналыг бас тэр хэлэлцүүлгийн үеэр, хэрвээ тэгвэл төр яаж дэмжих юм бэ гэж. Энэ бол хувийн хэвшлийнхнээс бас гарсан санал. Нэг үгээр хэлбэл хэрвээ бид нар Улаанбаатар хотоос өндөр мэргэжлийн 1000 инженер аваад нүүгээд бид нар тэнд хөрөнгө оруулалт хийвэл төр 2, 3 юман дээр дэмжээч ээ гэсэн. Одоо энэ тодотгол дээр бас орж ирж байгаа юм, тэр нь бол.

Нэгдүгээрт нь бид нар Улаанбаатар хотоос нүүж байгаа ажлын байр болгоны ард байгаа ипотекийн зээлийг 50 хувийг нь төр хариуцаач ээ гэсэн.

Хоёрдугаарт бид нар нүүлгээд гаргаж байгаа оффис болон нүүлгэлтийн зардал болон бусад асуудал дээр төр татварыг 5-10 жилийн хугацаанд хөнгөлчхөж ээ гэсэн. Одоо бид нар энэ чинь оруулж ирж байгаа нь тэр л дээ. Тэгээд нэг үгээр хэлбэл орон нутаг руу явах тусам дэмжлэгтэй байх, гэхдээ энэ нь нэг тийм 15 хувийн нэмэгдэл энэ тэр гээд нэг тийм, одоо хэлбэрийн төдий нэг ийм нэр хэмээсэн зүйл биш, үнэхээр бизнесийнхэнд ашигтай, үнэхээр орон нутагт очвол илүү давуу талтай байх юмыг л бид нарын хувьд одоо хийж өгч чадвал орон нутаг руу хандсан их урсгал нэмэгдэнэ. Яг үнэндээ Улаанбаатар хотын төвлөрлийг бууруулна гэдэг бол хөдөөгийн хөгжил л дөө. Түүнээс биш бид нар хотод хөрөнгө оруулалт хийгээд байх тусам улам хот төвлөрөөд л байна. Бид нар энэ хүнийхээ урсгалыг дагаж гүйцэхгүй. 
Дээрээс нь энэ том төслүүдтэй холбоотой асуудал дээр бид нар гэрээ хийхдээ ажлын байрыг нэмэгдүүлээд Улаанбаатар хотоос шилжин явж байгаа залуучуудыг бас төр бодлогоор дэмжье ээ гэж байгаа юм. Энэ дээр бид нар 1 их наяд төгрөгтэй дүйцүүлэх хэмжээний, харин Засгийн газрын бондыг бид нар төвлөрлийг сааруулах гэдэг энэ том агуулга дотор босгож болно оо гэж үзэж байгаа юм. Босгож болно оо. Нэг үгээр хэлбэл бид нар одоо өрийн орон зайгаа харж байгаад энэ зүйлийг хамт хийе, үүнийг бас цогцоор авч үзье, хөдөө аж ахуй Сэлэнгэд бид нар газрыг нь өгье өө гэж байгаа. Газрыг нь, нөгөө дээрээс нь зээлийг нь өгье гэх мэтчилэн яг ийм агуулгаар өнөөдөр бас ярья аа гэдэг ийм ажлын хэсэг байгуулагдсан нэлээн тийм том бүрэлдэхүүнтэй ажлын хэсэг энэ дээр бас хүсэж байвал Туваан гишүүн ороод бас хүсэж байгаа Их Хурлын гишүүд байвал ороод хэдүүлээ одооноос эхлээд үүнийг ярьж байгаад хувийн хэвшлийнхэнтэй хэд хэдэн удаа уулзаж байгаад, залуучуудтай уулзаж байгаад их, дээд сургуулиуд бас энд хамаарагдана. Хүчээр биш дээрээс бодлого тулгах биш тэр эдийн засгийн хөшүүргээр бодит тийм амьдралтай дэмжих бодлогоор хөдөө рүү чиглэсэн бас ийм дэмжлэгийг хийж чадвал энэ бол өөрөө их тийм чухал юм шүү гээд.

Дээрээс нь хөдөө орон нутагт, жишээ нь цаашдаа би Ерөнхий сайдын хувьд ийм зарчим барина аа гэж бодож байгаа. Хэрвээ аймаг орлогоо өөрөө бүрдүүлдэг бол цалингаа нэмэх боломжийг нь бүрдүүлнэ ээ гэж бодож байгаа юм. Жишээ нь манай Өмнөговь аймаг байна, Дорноговь аймаг байна, Дорнод аймаг байна, Орхон аймаг байна. 
Г.Занданшатар: Туваан гишүүн тодруулъя.

Ц.Туваан: Тэр ажлын хэсэгт орж ажиллая аа. Ажлын хэсгээс энэ сайд нараас асууж болох бил үү, дарга аа.

Г.Занданшатар: болно, төсвийн ерөнхийлөн захирагч нараас.
Ц.Туваан: Тэгвэл тэр энэ түрүүн Эрүүл мэндийн сайдаас энэ гүйцэтгэлийн санхүүжилт, Хөдөө аж ахуйн сайдаас энэ 3 хувийн зээл дээр чинь энэ хөдөө орон нутагт маш их ярьж байгаа энэ хүнсний хангамж, ялангуяа энэ сүүний фермерүүд ерөөсөө өндөр хүүтэй зээлд яваад байна гэнэ. Үүнийг 3 хувьд нэрийг нь оруулаад ингээд явчхаж болох уу? 
Хөдөө орон нутагт бас нэг асуудал, энэ малын эрүүл мэндтэй холбоотой асуудал маш хүндэрсэн байгаа. Тэгэхээр энэ дээр Сангийн сайдаас энэ Мал эмнэлгийн ерөнхий газрын төсөв өнгөрсөн тодотголоор хасчихсан, сая дахиад хасагдах гэж юм яриад байгаа юм. Тэгэхээр бид нар Байнгын хороо бол эсрэгээрээ ийм ажлын хэсгийн дүгнэлт хүргүүлсэн байгаа шүү гэдгийг хэлье. 
Тэр сумын зам дээр бол хөдөө орон нутагт одоо орчин сайжирч байж энэ бүтээгдэхүүн үйлдвэрлэх энэ дэд бүтэц сайжирч байж юм явах учраас энэ сумын замуудыг хасаж хотод хийнэ гэдэг бодлоо ... /минут дуусав/

Г.Занданшатар: Тэгээд нөгөө улсын чанартай зам, орон нутгийн чанартай зам гэж ангилдаг л даа. Хэн. Эрүүл мэндийн сайд Сэрээжавын Энхболд 1, дараа нь Хөдөө аж ахуйн сайд, тэгээд Сангийн сайд.

С.Энхболд: Туваан гишүүний асуултад хариулъя аа. Сумын Эрүүл мэндийн төвүүдийн гүйцэтгэлийн санхүүжилт буюу нэг иргэний тарифаараа санхүүжиж байгаа. Бид нар 22 оны төсөв дээр 1 иргэний тарифыг 2 дахин нэмсэн. Энэ яагаад одоо болтол олгогдоогүй байна гэх дээр бид нар Эрүүл мэндийн даатгалын үндэсний зөвлөл болон Хууль зүй, дотоод хэргийн яаманд юугаа өгсөн байгаа нөгөө журмаа өгч сая өнгөрсөн 7 хоногийн 4 дэх өдөр өдөр батлагдаж гарсан. Тэгэхээр одоо ингээд эрх нээгдвэл энэ гүйцэтгэл маань олгогдоод эхэлнэ гэсэн үг. 
Г.Занданшатар: 1 дүгээр микрофон үргэлжлүүлээд Хүнс, хөдөө аж ахуйн хөнгөн үйлдвэрийн сайд Загджавын Мэндсайхан.

З.Мэндсайхан: Туваан гишүүний асуултад хариулъя. Тэгэхээр хөдөө аж ахуйн салбар дахь дэмжих зорилгоор Засгийн газар 380 тэрбум төгрөгийн зээлийг 3 хувийн хувьтай гаргасан байгаа. Өнгөрсөн 7 хоногт нэмж 600 тэрбум төгрөгийг хүнс үйлдвэрлэгчид, аж ахуйн нэгжүүд үйлдвэрүүдээ дэмжих зорилгоор гаргаж байгаа. Энд одоо фермерүүд хамрагдаад явах боломжтой байх. Гэхдээ хүү бол 3 хувьтай гарахгүй. Монголбанкны бодлогын хүү нэмэгдсэнтэй холбоотойгоор хүүн дээр бас жоохон нэмэгдэх ийм тооцоолол гарч байгаа. Баярлалаа. 
Г.Занданшатар: Болдын Жавхлан Сангийн сайд. Мал эмнэлгийн газрын санхүүжилт
Б.Жавхлан: Туваан гишүүн ээ. 01 сард тэтгэвэр нэмэхэд та бол маш зөв өө гээд л бас л дэмжээд байсан. Тэр үед бүхий л төсвийн ерөнхийлөн захирагч нарын урсгал зардлаас шүү, 16-аас нэгд бүгдээс нь Ерөнхийлөгчийн Тамгын газар хүртэл, түүн дотор энэ мал эмнэлгийн таны дурдсан тэр урсгал зардлууд бас хасагдсан тийм тэгэхэд тэтгэвэр нэмсэн тэр үед одоо та дэмжиж байсан шүү. 
Энэ удаа болбол харин урсгал зардал дээрээс бид өмнө нь 16-г хасчихсан, тэгээд нэмж одоо хасахад энэ жилийн Засгийн газрын үйл ажиллагааны хөтөлбөр, бид нарын зорилт бүр тасалдахад хүрнэ, эрсдэлтэй. Тийм учраас урсгал зардал дээр бол нэлээдгүй бас судалж үзсэн. Тэгээд ер нь бол маш бага хувиараа урсгал зардал дээр энэ удаа танагдаж байгаа юм. Энэ жилийн хувьд болбол ер нь ингээд нэг 18 хувь танагдаж байгаа. Ингээд 18 хувь гэдэг бол одоо үйл ажиллагааны зардлын … /минут дуусав/

Г.Занданшатар: Ёндонпэрэнлэйн Баатарбилэг гишүүн.

Ё.Баатарбилэг: Төсвийн тодотгол хийхийг дэмжиж байгаа. Хойд хөршид бас дайн болж байна. Өмнөд хөрш хил хаалттай ковидын нэлээн хүнд нөхцөлтэй ийм 2 хөршийн дунд төсвийн тодотгол хийхээс өөр аргагүй байна. Зүгээр одоо түрүүн Ерөнхий сайд хэлсэн. Энэ нэг суурь бүтцийн энэ том өөрчлөлтүүд хийх юм яригдаж байгаа. Тэгэхээр энэ төсвийн хууль батлагдангуут өнгөрсөн жил бас тэглээ шүү дээ Жавхлан сайд хэлсэн. Төсвийн хууль 06 сарын 01-нээс санал аваад 11 сарын 15 гэхэд батлагдаад л, залгаад л худалдан авах ажиллагаа нь явагдаж эхэлдэг болмоор байна аа. Хавар 03 сарын 01 гэхэд ажлууд эхэлдэг баймаар байна гэж нэгдүгээр өөрчлөлт төсвийн шинэчлэлийн хүрээнд яригдсан. Энэ харин харамсалтай нь хийгдэж чадаагүй. Одоо ингээд 11 сарын 15 гээд л төсөв батлагдаад 25-наас хууль хэрэгжээд эхэлдэг. Тэгээд нөгөө хуваарь, төсвийн хуваарь хаана яаж зарлах вэ гээд. Тэгэхээр энэ юмнуудаа одоо энэ жил бүр цэгцэлмээр байгаа юм. Ямар худалдан авалтыг нь орон нутагт шилжүүлэх юм. Ямрыг нь худалдан авах ажиллагааны газар шилжүүлэх юм. Ингэж үүнийг нь зааг ялгааг нь бас нэг гаргахгүй бол нэг үзэмжээр ингэж хуваарилдаг юмнууд чинь бас нэгдүгээрт энэ ажлыг алаад байна л даа. 
Хоёрдугаарт, тодорхойгүй байдал энэ төсвийн хууль хэрэгжихэд хүндрэл учруулж байна. Одоо Сангийн яам, Барилга, хот байгуулалтын яам хамтарсан нөгөө нэг үнийн индексийн үнийн өсөлттэй холбоотой индексийг шинэчлэн тогтоох нэг ажлын хэсэг гаргачихсан гээд. Одооо энэ 23 оноос өгсүүлээд төсвийн хуульд тусгах 100 хүүхдийн цэцэрлэг ямар өртөгтэй босох юм. 960-ын сургууль ямар өртөгтэй босох юм гээд. Ингээд нэг стандартыг нь төрийн өмчөөр баригддаг төрийн төсвөөр баригддаг энэ барилга объектуудаас өгсүүлээд нэг жаахан юмнуудаа эртхэн шиг энэ зуны хугацаанд цэгцэлмээр байгаа юм. Тэгэхгүй бол одоо бид нар үндсэндээ 19, 20 оны төсөвт сургууль, цэцэрлэг суулгачихаар нөгөө айл орж ирэхгүй байна гэдэг асуудал чинь яригдаад байгаа байхгүй юу. Тэгээд ингээд нөгөө чанаргүй баригддаг, эсвэл нөгөө нэг авсан айл нь ажлаа хийхгүй, ингээд зогсчихдог. Ингээд нэг ийм он дамжсан ийм юмнууд болоод байгаа. Тэгэхээр энэ жилээс үүнийгээ нэг жаахан цэгцлээд явахгүй бол одоо бүр бараа материалын үнэ өсчихсөнийг бүгдээрээ гайхаад байгаа мөртөө хуучин төсвөөр одоо 23 оны төсөв явах юм бол ямар ч төсвийн хууль хэрэгжих боломжгүй болно оо. Зам, барилга, одоо дэд бүтцийн бүх ажлууд, эрчим хүч. Тэгэхээр үүнийгээ нэг та бүхэн нэг анхаарч анхаарна биз. 
2, 3 зүйл асуух гэсэн юм. Зүгээр энэ төрийн өмчийн энэ компаниудыг нэгтгэх асуудал Ерөнхий сайд ярьсан учраас энэ нэгтгэчхээр байгаа юм л даа. Энэ дээр зүгээр байр суурь ямар байгаа юм. Жишээлэхэд төмөр зам гэхэд Монголын төмөр зам, Зүүнбаян төмөр зам, Гашуун сухайт, Таван толгой юу билээ, баахан төмөр замын төрийн өмчит компаниуд байгаа байхгүй юу. Бүгдээрээ л Монголын төмөр зам. Оросын юугүй учраас, гэх зэргээр энэ дээрээ бол энэ төрийн өмчийн компаниудын нэгтгэх ажлыг бол явуулах нь зүйтэй байх л даа. Өөр ямар юмнууд байдаг юм, тэр бол зөв. Энэ бүлэг дээр энэ худалдан авах ажиллагаатай холбоотой юу гэдэг юм, 05 сарын 01-нээс гэсэн үү, 04 сарын 15-наас, сая бид нар төсвийн хуулийг сая л авлаа л даа. 05 сарын 01 хүртэл гэрээ байгуулаагүй, ажиллаагүй юмнуудыг төсвийн төслөөс хасъя гэдэг санал бүлэг дээр яригдаад явсан санагдаад байх юм. Ерөнхий сайд энэ дээр байр суурь 05 сарын 01 гэж байгаа билүү. Юу билээ, үүнийг та нэг тодруулж өгөөч. 
Тэгээд энэ нэг Төрийн өмчийн хороон дээр хураагдчихсан байгаа энэ том машинуудын асуудлууд яригдаад байх юм. Би буруу хараагүй бол худалдаж борлуулна гэдэг ийм юм яригдчихсан. Хөдөө орон нутагт энэ нөгөө нэг туулах чадвар сайтай машин хэрэг болдог, ган зуд, энэ гал түймэр гээд янз бүрийн юмнууд болдог. Энэ хөдөө орон нутагт яг энэ том оврын автомашин шаардлагатай байгаа байгууллагуудын хүсэлтүүд зөндөө ирчихсэн байгаа шүү дээ. Сумын хүн эмнэлгээс өгсүүлээд. Энэ рүүгээ шилжүүлэх маягтай юм болбол яадаг юм. Одоо нөгөө авсан машинуудаа хямдхан үнээр зараад сүүлд нь өндөр үнээр машин авах хэрэг гарах … /минут дуусав/

Г.Занданшатар: Ерөнхий сайд асуултад хариулна аа.
Л.Оюун-Эрдэнэ: Энэ төрийн өмчит үйлдвэрийн газруудтай холбоотой, дотор нь ингээд 2, 3 ангилж байгаа гэж ойлгож болно. Өнөөдөр нэг 39 байна уу, тийм ээ. 39 орчим төрийн өмчит аж ахуйн нэгжүүд орж ирж байгаа. 34 хувийг нь одоо нээлттэй болгоно оо гэсэн үг, дотоодын бирж дээр. Бас нэг 35-40 орчим төрийн өмчит аж ахуйн нэгжүүд байгаа. Эд нарыг бол нэгтгээд эсвэл татан буулгана аа гэсэн үг. Жишээлбэл түүн дотор энэ төмөр замууд байгаа. Төр заавал кино үйлдвэр гэдэг төрийн өмчит үйлдвэрийн газартай байх уу, үгүй юу. Төр заавал яармагт спорт заалыг түрээсэлдэг төрийн өмчит үйлдвэрийн газартай байх нь ер нь зөв үү, буруу юу. Бид нар өөрсдөөсөө асуух юм их байна л даа. Соёлын яам байж байхад хуулийн байгууллагуудын дэргэд бие даасан театрууд цаашид байх нь зөв үү, буруу юу. Чиг үүрэг, чиг үүрэг дээрээ л нэгтгэх ёстой юм байна лээ. Тэгэхгүй ингээд бид нар, ер нь манай энэ тогтолцоо бүхэлд нь аваад үзэхээр 92 оны өмнөх үед байж байгаад шууд ардчилсан тогтолцоо руу шилжчихсэн учраас ийм 90 оноос өмнө, 90 оноос хойш гээд нэг ийм 2 том тогтолцоо байна. Жишээ нь, Шинжлэх ухааны академи байж байхад яам бүхэн дээр одоо томоохон хүрээлэнгүүд байж байгаа, хоорондоо ямар ч одоо тийм уялдаа байхгүй. Энэ Шинжлэх ухааны академи байж байхад заавал тийм бие даасан хүрээлэнгүүд байна уу, үгүй юу. Тэгээд их төвөгтэй нь, энэ уламжлалдаа манай сайд нар чинь их хайртай юм, ийм салбар нь ч их хайртай юм. Манай гишүүд ч бас их хайртай юм аа. Тэгээд л энэ нэг их удаан хугацаанд ингээд гацсан юм байна лээ. Тийм учраас одоо ингээд өнөөдөр төсвийн тодотголоор зоригтой эхлэл тавигдаж байна. Хэдүүлээ маш сайн хянаад, үндсэндээ энэ төрийн өмчит үйлдвэрийн газруудыг бол ингээд цэгцлэх чиглэл тавина. 
Мэдээж одоо яг улс орны хувь заяаг авч явж байгаа Таван толгой, Эрдэнэт, МИАТ зэрэг ийм компаниудыг бол энэ бүх зүйл цэгцэрсний дараа хийнэ ээ гэсэн ийм төлөвлөлттэй байгаа. Тэгэхгүй бол алдаанд орж магадгүй. Бусад байгууллагуудын хувьд бол ингээд нээлттэй байдал руу явах нь зүйтэй. Гэхдээ 5 хувиас хэтрэхгүй байна аа гэж байгаа юм. Тэгэхгүй бол одоо бид нар ийм нэг хөрөнгийн тэгш бус байдал бас үүсэх гээд байна. Хэдхэн компаниуд мэдээлэлд ойрхон хэдхэн хүн одоо бүх зүйлээ ингээд авдаг нэг ийм зүйл рүү бол цаашаа явбал энэ нийгэм өөрөө дийлэхгүй. Маш тийм хүнд нөхцөл байдалд бол орно.    Тийм учраас аль болохоор олон хүний оролцоог хангах, залуу шинэ бизнесменүүдийн оролцоог хангах, иргэн бүхэн оролцогч байх энэ зүйл рүү явах ийм бодлого барьж байгаа гэж ойлгож болно. 
Бид нар тооцоо гаргаж үзсэн. Төрд 10000 гаруй машин байна. 10000 гаруй машин. Тэгэхээр энэ машиныг бид нар бүгдийг нь ингээд одоо хооронд нь бүртгээд бид нар UB CAB гээд тэр одоо залуучуудтай хамтарч ажиллана аа гэсэн үг. Нэг үгээр хэлбэл менежментийг нь бид нар тэр залуучуудад өгчхөж байна аа гэж ойлгож байна. Үндэстэй Uber-тэй адилхан болно гэсэн үг. Тэгэхээр төр яг хэдэн машинтай байх вэ, хэдэн машин сул зогсоод байна, хэдэн машин нь яг хэдэн километрт хэн эзэмшиж байна гэдгийг аяндаа ингээд тодорхой болгоод өгнө. Тийм учраас төр өөрөө тэнцвэрээ хангаад, төр ер нь бол 3000 машин дотор хэрэглэх боломжтой юм байна энэ тэр гэдгийг бүгдийг нь гаргаад өгчихнө. Үүнийг мэдээж шууд 1 өдрийн дотор хийхгүй бол бас алдаа гарна. Тийм учраас одоо бол нэгтгээд нэгдсэн удирдлага руу оруулах байдал руу явна. 
Ер нь зүгээр цаашдаа одоо бид нар тэр залуучуудын ярьж байгаагаар ер нь дэлхийн чиг хандлага ч бай, заавал машинтай байх, заавал байртай байх эд нар гэдэг дэлхийн хандлага бол их өөр болчхож байгаа юм байна лээ дээ. Нэг үгээр хэлбэл хэрэгцээтэй машинаа аваад уначихдаг, дуудчихдаг, тэгээд л ийм одоо нөхцөл байдал руу ордог машин эзэмшигч нь өөрөө ашигтай байдаг, машин унагч нь өөрөө хялбар байдаг энэ тогтолцоо руу орно. Төр заавал мэдээж одоо онцгой, цагдаа, эмнэлэг эд нарыг бол ойлгоно. Бусад байгууллага заавал машин … /минут дуусав/

Г.Занданшатар: Болдын Жавхлан сайд тодруулъя, Болдын Жавхлан сайд.

Б.Жавхлан: Баатарбилэг гишүүний худалдан авалтын хугацаатай холбоотой асуултад хариулъя аа. Одоо байгаа хуулиараа бол бид 11 сарын 15 гээд л төсөв батлагдаа л бол маргаашаас нь бид нар худалдан авалтаа хийж эхлэх ийм бүрэн зохицуулалттай байгаа. Харамсалтай нь энэ одоо зохицуулалт бүрэн хэрэгжиж чадахгүй байгаа нь ерөөсөө л одоо төсвийн хөрөнгө оруулалтуудын бэлтгэл ажил хуулийн дагуу шаардлага хангаагүй ийм төсөл хөтөлбөрүүдийг оруулж баталдгаас л энэ гол шалтгаан нь болчхоод байгаа юм. 
Дээрээс нь одоо яг энэ төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хууль бидний товчхоноор бол тендерийн хууль. 45.4 дээр энэ худалдан авах ажиллагааг хэн хаана зохион байгуулах вэ гэдгийг маш тодорхой заачихсан байгаа, ямар ч маргаангүйгээр. Үүнийг бүр бид нар нааш нь цааш нь шилжүүлэх тийм хугацаа алдахгүйгээр ч зохион байгуулах ийм хуулийн заалттай. Гагцхүү бид бэлтгэл ажлаа сайн хангаад 11 сарын 15-наас хойш одоо энэ тендер зарлах ажиллагааг нааш нь цааш нь шилжүүлдэг үүнийг хуулийн дагуу л журамлаад хуулиа сахиад явчих юм бол бид дараа жилийнхээ 03 сарын 31 гэхэд ер нь гэрээгээ хийчих ийм боломжтой юм байна аа гэдэг нь энэ жил харагдсан байгаа. 
Энэ жилийн төсвийг өнгөрсөн жил бид хийж байхдаа энэ бэлтгэл ажлыг сайн хангах гэдгийг яг ноднин хөдөөнөөс эхлээд одоо Улсын Их Хурал дээр гишүүдтэй үүнийг хамтарч бид бэлдсэн. Улсын Их Хурлын гишүүд маань харин үүнийг маш сайн хамтарч сайн ажиллаж бэлтгэл сайн хангасан. Тийм ч учраас энэ жил үр дүн маш сайн гарсан шүү дээ. 03 сарын 01 гэхэд бараг 80 хувьтай, сая 04 сарын 12 гэхэд бүр 92 хувьтай энэ тендер зарлагдсан байгаа. 04 сарын сүүлээр болбол ингээд 15-наар ингээд тасалбар болж байгаа. Тэгэхээр бид ямар ч байсан 11 сарын 15 гэдгээ нарийн бариад тэгээд бэлтгэл ажлаа сайн хангачих юм болбол хангасан төсөл, хөтөлбөрүүд, өөрөөр хэлбэл зурагтай, ТЭЗҮ-тэй, газартай, дэд бүтэцтэй шууд барилгын ажил нь эхлэхэд бэлэн гүйцэтгэл шалгараа л бол ийм одоо төслүүдээ Улсын Их Хурлаар хууль болгож батлаад ингээд явахад бол нэг 03 сарын 01 гэхэд нэлээн тийм ханатай, гүйцэтгэл өндөртэй гарчих боломж байна аа гэж ингэж харагдсан. 
Энэ хэмнэлтийн хууль дээр 03 сарын 31 гэж оруулж байгаа, энэ хугацааг. Яг 03 сарын 31, хэрвээ 03 сарын 31-дээ амжаагүй бол одоо тухайн жилдээ санхүүжих дүн нь төсвийн хэмнэлтэд тооцогдоод явна аа гэсэн ийм заалттай хуулийг өргөн барьсан байгаа шүү. Баярлалаа.

Г.Занданшатар: Ёндонпэрэнлэйн Баатарбилэг гишүүн тодруулж асууя 1 минут.

Ё.Баатарбилэг: Энэ нөгөө түрүүн орон нутгийн замыг яриадахсан. Зам өөрөө өртөг өндөртэй, тэгээд орон нутгийн төсвөөр явуулах чиг барьж байгаа гэж тэгж байна. Тэгэхээр үнэхээр орон нутагт нь явуулна гэвэл одоо болохгүй юм байхгүй л дээ, орон нутгийн төсвөөр. Тэгвэл орон нутагт өгөхөөр төсвийн дэмжлэг дээр нь хөрөнгө оруулалт дээр нь яг тэр замынх нь хөрөнгө оруулалтыг хангалттай тавьж өгч чадах уу, үгүй юу л гэдэг асуудал байгаа. Одоо үндсэндээ дундаж аймгийн засаг даргын хөрөнгө оруулалтын багц чинь нэг 10-15 тэрбум, 20 тэрбумд л эргэлдэж байгаа шүү дээ. Тэр чинь бүхэл бүтэн бүх салбарыг хамарсан хөрөнгө оруулалт. Тэгэхэд нэг 10 километр орон нутгийн чанартай зам барихад бараг тэр мөнгө нь хүрэхээргүй л байхгүй юу. Тэгэхээр үнэхээр тийм чиглэл барьж байгаа бол ирэх жилээс 23 оны төсвөөс орон нутгийн төсөв дээр нэлээн том төсвүүд л орж ирж байж энэ ажил явна шүү дээ гэдгийг Сангийн сайдад л хэлье. Зүгээр 05 сарын 01, 04 сарын 15 гэдэг нэг бүлэг дээр яригдсан асуудлыг яаж шийдсэн юм бол гэж түрүүн асуусан. 
Г.Занданшатар: Болдын Жавхлан сайд.

Б.Жавхлан: Төсвийн тодотгол, бид энэ удаа өргөн барьж байгаа агуулгыг та бүхэн маань одоо сайн ойлгосон, ойлгосон. үүнийг би одоо бүлэг дээр ч ярьсан. Ер нь бол энэ төсвийн зарчмыг, төсвийн хэмнэлтийг, төсвийн шинэчлэл, томоохон шинэчлэлүүдийн ийм суурийг тавьсан ийм төсвийн тодотгол хэдүүлээ хийе ээ гээд ингээд улс төрийн шийдвэр гаргасан байгаа. Ингээд тодотгол биднийг бол хүлээхгүй байна аа, 1 өдрийн өмнө ч гэсэн тодотгол барих нэн ийм шаардлагатай цаг үе байгаа учраас ингээд төсвийн тодотголоо болбол өргөж байгаа өдрөөрөө өмнөх өдрөөр ингээд барьж байгаа юм, тоогоо гаргаад. Төсвийн яг тэр хөрөнгө оруулалттай холбоотой гэрээ гүйцэтгэл одоо мэдэгдэл хүлээж авсан гээд одоо цөөхөн ийм энэ жил төлөвлөгдсөн ажлуудын хувьд 05 сарын 01-нээр гүйцэтгэлийг нь гаргах ийм хугацаа бол Улсын Их Хурал дээр хэлэлцэх явцад болбол энэ боломжтой гэж ингэж харж байгаа.

Г.Занданшатар: Төмөртогоогийн Энхтүвшин гишүүн асуулт асууя.
Т.Энхтүвшин: Баярлалаа. Төсвийн тодотголын асуудлыг бол дэмжиж байгаа. Ялангуяа энэ говийн бүсүүдийн аймгуудад энэ ажиллах хүчний хомстолд орж эхлээд байна. Ганц аж ахуйн нэгж байгууллага нь ажиллах хүчний хомстол биш, энэ төрийн албанд ажиллах хүнгүй боллоо. Яг өнөөдрийн байдлаар Дорноговь аймаг дээр гэхэд л 260 төрийн албан хаагч дутуу байна. Үнэхээр юу гэдэг юм, төрийн албан хаагч нь тэнд ажиллая гэхээр цалин хөлс муутай, тэгээд нөгөө уурхай юм уу, баяжуулах үйлдвэр ч гэдэг юм уу өндөр цалин хангамжтай газрыг ингээд дагаад явдаг. Тийм учраас би энэ ипотекийн зээлийг бас энэ дээр шилжиж очиж байгаа хүмүүст 30 хувийг нь бас улс даадаг, 50-60 хувийг нь одоо Засгийн газар батлан даадаг энэ зүйлийг маш сайн дэмжиж байгаа юм. Үнэхээр говьд бол ажлын байр бол байж байна, орон сууцны асуудал байхгүй байгаа учир энэ залуучууд очиж ажиллахгүй байгаа юм аа. Тийм учраас үүнтэй нэгдүгээрт санал нэг байж байгаа юм аа гэдгийг бас хэлмээр байна. 
Хоёр дахь асуудал энэ орон нутгийн удирдлагуудын энэ хүний нөөцийн болон санхүүгийн эрх мэдлийг бас нэмэгдүүлэхгүй бол болохоо байсан байна аа. Одоо энэ орон нутгийн засаг дарга нар чинь ерөөсөө хариуцдаг дарга нар алга болчхоод байна. Хөдөлмөр халамж үйлчилгээний газар гээд л дээрээс томилдог, хүүхэд гэр бүлийн залуучуудын газар гээд дээрээс томилдог, нийгмийн даатгалын дарга гээд л дээрээс томилдог. Ерөөсөө засаг даргын эрх мэдэл буурсан байна. Тийм учраас энэ хүнд суртал, ялангуяа энэ гадаад дотоодын аж ахуйн нэгж байгууллагуудын дарамт шахалт чинь ерөөсөө бүгд босоо болчхоод, энэ дарамт шахалт нь ингээд улам нэмэгдээд байгаа юм аа. Тийм учраас энэ ялангуяа энэ босоо удирдлагыг хэвтээ болгох энэ асуудал дээр онцгой анхаарч ажиллаач ээ гэдгийг бас хэлмээр байна. 
Хоёрдугаарт энэ орон нутгийг орлого олдог болгохгүй бол энэ эдийн засгийн хямрал болонгуут хамгийн их өртдөг аймгууд бол энэ хилийн аймгууд юм байна аа. Энэ хилийн аймгууд бол одоо өөрөө өөрийгөө санхүүжүүлдэг, олсон орлогоо одоо давуулж биелүүлэх юм бол улсдаа бас мөнгөө өгдөг. Тийм учраас санхүүгийн эрх мэдлийг бас нэмэгдүүлэх ийм бололцоо боломжийг нь бас бий болгож өгөөч ээ. Засаг захиргаа нутаг дэвсгэрийн нэгжийн тухай хуульд бид бол ялангуяа бид энэ аймаг орон нутаг, бонд, концесс гаргаж болно оо гэдэг ийм заалт оруулж өгсөн байж байгаа. Тэгээд энэ бие даасан, өөрөө өөрийгөө санхүүжүүлдэг энэ 4 аймагтаа энэ бололцоо, боломжийг нь нэг олгоод яваад өгөөч ээ. Тэгвэл одоо бид энэ ядаж нэг дулааны станцаа барьчихъя. Заавал улсын төвлөрсөн төсвөөс ингэж мөнгө хараад дулааны станцгүй суугаад баймааргүй байна шүү дээ. Ийм бололцоо боломжуудыг бид нар нээж өгч энэ орон нутгийн эрх мэдлийг нэмэгдүүлэх, ялангуяа өөрөө өөрийгөө санхүүжүүлээд илүү төсвөө одоо улсад өгч байгаа энэ аймгуудаа бас дэмжих хэрэгтэй байна. Бид баялгаа ухуулж байгаа бол баялгийнхаа тодорхой хувиудыг сум орон нутаг нь авдаг болмоор байна. Энэ тал дээр одоо онцгой анхаарч ажиллахгүй бол цаашдаа ч гэсэн энэ орон нутагт тийм томоохон хэмжээний уул уурхайн төсөл, хөтөлбөрүүд бас хэрэгжихэд бас хүндрэлтэй болоод байна аа гэдгийг бас хэлмээр байна. 
Дараагийн асуудал бол энэ хөрөнгө оруулалтын асуудал байж байна. Гаднын хөрөнгө оруулалтыг наашаа татаж оруулж ирэх асуудал, ялангуяа энэ гаднын компаниудын энэ аюулгүй байдлыг хангаж өгөх, гаднын хөрөнгө оруулалтыг ийм тааламжтай нөхцөл бололцоогоор хангах, энэ дарамт шахалтыг бууруулах тал дээр бас онцгой анхаарахгүй бол болохгүй байна аа, онцгой анхаарахгүй бол. Тийм учраас энэ дээр бид бас дорвитой ажил хийх юм бол бидэнд бас ийм бололцоо боломжууд бас байна аа гэдгийг бас хэлмээр байна. 
Валютын ханш бол тодорхой хувиар одоо бас буураад эхэллээ. Би бас түрүүний бас бүлгийн хурал дээр ярьж байсан. Одоо ингээд Хятадын хил нээгдээд, Оросын хил нээгдээд явж байна. Эд бүтээн байгуулалтын ажил эхэлж байна. Бид одоо нөгөө юанийнхаа ханшийг нөөцлөх, ионоо нөөцлөх, рублиэ нөөцлөх энэ нөөцийн юм дээр нэлээн анхаарахгүй бол болохгүй ээ. Бид нарын одоо их … /минут дуусав/

Г.Занданшатар: Болдын Жавхлан сайд. 3 асуудал.

Б.Жавхлан: Энхтүвшин гишүүний асуултад хариулъя. Орон нутгийн, ялангуяа төсвийн орлого бүрдүүлэлтийг бие даасан хэлбэрээр явуулах. Энэ дээр болбол бид одоо нэгдмэл улсын бодлоготой явж ирсэн, нэгдсэн улсын биш, бид өөрөө өөрсдийгөө санхүүжүүлдэг, өөрөө өөрсдийнхөө татварын системтэй ийм аймгуудтай биш, нэгдсэн нэг татварын системтэй нэгдсэн, одоо төсвийн орлого бүрдүүлэлтийг хангадаг, ингээд төсвийн хуваарилалтаа одоо зардлуудаар дамжуулаад ингээд хийдэг. Их олж байгаа аймгуудаасаа бага олдог аймгууд руугаа жигд хуваарилах, Өмнөговьд олж байгаа төсвийн орлогоор шаардлагатай өөр Говьсүмбэр аймагт цэцэрлэг барих, тэнд цэцэрлэг, сургуулийн багш нарын цалинг нь тавих ийм бид төсвийн бодлоготой явж ирсэн байгаа. Энэ дээр бол бас ингэж хэт туйлшрах бол бас цагт бас гажуудал үүсэж ирж байгаа. Ялангуяа бүтээн байгуулалтын энэ Шинэ сэргэлтийн бодлогуудыг хэрэгжүүлэх уул уурхайн үйлдвэрлэл, аж үйлдвэржилтийн ийм бодлоготой зарим нэг зүйл дээр бол ингээд зөрчилдөж ирж байгаа. Тэгэхээр үүнийг бид нар бас эргэж харах ийм шаардлага үүсэж байгаа. Шаардлага үүсэж байгаа. Үүнийг одоо, тухайлбал уул уурхайг уул уурхайн үйлдвэрлэлд экспортлох, одоо боловсруулах гээд бид энэ томоохон аж үйлдвэрийн бодлогыг хэрэгжүүлж байгаа. Гэтэл орон нутагт энэ бодлогыг дэмжихгүй байх, зогсоох, саад хийх ийм бас асуудлууд гардаг. Хэрвээ яг АМНАТ-аар нь дамжуулаад бусад өөр орлогоор нь дамжуулаад уул уурхайгаас хамаарсан ийм бас хөгжилтэй, тэрийг нь зөв шаардлагыг нь тавиад тэнд нь зөв хөгжүүлээд, эргээд тэр аймаг орон нутгийнх нь илүү орлоготой сайхан амьдрах боломжийг нь бүрдүүлдэг ийм тогтолцоо руу бас бид тодорхой алхмаар үе шаттайгаар ойрын жилүүдэд ийм төсвийн бодлого хэрэгжүүлэхээр бид судалж судалсан. Энэ 22 оны хувьд болбол бид АМНАТ дээр бас ийм хуваарилалтыг хийх, эрдэнэсийн сангийн бодлогоор дамжуулж ийм бодлогыг хийх, мөн одоо ингээд 23 оноос төсвийн хуваарилалт дээр нь татварын бодлогоор дамжуулж ийм бодлого хэрэгжүүлье ээ гэсэн ийм бодолтой байгаа.

Саяны тэр Улаанбаатар хотын төвлөрлийг Улаанбаатар хот руу урсгалыг нь чиглүүлэх, орон нутагт илүү татах хүчтэй болгох энэ чиглэл дээр түрүүний Ерөнхий сайдын танилцуулсан тэр 5 чиглэлийн татварын бодлого хөшүүрэг болбол энэ том өөрчлөлтийн бас эхний хэсэг нь ээ гэж та ойлгоорой. 
Тэр ханш, валют тус бүр дээр нөөцөлдөг асуудал. Энэ бол цэвэр төв банкны өөрийнх нь бие даасан хараат бус ийм бодлого. Миний мэдэж байгаагаар бол тэнд бид энэ рублийг бол төв банкны нөөцөд авдаггүй ийм валют байгаа. Энэ бол яг гар дээр явдаг ийм чөлөөт валют байдаг аа. 
Хөрөнгө оруулалтын хувьд … /минут дуусав/

Г.Занданшатар: Сая Энхтүвшин гишүүний хэлсэн асуудал, Үндсэн хуулийн нэмэлт, өөрчлөлтөөр 59.2-т, энэ татварын болон төсвийн харилцааны үндсийг тухайн нутаг дэвсгэрт төвлөрлийг сааруулах бодлогын үндсийг суулгаж өгөөд нөгөө Улаанбаатар хот бус болчхоод байгаа учраас хүн амын тал нь байрладаг. Тийм учраас татвар, төсвийн орлогын эрх хэмжээг өгөөд орон нутагтаа асуудал шийдэх бололцоог хангах, төвлөрлийг сааруулах ийм үндсийг хуульд хийж өгсөн. Энэ Үндсэн хуулийн 58.1-д заасан заалт ч гэсэн энэ сум нэгдэл шиг нийгэм эдийн засгийн цогцолбор байна гэсэн ийм гарал үүсэл тодорхойлолттой юм байна лээ. Тийм учраас Ерөнхий сайд Засгийн газрын дэвшүүлж байгаа энэ зорилт төвлөрлийг сааруулах, Улаанбаатараас хот руу шилжих хөдөлгөөнийг дэмжих, энэ бодлогын хүрээн дээр энэ хэмнэлтийн тухай хууль дээрээ төрийн бүтээмжийг дээшлүүлэх хэсэг нэмбэл яасан юм бэ. Төвлөрлийг сааруулах бодлогыг нэмбэл яасан юм бэ. Ингээд төрийн бүтээмжийг дээшлүүлж, төсөв зардлаа хэмнээд орлого, үр ашиг бүтээмжээ дээшлүүлээд, цалин зардлаа орон нутагтаа бас давсан орлогоос одоо нутгийн иргэддээ ногдол ашиг хуваарилдаг ийм жишиг ч гэсэн олон улсад байна шүү дээ. Одоо аялал жуулчлалыг дэмжихийн тулд Макао, Хонгконг энэ тэр одоо ногдол ашиг хуваарилж байсан юм жишгүүд, ашиг орлого хуваарилж байсан ийм жишгүүд бий. Ийм агуулгыг нэмэх асуудлыг бас энэ Төрийн аудитын газар, Төсвийн шинжилгээний алба 2 дүгнэлт гаргаж энэ төсвийн нэгдүгээр хэлэлцүүлгийн үед танилцуулах ёстой юм байна. Үүнийгээ бас танилцуулаад энэ хэмнэлтийн хууль дээр үүнийг бас агуулгаар нь нээгээд чиглэл өгчихвөл энэ бас нөгөө Улаанбаатар улс болчих гээд байгаа энэ төвлөрлийг сааруулах бодлогын үндсийг энэ Үндсэн хуульд нэмэлт, өөрчлөлтийн үеэр нэлээн ярьж байгаад ийм 59.2 дээр тодорхой заалтууд нэмсэн. Засаг захиргаа нутаг дэвсгэрийн нэгжийн хууль дээр тодорхой заалтууд нэмсэн. Одоо АМНАТ-аа орон нутагт үлдэх хувийг ч гэсэн нэмээд үнэхээр уул уурхай, байгаль орчиндоо халгүй явуулаад орон нутагтаа илүү орлого аваад, хүмүүсийн нийгэм эдийн засаг, ажил амьдралын асуудлыг ажилгүйдлийн асуудал шийдэж байвал тэр боломжийг нь олгоод өгөх юм болбол хөдөө орон нутагт ажил амьдрал сайжирна шүү дээ гэсэн ийм агуулгаар нэг цогц өөрчлөлтийг хийхийг энд бас Ерөнхий сайд хэлээд байгаа. Үүнийг бас энэ хууль дээр анхаарвал зүгээр байна. Үүнийг хэлж байгаа учир нь бол нөгөө хэмнэлтийн горим хэлж байгаа учраас нэгдүгээрт, май парламентаар цахимаар энэ төсвийн төсөл тараагдсан байгаа шүү. Ард иргэдэд ди парламент дээр төсвийн төсөл дагасан хууль, хэмнэлтийн хууль одоо олон нийтийн хяналтад оруулах замаар төрийн өмчийн компаниудын үр ашгийг сайжруулах энэ төсөл зарчмууд суугдсан байгаа. Энэ дээр бас иргэд энэ төсвийн хэмнэлт, төрийн хэмнэлт, төвлөрлийг сааруулах, төрийн бүтээмжийг сайжруулах зорилтуудын талаар саналаа өгвөл сайн байна аа гэдгийг бас энэ ташрамд хэлье. Сая энхтүвшин гишүүн бас засаг захиргаа, нутаг дэвсгэрийн нэгжийн хууль дээр ажилласан учраас түүнтэй холбоотой, ер нь энэ төсвийн харилцааны үндэс бол хэт төвлөрчихсөн нөгөө хуучин социализмын үеийнхээр яваад байгаа учраас шинэчлэх дунд нь байгуулсан нөгөө төсвийн байгууллагын удирдлага, санхүүжилтийн хуулийн зарчим одоо бүр байхгүй болчихсон. Тэгээд үүнийг нэг ингэж, одоо Багануурт ч тэр, Налайхад ч гэсэн бас эрх мэдлийг нь хуулиар шилжүүлж төвлөрлийг задалж болно л доо, одоо. Тэгээд үүнийг Хөшигтийн нисэх онгоцны буудал байна, ийм цогц бодлогуудыг хэрэгжүүлж, Улаанбаатарын төвлөрлөө сааруулж байж түгжрэлийг шийдэхгүй болбол болохгүй ээ гэдэг энэ Засгийн газрын бодлого, энэ ташрамдаа ер нь цаг алдалгүй шийдсэн нь зөв байх. 
Ингээд энэ 7 хоногт төрсөн өдөр нь тохиож байгаа Улсын Их Хурлын гишүүнд мэндчилгээ дэвшүүлье ээ. 
Одоо Баделхан гишүүн үг хэлнэ. Тэгээд Хавдисламын Баделхан гишүүн 04 дүгээр сарын 17-нд Сенайзын Хавдислам, Такейний Жибек нарын 12 хүүхэдтэй айлын одоо 3 дахь хүү болж төржээ. 
Манай Улсын Их Хурлын гишүүн Жигжидсүрэнгийн Чинбүрэн Содномдаржаагийн Жигжидсүрэн, Гонгорын Надмид нарын 3 хүүхэдтэй айлын дунд хүү болж эхээс мэндэлжээ. 
Тэгээд Улсын Их Хурлын гишүүн Хавдисламын Баделхан, Жигжидсүрэнгийн Чинбүрэн нарт төрсөн өдрийн мэнд хүргэж, Монгол төрийн эрхэм түшээ, ард түмний элч болсон танд болон танай гэр бүлд Улсын Их Хурлын гишүүдийнхээ нэрийн өмнөөс эрүүл энх, аз жаргал, сайн сайхныг хүсэн ерөөе өө.

Ингээд одоо Хавдисламын Баделхан гишүүн асуулт асууна аа. 
Х.Баделхан: Баярлалаа. Их Хурлын индэр дээрээсээ төрсөн өдрийн мэндчилгээ дэвшүүлсэн Их Хурлын даргад баярлалаа. Энэ төсвийн тодотголыг бол дэмжиж байгаа юм аа, энэ бол. Амьдрал бол зайлшгүй шаардаж байгаа. Өнөөдөр олон улсын байдалд манай улсад ч гэсэн ер нь эдийн засгийн байдал, ялангуяа иргэдийн амьдрал бол маш хүнд байгаа, үүнийг дэмжиж байгаа, ялангуяа энэ удаа төрийн хэмнэлтийн хууль гэдэг хуулийг бол анх удаа санаачлан оруулж ирсэнд бол талархаж байна. Ер нь иргэд бол энэ төрийн, ялангуяа төрийн өмчит компанийн талаар болбол маш их шүүмжлэлтэй ханддаг байсан. Тийм учраас энэ удаа Засгийн газраас санаачлаад анх удаа, манай улсын түүхэнд анх удаа төрийн хэмнэлтийн тухай хуулийг болбол оруулж ирсэн. Үүнийг бол дэмжиж байгаа. Ер нь төрийн төсвийг дэмжих талаар бол олон санаачилга оруулсан байна. Энэ бол сайшаалтай хэрэг. Асуултын хувьд болбол яах вэ төсөв хэмнэх талаар бол хөрөнгө оруулалтыг бас зарим төсөл, арга хэмжээг хассан юм байна л даа. Тухайлбал 33 төсөл, арга хэмжээ 518 тэрбум төгрөгийг, ялангуяа соёл, нийгмийн барилгын чиглэлийн хөрөнгө оруулалтыг бол хассан байна. Тэгэхээр миний асуух гэж байгаа асуулт болбол энэ төсөл, арга хэмжээг чиглэсэн иргэдийн хүсэлтээр орон нутгийн саналаар бид нар энэ оны төсөвт оруулсан байгаа шүү дээ. Гэхдээ үүнийг хасахдаа энэ оны хөрөнгө оруулалтыг нь хасаад, тэгээд нэр нь явж байж болохгүй юу. Тухайлбал нөгөө тендерээ шалгаруулна, компанийг эзэнтэй болно. Ирэх жил энэ ажлыг бол хийж болно. Цаашдаа бол энэ манай эдийн засаг бол сайжирна, сая Ерөнхий сайд хэллээ шүү дээ. Тэгэхээр бүгдийг нь хасахгүйгээр нэрийг нь явж байж энэ оны хөрөнгө оруулалтыг нь хасаж болохгүй юу? Ер нь манай улсын жил болгоны хөрөнгө оруулалтын нэг 30, 40 хувь нь хэмнэгддэг байх гэж би тэгж бодож байгаа. Яагаад гэвэл нөгөө тендерийн хуулийн дагуу маргаан, тэгээд компани тодрохгүй, ажлаа хийж чадахгүй, ингээд он дамжих тохиолдол бол маш их байгаа л даа. Тийм учраас үүнийг болбол зүгээр энэ оны одоо нуугдсан тэр хөрөнгө оруулалтын зардлыг нь хасаж болохгүй юу гэсэн нэг асуулт байна. 
Хоёр дахь нь бол ер нь иргэдийн амьдрал хүнд байгаа. Хамгийн гол асуудал болбол иргэддээ чиглэсэн арга хэмжээ бол Засгийн газар олон удаа авч байгаа, үүнийг болбол иргэд дэмжиж байгаа. Тухайлбал ахмадын тэтгэврийг нэмсэн, хүүхдийн мөнгө олгож байгаа, саяхан гол нэрийн барааны үнийг тогтворжуулах талаар хууль гаргасан. Үүнийг бол иргэд маш сайн дэмжиж байгаа. Тэгэхээр энэ удаагийн төсвийн хэмнэлтээрээ яг айл өрхөд иргэдэд хүртэх юм юу байна, иргэдийн амьдралд яаж нөлөөлөх юм бэ, өрхийн амьдралд яаж нөлөөлөх вэ гэсэн хоёр дахь асуулт байна. 
Гурав дахь нь би энэ Халтар сайдаас энэ төсвийн ажлыг хэрэгжүүлэхтэй холбоотой нэг асуулт асуучихмаар байна. Энэ хөдөө сумдад хийж байгаа ажлыг болбол энэ цагдаагийн газрын экологийн цагдаа, тэр нөгөө түгээмэл тархацтай ашигт малтмал ашигласны зөвшөөрөл олгоогүй байж ер нь ажил явуулахгүй байна аа. Энэ дээр та нарыг анх хараад энэ асуудлыг шийдэж өгнө үү гэсэн ийм асуулт байна аа. Баярлалаа.

Т.Аюурсайхан: Оюун-Эрдэнэ Ерөнхий сайд микрофон өгье.

Л.Оюун-Эрдэнэ: Нөгөө гэр бүлтэйгээ гээд ингээд ер нь яах вэ бас л одоо хэдүүлээ нөгөө дахиад л агуулга талаас нь харах уу, хэлбэр талаас нь харах уу гэдэг дээр л дахиад л очиж байгаа юм. Ер нь энэ төсвүүд бол дандаа л нөгөө нэр үлдээсэн юмнууд ингээд яваад л байгаа нь л энэ юм байна лээ л дээ. Нөгөө жижиг мажоритарын үеэс авахуулаад л нэр тавьчихсан. Тэгээд дөнгөж одоо амсуулаад тавина аа гээд ингээд дөнгөж нэг хэдэн төгрөг тавьчихсан, тэгээд шилжих, шилжих, шилжих, шилжих гээд ингээд л 4, 5 жил дараалан хасчхаж болдоггүй дундуур нь асуудал л даа. Тэгээд яах вэ ер нь бол улсын төсөв гэдэг бол нэг тийм жижиг орон нутгийн хэмжээний юмыг бол бид нар зоригтой хасдаг байхыг л хуульчилчхаар л юм байна лээ. Тэгээд орон нутгийнхан ч бас ингээд асуугаад байхгүй. Тэр бол ингээд аймгийнхаа төсөвт тавигдана аа. Энэ бол дүүргийнхээ төсөвт тавигдана аа. Их Хурлын гишүүн танай хашааг будаж өгөх үүрэггүй ээ, би бол том агуулгаараа төлөөлнө өө гэдгээ л ингээд л явахгүй бол энэ бол одоо их тийм хэцүү юм байна лээ. Ер нь бол үүнийг бас бид нар ингээд бодох ёстой л юм байна лээ. 

Орон нутгийн тэр замуудтай холбоотой асуудал бол боомт хүрсэн замуудыг эхэлж дэмжинэ, бусдыг нь бол Ерөнхий сайдын хувьд хоёрдугаарт тавиад ингээд явна аа, ийм одоо зарчим барина. Тэгээд ач холбогдлоор нь хэдүүлээ ийм том агуулгаа эхэнд нь эрэмбэлэхгүй бол төсвийг 76-д тэгшитгэн хуваагаад бол энэ явахгүй ээ, цаашаа улам л хүндрээд байна. Тийм учраас хэдүүлээ их тийм нөгөө нэг өөрөөр харахаас өөр аргагүй л ийм болж байна аа л гэж би хувьдаа бодоод байгаа. Тийм учраас л нөгөө нэг тоо тогтолцоо илүү их тийм томоор сонгууль явуулах, парламент илүү том түвшинд ярих, орон нутгийн удирдлагууд хүчтэй өөрийнхөө асуудлыг шийддэг байх, төлөөллийн зарчим шат шатандаа байх, дүүргийн дарга дүүргийнхээ асуудлыг бүрэн шийдэж чаддаг байх, аймгийн удирдлага аймгийнхаа асуудлыг бүрэн шийддэг байх, парламентын гишүүд парламент шиг л байх энэ зүйл рүүгээ хэдүүлээ явахгүй бол о бас ингээд л нэг ийм хамтдаа л одоо дүгнэлт хийх ийм цаг болж байна. Тийм учраас цаашдаа энэ агуулгаар нь хуульчилж байгаа юм. Та бүхэн одоо энэ хуулиа үзээрэй, та бүхэнд ч гэх амар. Хууль зөрчинө өө гээд л жишээлбэл сумын угтаж, үдэх хаалганаас авахуулаад л асуудлууд төсөвт тусгах ямар ч боломжгүй болж байгаа юм энэ хуулиар. Тэгээд л одоо мэдээж шилжээд явж байгаа төслүүд нь яах вэ. Шинээр бол тавихгүй, тэгээд л нэг зарчим тогтчихвол. Тэгэхгүй нэг жоохон уут байхаар л тэгээд л түүн рүү бүгдээрээ яаж хийж байгаад л ороод л, тэгээд л түүнийхээ дагуу яваад л, тэгээд л нэг ийм байдалтай л яваад байдаг юм руу нь орчихдог юм байна. Тийм учраас манайд Баделхан нэг гишүүн маань одоо олон сонгогдсон, парламентын том лидер. Тийм учраас энэ дээр бас илүү оройлон манлайлж өгөөрэй л гэж бас хүсье. Тэгээд хэдүүлээ яах вэ нэг хуульчлаад авчихвал хамаагүй илүү дэвшилтэй тэгвэл байх болов уу. Яваандаа энэ 2, 3 жилийн дараа гэхэд яг бидний хүсэж байгаа иргэдийн хүсэж байгаа тэр том реформ руугаа орчих ийм одоо том боломж бол байна аа л гэж харагдаж байгаа юм. 
Төсвийн хязгаарыг нэмэхгүй гээд Үндсэн хуульд орчихсон энэ их дэвшилттэй болсон. Одоо дахиад нэг хоёр алхам, гурван алхам хийгдчихвэл. Төсөв бол тэгээд л яг төсөв шиг, орон нутгийн төсөв орон нутгийн төсөв шиг байх үе үеийн Сангийн сайдуудын одоо бас бодож ирсэн энэ зүйл ингээд биеллээ олох байх аа л гэж би бодож байгаа юм. 
Т.Аюурсайхан: Халтар сайд 1 дүгээр индрийн микрофон дээрээс хариулчихъя.

Л.Халтар: Баделхан гишүүний асуусан асуулт яах аргагүй зөв, санал нэг байна. Өнөөдөр бид нар Засгийн газрын хурал дээр энэ асуудлыг ярьсан. 2014 онд 07 сарын 09-нд гарсан Засгийн газрын 222 дугаар тогтоолыг бас хуулийн хүрээнд эргэж нэг харъя. Өөрөөр хэлбэл зам, барилгын ажил богинохон байдгийг энэ хугацаанд түгээмэл тархацтай ашигт малтмалыг Засгийн газрын шийдвэрээр олгодог явдал нь цаг хугацаа их алдаж байна аа гэдэг асуудал. Дээрээс нь орон нутагт шуурхай ажиллахад саад болж байна гэсэн ийм зүйл байгаа. Тийм учраас үүнийг би Ёндон сайд бид 2 ярьж байгаад хуулийнх нь хувьд хэрвээ бололцоо байна аа гэвэл дараагийн удаа Засгийн газарт оруулж аль болохоор орон нутагт, тэр дундаа аймгийн иргэдийн хурал, аймгийн засаг дарга нарт эрх шилжүүлэх энэ боломжийг нь судлаад ойрын үед хариу хэлнэ ээ. Баярлалаа. 
Т.Аюурсайхан: Улсын Их Хурлын гишүүн Гочоогийн Ганболд асуулт асууна.

Г.Ганболд: Энэ бол маш эерэг хандлага аа. Нийгмээ мэдрээд нийгмийн өмнө тулгамдаж байгаа асуудлуудыг шийдэх гэж оруулж ирж байгаа энэ анхны төсвийн тодотгол байх аа гэж бодож байна. Тийм учраас дэмжиж байна. Жижиг тойргийн асуудал ярихгүй ээ, манай тойргоос ч одоо бүтнээрээ хасагдаж байгаа хөрөнгө оруулалт байна, олон одоо хөрөнгө оруулалтууд 80 хувь хөрөнгө оруулалт нь хасагдаж байгаа. Түүн дээр болбол гоншгоноод байхгүй. Тэгэхдээ эндээс хасагдаад шинээр хэрэгжүүлэх гэж байгаа төслүүд дээр бол бид нар хяналт тавина, шахан шаардана гэж ингэж бодож байгаа юм. Улаанбаатар хотын цэцэрлэгийн асуудлыг шийдэх гээд 200 тэрбум төгрөг тавьж байна л даа. Үүний үр дүн бол 09 сарын 01 гэхэд гарсан байх ёстой. Тийм учраас Боловсролын сайд яг энэ 200 тэрбумыг яг юунд зарах гэж байгаа вэ, шинээр хэдэн цэцэрлэг барих юм, хэдэн төгрөгийг нь энэ хувьсах зардлыг 2 дахин нэмэгдүүлэхэд олгох юм бэ гэдгийг их ойлгомжтой болгохгүй бол хувьсах зардлыг 2 дахин нэмэгдүүлээд явна гэдэг бол өөрөө жаахан үр дүн муутай, шинээр хүүхдийн тоо нэмэгдэхгүй шүү дээ. Ер нь бид нар бол энэ төвлөрлийг сааруулъя гэвэл нийгмийн дэд бүтцээ чихээд тавивал улам л төвлөрөл нэмэгддэг. Энэ бол хөдөө орон нутагт аймгууд дээр аймгийн төвүүд, тэр дундаа жилд 1 цэцэрлэг барихаар, хойтон нь дахиад л нэмэгдсээр байгаад сумд нь хоосроод аймгийн төв нь илүү олон болоод л байдаг юм л даа. Тийм учраас энэ дээр одоо яг шинээр барих цэцэрлэгүүдээ, эсвэл цэцэрлэгүүдээ өргөтгөхөө үүнийг жаахан олон нийтэд нэлээн нээлттэй яг ямар бодлого, арга хэмжээ явуулах гэж байгаагаа их тодорхой болгож явах нь зөв шүү. Иргэдийн хяналт дор бас ингэж явуулж байж энэ 09 сарын 01 гэхэд үнэхээр энэ Улаанбаатар хотын хүүхдүүд маань сугалаагүйгээр цэцэрлэгт явдаг болсон байх юм бол өнөөдрийн бид нарын тодотголын үр дүн гарна аа. Энэ дээр бас энэ хот, яам хоёр онцгой анхаарал хандуулж тусад нь одоо ажлын хэсэг гаргаад явах нь зөв байх аа гэж ингэж бодож байна. 
Нийгмийн бухимдал бол зөвхөн Улаанбаатар хотод ч байхгүй ээ. Хөдөө орон нутгийнхны хувьд ч гэсэн энэ малын гоц халдварт өвчинтэй холбоотой асар их бухимдал байгаа юм. Би тэгээд бүлгийн хурал дээр бас Ерөнхий сайдад одоо асууж байсан малын вакцины асуудлаа нэг энэ тодотголдоо нэг жоохон мөнгө оруулаад шийдчихвэл яасан юм бэ. Хүнсний хомстлын асуудал дэлхий нийтээр хүнсний хомстолд орох гэж байна. Одоо хил хаалттай байгаа үед бид нар энэ цаг үеийг ашиглаад, малаа нэг вакциныг нь ахиухан хийгээд авах юм бол ирэх жил энэ хөдөө аж ахуйн гаралтай түүхий эдээ нэг зах зээл рүү гаргаад энэ малыг одоо үнэ өртгийг нь жаахан ахиулах тал дээр энэ цаг үеийг ашиглах ёстой гол одоо хугацаа гэж бодоод байгаа юм. Ер нь бид нар бол ажиглаад л байгаа. Жил болгон нэг малынхаа 10 хувийг вакцинжуулаад л байнгын л одоо сүүлийн 20, 30 жил шүлхийтэйгээ яваад байгаа шүү дээ. Тэгвэл одоо ковидын үед бүгдийг нь вакцинжуулж байж давдаг юм байна гэдгийг мэдэрсэн учраас би бол 1 жилийн дотор л бүх малаа вакцинжуулаад л энэ экспорт явахгүй байгаа үед энэ өвчнөөс салъя гэдэг ийм хүсэлт тавиад байгаа юм. Тэгээд энэ дээр одоо Ерөнхий сайд маань яг ямар бодолтой байгаа вэ гэдгийг асуух гэсэн юм. 
Гуравт нь энэ ТҮ-ийн цалинг яг хэдэн хувиар нэмэх юм бэ? Энэ дээр нэг тодорхой хариулт өгөөч ээ. Тэгээд эргээд л одоо бас нэг нийгэм дээр цалин ингэж нэмэгдэнэ, нэг шатлалтай болгоно, болохгүй гээд л ингээд асуудал байдаг. Үүнийг яг нэг тодорхой хувиар юм уу хэд орчим төгрөгөөр нэмэгдүүлэх гэж байгааг нь хэлж өгөөч. 
Дараагийн асуудал бол энэ төрийн одоо нэг 10 мянгаад автомашин байна аа гэж Ерөнхий сайд хэлж байна. Үүнийг бол нэг 60 орчим хувийг нь бууруулна аа гээд. Өмнө нь бас нэг энэ бодлого яваад энэ болбол богино хэмжээний уул уурхайн төсөл дээр ч юм уу амжилттай явдаг. Урт хугацаанд яг төр хэрэгжүүлээд явах юм болбол жаахан үр дүн муутай болчихдог. Яваандаа нөгөө түрээсийн машинууд нь асар үнэ өртөг нь өндөр болоод явчихдаг, үүнээсээ болоод бас амжилттай хэрэгжээгүй төсөл байдаг юм л даа. Тэгээд үүнийг одоо хэр судалж үзсэн бол? Тэгээд үүнийг одоо хэрэгжүүлэхийн тулд ... /минут дуусав/

Т.Аюурсайхан: Оюун-Эрдэнэ Ерөнхий сайдад микрофон өгье.

Л.Оюун-Эрдэнэ: Ганболд гишүүний асуултад хариулъя аа. Вакциныг дэмжиж болохгүй зүйл байхгүй. Хүнстэй холбоотой үнэтэй холбоотой асуудал орж ирж байгаа учраас үүнийг бол одоо Их Хурал дээр ажлын хэсэг өөрийнхөө онцгой бүрэн эрхийн хүрээнд авч үзэж болно оо гэж бодож байна. 
Хоёрдугаарт нийслэл дээр төсвөөс 100 тэрбумыг энэ сугалаагүй болохтой холбоотой энэ арга хэмжээн дээр шийднэ гэж байгаа. Энх-Амгалан сайд толгойгоороо хариуцна аа гэж хэлсэн. Өчигдөр надад. Тэгээд хэдүүлээ хамтдаа шахаж ажиллана. Хотын дарга бас надад хэлсэн, нэг мөсөн агуулгаар нь том зургаар нь шийдчихье ээ. Тэртээ тэргүй л одоо Улаанбаатар хотод ийм асуудал үүсэж байгаа бол давхар харин төвлөрлийг бууруулах арга хэмжээг авч өгөөч ээ л гэсэн байгаа. Тэгээд энэ дээр Боловсролын сайд дэлгэрүүлээд хариулчихна биз. Бүх төрлийн арга хэмжээг авъя гэж байгаа юм. Түрээсэлж болох газар нь түрээсэлчихье, байгууллагуудыг бүгдийг нь цэцэрлэгтэй болох асуудлыг нь дэмжье. Хувийн хэвшлийн цэцэрлэгүүдийг бас дэмжье. Цэцэрлэгүүдийг унаатай болгоё, гэхдээ түүнийг заавал худалдаж авахгүйгээр Uber шиг системээр зохицуулаад татаасыг нь төрөөс олгочих энэ асуудлыг шийдье. Өргөө гээд тэр гэр цэцэрлэгүүдийг бас одоо шийдье. Бүр гэр хороололд үндсэндээ түрээслэх газар байхгүй байгаа газруудад нь цэцэрлэгийн давхцлыг олгоё. Орон нутагт цэцэрлэг барьж байгаа давхцал Улаанбаатар хотод байгаа бас энэ цэцэрлэгийн давхцлуудыг маш нарийвчилж үзье. 23 оны төсөв дээр яг ингэж оруулж ирье ээ гээд ингээд ийм багц цогц арга хэмжээнүүдийг ингээд авъя аа гэсэн ийм агуулгыг Боловсролын сайд танилцуулсан. Төсвийг нь одоо тултал оруулах нь зүйтэй гэж бодсон. Яагаад гэхээр нэг ч гэсэн одоо ийм том үр дүн энэ тодотголоос гарах ёстой. Тийм учраас энэ бол ингээд их тийм том агуулгаар явах байх. 
Цалин дээр Сангийн сайд хариулна биз. Ер нь бол төрийн байгууллагууд нэг цалингийн шатлалтай болохгүй бол зарим хуулийн байгууллага нь цалингаа нэмээд байдаг ч юм уу, эсвэл институт институцийн цалин хоорондоо өөр байх бол төрийн албан хаагчдад их тийм бухимдал үүсгэж байгаа. Үйлдвэрчнээр дамжаад бас их том асуудал босож ирж байгаа. Үйлдвэрчний удирдлагуудтай бас уулзсан. Шударга зөв шаардлага тавьж байна лээ. Тийм учраас тэр шаардлагуудыг бид нарын хувьд бол хүлээж аваад ингээд явах нь бол зөв зүйл юм аа гэж бодож байгаа. 
Бусад асуудлын дэлгэрэнгүй асуудал дээр сайд нар хариулах уу? Боловсролын сайд энэ дээр нэг том хариулт өгчих нь зүйтэй байх аа. 
Т.Аюурсайхан: Цалинтай холбоотой Сангийн сайд Болдын Жавхлан хариулъя.

Б.Жавхлан: Цалингийн асуудлуудыг бид төрийн албаны түвшинд нь томоор нь бид нар харж ярих ёстой. Ер нь бид сүүлийн 10 гаруй жил энэ төрийн албаны төрийн албан хаагч нарын нэгдсэн цалингийн томоохон системээ тогтолцоогоо бас ингээд сэтлээд сэтлээд ингээд хаячихсан. Нэгдсэн бодлого ер нь ийм алдагдах хэмжээнд ирчихсэн байгаа юм. Үүнийг бид нар цаг алдалгүй даруй ер нь засахгүй болбол энэ нь цаашаа ингээд даамжрах юм бол бүр ч одоо зохицуулж чадахгүй хэмжээнд ирэх маш том эрсдэлтэй. Одоо бид бараг 13,6 их наядын төсвийн нийт зардлын 2,6 их наяд нь зөвхөн цалинд ингээд явж байгаа, ийм байгаа. Одоо өөрийн бие даасан хуультай ийм байгууллагууд бүгд өөр өөрсдийн цалинг бие дааж санал оруулах, шийдвэрлэх ийм хуулийн зохицуулалттай болоод ирчихсэн. Ингээд өөрөө өөрсдийнхөө хуулийг бариад цалингаа нэмүүлдэг ийм тогтолцоо руу яваад ороод ирчихсэн байгаа юм аа. Яг одоо байгууллагынх нь хувьд буруутгаад байх бас аргагүй. Гэхдээ одоо бид төрийн хувьд, төрийн албан хаагч нарын бүхий л яг бодлогын цалингийн түвшинд шүү, нэгдсэн бодлогын системийг цаашдаа маш нарийн барьж, чанд сахих шаардлагатай болж ирж байгаа. Энд бол одоо бодлогын том шилжилт хийх цаг хугацаа нь болчихсон. Энэ дээр одоо хөрөнгө оруулалттай яг адилхан, яг ижил түвшинд харж бид энэ одоо төсвийн хэмнэлтийн түвшинд, төсвийн сахилга батын түвшинд, төсвийн зардлыг үр ашигтай байлгах, тэр зөв харьцааг барих ийм түвшинд барих шаардлагатай байгаа юм. Ингээд энэ олон ангилал, олон төрийн захиргааны болон ТҮ-ийн ажилчдын сүүлийн жилүүдэд үлдчихсэн нь ерөөсөө ганц ТҮ болчхоод байгаа юм. Бид 200 мянган төгрөгийн албан хаагч нараас 47 мянган ТҮ-ийн 1-5 ажилчид, албан хаагч нар сүүлийн 3сжил цалингийн нэмэгдэлгүй ингээд үлдчихсэн байгаа. Энэ жилийн хувьд өнгөрсөн жилийн хувьд томоохон төрийн албан хаагч нарын массыг хамардаг боловсролын салбар, эрүүл мэндийн салбар дээр гүйцэтгэлд суурилсан санхүүжилтийнхээ бодлогын хүрээнд цалингийн доод түвшнийг бол ингээд дээш нь татчихсан байгаа ангиллынх нь дээд түвшинд нэг жигдэлчихсэн байгаа гэсэн үг. Тэгэхээр яг энэ жишгээр ТҮ-1, 2, 3, 4-ийг ТҮ-5 дээр одоо ингээд жигдэлж ингэж цалинг тогтоож байгаа. Үүнийг бол одоо бас яг цалинг нэмж байна гэж ойлгож болохгүй. Цаашдаа гүйцэтгэлд суурилсан санхүүжилт, нэмэлт урамшууллыг олгодог болохын тулд одоо нэг жигд цалингийн хэмжээг тавьж өгөх энэ төсвийн шинэчлэлийн бодлогын хүрээнд хийгдэж байгаа ажил аа. 

Т.Аюурсайхан: Боловсрол, шинжлэх ухааны сайд Лувсанцэрэнгийн Энх-Амгалан нэмж хариулъя. 
Л.Энх-Амгалан: Ганболд гишүүний асуултад хариулъя аа. Тэгэхээр энэ цэцэрлэгийн хамрагдалтын асуудлыг жаахан шинэ шатанд гаргая аа. Ер нь бас нэг ийм бодлогын шийдэл шийдвэр гаргах ёстой юм байна аа, энэ ер нь ийм цаг нь болсон байна гэдэг нэг ийм улс төрийн бөгөөд ийм бодлогын ийм зоригтой, одоо шийдвэр гаргах энэ боломжийг энэ энэ удаагийн төсвийн тодотгол буюу энэ хэмнэлтээс бий болсон энэ мөнгийг цэцэрлэгийнхээ хүртээмжийг сайжруулахад нэг хийж үзье гэсэн ийм том зорилтууд тавьж байгаа, Монгол Улсын Засгийн газар. Тэгэхээр үндсэндээ өнөөдөр Монгол Улсын хэмжээнд нэг 2-5 насны 305 мянган хүүхдээс одоо цэцэрлэгт хамрагдаж байгаа нь болбол 233 мянган хүүхэд, дундаж хамрагдалт нь бол 76,2 хувь гэж байгаа юм. Тэгэхээр ерөнхийдөө Улаанбаатар хотод бид нар энэ тооцоо судалгаануудыг хийгээд үзэхээр асуудал ерөөсөө 3 настай хүүхэд, 2 настай хүүхдүүдийн цэцэрлэгийн хамрагдалт дээр л байгаа юм байна лээ, Ганболд гишүүн ээ. Тэгэхээр үндсэндээ юу гэдэг юм, нөгөө сугалааны цэцэрлэг гэдэг бол 3 нас, 2 насан дээр нэгдүгээрт байгаа сугалааны цэцэрлэгийн асуудал. Яагаад ийм байдал үүссэн юм бэ гэхээр ерөөсөө 2 насан дээр одоо сугалаа сугалуулаад хэн азтай нь цэцэрлэгт ордог, сугалаанаас гадуур үлдсэн хүүхдүүд нь цэцэрлэггүй үлддэг буюу нөгөө хувьсах зардал нь олдог олддоггүй, хувьсах зардал гэдэг ойлголт байдаггүй. Үндсэндээ 70 мянган хүүхэд одоо улсын хэмжээнд байлаа гэхэд 20 мянган хүүхэд нь сугалаагаар цэцэрлэгт орчихдог, 50 мянган хүүхэд нь цэцэрлэгт орж чадаагүй азгүй хүүхдүүдэд нь одоо хувьсах зардал гэдэг ойлголт байдаггүй байсан. Энэ бол анхнаасаа энэ нэг манай төрийн буруу бодлогын нэг ийм гажиг бүх хүүхдүүдэд бид нар чинь тэгш боломж олгох ёстой. Энэ тэгш боломжийг олгож чадаагүй нэг ийм бодлогын гажуудал яваад байсан юм байна аа, үүнийг ерөнхийдөө одоо нийт 2 насны бүх хүүхдүүдэд хувьсах зардал гэж байх ёстой юм байна гэж. Яагаад гэвэл 2-5 нас өөрөө сургуулийн өмнөх боловсрол гэдэг манайх хуультай. Тэгсэн мөртөө 3 нас, 4 нас, 5 насанд нь цэцэрлэгийн насны бүх хүүхдүүдэд хувьсах зардал гэдэг ойлголт байсан байдаг мөртөө 2 настнууд дээр зөвхөн цэцэрлэгт хамрагдсан хүүхдүүд буюу азтай хүүхдүүд нь хувьсах зардалтай үлддэг нэг ийм буруу гаж тогтолцоо хуваарилалтын буюу төлөвлөлтийн буруу тогтолцоо байсан юм байна аа, байсан, тийм ээ. Үнийгээ, одоо бид нар ингээд засаж залруулах ийм зайлшгүй ийм шаардлага байгаа гэж харж байгаа юм аа, нэгд. 
Хоёрдугаар асуудал болбол энэ 200 тэрбум гэдгийг юугаар энэ жил ингээд энэ намар бид нар шинэ цэцэрлэг бариад ингээд шийдчихнэ гэж байхгүй ээ. Энэ бол худлаа. Тэгэхээр энэ 200 тэрбумыг юунд зарцуулах гээд байна вэ гэхээр 100 тэрбум нь болбол улсын төсвийн хөрөнгө оруулалтаар буюу урсгал зардлууд, 100 тэрбум нь болбол хотын төсөв дээр тодотгол хийгдэж энэ ажлууд хийгдэх юм аа. Тэгэхээр үндсэндээ 10ийм арга хэмжээнүүдийг авъя гэж байгаа юм. 10 арга хэмжээнүүд. Нэгдүгээрт нь болбол одоогийн байгаа цэцэрлэгийг барилгыг шинээр өргөтгөх, барих. Тэгэхээр хамгийн гол нь судалгаа хийгээд үзэхээр нийслэл дээрээ нэг 57 цэцэрлэг дээр маш их ачаалал үүсчихсэн байж байгаа. Тэгээд бид нарын энэ зарлаж байгаа арга хэмжээ болбол нөгөө хамран сургах тойрогтоо одоо тойргийнхоо хүүхдүүдийг авч чаддаггүй энэ ачаалал нь ихэдчихсэн байгаа нэг 57 байршил буюу 57 цэцэрлэгийг дагасан энэ их ачааллуудыг төр, хувийн хэвшлийн түншлэлийн хэлбэрээр бид нар зохицуулах ийм зайлшгүй шаардлага байна аа гэж харж байгаа юм. 
Нэгдүгээрт нь бол цэцэрлэгийн барилгыг шинээр өргөтгөе, яг юутай байгаа хашаан дотроо газартай байгаа энэ 57 цэцэрлэг дээр болбол нөгөө 6 байрлал дээр ийм боломж байгаа юм байна лээ. 
Хоёрдугаар асуудал болбол энэ цэцэрлэгийн зориулалттай барилга түрээслэх асуудал байгаа. Ерөнхийдөө цаашдаа ч гэсэн одоо бид нар ингээд төр өөрөө энэ 270, 280 цэцэрлэгийг бариад, одоо ингээд жил бүхэн Улаанбаатар хот руу ирж байгаа энэ 70, 80 мянган хүний хүртээмжийг цэцэрлэгийн хүртээмжийг хангаж явна гэж үнэхээр байхгүй. Тийм учраас цаашдаа бол одоо энэ хувийн цэцэрлэгийн сул орон зайн дээр нэмэлт элсэлт авах, байгууллагын цэцэрлэг гэдэг энэ хэлбэрийг бид нар дэмжих … /минут дуусав/

Т.Аюурсайхан: Улсын Их Хурлын гишүүн Нанзадын Наранбаатар асуулт асууна аа.
Н.Наранбаатар: Ер нь гишүүд маань нэлээд асуулт асууж бас нэлээн мэдээлэлтэй болчихлоо. Товчхон л асууя. Энэ улсын төсвийг, энэ оруулж ирж байгаа тодотголыг бол дэмжиж байна аа. Ер нь сүүлийн жилүүдэд сонсогдоогүй, бас аштайхан аштайхан агуулгууд заалтууд, санаанууд төсвийн хэмнэлттэй холбоотой, тэгээд л төрийн өмчит компанитай холбоотой, төвлөрлийг сааруулахтай холбоотой их боломжийн боломжийн, ер нь аль эрт хийчхээр байсан ийм зүйлүүдийг төлөвлөж, зоригтой оруулж ирж байгаа явдалд Засгийн газартаа бас талархаж байгаагаа илэрхийлье ээ. 
Цаашдаа бол энэ улсын төсвийн хөрөнгийг ер нь жижиг сажиг зүйл биш, энэ хөгжлийнхөө томоохон төслүүд рүү л ер нь зарцуулах тал руугаа явах нь зөв дөө. Тэгээд яах вэ орон нутгийн хөрөнгө оруулалтуудыг бол ер нь орон нутгийнх нь төсөв дээр нь тодорхой тавьж өгөөд, тэгээд тэр хүрээндээ өөрсдөө иргэдийнхээ хурлаар асуудлуудаа шийдээд явдаг байхаар явах нь зүйтэй юм болов уу л гэж боддог. Бид 20, 30-хан төслийг л сүүлийн 20, 30 жил ярьсаар байгаад л хэрэгжээд үр дүнгээ өгч байгаа төсөл их тун цөөхөн л явж байгаа учраас ер нь цаашдаа болбол энэ чиглэл рүүгээ явах нь зүйтэй байх аа. Тэгээд энэ дотроосоо хамгийн түрүүнд бол энэ эрчим хүчний төсөл, усны төслүүдээ ер нь хамгийн түрүүнд хэрэгжүүлэх нь зүйтэй гэж боддог. Наад зах нь Оюу толгой компани дотоодоосоо эрчим хүч авдаг болох юм бол жилдээ 150-200 сая долларыг дотооддоо үлдээх ийм боломж бүрдэж байгаа гээд эрчим хүчтэй холбоотой маш олон эерэг үр дүнгүүд гарч ирнэ. Устай холбоотой мөн ялгаа байхгүй. 
Түрүүн бас Энхтүвшин гишүүн дурдаж байсан. Энэ орон нутагт бас жаахан төвлөрлийг сааруулах, эрх мэдлийг нь нэмэгдүүлэх чиглэлээр бас тодорхой зүйлүүдийг тухайлах юм болбол нэгжийн хуульд орсон тэр концессын эрхийг нь бас орон нутагт эндээс журмыг нь гаргаж өгөөд хуульд нь оруулж өгөөд нийт төсвийнхөө яг тэдэн хувьд нь танайх орон нутаг концесс гаргаж болно, тэгээд хугацаа нь болбол ийм байна гэдэг юмыг нь хийгээд өгчих юм бол бас дулааны цахилгаан станц, тэр сумд руугаа явсан зам ч байдаг юм уу, энэ зүйлүүд дээрээ бас хөрөнгө оруулаад хийгээд явчих ийм бололцоотой байх болов уу гэж. 
Цаашдаа энэ уул уурхайн үйл ажиллагаа явуулж байгаа орон нутагт үлдэх үр өгөөжийг нь бас нэмэгдүүлж, тэнд байгаа ард иргэдийнх нь амьдрал ахуйд нь тус дэм болохоор ийм зохицуулалтыг хийж өгөхгүй болбол сүүлийн үед бас томоохон энэ орон нутагт хэрэгжих гэж байгаа төслүүдэд бас иргэд дургүй байх, эсэргүүцэх ийм зүйлүүд их харагдаж байгаа учраас эргээд энэ уул уурхай, боомтоос нь орж ирж байгаа орлогоос нь тодорхой хувийг нь бас орон нутагт нь үлдээдэг байх энэ эрх зүйн орчныг бүрдүүлж өгвөл одоо зүгээр байх аа гэж бодож байна. 
Хөдөөд амьдрах ийм боломж Улаанбаатар хотод амьдарснаас хөдөөд амьдрах юм бол илүү одоо тэр хүнд тэр өрхөд боломж нь илүү байхаар энэ эдийн засгийн, татварын, цалин урамшууллын, нэмэгдлийн ч гэдэг юм уу тэгээд орон сууцны хөнгөлөлт гээд ийм зүйлүүдийг нь бүрдүүлээд өгөх юм бол бас орон нутагт ажиллах ийм юу нэмэгдэнэ, дээрээс нь энэ төрийн өмчит компаниудыг бас энэ төслийнхөө дэргэдэх одоо аймаг, сум, хот тосгоныг одоо хөгжүүлэх, тэнд боловсон хүчин, ажилчдаа тогтвор суурьшилтай амьдрах боломжийг нь гаргаж өгөх дээр онцгой анхаарах. Энэ төрийн өмчит компаниудын оффисыг нь энэ тэр тухайн орон нутагт нь байлгахгүй болбол Улаанбаатар хотод бүгдээрээ байгаад байдаг, тэгээд нэг ийм одоо асуудлууд. Гэх мэтчилэн энэ зүйлүүд дээр.

Асуулт бол энэ сургууль, цэцэрлэгийн бас нэг хоолны мөнгөний асуудал, одоо илчлэгээ авч чадахгүй байгаа асуудал их яригдаад байдаг. Энэ дээр … /минут дуусав/

Т.Аюурсайхан: Энх-Амгалан сайд, сургууль, цэцэрлэгийн хоолны мөнгөн тал, энэ тодотгол дээр ямар өөрчлөлт орсон юм, ямар байдалтай байгаа тал дээр хариулт өгөөрэй. Микрофон Энх-Амгалан сайдад.

Л.Энх-Амгалан: Энэ цэцэрлэг, дотуур байр, сургуулиудын яг энэ хоолны норматив зардал дээр болбол яг энэ төсвийн тодотгол дээр мөнгө тавигдаагүй ээ. Яах вэ одоо гол хийх гэж байгаа асуудал болбол нөгөө гол нэрийн барааны үнийн өсөлтийг одоо зогсоох энэ тусгайлсан бас бие даасан ийм хууль гарлаа шүү дээ. Тэгэхээр энэ хуулийн хүрээнд яг энэ инфляцын гол одоо эх үүсвэр нөгөө инфляцын багц гэж ярьдаг инфляцын багцын чинь 50, 60 хувийг үүсгээд байдаг энэ шатахууны үнэ, гурилын үнэ, махны үнэ дээр одоо нэлээн төр өөрөө бодлого явуулах учраас одоо ингээд энэ дээр бол нэлээн үнэ тогтворжих болов уу гэсэн ийм хүлээлттэй байгаа. Ерөнхийдөө бол мэдээж одоо юу гэдэг юм яг хүүхдийн өнөөдөр хоолны зардал болбол 2400 төгрөг, тэгсэн мөртөө хүүхдийн цэцэрлэгт явж байгаа хүүхдүүдийг 2400 төгрөгөөр яг өөрийнхөө авах ёстой калорийг буюу илчлэгийг авч чадаж байна уу гэвэл авахгүй гэсэн нэг ийм тооцоо судалгаанууд байгаа юм байна лээ. Ерөнхийдөө цэцэрлэгийн хоолны үнэ дээр бол одоо бид нар ер нь эцэг эхтэй нь ингээд тодорхой зардлууд хуваалцах ийм байдал руугаа орохгүй болбол төр бүгдийг 100 хувь нуруун дээрээ авч явна гэдэг бол энэ их хүндрэлтэй зүйл ээ. 2013 он хүртэл бол эцэг эхчүүдээс нь угаасаа энэ хоолных нь зардлын 50 хувийг авч байсан юм байна лээ шүү дээ. Тэгээд улс төрийн зорилгоор л аваачаад ингээд нэг ийм тооцоогүй судалгаагүй одоо шийдвэр гаргачихсан. Тэгсэн мөртөө одоо өгч байгаа, төрөөс өгч байгаа мөнгүүд нь болохоор аманд ч үгүй, хамарт ч үгүй нөгөө хүүхдийнхээ авах ёстой илчлэгт хүрдэггүй нэг ийм одоо тогтолцоо руу шилжүүлчихсэн юм байна лээ. Тийм учраас яваандаа бол бид нар энэ цаашдаа бол эцэг эхчүүд нь хүүхдийнхээ энэ цэцэрлэгт явж байгаа хүүхдийнхээ хоолны 50, өмнө нь хувааж байсан тэр зардлынхаа тогтолцоогоор явах ийм зайлшгүй шаардлага байгаа. Гэхдээ мэдээж юу гэдэг юм орлого багатай байгаа гэдэг юм уу хүнсний талон авч байгаа энэ зорилтот бүлэг буюу энэ эмзэг давхаргын бүлгүүдээ бол мэдээж төр үүнийг анхааралдаа авч явах нь зүйтэй. Ер нь цаашдаа болбол цэцэрлэгийн хоолон дээр бол бид нар энэ зардал хуваалцах хэлбэр рүү явах нь зүйтэй гэсэн ийм зүйлүүдийг харж байгаа. 
Тэгээд мэдээж 1-5 дугаар ангийн хүүхдийн хоолны асуудал байна. Дотуур байрны хүүхдийн энэ хоолны хувьсах зардлын асуудал байна. Үүнийг одоо бид нар энэ үнийн өсөлт, үнийн инфляцын чиглэсэн энэ бодлогуудтайгаа уялдуулж байж одоо үе шаттай арга хэмжээ авах л ийм л шийдэл байгаа. 
Т.Аюурсайхан: Наранбаатар гишүүнд микрофон өгье, асуултаа тодруулъя.
Н.Наранбаатар: ТҮ-ийн албан хаагчдын хувьд болбол энэ нэгжийн хуульд өөрчлөлт оруулах гэж байгаа юм байна гэж ойлгосон. Сумын Тамгын газрын ТЗ-ийн албан хаагчдын хувьд бол маш их боловсон хүчний дутагдалтай байна аа. Энэ нэг 2, 3 юмнаас шалтгаалаад байгаа юм байна. Төрийн үйлчилгээ суманд болбол иргэд авч чадахгүй байна аа. Зэргэлдээ сум явах, аймгийн төв явах ийм л болчхоод байна. Нэг суманд гэхэд 7, 8 орон тоо гээд байхгүй. Юунаас болж байна вэ гэхээр нэгдүгээрт бол төрийн албаны сумын ялангуяа тэр ТЗ-3-5-ын ажилчдын цалин бага байна. Хоёрдугаарт орон сууцны хангамж муу байна. Бас нэг шалтгаалаад байгаа зүйл нь болбол энэ төрийн албаны шалгалт гэж нэг асуудал байх юм аа. Тэгээд төрийн албаны шалгалтад хэд хэдэн удаа ороод ингээд тэнцэхгүй байгаа ийм асуудал байгаа. Энэ дээр цаашдаа судалгаа улсын хэмжээнд авч байгаад Төрийн албаны зөвлөлөөс бас энэ шалгалт дээрээ нэг нэгдсэн нэг арга хэмжээ авч нэг удаа байдаг юм уу орон тоо …/минут дуусав/

Т.Аюурсайхан: Улсын Их Хурлын гишүүн Цагаанхүүгийн Идэрбат асуулт асууна аа. 
Ц.Идэрбат: Та бүхэнд энэ өдрийн мэнд хүргэе ээ. Өнөөдөр бас Монгол Улсын Засгийн газраас бас маш чухал асуудлыг оруулж ирж байна. Миний хувьд бол бас зарчмын хувьд дэмжиж байгаа. Ер нь бол ингээд энэ хугацаанд энэ Оюу толгой, төмөр зам энэ 10 их наяд гээд энэ Монгол Улсын хөгжлөөс хойш нь татаж байсан 10-15 жил гацаж байсан энэ том одоо хөтөлбөрүүд бол бас хөдөлж эхэлж байгаа нь Монгол Улсын ирээдүйд нааштай сайхан дүр зураг үзүүлж байгаа юм. Нөгөө талаасаа энэ төрөөс хулгай хийдэг нөхдүүд, хулгай хийдэг явдлууд бас их цэгцэрч байгаад их баяртай байгаа. Энэ бол одоо бас Монголын ард түмэнд энэ баялгийн үр шим энэ бодлогын үр шим очих нааштай цаг эхэлж байна аа гэж ингэж бас бодож байгаа юм. 
Тэгээд өнөөдрийн тодотгол бол зөвхөн одоо бас нэг гал унтраах тодотгол биш, энэ одоо төсөв дээр суурь өөрчлөлт хийе ээ гээд маш зоригтой орж ирж байна. Үүнийг бол маш сайн дэмжинэ ээ. Тэгээд энэ дотор бас нэг гол зүйл бол энэ хотын төвлөрлийг сааруулахад, энэ хөдөөгийн хөгжлийг дэмжих гол асуудлууд орж ирж байна. Өнөөдөр бол Улаанбаатар хотод үйлдвэрлээд хөдөө рүү зөөдөг энэ механизм маань магадгүй хөдөөдөө үйлдвэрлээд бусад газрууд руугаа зөөдөг бараа бүтээгдэхүүнээ борлуулдаг ийм л одоо механизмыг бий болгох нь ээ гэж ингэж бас харж байгаа юм аа.

Дээрээс нь одоо саяхан Улсын Их Хурлын нэр бүхий гишүүд өргөн барьсан тэр үйлдвэр технологийн паркийн хууль байна. Сая Засгийн газраас өргөн барьсан тэр товчлоод хэлэхэд тендерийн хууль гэж байгаа. Энэ хуулиуд бол бас энэ төсвийн суурь шинэчлэлтэй ялангуяа хотоос хөдөө рүү чиглэх энэ урсгалыг нэмэгдүүлэхэд нэлээн том дөхөм үзүүлнэ ээ гэж ингэж бас бодож байгаа юм. Одоо харин хэлэлцэгдэх энэ газрын хууль, тэр тендерийн хуулиуд дээрээ яг энэ одоо хотоос хөдөө рүү чиглэж байгаа энэ бодлогыг дэмжих энэ зүйлүүд бас нэлээн сайн шигтгэгдэж өгөөсэй гэж ингэж бас бодож байгаа. Олон жил ярьж байгаа боловч бас тодорхой үр дүнд байгаагүй. 
Орон нутагт үйлдвэр бариач ээ гэдэг шаардлагыг иргэд тавьдаг. Төрөөс ямар нэгэн татварын янз янзын хөнгөлөлтийн асуудлууд юу ч байгаагүйгээс болоод энэ ажил бас явахгүй байсан, одоо ингээд бас явах нь ээ. Энэ бол одоо бас их сайхан зүйл ээ гэж ингэж бодож байна аа. 
2 асуулт байгаа юм аа. Нэгдүгээрт энэ залуучууд энэ нийгэмд олон жил яригдаж байгаа даа, энэ НӨАТ-ын асуудал. НӨАТ-ын 2 хувь гэдэг энэ зүйл ер нь 4 хувь болгох, тэр иргэдийн сугалаа гэдэг зүйлийг болиулаад хувийг нь нэмэгдүүлээч ээ гэдэг энэ зүйл ер нь боломжтой юу, боломжгүй юу. Үүнийг одоо бас хэдүүлээ нэг нэгдсэн ойлголт өгөх нь зөв байх аа гэж ингэж бодож байна. Анх энэ хууль гарахдаа бол Монгол Улсын иргэн бүр татварын байцаагч боллоо гээд л тухайн үеийн спикер одоо бас хэлж байсныг би тодхон санаж байна. Тэгэхээр энэ 2 хувь нь 4, 4 зарим хүмүүс бол бүр 10 болгох ёстой гэсэн ийм зүйлүүдийг яриад байгаа. Тэгэхээр энэ НӨАТ-ын татвар ер нь Монгол Улсын төсөвт орлогод хэдий хэр бас масс үзүүлдэг юм бэ үүнийг тэр одоо бас хөдөлгөх бололцоо байгаа юу гэдгийг нэгдүгээрт.

Хоёрдугаарт энэ цалингийн шинэчлэл, энэ төрийн албаны шинэчлэл энэ одоо зүйлүүд доороосоо эхэлсний бас нэг бодлогогүй юм бол энэ төрийн үйлчилгээний албан хаагчдын цалингийн асуудал. Одоо өнгөрсөн 2 сар, өнгөрсөн оноос эхлээд л яригдсан. Би 02 сарын 25-нд одоо Хэнтий аймагт байгаа төрийн үйлчилгээнийхэнтэйгээ уулзахад бол үнэхээр маш бас алдаа гарсан юм байна аа гэдэг нь бол ойлгомжтой зүйл ярьж байсан. Тэгэхээр энэ удаагийн төсвийн тодотгол дээр энэ реформын шинэчлэлүүд хийхээс гадна энэ төрийн үйлчилгээний алба хаагчдын цалингийн асуудал маань яаж тусгагдаж яваа вэ, шийдэгдэж байгаа юу гэдгийг бас асуухыг хүсэж байна. 
Гуравт нь энэ нэг яслийн асуудал байгаа. Цэцэрлэгээс гадна түүний доор ясль гэж нэг зүйл байгаа. Залуу гэр бүлүүдэд маш их тулгамддаг. Тэр хүүхдийг ясльд өгөхөд эцэг эх хоёулаа ажил хийх бололцоо бас бүрддэг. Нэг ийм зүйл байгаа. 
Дараагийнх нь энэ түгээмэл тархацтай ашигт малтмалын хуулийг одоо нэмэлт, өөрчлөлтийг Засгийн газарт, бас Ерөнхий сайд, Их Хурлын гишүүний хувьд бол одоо нэр бүхий гишүүд өргөн барьж байгаа. Энэ бол одоо бас яг одоо үүнийг туулаад явж байсан хүний хувьд бол үнэхээр маш их хэцүү асуудлууд байгаа юм. Байшингаа бариулах уу, хөрөнгө оруулалт … /минут дуусав/

Т.Аюурсайхан: Сангийн сайд Болдын Жавхлан хариулъя.

Б.Жавхлан: НӨАТ-ын асуудал бол бас нэлээн олон нийтийн анхаарлыг татдаг. Төсөвтэй холбоотой эерэг, сөрөг олон асуудлууд гардаг ийм зүйл ээ. Ер нь аль болох бид нарын НӨАТ-ынхаа тогтолцоог хөндмөөргүй байна аа, шулуухан хэлэхэд хөндмөөргүй байна. Энэ ер нь бид энэ шинэ эдийн засгийн тогтолцоонд орсон сүүлийн 32 жил бидний бий болгосон маш одоо зөв татварын тогтолцооны нэг систем байна. Энэ болбол дэлхийн 160 улсад байдаг сонгодог ийм татварын тогтолцоо. Манай 10 хувь болбол ер нь тийм өндөртөө орохгүй. Нөгөө манайхаас гадна 36 улс 10 буюу 10-аас доош байгаа 160 улсаас. Тэгэхээр бид нар багадаа ерөөсөө огт орохгүй. Хятад 13, Орос 20, Европын бүс 21 байх жишээтэй. Манайх хажууд нь ингээд цэврээрээ бол буцаан олголтоо хасах юм болбол 8 хувь гэд бол бид багадаа орно оо, багадаа орно. Бид мянга есөн зуун бүр 97 онд анх НӨАТ-ын систем рүү 15 хувьтай эхэлсэн шүү дээ. 2006 онд 4 аргын систем рүү шилжиж байна гээд бид 10 хувь болсон. 2015 онд бид нар и-баримтын систем рүү орсон. Энэ и-баримтын систем бол энэ НӨАТ-ын системийн хөгжилд болбол маш томоохон хувь нэмэр оруулж ирсэн. Энэ бол одоо маш сайн зүйл болсон. Ингээд 215 онд 46 хувьтай байсан НӨАТ-ын хамрагдалт одоо дөнгөж 61 хувьтай байгаа, дөнгөж 61 хувьтай байгаа. Бидний зорилго болбол нэг 90 хувь хүрэх ёстой гэсэн ийм бодлоготой явж байгаа. 
Төсвийн орлого бүрдүүлэлтдээ бол энэ одоо маш тийм найдвартай, тогтвортой, ийм орлого болж ирсэн, цаашдаа ч өсөн нэмэгдэх хандлагатай байгаа. Одоо төсвийн нийт орлогын маань 22 хувийг эзэлдэг, жилдээ 3,7 их наяд төгрөгийн нийт одоо НӨАТ-ын орлого бүрддэг. Ийм томоохон манай дангаараа орлогын төрлүүдийг татварын төрлүүдийг хуваах юм бол хамгийн том орлогын системийг бүрдүүлдэг ийм зүйл болсон байгаа юм. НӨАТ дангаараа 22, АМНАТ 18, аж ахуйн нэгжийн орлогын албан татвар 12, хувь хүний орлогын албан татвар 7 хувь гээд хамгийн өндөр дангаараа татвар бүрдүүлдэг ийм одоо томоохон татварын систем болсон байгаа. Тийм учраас одоо ойрын жилүүдэд энэ татварын системийн өөрийнх нь энэ НӨАТ-ын системийн далд эдийн засгийг ил болгодог энэ одоо бодлого системийг бид цааш нь улам хөгжүүлэх энэ дээрээ тогтвортой байх хэрэгтэй. Тийм учраас энэ НӨАТ-ын тогтолцоог нь өөрийг нь урамшуулдаг энэ хоёр хувь, бид бол одоо сугалааг бол больсон, сугалааг больж байгаа, энэ сараас сугалаагүй болж байгаа. Сугалаа яах вэ, тодорхой энэ түүхэн энэ хугацаанд бол үүргээ гүйцэтгэсэн. Одоо ямар ч байсан буцаан олголтыг бол зөвхөн одоо 2 хувь дээрээ ойрын жилүүддээ бол ингээд тогтвортой бариад явна аа гэсэн ийм одоо бодлоготой байгаа. Баярлалаа.
Т.Аюурсайхан: Идэрбат гишүүнд микрофон өгье, асуултаа тодруулъя. 
Ц.Идэрбат: Энэ 2022 оны төсөв дээр цалин нь буураад, нэмэгдлүүд нь буураад явчихсан нэг 20 гаруй мянган хүний асуудал яригдаад л байгаа шүү дээ. Энэ бол нөгөө төрийн үйлчилгээний албан тушаал, алба хаагчид, ажилтнууд, нөгөө сургуулийн, цэцэрлэгийн үйлчлэгч, цэвэрлэгч, тогооч гээд тэгээд энэ хүмүүсийг чинь орлого нь бол одоо бас 20, 30 хувиар шууд автоматаар буурчихсан юм байна лээ шүү дээ. Тэгэхээр энэ хүмүүсийн асуудал энэ төсвийн тодотголоор бас шийдэгдэж байгаа юу гэж асуугаад байгаа юм аа.

Т.Аюурсайхан: Сангийн сайд 
Б.Жавхлан: Нэгжийн хуульд өөрчлөлт оруулсантай холбогдуулаад ТҮ-ийн ажилчдын зарим хэсэг нь орон нутгийн чиг үүрэг рүү шилжсэн байгаа. Үүнтэй холбоотой төсвийн хуульд ч бас өөрчлөлт орсон. Орон нутгийн төсвөөс санхүүжүүлдэг болсон байгаа гэсэн үг. Үүнтэй холбоотой гарах одоо урсгал зардал болон энэ цалингийн зардлууд. Ингээд манай цалингийн системд өөрчлөлт орж ороод иртэл 01 сарын 01-нээс одоо энэ хэрэгжээд эхлэхээр зөрүү гарч эхэлсэн, зөрүү гарч ирсэн байгаа. Аймаг болгон дээр зөрүү гарсан. Боловсролын яаман дээр байдаг цалингийн системийн тоо, манай төрийн сан дээр байдаг цалингийн системийн тоо яг орон нутагт байдаг цалингийнх нь энэ өөрсдийнх нь системийн тоонууд хооронд зөрүү гарч эхэлсэн. Хэрвээ энэ шилжилт төсвийн энэ хуулийн зохицуулалт хийгээгүй яваад байсан бол энэ зөрүүнүүд ингээд яваад далд байгаад байх юм байна лээ. Гэхдээ үүнийг ямар ч байсан улсын төсөв дээр хүндрэл учруулахгүйгээр энэ асуудлыг шийдсэн. Ингээд энэ жил … /минут дуусав/

Т.Аюурсайхан: Жавхлан сайдад 1 минут өгье.

Б.Жавхлан: Ингээд энэ ажилчид дунд бол бараг 70 хувь нь боловсролын байгууллагатай холбоотой ТҮ-ийн ажилчид байгаа юм. Ингээд ямар ч байсан улсын төсөв дээр болбол ачаалал авахгүйгээр үүнийг шийдсэн. Аймаг болгон янз бүр байгаа. Зарим аймгуудын зөрүү гарахгүй ч аймгууд байгаа зарим аймгуудад одоо нэлээдгүй өндөр гарсан аймгууд ч байгаа. Зөрүү гарсан аймгууд дээр бол орон нутаг, орон нутгийн төсөв дээр энэ ачааллаа аваад шийдээд явъя аа гэдгийг бол одоо бүрэн шийдсэн, бүрэн шийдсэн байгаа. Гар дээр нь очиж байна уу, очихгүй юу гэдэг болбол энэ гүйцэтгэлд суурилсан санхүүжилтүүд болон гүйцэтгэлээ тайлагнах ийм хугацаатай, түүнээс болж бас хоцорсон, наана цаана болсон л ийм зүйлүүд байгаа. Түүнээс биш тэр зөрүүнээс болж гар дээр нь очихгүй байгаа төрийн сангаас санхүүжихгүй, орон нутгаас санхүүжихгүй байгаа гэсэн ийм шалтгаан бол одоо байхгүй, бүрэн арилсан байгаа. 
Боловсролын сайд нэмэх зүйл байвал нэмээрэй.

Т.Аюурсайхан: Энх-Амгалан сайд 1 минут.

Л.Энх-Амгалан: Энэ нэгжийн хууль чинь 01 сарын 01-нээс нөгөө хэрэгжиж эхлээд, тэгээд ингээд хэрэгжиж эхлэхээр яг цалингийн сан нь өөрөө одоо жишээ нь манай гол ачаалал бол манай салбар дээр байгаа юм л даа. 20 мянга орчим, одоо ТҮ-ийн 1-3 үйлчилгээний ажилтнуудын асуудал байсан юм. Тэгээд ингээд цалингийн сан нь болохоор миний багц дээр 150-аад тэрбум төгрөг батлагдчихдаг. Тэгсэн мөртөө нөгөө яг нэгжийн хуулиар тэр чиг үүрэг нь орон нутаг руу оччихсон байсан учраас тэр нөгөө цалингийн санг нь орон нутаг руу шилжүүлэхээр сая нөгөө Жавхлан сайдын тайлбарласантай адилхнаар яг энэ хууль нь шинэ хууль учраас хэрэгжүүлж эхлэхэд бол бас нэг тодорхой хүндрэлүүд бас гарсан. Одоо тийм учраас энэ төсвийн тодотголын хамгийн том хийж байгаа нэг ажлын нэг болбол нөгөө нэгжийн хуулийн тэр орон нутаг руу шилжүүлсэн чиг үүргийг нь бид нар засаад залруулаад буцаад боловсролын салбарынхан нь боловсролын салбартаа, эрүүл мэндийнх нь эрүүл мэндийн салбараасаа, соёлын салбар нь соёлын салбараасаа цалинжаад ингээд … /минут дуусав/

Т.Аюурсайхан: Улсын Их Хурлын гишүүн Чимэдийн Хүрэлбаатар асуулт асууна аа.

Ч.Хүрэлбаатар:  Надад нэг их асуугаад байх юм бол алга аа. Тэгээд яг энэ өнөөдрийн энэ төсвийн тодотголын хэлэлцүүлэг маань яг энэ дэлхийн бүх эдийн засгийн хүмүүс хуран цуглаж ярьж байгаа олон улсын валютын сангийн хаврын чуулгантай яг давхцаж байгаа. Хаврын чуулган дээр яригдаж байгаа сэдэв бол яг л одоо энэ дэлхийн улс орнуудын өмнө тулгамдаад байгаа эдийн засгийн өсөлтийн сааралт, үнийн өсөлт ийм 2 л байгаа. Тэгэхээр би энэ төсвийн тодотголын гол зорилго нь бол үнийн өсөлтийг яаж шийдэх вэ гэдэгтэй л холбоотойгоор өргөн баригдаад явж байгаа л гэж ойлгож байгаа. Тийм учраас бид нар энэ төсвийн тодотгол дээрээ нэлээн сайн анзаарч сууж явах ёстой. Яагаад гэвэл энэ удаагийн энэ үнийн өсөлт буюу инфляцыг бол нэлээд тийм удаан хугацаанд үргэлжлэх удаан хугацаа гэдэг нь 2-3 жилийн хугацаанд үргэлжлэх ийм төлөвтэй инфляц байна аа гээд дэлхийн улс орнууд ерөнхийдөө ийшээгээ чиглэж ажиллах төлөвлөгөө, бодлогоо боловсруулж байгаа юм. Тэгэхээр Монгол Улсын хувьд ч гэсэн мөн ялгаа байхгүй. Инфляц бол зөвхөн 22 оны асуудал биш, 23 оны асуудал, 24 оны асуудал байна аа гэж үзэж бид нар энэ төсөвтөө хандах ёстой юм шүү гэдгийг нэгдүгээрт нь хэлье ээ. 

Дараагийн нэг хэлэх гэсэн зүйл бол энэ валютын ханш байгаа. Төгрөгийн ханш, төгрөгийн ханш дээрээ бодвол Сангийн яамныхан нөгөө валютын ханшийг таахгүй, тухайн үеийнх нь ханш гээд 3050 орчим төгрөгөөр тооцож оруулж ирсэн болов уу гэж бодож байгаа. Тэгэхээр цаашдаа ханш хөдлөх юм болбол одоо бол 2 ханштай яваад байгаа шүү дээ. Гадуур доллар олдохгүй, тэгэхээр 2 ханштай яваад байгаа тохиолдол дээр төсвийн чинь урсгал болон хөрөнгө оруулалтын зардлууд дээр тодорхой хэмжээний дарамтууд бас ирэх магадлалтай шүү гэдгийг би бүр энд онцолж хэлье. 
Дараагийн асуудал бол энэ Халтар сайд байгаа юм аа. Эдийн засгийн байнгын хороон дээр дуудаад ирээгүй. Тэгэхээр би одоо энэ Халтар сайдаас одоо асуучихмаар байх юм. Нэг л асуулт асуух гээд байгаа юм. Тэр нь юу вэ гэхээрээ, энэ үнийн өсөлт инфляцид бол тээвэр зуучлалын өртөг аягүй их нөлөөлж байгаа. Ханш нөлөөлж байгаа, тээвэр зуучийн өртөг нэмэгдэж байгаа нь нөлөөлөөд байгаа юм. Тэгэхээр та одоо энд хэлээч, хойно нь Оростой тэр дайнтай холбоотойгоор тээвэр, европын бараа бүтээгдэхүүнүүд Монголд орж ирэх жоохон төвөгтэй холуур тойрно. Хятадад бол коронатай холбоотойгоор коронагийн дэгдэлт бас тэнд нэлээд явагдаад байгаа учраас хил тийм амар нээгдэхгүй ээ. Энэ коронатайгаа ноцолдсоор байтал дахиад 6, 7 сар ноцолдоно шүү дээ. Тэгэхээр ингээд 2 талдаа ийм гацаатай байгаа үед тэвэрч зуучийн асуудлыг ер нь та яаж шийднэ яана гэж бодож байгаа вэ? Одоо тээвэр, төмөр зам, агаар тэр одоо газрын тээвэр, энэ бүгдийн зохицуулалтыг та нэг хэлж өгөөч. Энэ яагаад вэ гэхээр чинь инфляцад гол нөлөөлөөд байгаа хүчин зүйлс бол нэг нь ханш, нөгөөх нь тээвэр зуучийн зардал болчхоод байгаа юм. Тийм учраас би нэг таны дээр Эдийн засгийн байнгын хороон дээр ирж тайлбар өгөөч гэхээр ирэхгүй яваад байсан. Тэгэхээр одоо таныг олчихсон дээр нь энэ чуулганы танхимд асуугаадахъя аа. Сангийн яам, Засгийн газраас бусдаас нь асуух асуулттай зүйл алга. 
Т.Аюурсайхан: Та микрофон дээрээсээ хариулчхаж болно оо. Халтар сайдын микрофоныг өгчих, наян хэд байна. Угаасаа нэр нь байгаа, дээр нь.
Л.Халтар: Хүрэлбаатар гишүүний асуултад хариулъя. Өнгөрсөн 3 дахь өдөр нөгөө Засгийн газрын хурал дээр байж байсан. Тэгээд жоохон хожуу мэдсэн. Уучлаарай уучлалт хүсье. 
2 улс, 2 талын хөршид нөхцөл байдал хүндэрч байгаатай холбогдуулаад тээврийн зардлын өсөлт байна. Энэ тээврийн зардлын өсөлт бол ганцхан Монголд биш үндсэндээ дэлхий даяараа энэ тээвэр логистикийн хямралд орчхоод байгаа учраас бид нар бас энд өртөж байна аа. Таны хэлж байгаа энэ Европоос Монголд ирж байгаа тээврийн хувьд бол бас тийм таатай зүйл бид нарыг угтахгүй байна. Тийм ялангуяа Европын орнуудаас бид нар Оросын холбооны улсаар дамжиж авто тээвэр хийдэг байсан. Төмөр замын хувьд бол өнөөдөртөө бас харьцангуй гайгүй байна. Зүгээр авто тээврийн хувьд бид нар хэрвээ Европоос одоо ингээд Орос, Беларусийг дамжиж ирэхгүй нөхцөлд доогуураа Стамбулаар дамжиж тэгээд Казахстан тэгээд Барнаул, Новосибирск гэсэн маршрут нэг 4500 орчим километрээр тээврийн зай нэмэгдчихэж байгаа юм. Яг энэ хэмжээгээрээ бас цаашдаа тээврийн хөлс нэмэгдэхээр хандлагатай байна. 
Урд талд Тяньжин боомт дээр ганцхан Монгол руу биш ер нь бусад бүх чиглэл рүү чингэлгийн бөөгнөрөл үүссэн. Сүүлийн үед харин Хятадын төмөр замаас гайгүй удаан ярилцсаны эцэст өдөрт гарч байгаа чингэлгийн галт тэргийг нэг 2,5 орчим болгож байна. Цаашдаа 4 хүртэл галт тэргийг гаргана аа гэсэн ийм чиглэл өгч байгаа. Хамгийн гол юм нь нөгөө далайн боомт дээр ирчихсэн усан онгоцнууд хамгийн багадаа 800 орчим одоо усан онгоц яг зогсоолоо хүлээгээд зогсож байдаг. Тэр хэмжээгээр чингэлгийн түрээс гээд бусад зардлууд өсөөд явчхаж байна. Бид нар энэ дээр Тяньжин дээр байгаа энэ бөөгнөрлийг задлах юмнуудыг тээвэр зуучийнхаа компаниудтай ярьж байна, яриад эхэлчихсэн. Хятадын талтай бас ярьсан. Батцэцэг сайд Хятад улсын Гадаад харилцааны сайдтай ярихдаа энэ асуудлыг бас хөндөж өгсөн. Тэгээд нэмэлт нэг 5, 6 боомтуудыг Тяньжин боомтын дээд талынх доошоогоо нэг 2 боомтоос ингээд нийтдээ 6 боомт руу нэмж Монгол руу явах ачаануудыг авъя аа гэж. Тэгээд Хятадын төмөр замтай яриад одоо нөгөө галт тэрэгнийх нь зургийг батлуулахаар бид нар ажиллаж байна. 05 сарын 15-наас энэ ажил эхэлчих болов уу гэсэн ийм горьдлоготой байж байна. 
Агаарын тээврийн хувьд бид нар үүнийг тооцож байгаа. МИАТ компани 05 сарын сүүлээс эхлээд гаднаас шинээр карго онгоц түрээслэхээр ажиллаж байна. Түрээсийн гэрээ одоо хийгдээд явж байгаа. Өчигдөр МИАТ компани төлөөлөн удирдах зөвлөлөөрөө асуудлаа хэлэлцсэн. Түүнийг нь одоо төлөөлөн удирдах зөвлөл нь дэмжсэн байна лээ. Ингээд эхний ээлжид 1 онгоц, цаашдаа 2-3 онгоцтой болчихъё оо карго. Ийм байдлаар бид нар зохицуулалтаа хийж байна аа. 
Т.Аюурсайхан: Хүрэлбаатар гишүүнд микрофон өгье, 1 минут.

Ч.Хүрэлбаатар: Эдийн засгийн байнгын хороон дээр бүр асуултаа асуухаасаа цагийн өмнө дуудуулсан шүү, Таныг. Би өөрийнхөө өмнөх хүнээ тоолж байгаад дуудуулсан, ирээгүй. Ирчхээд байна шүү дээ Оросын. Энэ чинь өөрөө хоригтой, дээр нь саяхан нөгөө гадаад бонд дээрээ дефолт болчихсон. Ийм нөхцөл байдал үүсчихсэн байгаа үед энэ Европоос одоо газрын тээвэр бол хүндрэлтэй болчихлоо шүү дээ. Беларусь, Оросын машиныг Европт явуулахгүй гэчихсэн, Европын машиныг нь Орост явуулахгүй өгчихвөл төмөр зам чинь өөрөө хүндрэлтэй байх үед энэ Европоос одоо яаж бид нар бараагаа авах юм. Монгол маань ганцхан урдуур бараагаа авах ийм эрсдэлтэй, тэгээд энэ нь цаана нь хомстол барааны үнийн өсөлтийг хөөргөчих юм биш биз л гэж болгоомжлоод байна л даа. Тэгэхээр та яг тодорхой шийдлүүд яримаар байна аа. Ингэж ийм ийм юм хийнэ ээ, ингэнэ ээ гэж. 
Т.Аюурсайхан: Халтар сайд 1 минут.
Л.Халтар:  Оросын төмөр замаар дамжиж Европоос ирж байгаа ачааны яг объём хойд талаас ирж байгаа тээврийнхээ хэмжээн дээр бол нэг 6,9 хувийг нь эзэлж байгаа юм. Тэгэхээр энэ бол харьцангуй бас том тоо биш. Европ болон юу, Орос болон Беларусийн тээврийн хэрэгсэл жолооч нарт хориг тавиад эхэлсэнтэй холбогдуулаад бид нар Нартам гээд Монголын авто тээвэрчдийн нэгдсэн холбоо энэ гадаад тээврийг хариуцдаг, эднийхэнтэй ирээд нэг 400-450 жолоочийн бүртгэл гаргачихсан. Одоо бид нар шууд хойш нь гаргахад бэлэн байна. Энэ дээр зүгээр үүсэж болох нэг хүндрэл нь бол Европын орнуудаас Монгол жолооч нарыг Европ Орос Беларусийн хооронд явуулъя гэдэг хүсэлт ирсэн байна. Тэгэхдээ энэ дээрээ тодорхой зохицуулалт хийгээрэй гэдгийг Нартамд чиглэл өгөөд тийшээгээ нэг, 200 орчим жолооч явлаа гэхэд нэмээд нэг, 250-300 жолоочийг Европ болон Монголын хооронд тээвэр хийлгэе ээ гэдэг бэлтгэл ажлаа хийгээд байж байна. Одоо үндсэндээ гарахад бол бэлэн. 
Т.Аюурсайхан: Улсын Их Хурлын гишүүн Мөнхөөгийн Оюунчимэг асуулт асууна аа. 
М.Оюунчимэг: Энэ удаагийн төсвийн тодотгол тодотгол гэхээсээ илүүтэй ер нь төсвийн шинэчлэлийн хэмжээнд нэлээд том агуулгаар орж ирж байна л даа. Тэгээд эндээс, ялангуяа би бас Нийгмийн бодлогын байнгын хорооны бас даргын хувьд энэ ясль, цэцэрлэгийн хүртээмжийг ингээд нэг далайлтаар бүр шийдэх түвшинд 200 тэрбум төгрөгийг энэ тодотголоор хэлэлцэж шийдэх ийм зоригтой алхам хийж орж ирж байгаад үнэхээр талархаж байна. Ерөнхий сайдад бас энд талархал илэрхийлье гэж бодож байна. Яагаад гэвэл манай бид бол социал демократ буюу нийгмийн ардчилал, үзэл баримтлалтай ийм нам өнөөдөр улс орны эрхийг барьж байна. Бид 2016-21 онд энэ 3 ээлжээр хичээллэдэг сургуулийг халах бодлого зорилт тавиад нэг 80-аад сургууль шинээр барьсан, 300-аад цэцэрлэг бас шинээр барьсны хүчинд энэ нэг арай ядаж нэг багтаамж гайгүй болсон ч одоо цаана нь бас ингээд нэг 40 хувь, 30 хувь үлдчихээд байсан. Одоо тэгэхээр ясль, цэцэрлэгийг энэ тодотголоор ингээд зоригтойгоор 200 тэрбум төгрөгөөр, эхний ээлжид 09 сарын 01 хүртэл одоо бүх бололцоог дайчлаад шийдэх ийм алхам орж ирж байна л даа. Тэгээд би үүнийг Боловсролын сайдыг, бас энэ Байнгын хороо, яг салбарын хүмүүстэй тэр дүүрэгтэйгээ маш нягт ажиллаж байгаад энэ ажлыг бодитоор хийхийн тулд яг бодит алхмууд хөрсөн дээр нь сайн бууж ажиллахыг бас хүсэж байгаа. Өчигдөр хотын Хүр хороо дээр ч үүнийг хэлсэн.

Нөгөө талаасаа бас хотын түгжрэлийг шийдэх, өчигдөр LRT ард хийгээд бас түр хороо дээр энэ яаж энэ механизмыг сайжруулах вэ, тодотголоор Улсын Их Хурлаар баталгаа гаргаад Засгийн газар эхний ээлжид тэр 926 сая америк долларыг шийдэх энэ тэр асуудлыг бид цаг алдалгүй хийчихвэл, энэ хотын түгжрэл, сургууль, цэцэрлэгийн хүртээмж дээр бид бол үнэхээр нэг дорвитой алхам хийх бололцоо бүрдэж байгаа. Тэгэхээр бид нар энэ дээр бол хаана хаанаа маш хариуцлагатай, харин энэ мөнгөний зохион байгуулалт, тэр хэрэгжилтийн хяналт дээр нь бол маш сайн анхаарч ажиллах ёстой юм байлаа гэдгийг нэгд хэлье ээ гэж бодож байна аа. Одоо үүнийг сонсчхоод манай Чингэлтэй дүүргийн нөгөө хүүхэд харах үйлчилгээ явуулдаг маш гоё цэцэрлэг юу үүнийгээ түрээслүүлье гээд өнөөдөр утсаар ингээд л яриад л хэнтэй яаж хандах вэ гээд асуугаад эхэлж байна, нэгдүгээрт энэ нь ингээд хүмүүст хүрч эхэлж байна.

Нөгөө талаасаа одоо хүмүүс хөдөө гарч мал маллая, 4 хүүхэдтэйгээ цуг гаръя, бид хаана очиж энэ нөгөө дэмжлэг энэ тэр нь хаана байдаг юм бол гээд хүмүүс эхлээд асууж эхэлж байна л даа. Тэгэхээр бид нар үүнийгээ иргэдэд зөв ойлголт өгөөд үүнийг хийчихвэл бас хүсэл мөрөөдөл хүмүүст байгаа юм байна гэдгийг нэгдүгээрт бид харж байна. 
Хоёр дахь нь энэ нийгмийн даатгалын шимтгэлтэй холбоотой энэ асуудал бол нийгэмд анхаарал татаж байна л даа. Ер нь бид нар энэ халамж, даатгал хоёроо маш хурдан салгахгүй бол халамжаараа даатгалаа татаж унагаагаад тэгээд ер нь цаашдаа энэ системээ дампууруулах түвшинд хүрч магадгүй байгааг өчигдөр жишээ нь Олон улсын валютын сан, Дэлхийн банкны нөгөө улирлын тайлан дээр манайд анхааруулж байлаа л дээ. Одоо тэтгэврийн насаа та нар уртасгаж жилээ үүнийгээ тооцохдоо анхаараач ээ гээд хэлж байна лээ. Тэгэхээр бид энэ удаад яах вэ нийгмийн даатгалын шимтгэлийн 50 хувийн буцаан олголтыг төр, хувийн хэвшил хамаагүй, нэг сая доллароос доош цалинтай хүн бүхэн хамрагдана гэдэг орж ирж байгаа шүү дээ тийм ээ. Нэг сая төгрөг, нэг сая төгрөг, тэгтэл гадуур болохоор зөвхөн хувийн компаниуд л ажилладаг хүмүүст энэ 50 хувийн буцаан олголт нь олгогдох юм байна гэж яриад байгаа. Тэгэхээр бид нар энэ дээр бас Ариунзаяа сайд маш зөв ойлголт, мэдээлэл өгөхгүй бол нэг сая төгрөгөөс доош цалинтай төр, хувийн хэвшлийн, одоо бүх хүмүүст энэ хамрагдана аа гэдэг ойлголт нь бол байх ёстой юм байна лээ шүү. Гэхдээ энд одоо 150-аад тэрбум төгрөг он дуустал энд хэрэгжинэ гэж байгаа. Тэгэхээр бас үүнийгээ даах уу, үгүй юу. Энэ даатгалын систем маань гэдэг асуудал бол үнэхээр эргэлзээтэй байгаа. Ер нь бол цаашдаа иймэрхүү зүйлээс бид татгалзах хэрэгтэй. Нэгэнт л бид энд өөрчлөлт хийх гэж байгаа бол төсөв ингэж хийх гэж байгаа бол ийм нэг халамжийн чанартай юмнуудаасаа ер нь цаашдаа татгалзаад, харин аль болохоор хөдөлмөр эрхлэх боломжийг нь олгосон юмнуудыг бол хийх ёстой гэж бодож байгаа. Яах вэ, энэ удаагийн нийгмийн даатгалын шимтгэлийн 50 хувийн буцаан олголт бол одоо энэ үнэ ханш өссөн ийм амаргүй үед иргэдийн орлогыг хамгаалах, аль болохоор худалдан авах чадварыг нь дэмжих энэ нэг үнэ ханшийн өсөлтийн хямралд өртчих … /минут дуусав/

Т.Аюурсайхан:  Оюунчимэг гишүүнд 1 минут өгье.

М.Оюунчимэг: Энэ үнэ ханшийн хямралд иргэдээ өртөхөөс хамгаалж нэгдүгээрт энэ алхам хийж байна. Хоёрт нь нөгөө гурил, газрын тос, мах бүтээгдэхүүн дээр бас тодорхой арга хэмжээ авах хуулийг бид үүний өмнө баталчихсан ингээд явж байгаа учраас ингээд цогцоор нь бас арга хэмжээ авч байгаа нь бол Засгийн газар сайн байна аа. Энэ дээр Их Хурал бол мэдээж хариуцлагатай, бид хандана аа гэж ойлгож байгаа. 
Хоёр дахь нь би Ерөнхий сайдаас нэг асуулт асууя аа. Энэ бол одоо олон хүний анхаарал татаж байгаа асуудал. Одоо Эрдэнэтийн 49, Хөтөлийн цемент, энэ Дарханы төмөрлөгийн үйлдвэрлэлүүдтэй холбоотой асуудал бүхний анхаарлын төвд байгаа. Төр одоо өөрөө үүнийгээ аваад цаашдаа илүү ашигтай, илүү сайн ажиллуулна гэж зорьж байгаа. Өчигдөр одоо яг үүнтэй холбоотой нэг эх сурвалжийн хүний мэдээллээс сонсоход төр дэмжихгүй байгаа аа ер нь бол нэг хэлэлцээд явж байгаа гээд нэг мэдээллүүд олон нийтийн сүлжээ, хэвлэл мэдээллийн хэрэгслээр өгч байна лээ л дээ. Ямар хэлэлцээ явж байгаа юм бол. Ер нь Эрдэнэтийн 49 хувьтай холбоотой тэр талтай ямар асуудлууд явж байгаа юм бол? Засгийн газар дээр байр суурь ямар байгаа юм бол? Төсвийн тодотгол дээр үүнтэй холбоотой … /минут дуусав/

Т.Аюурсайхан: Боловсрол шинжлэх ухааны сайд Лувсанцэрэнгийн Энх-Амгалан хариулъя аа. 
Л.Энх-Амгалан: Оюунчимэг гишүүний асуултад хариулъя аа. Ерөнхийдөө энэ хотын түгжрэлийн чинь бараг үндсэндээ 30-40 хувь нь энэ сургууль, цэцэрлэг дээр өглөө хүүхдээ хүргэж өгөх, орой хүүхдээ сургууль, цэцэрлэгээс авахаас болж нийт ачааллын 30-40 хувь нь байна аа гэж нэг ийм судалгаа байгаад байгаа юм. Тэгэхээр энэ нь юунаас үүдсэн бэ гэхээр ерөөсөө энэ хамран сургах тойргийн бус хүүхдүүд сурдаг. Тийм ээ. Одоо жишээ нь үндсэндээ нийслэлд байгаа төрийн өмчийн сургуулиудын 40 орчим сургуулиуд. Одоо жишээ нь нэгдүгээр сургууль гэдэг юм уу, хорин гуравдугаар сургууль гэдэг юм уу энэ гол сургуулиуд дээр тойргийн бус хамран сургах тойргийн бус хүүхдүүдийн бараг 60, 70 хувь нь тойргийн бас хүүхдүүд сурдаг. Энэ нь нэгдүгээрт нэг ачаалал үүсгэдэг, түгжрэл үүсгэдэг.

Хоёрдугаарт энэ нийслэлд байгаа төрийн өмчийн цэцэрлэгүүдийн бараг үндсэндээ 30 хувь нь дандаа бас тойргийн бус хүүхдүүд авдаг нэг ийм тогтолцоо өнөөдөр байгаад байгаа юм. Тэгэхээр одоо энд бид нар бас нийгэмд бас хэт их том хүлээлт бас үүсгэж болохгүй, юу вэ гэхээр өнөөдрийн энэ 09 сарын 01-нээс авч хэрэгжүүлэх гээд байгаа энэ арга хэмжээ бол яг нөгөө хамран сургах тойрог тойрогтоо сурч чадахгүй байгаа энэ 57 байрлал буюу 17 нийслэлийн хороо, цэцэрлэггүй нэг ийм нийслэлийн хороонууд байгаа. Тэгэхээр бид нар энэ жилийн одоо хичээлийн шинэ жил эхлэхэд бол ямар ч байсан энэ хамран сургах тойрог дээрээ цэцэрлэгтээ хамрагдаж чадахгүй байгаа энэ хүүхдүүд рүү түлхүү анхааръя аа. Одоо жишээ нь зарим хороод дээр гэхэд 2900 хүүхдийн одоо цэцэрлэгийн насны хүүхэдтэй мөртөө дөнгөж дөрвөн зуухан хүүхэд нь цэцэрлэгт хамрагдаж байгаа бусад нь нөгөө цэцэрлэгт хамрагдаж чаддаггүй. Тэгэхээр ийм учраас бол одоо яг тэр тухайн 57 байршил дээр байгаа төрийн өмчийн цэцэрлэггүй төрийн өмчийн цэцэрлэггүй, цэцэрлэг барихад бас тодорхой хөрөнгө оруулалт шаардах цаг хугацаа шаардагдах тэр байрлалууд дээр одоо хувийн хэвшлийн цэцэрлэгүүдтэйгээ хамтарч ажиллаж тэр нөгөө хувьсах зардлыг нь 2 дахин үржүүлж өгөх, дээрээс нь одоо хоолны зардлыг нь нөхөх гэдэг энэ болбол яг энэ 57 байршил дээр одоо авч хэрэгжүүлэх гэж байгаа арга хэмжээ шүү. Тийм ээ. Тэгэхгүй болбол одоо бүх байрлал дээр гэдэг юм уу, цэцэрлэгийн хангамж нь бүрэн хангагдсан байдлууд дээр бид нар ингээд бас ийм бодлого бас явуулахгүй гэдгээ. Тэгэхгүй бол тийм ямар ч байсан энэ сугалаа болбол 3 нас, 2 насан дээр байгаа учраас энэ рүүгээ илүү их тийм зорилт бүлгүүд рүүгээ одоо хэрэгжүүлэх ийм арга хэмжээг л бид нар анхаарч авах арга хэмжээ байгаа шүү, Оюунчимэг гишүүн ээ, тийм.

Т.Аюурсайхан: Ариунзаяа сайдын микрофоныг өгье. Нэмж хариулъя.
А.Ариунзаяа: Оюунчимэг гишүүний асуултад хариулъя. Та сая маш яг зөв хэллээ. Халамж, даатгал хоёрыгоо салгах ёстой гэж. Тэгээд яг энэ арга хэмжээ болбол өөрөө яг нийгмийн даатгалын сан болоод нийгмийн даатгалын шимтгэл, орлого тал дээр нь бол ямар нэгэн нөлөөлөл үзүүлэхгүй, бид нар шимтгэл бууруулах гэж ердөөсөө яриагүй ээ. Харин энэ удаагийн энэ татаас нь одоо буцаалт нь болбол төсвөөс олгогдож байгаагаараа онцлог юм аа. Энэ болбол маш чухал. Нийгмийн даатгалын сангийн орлого, зарлагын ялгаа өнөөдөр ямар байгаа билээ. Та бас сая хэллээ. Үнэхээрийн хүнд байгаа учраас бид нар реформоо хийх ёстой. Ийм учраас бид цаашлаад энэ хуримтлал үүсгэх ёстой юм байна аа, хуримтлалын энэ боломжуудыг нээх ёстой гэдэг агуулгаар ерөнхий хууль болон тэтгэврийн хуулиа эргүүлээд татсан байгаа. Тун удахгүй эргүүлээд одоо бас өргөн барих болно оо. 
Энэ нийгмийн даатгалын буцаалтыг өнгөрсөн 5 дахь өдөр бид нар танилцуулахдаа анхны концепц маань төр, төсөвт байгууллага, орон нутгийн өмчийн байгууллага, уул уурхай болон газрын тосны байгууллагууд хамрахгүй ээ гэдэг концепцоор танилцуулсан. Сая сүүлийн өнгөрсөн цаг хугацаанд болбол маш олон санал гомдлууд ирсэн. Нөгөө талдаа болбол 11-11Г үйлдвэрчний эвлэлийн зүгээс ч гэсэн одоо байгууллагын өмчийн хэлбэрээр нь ялгаварлах нь буруу байна аа. Харин цалин хөлсөөр нь тодорхой зааглах юм болбол энэ яг одоо бага цалинтай зорилтот бүлэгтээ чиглэсэн илүү одоо сайн бодлого болох юм болов уу гэдэг ийм зорилтыг дэвшүүлээд бид нэг сая төгрөг ба түүнээс доош орлого цалинтай одоо энэ хүмүүсийг албан журмын болон сайн дурын даатгуулагчийн хувьд энэ буцаалтыг ярьж байна. Ингэхээр болбол нийт даатгалын шимтгэл төлөгчийн 70 хувь нь болбол энэхүү бодлогод хамрагдаж орж ирж байна аа. Баярлалаа. 
Т.Аюурсайхан: Ерөнхий сайд Оюун-Эрдэнэ хариулъя.

Л.Оюун-Эрдэнэ: Оюунчимэг гишүүний асуултад хариулъя аа. Эрдэнэбилэг төрд гомдож байна аа гэдэг ийм асуулт болон хариулт бол миний бодлоор энэ бол ямар ч логикгүй гэж бодож байгаа юм. Яагаад гэхээр Эрдэнэбилэг өөрөө төр байсан. Эрдэнэбилэг өөрийн шүүгчтэй шулуухан хэлэхэд, Эрдэнэбилэг Ерөнхий сайд, Их Хурлын дарга, тухайн үеийн ерөнхий шүүгч, Улсын ерөнхий прокурор, Тагнуулын ерөнхий газрын дарга, Монголбанкны Ерөнхийлөгч, Хөгжлийн банкны бүх удирдлагыг мань хүн өөрөө томилсон байсан. Тийм учраас Эрдэнэбилэг төрд гомдоно гэдэг бол их тийм логикгүй ойлголт гэж би зүгээр хувьдаа бодож байгаа юм. Худалдаа хөгжлийн банкыг авсан, Эрдэнэт, Монголросцветмед, Дархан, Хөтөл, Бор-Өндөр, Багануурыг хууль бусаар авсандаа л гомддог юм биш бол гомдох тийм одоо эрхтэй тийм хүн биш ээ гэж би зүгээр хувьдаа бодож байна. Яах вэ, энэ хүмүүс олон нийтийн хувьд яг нөгөө юу болсон юм ийм нарийвчилсан мэдээлэл бас тэр бүрий байхгүй л дээ мэдээж. Гишүүдэд ч энэ бас яг хангалттай мэдээлэл байдаггүй байх. Парламент бас солигдчихсон, тухайн үед. Монголбанк тухайн үед одоо 16 оны сонгуулиас өмнө шүү дээ, 160 тэрбум төгрөг Худалдаа хөгжлийн банк руу гаргаад энэ ерөөсөө нэг гуравхан сарын дотор болсон асуудал. 260 тэрбумыг энэ Күй эс и рүү гаргаад Хөгжлийн банк тухайн үед Мөнхбат гээд нөхөр байсан. Энэ 36 тэрбум доллар гаргаад Эрдэнэбатын удирдаж байсан Аж үйлдвэрийн яамнаас 90,3 сая доллар гаргаад тэгээд бүгдийг нь Худалдаа хөгжлийн банк болон Күй эс и гээд одоо энэ Дархан төмөрлөгийн схемээр дамжуулаад риверс дон гэдэг Пүрэвтүвшингийн компани руу 70 сая долларыг 06 сарын 14-ний өдөр, мөн Худалдаа хөгжлийн банкнаас Канетик гээд одоо Сингапурт сүүлд шилжчихдэг энэ одоо компани руу би энэ андуураагүй бол 65-68 орчим сая доллар, бас 06 сарын 16 байна уу, 17-ны өдөр Юнайтид энержи системс гээд энэ одоо Күй эм и-ийн гээд охин компани нь, ийшээгээ бас 65-60 сая долларыг гаргаад 1 шөнийн дотор 70:68:68 гэсэн харьцаатай гүйлгээгээр Монголиан коппер корпорейшнд төвлөрүүлсэн ийм л асуудал шүү дээ. Энэ банкны мөнгө биш шүү дээ. Энэ төрийн мөнгө энэ Засгийн газар авах ёстой байсан л хэлэлцээ шүү дээ, Их Хурлаар оруулаад. Олон оролцогч байгаа гэж хэлж байлаа л дээ, өчигдөр би бас харсан. Тийм, үнэн олон оролцогч байгаа. Энэ дээр бүх хууль хяналтын байгууллага, шүүгчид байсан. Тагнуулын ерөнхий газрын дарга үүнийг удирдан зохион байгуулсан. Монгол Улсын Ерөнхийлөгч чуулган дээр орж ирж хэлж байсан шүү дээ. Бид мартаагүй байх гэж бодож байна. Маш хүчтэй систем. Үүнийг бид нар өнөөдөр мэддэг. Би зүгээр чөлөөт бизнесийн төлөө Засгийн газар зогсож байгаа л гэж би ойлгож байгаа юм. Эрх зүйт төрийн төлөө зогсож байгаа гэж ойлгож байгаа. Хуулийн засаглалын төлөө зогсож байгаа гэж бодож байгаа. Жам ёсны олон бизнесменүүд цаашдаа илүү тэгш эрхтэй бизнес хийхийн төлөө дахиж ийм систем Монгол Улсад хэзээ ч битгий бүрэлдэн тогтоосой л гэж бодож байгаа юм. Мэдээж Их Хурлын тогтоол хэлцэл хийе гэсэн ийм шийдвэр гарчихсан, хэлцэл хийх гэж бид нар зөндөө л оролдсон. Гэхдээ энэ санхүүтэй холбоотой асуудлыг одоо бид нар ийм байр суурьтай байгаад байдаг. Нөгөө тал өөр байр суурьтай байгаад байдаг. Энэ тэгээд шүүх дээр шийдэгдэхээс өөр гарцгүй байх л даа. Засгийн газар хангалттай ойлгохыг бас хичээсэн. Олон ч одоо бас хувилбараар ярилцсан. Хөгжлийн банктай холбоотой асуудал дээр бас яах вэ байр сууриа илэрхийлж байна лээ л дээ. Үгүй ээ, зээл авсан бол төлөх ёстой л гэж одоо би бодож явдаг. Өөр аль компани зээл аваад төлөхгүй явж чадаж байгаа юм гэдэг бол Монгол Улсад, хэн гэдэг иргэн зээл аваад төлөхгүй байж чадаж байгаа юм бэ. Тухайн үед тохирсон тэр асуудлаасаа л шал өөрөөр явсан. Тэгээд огт зээл төлөгдөхгүй байгаа асуудлыг тэгээд төр яах юм. Одоо энэ 12 сард бид нар тэгээд дефолт зарлах юм уу. Энэ Чингис, Самура бонд дээр. Ямар ч сонголтгүй л байгаа байхгүй юу. Үүнийг одоо бас Их Хурлын эрхэм гишүүд маань олон нийт бас илүү зөвөөр ойлгоосой гэж л хүсэж байна. Тийм, тэгээд цаашдаа ийм одоо төрийн дээр төр байдаг, шүүхээс дээгүүр төрөөс дээгүүр гүйцэтгэх засаглалаас дээгүүр бүгдийг нэг мөнгөний схем удирдаачийн дохиураар явж 30-45-хан хоногийн дотор төрийн бүх системийг удирдаж чадаж байсны төлөө л гомдохгүй бол ийм бизнесмэн гэж байдаг юм уу, дэлхий дээр. Энэ цаашаа яривал их тийм том агуулга даа. Тэгээд бүх юм цаасан дээр үнэн зөвөөрөө үлдэж байгаа. Яах вэ ёстой нөгөө Хүрэлсүх дарга хэлж байсан шиг Ерөнхий сайд болчхоор бас янз бүрийн юм яриад байх их хэцүү болчихдог юм байна. Тийм учраас зарчмаа л бариад явж байгаа юм. Жам ёсны … /минут дуусав/
Т.Аюурсайхан: Оюунчимэг гишүүнд 1 минут өгье.
М.Оюунчимэг: Бага сага ч гэсэн ойлголт өгсөнд бас баярлаж байна. Ер нь бол ингээд Монгол Улс үйлдвэрээ хөгжүүлнэ, гэчхээд Хөгжлийн банкаараа дамжуулж зээл өгчхөөд, тэр зээл нь одоо хүү өндөртэй, хугацаа богинотой, тэгээд эргээд ингээд шантаажлаад байна, төр дарамтлаад байна, төр ер нь хувийн хэвшлээ хөгжүүлэхгүй байна, үйлдвэрлэлээ байгуулах яам ч үгүй байна гээд байна гэсэн гомдлыг бас ярьж байна лээ л дээ. Яг тэр үйлдвэр талаасаа бол би бас энэ Эдийн засаг, хөгжлийн яам гэхээс илүүтэй Эдийн засаг, үйлдвэрлэлийн яамтай манай улс болох нь их чухал юм болов уу гэж бодоод байгаа юм. Харин саяын энэ кэйс дээр ойлгох хэрэгтэй байна даа. Хэвлэл мэдээлэл ч гэсэн иргэд ч гэсэн Цэц нь яагаад ийм дүгнэлт гаргачихдаг юм. Одоо Цэцийн дээр хөх тэнгэр гэдэг, тэгээд одоо цэцийн дүгнэлт нь ийм байхад Их Хурал нь яах вэ, эсвэл шүүх, цагдаа нь яах вэ гээд асуудлууд их байгаад байгаа юм. Тэгэхээр энэ шийдвэр гаргах түвшний тухайн үеийн хүмүүстэй бас энэ асуудлыг ярих энэ тэр энэ хэлцлийн үеэр байгаа болов уу Ерөнхий сайд аа. 
Т.Аюурсайхан: Оюун-Эрдэнэ Ерөнхий сайдад микрофон өгье.

Л.Оюун-Эрдэнэ: Үйлдвэрлэлийн олон төслүүд дэмжигдээд олон л төслүүд хөдлөөд явж байгаа. Цаашдаа ч үүнийг дэмжинэ л дээ. Гэхдээ зээл аваад төрд төлөхгүй байж болохгүй л дээ. Татвар төлөгчдийн мөнгөөр, би үүнийг одоо нэг их тийм буруу шаардлага гэж одоо бодохгүй л байгаа. Яах вэ, төлөх хэрэггүй гэвэл яах вэ. Ингээд яваад байж болох л байх л даа, нэгдүгээрт. 
Хоёрдугаарт, Цэц тэгээд л яаж хэлэлцсэнийг та хэд маань аваад л харахгүй юу, юу болсныг, одоо өөр юу гэх вэ дээ. Бүгдийг нь удирдаж байсны л нэг жишээ шүү дээ. Цаашдаа ийм болчихгүй юм сан л гэж л хаана хаанаа л бид бодох ёстой байх. Хоёр намыг хоёуланг нь удирдаж байсан шүү. Нэмээд хэлчихье, давхар.

Т.Аюурсайхан: Улсын Их Хурлын гишүүн Сайнхүүгийн Ганбаатар асуулт асууя. 
С.Ганбаатар: Төсвийн тодотгол оруулж ирж байгаатай холбогдуулж бас хэдэн тодруулах асуултууд байна аа. Ялихгүй зусар баяжихад саад гэж нэг үг байдаг. 76 улсаас ирсэн төлөөлөгч нар шиг л бид одоо энэ улсын төсвийг 30 жил мэрж 76 тийшээ татаж дахин сонгогдох гэж зусардаж өөрсдийгөө бодож явсан. Тэгээд өнөөдөр хүчээ төвлөрүүлээд одоо төсөв, олон улсын төсөл хөтөлбөр бүх зүйлүүдээ зориулж чиглүүлж, 1-2 томоохон улс оронд хэрэгтэй валют олдог, ажлын байр бий болгодог хөтөлбөр лүү зориулах шаардлагатай байгаа. Үүнийгээ ч гэсэн дээ төсвийн хэлэлцүүлэг үеэр урьд нь бас би хэлж байсан. Тэгэхээр төсвийн тодотгол бол зөв өө. 
Тэгэхээр тодруулж асуух хэдэн зүйл гэвэл нэгдүгээрт, энэ төсвөө ингээд тодотгоод хэмнэчихлээ. Хамгийн гол юм юмны үнэ өссөн, Засгийн газар, Монголбанк ажлаа хийж чадаагүй, төгрөгийн худалдан авах түвшний доод хэмжээнд тогтвортой барина аа гэсэн. Тэр үүргээ биелүүлж чадаагүй, юмны инфляц тэр хөөрөгдсөн. Бусад орнуудад бол яг одоо энэ төсвийн тодотгол яриад явахаараа зэрэг сая төгрөгийн тэтгэвэр тэтгэмж, цалин карманд нь байхдаа л 300-400 мянган төгрөг нь тэр хүний буруугаас биш Засгийн газар, Монголбанк үүргээ гүйцэтгээгүйгээс болж хулгайлагдаж байгаа. Одоо колли кола гэдэг л систем яриад байгаа юм л даа. Тэгэхлээр энэ цалин хөлс, тэтгэвэр тэтгэмж дээр тэр индексжүүлж олгох тийм зүйл заалтууд байгаа юу? Олон улсад байдаг энэ жишгээр энэ юмны хөөрөгдөлтэй уялдуулж Засгийн газар энэ дээр ямар арга хэмжээ авах вэ? Яг ард иргэдийн гар дээр тэр тэтгэвэр тэтгэмж, цалин авч байгаа улсууд дээр.

Хоёрдугаарт, үүнтэй холбогдуулаад нийгмийн даатгалтай, нийгмийн даатгалыг Ерөнхий сайд мэдэх ёсгүй шүү дээ. Засгийн газар энэ ямар ч мэдэл байхгүй. Энэ даатгуулагчдын мөнгө, энэ татварын мөнгө биш. Татвар дээрээ бол та нар ярина. Даатгуулагчдын төлөөллийн байгууллагаас зөвшөөрлийг нь авсан уу? Тэдэнтэй яг хэлэлцээрт орж зөвшилцсөн үү? Энэ дээр ингээд 50 хувийг нь    буцаан олголт өгнө өө гэж байгаа. Ирээдүйд авах юмыг нь л өнөөдөр өгч байгаа юм байна л даа. Ирээдүйд авах тэр тэтгэвэр тэтгэмж ямар нэгэн үйлчилгээнд нь муу юм болох уу? Ямар ч нөлөөлөл байхгүй юу. Бас энэ дээр нэмээд нэгэнт зөвшилцсөн болов уу гэж бодоод, тэгвэл хэн нь одоо яг сая төгрөг гэдэг энэ хэмжээг гаргасан юм бэ. Сая гурван зуу яагаад байж болоогүй юм. Сая арван мянгаас эхлээд л эд нар энэ асуудалд орохгүй болж таарч байна шүү дээ. Тэгэхээр үүнийг надад тодруулж өгөөч. 
Дараагийн асуулт бол төрийн өмчийн компаниудыг үнэн. Тэнд бол найр хийж байгаа, ёстой зүгээр олон жилийн хулгай нүүрлэчихсэн газар. Төрийн өмчийн компаниудын тэр 34 хувийг энгийн хувьцаа болгох юм байна. Би сая хуулийг нь харлаа, иргэдэд өгөх боломж гэж хэлж байна. Иргэдээр хяналт хянуулах юм байна. Үгүй ээ тэгээд хэн мөнгөтэй гэж бодож байна, та нар. Хэдэн банкнууд чинь энэ бүлэглэлүүд тойрсон, улс төрчдийг тойрсон, энэ улс төрч хүн авч болохгүй шүү гэж заасан байгаа. Улс төрчдийн карманы хэдэн бүлэглэлүүд, банкнууд, олигархууд л үүнийг авна. Яг иргэдэд очих тэр боломж нь байгаа юу. Дээр нь нэмээд иргэд яг шийдвэрт оролцох, ямар эрх хэмжээ байгаа юм бэ? Энэ хууль дотроос би тэр үгийг олж хараагүй. 
Дараагийн миний асуулт, ер нь хил хэзээ нээгдэх вэ? Одоо нүүрсээ ахиухан зарахгүй бол валют ингээд л уруудаад л байна. Төгрөгийн худалдан авах чадвар уруудаад л байна. Төсвийн тодотголтой холбогдуулж үүнийг асууж байгаа шүү дээ. Бидэнд орлого орлогоо, нөгөө төлөвлөсөн орлогууд маань ковид, Украин гээд ярьж болно л доо. 
Гадаад харилцаа үндсэндээ бидний эдийн засагжуулах ёстой үүргээ гүйцэтгэхээ больчхоод байна. Төрийн гурван өндөрлөг нь явж тэр гадаад харилцааны томоохон хэлцлүүдийг хийсэн үү? 
Т.Аюурсайхан: Хөдөлмөр, нийгмийн хамгааллын сайд Ариунзаяа хариулаад, дараа нь Сангийн сайд бэлдэж байгаарай. 
А.Ариунзаяа: Ганбаатар гишүүний асуултад хариулъя аа. Нийгмийн даатгалын сан, орлого, зарлагын харилцаанд болбол энэ ямар ч нөлөөгүй. Энэ болбол цэвэр улсын төсвөөс яг энэ хүндрэлтэй үед ажилтан хүндээ одоо илүү ээлтэй бодлогыг гаргаж байгаа нэг хэлбэр. Бидний анх санал болгосон бол төр тэртээ тэргүй одоо төсвийн албан хаагчдын цалинг нь олгож байгаа ажил нь болбол ингээд найдвартай байгаа учраас одоо төрийн албан хаагчдыг бас хасъя аа гэдэг ийм саналыг дэвшүүлж байсан. Уул уурхай, газрын тосны салбар болбол угаасаа өндөр цалинтай гэдэг агуулгаар болбол бас хасъя аа гэдэг ийм саналыг оруулж байсан. Үйлдвэрчнээс маань санал ирсэн. Ингэхдээ байгууллагын хэлбэрээс үл хамааруулаад цалин хөлсний тодорхой хувийг авч төсөвтөө тааруулж энэхүү бодлогыг гаргаач ээ гэсэн. Бид судалгаа явуулсан, хийсэн. Одоо болбол 2021 оны 4 дүгээр улирлын байдлаар аж ахуйн нэгж байгууллагын ажиллагсдын сарын медиан цалин сая төгрөг байгаа. Энэ одоо статистикийн мэдээг авч сая төгрөгийн цалинг бол дундчилж авсан юм аа. Ингэснээр нийгмийн даатгалын шимтгэл төлөгч сайн дур болон албан журмын даатгуулагчдын 70 хувь нь энэхүү бодлогод хамаарч байгаа. Бид нар өнөөдөр өндөр цалинтай иргэд мэдээж хүн болгон л би ч гэсэн авах ёстой гэж барьцаж магадгүй. Гэхдээ бидний бодлого болбол өнөөдөр илүү социал демократ буюу илүү яг хүнд нөхцөлд байгаа бага цалинтай хүнд бодлого маань хэрэгжих ёстой гэсэн ийм бодлогыг дэвшүүлж ажиллаж байна аа. 
Т.Аюурсайхан: Болдын Жавхлан Сангийн сайд хариулъя. 
Б.Жавхлан: Ганбаатар гишүүн ээ, 34 хувьтай холбоотой асуудал дээр хариулъя аа. Энэ бол хувьчлал биш шүү. Одоо бид хөрөнгийн зах зээлээ хөгжүүлэх гэж сүүлийн жилүүдэд нэлээдгүй л үзэж байна. Бас чамлахаар чанга атга гэж манай хөрөнгийн зах зээлийн үнэлгээ ер нь 4 их наяд бас нэлээн гараад явж байгаа. Яах вэ, энэ бас боломжийн шүү дээ. Тэгэхээр одоо бид хөрөнгийн зах зээлийг энэ төрийн өмчийн компаниудыгаа төрийн өмчийн хувьцаат компани болгох ийм замаар дэмжих, дээрээс нь энэ төрийн өмчийн компаниудынхаа өөрийнх нь засаглалыг нь олон нийтэд ил тод байлгах, олон нийтийн хяналтыг оруулах зарчмаар сайжруулах юм байгаа юм. Тэгээд гаргаж байгаа энэ 34 нэмэлт хувийг хувьчлал хэлбэрээр буцаагаад төсвийн орлого болгож авахгүй байна шүү дээ. Нэмэлт хөрөнгө оруулалт хэлбэрээр компанид нь үлдээгээд компанийнх нь үйл ажиллагааг сайжруулах, шаардлагатай хөрөнгө оруулалт нь хийгээд явах юм байгаа юм. 66 хувь нь төрдөө үлдэнэ. Энэ чинь 34 хувь хүртэл юм байгаа юм    34 хувь хүртэл, компанийн тухай хуулийн 34 хувь гэдэг болбол хяналтын багц, өөрөөр хэлбэл хяналтын багцыг эзэмшиж байгаа багц нь өөрөө шууд хяналтын зөвлөлөө бүрэн удирдах эрхтэй болдог. ТУЗ-д нь төлөөлөн удирдах зөвлөлд нь суух эрхтэй болдог. Үүгээрээ дамжаад тэр компанидаа одоо бүрэн хяналт тавина. Одоо яг манай төрийн өмчийн компаниудад энэ зүйл агаар ус мэт дутагдаж байгаа. Олон нийтийн хяналт дээрээс нь нэмэлт хөрөнгө оруулалтууд. Ийм замаар бид одоо энэ удаагийн төрийн өмчийн компаниудын засаглал бөгөөд хөрөнгө оруулалтыг сайжруулах нь зөв юм аа гэж ингэж шийдсэн байгаа. 
Өмнө нь одоо явж ирсэн тэр уламжлал, тэдний цүнх барьсан улсууд сууж байгаад л нууцаар санал өгөөд л ингээд явчихдаг хувьчлалыг дахиж одоо хэзээ ч хийж болохгүй ээ. Энэ алдааг бол хэзээ ч давтаж болохгүй. Энэ 34 хувийг биржээр гаргаад олон нийтийн хяналтад шилжүүлэх замаар явж байгаа энэ компаниудад одоо ашигтай ажиллаж байгаа компаниуд ч байгаа, алдагдалтай ажиллаж байгаа компаниуд ч байгаа. Энэ үйл ажиллагааг хийснээр үйл ажиллагааг нь чанаржуулж засаглалыг нь сайжруулаад сайжирсан өмнөх бас сайн жишээнүүд байгаа. Одоо жишээлбэл Монгол шуудан компани байна. Энэ компани 34 хувиа биржээр гаргаж хувьчлаад биржээр гаргаж олон нийтийнх болгоод хувьцаат компани болоод эдний өгөөж нь 5 дахин нэмэгдсэн байгаа, өөрийн хөрөнгийн өгөөж нь, ашигт ажиллагаа нь нэмэгдсэн, компанийнх нь үнэлгээ нь нэмэгдсэн, компанийнх нь ажилчдынх нь цалин нэмэгдсэн гэх мэт. Ингээд бас сайн жишээ байна аа. Тийм учраас бид энд одоо үүнийг хамгийн зөв арга зам юм аа гэж харж байгаа. 
Дээрээс нь харин яг одоо манай цахилгаан станцууд ч гэдэг юм уу цаанаа яг нөгөө нэг тарифын бодлогыг төрөөс зохицуулалтаар хянаж байдаг ийм ялангуяа дэд бүтцийн ийм томоохон үйлдвэр, аж ахуйн нэгжүүд, төрийн өмчийн компаниудыг бол бодлогоор 100 хувь цаашдаа ямар ч байсан нэг хэсэгтээ бол улсдаа төрдөө одоо байх нь зөв юм аа гэж харж байгаа. 
Ингээд 34 хувиар одоо хувьцаат компани болгоод ч нэмэргүй, цаашаа сайжрах боломжгүй ийм тооцоо судалгаа гарсан компаниудыг бол татан буулгах, зарж борлуулах, өөрчлөн байгуулах, нэгтгэх, нийлүүлэх ийм зарчмаар компанийн хуулиар цааш нь явъя аа гэж байгаа юм. Ийм 3 чиглэлээр төрийн өмчийн компаниуд дээр бүтцийн өөрчлөлтийг хийнэ ээ. 
Дахиад хэлье, биржээр хувьцаат компани болгоход улсад 66-аас доошгүй хувь нь үлдэнэ, төрийн мэдэлдээ хэвээр байна. Тухайн компани дээр байгаа, одоо эзэмшиж байгаа дэд бүтцийн системүүд нь төрдөө байдгаараа байна гэсэн үг. Түүгээрээ дамжиж төрийн бодлого явдгаараа явна. Гагцхүү олон нийттэй хамтарч одоо хяналт тавих, засаглалыг сайжруулах ийм эрүүл олон нийтийн одоо олон … /минут дуусав/

Т.Аюурсайхан: Улсын Их Хурлын гишүүн Жигжидийн Батжаргал асуулт асууна аа. 
Ж.Батжаргал: Баярлалаа. Тэгэхээр төсвийн тодотгол, төрийн хэмнэлтийн хуулийн төсөл, тэгээд дагуулж орж ирсэн хуулийн төслүүдийг үзэл баримтлалынх нь хувьд бол дэмжиж байгаа, үнэхээрийн байдал нөхцөл амаргүй байна. Тэгээд энэ орж ирж байгаа хууль тогтоомжуудаараа дамжаад бид бас энэ олон жил ярьсан төсвийн шинэчлэл, үр өгөөжийн талын асуудал давхар хөндөгдөж байгаа юм. Тийм учраас маш сайн дэмжих ёстой юм байна гэж ингэж харж байгаа. 
Мэдээж төсөв ярьж байгаа юм хойно дан ганц зарлага бас яримгүй л байгаа л даа. Орлого талаа бас нэг анхаарах ёстой бид. Улсын төсөв өнгөрсөн онд батлахдаа бид нар орлогынхоо тодорхой түвшнийг тогтоочихсон, түүнийгээ хангахын тулд энэ хүнд цаг үед ямар арга хэмжээ юу авч хэрэгжүүлэх гэж байна вэ гэдэг асуудал өөрөө ихээхэн чухал асуудал болоод байгаа юм аа нэг.

Хоёр дахь зүйл энэ төрийн өмчтэй аж ахуй нэгж байгууллагуудын үр өгөөжийг дээшлүүлж, түүгээр дамжиж төсөв рүү жаахан орж ирэх юм ер нь байна уу, үгүй юу гэдэг асуудал байгаа. Сая Ганбаатар гишүүний асуултад хариулж байгаа байдлаар харахаар зэрэг 34 хувийг үнэт цаас гаргаад, тэгээд олон нийтийн хяналтад шилжүүлэх тухай л яриад байна л даа. Байж болох ч нэг талдаа. Гэхдээ энэ бол уг аж ахуйн нэгжийн хөгжлийн тэр төлөвлөлт, төсөөллийг гаргуулж ирж байж яг хэдэн хувьд нь таарсан үнэт цаас гаргах юм бэ гэдэг юм тооцож гаргахгүй бол ёстой үр өгөөжгүй үрэлгэн юм болно шүү, энэ. Тийм учраас үүн дээр нэлээн онцгой анхаарал хандуулж, зөв гольдрил юмаар нь хийх талын асуудлыг бодох ёстой болов уу гэж ингэж бодож байна. Үүн дээр би нэг орлого талын асуудал дээр нэг тайлбар авчихъя гэж.

Хоёр дахь зүйл, гол нэрийн бүтээгдэхүүний үнийн өсөлт, хомстлоос урьдчилан сэргийлэх, сөрөг нөлөөллийг бууруулах тухай хууль бид нар баталсан. Энэ хүрээнд тодорхой арга хэмжээнүүд авч хэрэгжүүлэхээр ингээд тов тодорхой байгаа. Тэгэхээр энэ төсвийн тодотголоор яг энэ рүү чиглээд хэчнээн төгрөг орчхов гэдэг юмыг анхаармаар байгаа юм. Гол нэрийн бараа бүтээгдэхүүний саяын баталсан хууль дээр одоо бид хүүгийн зөрүү л гэсэн үг шүү дээ. Тийм биз дээ. Түүн дээр ямар хэмжээний юм байна вэ гэж нэг. 
Хоёрдугаарт, би энэ төсвийн тодотгол дээр үүнийгээ баталгаатай болгохын тулд хоёр гурван зүйл анхаарах ёстой юу гэдэг юмыг төсөл өргөн баригчид хэлмээр байна л даа. Гурилын хэрэгцээгээ хангая аа гэж ингэж ярьж байгаа бид. Үнийн өсөлтийг нь тогтвортой байлгая аа гэж. Тэгэхээр зэрэг ер нь аюулгүй нөөцөө бүрдүүлэх ч асуудал байна. Ер нь үйлдвэрлэлийн эрхлэгчдээ дэмжих, өргөтгөх талын ч асуудал байна. Би бол тэр улсын хэмжээний аюулгүйн нөөц гэдгийг нэг удаа мөнгө гаргаж бүрдүүлэх хэрэгтэй юм байна аа. Тийм учраас жилийн нийт хэрэгцээт гурилынхаа шаардагдах үр тарианы 30 орчим хувийг гэдэг юм уу, аюулгүй нөөцдөө бүрдүүлж авах ёстой юм байна. Энэ нь би нэг 80-100 мянган тонн үр тариа таваарын улаан буудай байх юм байна гэж ингэж тооцоод байгаа байхгүй юу. Үүнийг бүрдүүлэх талаар ер нь бодсон, анхаарсан юм байна уу гэж. 
Монголын газар тариалангийн салбар энэ улаан буудайн тариалалт нь жилдээ нэг 60 орчим мянган тонн үр шаардлагатай байгаад байгаа юм. Түүний мөн нэг тэд орчим хувийг технологийн нөөцөд бүрдүүлж авах ёстой юм байна. Бид ган гачиг ч гэж би янз бүрийн юмнууд бий. Ямар ч тохиолдолд үрийн нөөцтэй байх ёстой юм байна гээд нэг 18 орчим мянган тонн үрийг технологийн нөөцөөр авдаг болох ёстой юм байна. Энэ хоёр нөөц бүрдүүлэх хөрөнгийг нэг удаа гаргаж чадах юм бол цаашид тэр сэлгэлт гэдэг юм уу, нөхөн бүрдүүлэлт гэдэг юм уу зарчмаараа яваад аюулгүйн нөөц, технологийн нөөц маань байнгын хангагдаад яваад байх бололцоо, боломж нь бүрдэнэ гэж харж байгаа. Үүн дээр одоо та бүхэн ямар бодол саналтай байна вэ гэж. 
Дараагийн нэг зүйл, үйлдвэрлэл, үйлчилгээ, баялаг бүтээгчдээ дэмжих тухай асуудлууд бид нар олон ярьж байгаа. Гэхдээ өнөө хүүгийн зөрүү олголт дээр бид хөрөнгө гараа дутуу тусгачихсан. Энэ л … /минут дуусав/

Т.Аюурсайхан: Сангийн сайд Болдын Жавхлан хариулъя. Дараа нь Мэндсайхан сайд бэлдэж байгаарай. 
Б.Жавхлан: Батжаргал гишүүний асуултад хариулъя аа. Ногдол ашиг дээр юу, орлого дээр бол ингэж байгаа шүү. Өөрөөр хэлбэл та орлого гэдэг нэг ногдол ашгаар төсвийн орлого. Энэ оны төсвийн орлого бүрдүүлэлтийн талаар та хөндлөө. Тэгэхээр ийм байгаа шүү. Ер нь нэг зүйлийг бас тодруулж хэлэх зүйтэй юм шиг байна аа.
Төсвийн орлого бүрдүүлэлт, бид цаашдаа 2, 3, 4 дүгээр улирлуудад одоо бүрдүүлэлтэд эрсдэл учирч болзошгүй гэж урьдчилж тооцоолж энэ удаагийн төсвийн тодотголыг өргөн барьж байгаа. Дээрээс нь төсвийн шинэчлэлийн бас томоохон шинэчлэлүүдийг эхлүүлж байгаа гэдгээрээ онцлогтой байгаа. Нэгдүгээр 98 хувьтай гарсан байгаа. Яг бас ийм хүнд үед болбол чамлахааргүй тоо. 2, 3 дугаар улиралд хэрвээ бид экспортын хэмжээгээ өсгөн нэмэгдүүлж чадахгүй болбол төсвийн орлого бүрдүүлэлтэд эрсдэл учирна аа. Тэгэхээр ерөөсөө орлого бүрдүүлэлтэд бид төсвийн хуулийнхаа баталсан энэ зүйл ангиуд дээрээ ажиллахаас өөр нэмэгдэл орлого болбол бид төсвийн хуулиар бүрдүүлэх боломжгүй. Тийм учраас одоо бид ерөөсөө экспорт дээр л анхаарах ёстой байгаа. Экспорт дээр анхаарах хэрэгтэй. 
Хилийн боомтууд бол бүр бас хаачхаагүй байгаа. Шивээхүрэн боомт бас бусад нь бол урагшаагаа одоо их бага хэмжээгээр гаргаж байгаа. Ямар ч байсан зогсчихгүй байгаа, бага багаар хэмжээгээр гаргаж байгаа. Энэ он гарсаар болбол ямар ч байсан зогсоогүй бага бага хэмжээгээр нэмэгдээд ингээд явж байгаа. Манай талдаа бол халдвар хамгааллын дэглэмээ бол бас багагүй одоо сайтар бариад ингээд явж байгаа, бага багаар ямар ч байсан ингээд нэмэгдээд явж байгаа шүү. 
Тэр төрийн өмчийн үйлдвэрийн газруудын төсөвт ногдуулдаг төсөвт төвлөрүүлдэг бид ногдол ашгийн бодлогыг энэ жил 22 оноос эхлээд төсөв дээрээ хийгээд явж байгаа. Өнгөрсөн жилүүдэд нэг нийт дээд тал нь 230-аад тэрбум төгрөг төвлөрүүлж байсан бол энэ жил бид 420 тэрбум төгрөгийг төвлөрүүлэхээр ингэж тавьсан байгаа. Цэвэр ашгийн 50 хувь, эсвэл төрийн эзэмшлийн эздийн өмчийн нэг хувь ногдол ашгийг авна гэдэг ийм зохицуулалт хийгээд үүнийхээ дагуу бид бүрдүүлээд явж байгаа. 
Нөгөө одоо саяхан бид баталсан зарим нэр төрлийн бараа бүтээгдэхүүнийг энэ нөлөөллийг бууруулж, үнийг тогтвортой байлгах тухай хууль дээрээ нийтдээ өнөөдрийн өргөн барьж байгаа хуулиараа бид 20,3 тэрбум төгрөгийг суулгаж өгсөн байгаа. Энэ бол хөнгөлөлттэй зээлийн зөрүү татаасыг олгохоор ингэж тавьсан байгаа. 

Т.Аюурсайхан: 1 дүгээр индрийн микрофон дээрээс Мэндсайхан сайд хариулъя.

З.Мэндсайхан: Батжаргал гишүүний асуултад хариулъя. Тэгэхээр хөдөө аж ахуйн үйлдвэрлэлийг тогтвортой болгох сая батлагдсан шинэ хуулиар мах, гурилын нөөцийн нийлүүлэлтийг тогтвортой байлгах чиглэл дээр Засгийн газар тариалан үйлдвэрлэгч талдаа бол бид нар 3 хувийн хүүтэй зээлээ гаргачихсан байгаа. Хөнгөлөлттэй нөхцөлтэй нь тавиад өгчихсөн. 
Одоо гурил үйлдвэрлэгч болон дотоодын мах бэлтгэн нийлүүлэгчдэд зориулсан зээлийг бол гаргахаар энэ хуулийг бол эцэслэж албажингуут бид нар хөтөлбөрөө гаргаад явж байна. Энэ дээр хамрагдах аж ахуйн нэгжүүдийнхээ тоо хэмжээг гаргасан. Эд нартай бас хариуцлагын гэрээ байгуулах асуудлыг хөндөж хуулиар тавьсан. Энэ асуудлаа бид нар бэлтгэл ажиглаад хангаж байна. Энэ хүрээндээ бол хөдөө аж ахуйн салбарын урсгал зардал буюу татаасан дээр 60,7 тэрбум төгрөг бол одоо энэ тодотголоор сууж өгч байгаа. 
Нөөц бүрдүүлнэ гэдэг бол энэ зээлийн хууль батлагдаж зээл олголт эхэлснээр одоо боловсруулах үйлдвэрүүд түүхий эдүүдийг худалдан авах, нөөцлөх боломж нь бүрдүүлнэ. Нөгөө талдаа одоо бэлэн бүтээгдэхүүний нөөц бүрдэнэ ээ л гэж бид нар харж байгаа. 
Одоо Хөдөө аж ахуйн дэмжих сан бол шаардлагатай үрийн нөөцөө бол бүрдүүлээд явж байгаа. Энэ жил гэхэд бид 16 мянган тонн үр байна. Хувийн хэвшлүүд дээр 45 мянга гээд нийтдээ нэг 62 мянган тонн үр байгаа. Тэгэхээр энэ хаврын тариалалтад бол хангалттай хүрнэ. Үрийн ямар нэгэн гачигдал гаргахгүй. Зүгээр харин жилийн ургацаас стратегийн нөөц хэлбэрээр бүрдүүлнэ гэдэг бол шууд л одоо төсөв мөнгөтэй холбоотой асуудал. Тэгэхээр нэг талаасаа бид нар бас энэ хувийн хэвшлийнхнийг гурилын үйлдвэрийнхний хийгээд яваад ирсэн энэ зарчмыг төр өөрөө нөөцлөх чиглэл рүү орох нь бас тийм оновчтой биш болов уу гэж үзэж байна. 
Хөдөө аж ахуйн дэмжих санг бид нар удахгүй өөрчилж, аж ахуйн тооцоотой болгож оруулж ирнэ. Тэгэхээр энэ корпораци маань цаашдаа энэ ажлын хийгээд явах боломжтой гэж харж байгаа. Баярлалаа. 
Т.Аюурсайхан: Улсын Их Хурлын гишүүн Цэндийн Мөнх-Оргил асуулт асууна аа. 
Батжаргал гишүүн тодруулна гэсэн үү. Батжаргал гишүүнд микрофон өгье.

Ж.Батжаргал: Тэр аюулгүйн нөөц гэдгийг арай нэг өөр өнцгөөс харах ёстой юм байна лээ, бид. Тийм учраас түүнийгээ ер нь их зөв тооцож, тэгээд нэг түр зуурын цаг нөхцөлийн цаг зуурын хүндрэлээс хамаарч төсвийн тодотгол ярьдаггүй тэр аюулгүй нөөцөөрөө асуудлаа зохицуулдаг хэлбэрээрээ явах нь ер нь зөв байж болох талтай юм байна лээ. Үүнийг нарийсгаж судалж үзээрэй гэж.

Засаг, захиргаа нутаг дэвсгэрийн нэгж, түүний удирдлагын тухай хууль батлагдчихсан, түүний үзэл баримтлалаар энэ орон нутгийн эрх мэдэл, дархлааг хангах чиглэлээр ер нь нэлээн тодорхой заалтууд орчихсон юм. Тэгээд боловсон хүчний эрх мэдлийг нь өргөжүүлэх хангах чиглэлээр бас тодорхой арга хэмжээнүүд тусгагдсан. Гэтэл зөрөөд босоо болгодог энэ тогтолцоонууд яваад байгаа үүнийг бодох ёстой. 
Нөгөө талд энэ цалин хөлснийхөө улсын хэмжээний нэгдсэн бодлогоо бид зөв зохицуулахгүй бол цалин хөлсний асуудал гараад ирэхээр орон нутаг руу шилжчихсэн байсан боловсон хүчнүүдийг буцаагаад салбарын яам, яамд руу нь татаж байгаа нь буруу шүү, хөөе. 
Т.Аюурсайхан: Саналыг сайн сонссон биз.

Улсын Их Хурлын гишүүн Цэндийн Мөнх-Оргил асуулт асууна.
Ц.Мөнх-Оргил: Баярлалаа. Төсвийн тодотголыг зарчмын хувьд дэмжиж байгаа, тэгээд гарцаагүй байдалд л бид нар орж байна л даа. Хаана хаанаа ингээд үнийн өсөлттэй, хил боомт хязгаартай, олон улсын нөхцөл байдал хүнд ийм үед одоо ийм арга хэмжээ авахаас өөр аргагүй гэдгийг бид нар ойлгож байна. 
Зөвхөн манай Сүхбаатар дүүрэг Улсын Их Хурлын сонгуулийн энэ сонгуулийн амлалт 2022 оны улсын төсөвт суусан хөрөнгө оруулалтаас гэхэд л жишээ нь 10 гаруй тэрбум төгрөг хасагдаж байна л даа. Бид нар бол илүү юм суулгаагүй л дээ. Одоо үнэхээр хүний амьдралд хэрэгтэй Сангийн яам, Төсвийн байнгын хороотой ярьж байгаад л одоо энэ хуучин орон сууцны байшингуудын фасадны дулаалгын асуудал. Нөгөө угсармал байшингууд чинь олон жил болчихсон салхи нэвч үлээгээд байдаг. Нэг фасадны дулаалга нэлээн хасагдаж байна. Үндсэндээ байхгүй болох гэж байна энэ жил, хойд талын гэр хорооллуудаар зам, үерийн далангийн асуудал хөрөнгө оруулалтууд хасагдаж байна. Одоо бид тэгээд л тайлбарлаад л ярина л даа, одоо ийм байдалтай байна аа, одоо гарцаагүй байдалд орлоо гээд. 
Харин иргэд, сонгогчид ийм хэмнэлт хийгээд одоо хүсэн хүлээж байсан хөрөнгө оруулалтаа энэ жил, магадгүй дараа жил ч гэсэн үзэхгүй болж байгаа энэ нөхцөлд энэ төр маань хэмнэлтэй жинхэнэ утгаараа хийж, үр шимийг нь үзэж, тэр хэмнэгдэж байгаа мөнгийг иргэдэд гар дээр нь хүргэх асуудал дээр гишүүд бид нар Засгийн газар үнэхээр онцгой анхаармаар байна аа. Одоо нэг хэдэн агентлагийн дарга солиод яг үнэндээ хэдэн төгрөг хэмнэгдээд, тэр нь яг хэдэн хүнд юу болж очиж байна гэдгийг хэдүүлээ бүр яг хүн болгон дээр тооцож гаргаж үзмээр байгаа юм аа. Энэ дээр анхаармаар байна аа. Жишээ нь, тэр агентлагийн дарга нар гээд тэгэхэд одоо энэ хууль дээр төрийн хэмнэлтийн тухай хуулийн төслийн 5.1 дээр тусгайлан хуульгүй бол гээд заачихсан байгаа байхгүй юу. Гэтэл чинь олон агентлагууд тусгайлан хуультай, тэгээд төдөн ч юутай байна, төдөн ч орлогчтой байна гээд баахан заачихсан. Хуульгүй мөртөө өөрсдөө журам заавар гаргаад байдаг өчнөөн юутай одоо агентлагууд байж байдаг, энэ эд нарыг бүгдийг нь нэг дор цэгцэлмээр байна. Энэ дээр ямар нэгэн ялгаваргүй хандах байх аа гэж би найдаж байна. 
Хоёр дахь энэ бол санал. Асуух гэсэн юм бол энэ төрийн өмчийн олон аж ахуйн нэгжүүдийн 34 хувийг нээлттэй дуудлага худалдаагаар бирж дээр худалдаалаад, олон нийтийн хяналтыг сайжруулъя гэж ярьж байна л даа. Ашигтай ажиллаж байгаа аж ахуйн нэгжүүд дээр нь сонирхолтой л байх байх л даа. Ашигтай ажиллаж байгаа юм чинь хүмүүс мөнгөө төлөөд л авчих байх. Ашиггүй ажиллаж байгаа юман дээр хүн орж ирэхгүй ээ, тэр ойлгомжтой. Ашигтай ажиллаж байгаа дээрээ орж ирэх нь хэн орж ирэх вэ гэхээр, ойлгомжтой бололцоотой хүмүүс л ороод ирнэ шүү дээ. Тэгээд хэдийгээр улс 66 хувиа авч үлдээд үйл ажиллагааг нь явуулаад жоохон нэмэлт хөрөнгө оруулалттай болсон ч гэсэн энэ бол одоо юу гэдэг юм, яг тэр аж ахуйн нэгжийн үйл ажиллагааг нэг их айхтар сайжруулахад нэг их тус юм болох болов уу даа. Зүгээр үүний хажуугаар энэ хуулийн төслийг хэлэлцэхэд тогтоолын төслийг хэлэлцэхэд бид нар нэг юм бодож үзмээр юм байна лээ. 34 хувь нь биш, 24 ч юм уу, 20 хувийг нь нээлттэй дуудлага худалдаагаар худалдаалаад 10, 15 хувийг нь тэнд ажиллаж байгаа ажиллагчдад нь яг ажиллаж байгаа хүмүүст нь ажиллаж байх хугацаандаа үнэ төлбөргүй хувьцаа эзэмших эрхийг нь өгмөөр юм байна лээ. Яагаад гэвэл тэр нэг гаднын банк ч юм уу, банк бус байгууллагатай мөнгөтэй хүн орж ирээд энэ одоо дулааны станц яаж ажилладаг юм, Багануур яаж ажилладаг юм гэдгийг мэдсээр байтал тэр хэмнэлт гаргах цаг хугацаа байхгүй байхгүй юу. Яг тэр дотор нь ажиллаж байгаа инженер, техникийн ажилчид, тэр жолооч, тэд нар чинь бол хаана илүү мөнгө үрэгдээд байна, хаана … /минут дуусав/

Т.Аюурсайхан: Ерөнхий сайд Оюун-Эрдэнэ хариулъя.

Л.Оюун-Эрдэнэ: Мөнх-Оргил гишүүнд талархаж байна. Яагаад гэхээр Их Хурлын гишүүд одоо яг энэ хэлэлцүүлгийн явцад хуульд тусгайлан заасан гэдэг чиг үүргийг Их Хурлын харьяа байгууллагуудаар нэгтгээд өгчихвөл энэ ямар ч ялгаваргүй болно оо. Хуульд тусгайлан заасан чиг үүрэгтэй байгууллагууд дандаа Их Хурлын харьяа байгууллагууд байгаа. Нөгөө дэд даргатай байна аа гэчихсэн ийм одоо заалттай чиг үүргүүдтэй. Тэгээд бид нар үүнийг ярьж байгаад шууд Засгийн газар бас тэр хуулиуд байхад бүгдийг нь ингээд хүчингүй болгоё гэж Их Хурал руу оруулж тэгээд шулуухан хэлэхэд зүрхлээгүй юм аа. Тийм учраас би бас одоо төлөөллийн төв байгууллага болсон парламентын эрхэм гишүүд та бүхэндээ бас тусламж гуйж байна. Их Хурлын харьяа байгууллагууд дээр байгаа, энэ хуулиар тусгайлан эрх өгсөн байгууллагууд, би бас шүүхийн тогтолцоог уриалж байна, энэ хэмнэлтэд, шүүх болон хууль хяналтын тусгайлсан эрх эдэлсэн байгууллагууд нэгэнтээ бид нарын хувьд 30 жилийн хугацаанд нийгмийн хүсэн хүлээсэн энэ одоо реформыг хийх гэж зориглож эхэлж байгаа учраас энэ дээр Засгийн газрын энэ байр суурийг дэмжиж одоо төсөв хэлэлцэх үед манлайлан оролцооч ээ. Мөнх-Оргил гишүүн бас та энэ дээр манлайлан оролцооч, бас манай Их Хурлын гишүүд үүнийг дэмжээч ээ гэж одоо чин сэтгэлээсээ хүсэж байна. Тэгвэл төрийн байгууллагууд, Засгийн газрын харьяа байгууллагууд нөгөө ялгавартай хандаагүй гэдгээр маш их сэтгэл хангалуун байх юм байна лээ. Маш их олон байгууллагууд байгаа, ийм асуудлууд байгаа, үүнийг хэлчихье ээ гэж бодож байна. 
Хоёрдугаарт, энэ төрийн өмчийг олон нийтийн хяналтад одоо оруулахтай холбоотой бид нар их удаан ярьсан л даа. Манай Энхбаяр гишүүн ч бас үүнийг их хөндөж гаргаж тавьсан. Одоо яг ингээд энэ тэр цаг ирж байгаа юм. Мэдээж одоо хэлэлцүүлгийн явцад энэ өөрчлөгдөх боломжтой. Олон хувилбарууд байгаа. Би бол нэг зарчим ярьж байгаа нь төсвийн дутаж байгаа орлогыг ямар нэгэн байдлаар энэ төрийн өмчийн компаниудын олон нийтийн хяналтын багцаас татаж авахыг бол хориглох нь зүйтэй гэж үзэж байгаа юм. Тэгэхгүй бол энэ тухайн үедээ зарцуулаад л, тэгээд л нөгөө компанидаа ч үр өгөөж байхгүй, ийм хүнд байдал руу оруулна. Хоёрдугаарт энэ дээр 5 хувиас хэтрэхгүй байх ёстой гэдэг ийм зарчмыг барьж байна. 1 үгээр хэлбэл нэг компани дангаараа их хувьцаа эзэмшихгүй, 34 хүртэл хувь байна гэж байгаа. Заавал хувьчлах бодлого явуулахгүй гэж байгаа юм. Заавал одоо үүнийг хийх гэж бас одоо хичээхгүй. Нэг үгээр хэлбэл нээлттэй. Тэгээд л одоо тэр 1 хувь ч байж болно, 2 хувь ч байж болно, аль болохоор олон нийт иргэдийн оролцоог хангая аа гээд. 
Сая таны ярьсан зүйл дээр бид нарын хувьд бас Засгийн газрын хурал дээр нэлээн ярьсан юм аа. Нэг үгээр хэлбэл төрийн өмчлөлийн тал дээр ажилчид нь тухайн үедээ эзэмшээд, одоо шилжүүлэхгүй авч гарч болохгүй ийм давуу эрхийн хувьцааг олгоод дотоод хяналтыг сайжруулах уу, эсвэл 34-өө арилжиж байгаа хэсэг дээр одоо энэ хяналтын хэсэг дээр байх уу гээд. Тэгээд энэ аль аль нь компанийн тухай хууль дээр бас боломжгүй. Энэ бол Их Хурлын онцгой бүрэн эрхийн асуудал аа гээд Хууль зүй, дотоод хэргийн сайд санал өгөөгүй. Тийм учраас энэ бол одоо хэлэлцүүлгийн явцад үндсэндээ яригдаж болох сэдэв гэсэн үг. Олон нийт бол янз бүрээр л харах юм байна лээ. Бид нар бас хэлэлцүүлэг хийж үзсэн. Яагаад одоо жишээлбэл энэ компанийн л ажилчид давуу эрхтэй байх ёстой гэж гэж харах хэсэг бас байх юм байна лээ. Дотоодод жишээлбэл хяналт сайжирвал хэмнээд хэмнэлтийн мөнгөө одоо бас тэр байгууллагынхаа соёлоор гаргах нь зөв гэж үзэх бас хэсэг байх юм байна лээ. Тийм учраас одоо яг энэ хэлэлцүүлгийн явцад яриад энэ дээр одоо бас нэлээн дуу хоолойгоо гаргаж ирсэн манай парламентын гишүүд нэлээн оролцоод, тэгээд энэ нь юутай ч энэ реформыг эхэлчихье. Хэрвээ сайн зүйлийг бид нар хийж чадвал 23 оноос дахиад илүү чухалчлах …/минут дуусав/

Т.Аюурсайхан: Улсын Их Хурлын гишүүн Сандагийн Бямбацогт асуулт асууна. 
Уучлаарай, Улсын Их Хурлын гишүүн Цэндийн Мөнх-Оргилд микрофон өгье. Асуултаа тодруулъя.

Ц.Мөнх-Оргил: Баярлалаа. Төрийн байгууллагуудад ялгаагүй хандах ёстой гэдэг Ерөнхий сайдын зарчмын байр суурьтай би санал нэг байна аа. Тэр ажиллагсад нь ажиллаж байх хугацаандаа хувьцаа эзэмшиж байдаг бол одоо дэлхий даяар ер нь сонгодог жишиг болчихлоо доо. Эмплай энд компанийн Эмплайн шипинг гээд үүнийг бол хэдүүлээ бас нэвтрүүлэх ёстой л юм байна лээ гэж би зүгээр хувьдаа бодоод байгаа юм. Түүнийг хэдүүлээ ярья хэлэлцүүлгийн үед. 
Энэ би нэг санаа хэлэх гэсэн юм аа. 270 цэцэрлэг бол маш чухал санал байгаа юм аа. Тэгэхдээ би бол сая Энх-Амгалан сайдын тайлбараас, Жавхлан сайдын тайлбараас ингэж ойлголоо. Газар хайгаад л худалдаж аваад л шинээр одоо барих дээрээ төвлөрөх биш байгаа бололцоогоо дайчилъя гэж байгаа юм байна шүү дээ. Энэ дээр Засгийн газрыг одоо нэг гуйх юм бол энэ манайд ерөөсөө болохгүй хүндрүүлээд байгаа юм энэ журам стандартууд байгаа байхгүй юу. Жишээ нь цэцэрлэгийн стандарт гээд аягүй хүнд стандарт тавьчихдаг. Тэгээд тэр стандартаа дагаж мөрдөөд хийх гэхээр ерөөсөө газар нь ч хүрдэггүй, нэг давхарт ч болдоггүй, ийшээ ч гарч болдоггүй, заавал ийшээ гарах ёстой … /минут дуусав/

Т.Аюурсайхан: Энх-Амгалан сайд 1 минут.

Л.Энх-Амгалан: Бид нар энэ цэцэрлэгийн хамрагдалтыг төр дангаараа авч явж чадахгүй гэдэг нь ойлгогдсон. Тэр тусмаа өнөөдөр энэ хамран сургах тойргийнхоо хүүхдүүдийг авч чадахгүй ингээд сугалаанд шилжчихсэн нэг ийм л нөхцөл байдал байгаад байгаа юм. Тэгэхээр одоо энэ төсвийн хэмнэлтээс бий болж байгаа хэмнэлтээс тодорхой хувийг энэ цэцэрлэгийн хамрагдалтыг нэмэгдэх чиглэл рүү зарж байгаа энэ мөнгийг бид нар бас яг үр бүтээлтэй одоо зарах энэ шийдлүүдийг л бид нар санал болгох гэж байгаа юм. Түүнээс биш юу юугүй одоо ингээд энэ шинэ цэцэрлэг бариад явчихна гэдэг асуудал бол биш. Тэгэхээр одоо байгаа яг тэр нөгөө нэг хамран сургах тойрог дээрээ яг цэцэрлэгтээ орж чадахгүй байгаа хүүхдүүд дээр л бид нар зөв шийдлүүд гаргая гэж байна. Тэгэхээр энэ хүрээндээ болбол бид нар энэ нэгдүгээрт өнөөдөр баригдчихсан байж байгаа хувийн хэвшлийн цэцэрлэгүүдийнхээ дөнгөж бид нар тавин наймхан хувийг л ашиглаж байгаа байхгүй юу. Тавин найман хувийг, цаад талд нь дөчин хоёр хувь бололцоотой байна гэсэн үг. 
Хоёрдугаарт бол энэ хүүхэд харах үйлчилгээ, өдөр өнжүүлэх үйлчилгээ гээд ингээд энэ цэцэрлэгийн их олон байгууллагын цэцэрлэг гээд их олон хэлбэрүүд байгаа. Одоо манай Мөнх … /минут дуусав/

Т.Аюурсайхан: Жавхлан сайдад микрофон өгье.

Б.Жавхлан: Мөнх-Оргил гишүүний асуултад нэмж хариулъя. Тэр IPO гаргах асуудал дээр ийм шүү дээ Мөнх-Оргил гишүүн ээ. Ер нь амжилттай болох ч нэг хэсэг байна. Амжилтгүй болох ч нэг хэсэг байна. Гэхдээ IPO гаргах хүртэлх тэр зам нь тэр андеррайтераа сонгоод андеррайтераа хийх энэ өөрийн энэ процесс чинь өөрөө аягүй том соёл болж гарч ирсэн. Энэ хугацаанд амжилтгүй боллоо, тэр хугацаанд тэр компани яг юу нь болж байна, юу нь болохгүй байна гэдэг нь аягүй ил болж байна. Үүнийгээ засаж янзлаад дараа нь дахиад IPO хийж оролдлого хийж болно. Амжилттайнууд нь амжилттай хийгээд тэр компани ашигтай ч бай, ашиггүй ч бай IPO нь амжилттай болоод олон нийтийн хяналтад 34 хувь нь ороод өөрсдөө 66-аа төр дээрээ байлгаад ингээд ард түмний хөрөнгө оруулагч нарын хяналтад оруулахаас ерөөсөө айж болохгүй, түүнээс ерөөсөө зугтааж болохгүй. Үүнийг бүр яаралтай хийх хэрэгтэй ийм байгаа юм, ийм бодлоготой л оруулж ирж байгаа.

Т.Аюурсайхан: Улсын Их Хурлын гишүүн Сандагийн Бямбацогт асуулт асууна. 
С.Бямбацогт: Зөвхөн Монгол Улс ч биш дэлхий нийтээр бас энэ эдийн засгийн хямралтай үед бүсээ чангалъя, илүү дутуу зардлаа хэмнэе гэж оруулж ирж байгаа төсвийн тодотголыг дэмжиж байгаа, дэмжиж байгаа. Ингэхдээ харин бас одоо хамгийн бага орлоготой орлогоороо зардлаа нөхөж чадахаа больчихсон төрийн үйлчилгээний албан хаагчдын цалинг нэмэгдүүлэх асуудлаас оруулж ирж байгааг бас баярлаж байгаа. Хамгийн бага цалинтай, тэтгэврээс доошоо цалин авдаг болчихсон энэ иргэдийн цалин 700-аас доошгүй мянгаар нэмэгдэх ёстой шүү. Харин энэ талдаа бас бид анхаарах ёстой. Үүнийг оруулж ирж байгааг бас дэмжиж байгаа. 
Асуух гэж байгаа асуултын бодлогын асуулт байгаад байгаа юм аа. Улаанбаатар хотод баахан сургууль, цэцэрлэг барина аа л гэж байгаа юм. Ер нь тэгээд хаана хүн аятай тухтай амьдрах орчин нөхцөл бүрдэнэ түүн рүү л тэмүүлдэг. Улаанбаатарт бүх юм бүтээд байвал Улаанбаатар руу л цуглараад байдаг, төвлөрөөд байдаг ганцхан таталцлын төвтэй болчихсон. Тэгээд үүнийг э дагаад эргээд л нөгөө нийгмийн сөрөг үзэгдлүүд, агаар орчны бохирдол, агаарын утааны асуудал, хөрсний бохирдлын асуудал, замын түгжрэлийн асуудал, сургууль, цэцэрлэг, эмнэлгийн хүрэлцээгүй байдал. Тийм болохоор уул нь бид нар Монгол Улсын одоо сая таван зуун мянган километр нутаг дээр амьдарч байгаа гурван сая иргэнээ яг л тэр өссөн төрсөн нутагтаа л аятай тухтай амьдрах бололцоог л бүрдүүлмээр байгаа юм л даа. Улаанбаатар хоттой адилхан таталцлын төвүүдийг тэр баруун бүстээ, зүүн бүстээ, төвийн бүстээ, өмнөд бүстээ яаж бий болгох вэ? Яавал тэр Улаанбаатарт өндөр орлоготой бага зардалтай амьдраад байна. Улаанбаатараас холдох тусмаа орлого нь багасаад, зардал нь нэмэгдээд амьдралын чанар муудаад байна. Үүнийг л шийдмээр байгаа юм л даа. Үүнийг шийдмээр байгаа юм. Үүнийг шийдэж чадахгүй бол бид нар одоо бас энэ асуудлыг шийдэх гэж олон жил ярьсан. Анх эхлээд одоо бүсийн нэмэгдэл, алслагдсан бүсийн нэмэгдэл гээд ярьсан шийдэж чадаагүй, бүсийн хөнгөлөлт гээд ярьсан, ямар ч байсан одоо мянгаас дээш алслагдсан аймгуудад аж ахуйн нэгжийн орлогын албан татварыг 10 дахин бууруулаад 1 хувь болгосон. Үүнээс цаашаа гацчихсан. Тэгвэл бид нар алслагдсан бүс нутагтаа тэр өндөр үнэтэй бензин шатахууныг хямд үнэтэй болгоё оо. Газрын тос боловсруулах үйлдвэр байгуулъя аа. Өндөр үнэтэй эрчим хүчийг нь хямд болгоё оо. Тэгээд Эрдэнэбүрэнгийн усан цахилгаан станц байгуулъя аа. Өндөр үнэтэй, хоёр дахин үнэтэй цементийг Улаанбаатартай адилхан болгож 2 дахин бууруулъя аа. Цементийн үйлдвэр байгуулъя аа. Ийм байдлаар зардлыг нь бууруулъя. 
Нөгөө талд нь бас ажилтай орлоготой болгоё оо. Малын гаралтай түүхий эд нь үнэ цэнэгүй байна, арьс шир нь хаягдаад байна аа, яс тос нь хаягдаад байна аа. Жилдээ нэг 1 сая малын гаралтай түүхий эд боловсруулдаг арьс шир, ноос ноолуур, яс тос, тэр дайвар бүтээгдэхүүн, адууны дэл сүүл, сарлагийн хөөр хялгас юу байдаг юм, үйлдвэрийг барьж байгуулъя аа. Ингэх юм бол нэг 2000 орчим ажлын байр бий болох нь, ажилгүй иргэд нь ажилтай болох нь, малчдын маань орлого нэмэгдэх нь гэдэг асуудал ярьсан юм аа уул нь. Гэтэл ингээд дэд бүтцийг нь шийдэж өгөөд, өгөхийн тулд 19 тэрбум төгрөгийн хөрөнгө оруулалтыг төсөвтөө тавьсан. Мөн одоо үйлдвэр технологийн паркийн эрх зүйн байдлын тухай хуулийг Их Хуралд өргөн барьсан. Их Хурал хэлэлцсэн. Ингээд явж байтал нөгөө асуудлыг маань нэлээн их хэмжээгээр төсвийг нь хасах нь л дээ. Тэр контор барьж байгаа конторыг дагаад одоо юу гэдэг юм, ажлын байр урсгал зардал, янз янзын зардлууд нэмэгддэг. Үүнийг хасах нь зөв өө. Нөгөө талдаа энэ асуудал шийдэх гээд байгаа юм. Алслагдсан бүс нутагт амьдарч байгаа ард иргэдийн орлогыг нэмэгдүүлэх, зардлыг бууруулах, ажил үүрэгтэй ажилтай болгох, үнэ цэнэгүй түүхий эд үнэ цэнэтэй болгох энэ бодлогыг л уул нь дэмжмээр байгаа юм л даа. Ингэх юм болбол энэ одоо шинэ Ховд үйлдвэрлэх бараг баригдах юм болбол улсын төсөв жилдээ 50 орчим тэрбум төгрөгийн орлого орох гээд байгаа юм. Ховд аймгийн одоо төсвийн дотоодын нийт бүтээгдэхүүн 2 дахин нэмэгдэх гээд байгаа юм. 2000 ажлын байр бий болох гээд байгаа юм. Гэтэл үүнийг нь дэмжээд уул нь үлдээчихсэн болбол энэ ажил маань улам нэмэгдээд одоо юу гэдэг юм. Улаанбаатар хотод биш Ховддоо сайхан амьдрах, нутагтаа сайхан амьдрах ийм бололцоо бүрдэх гээд байгаа юм л даа. 
Тийм болохоор энэ яавал энэ алслагдсан бүс нутгуудаа хөгжүүлэх вэ, энэ орлогыг нь нэмэгдүүлэх вэ, зардлыг нь бууруулах вэ гэдэг бодлогын хүрээнд бас нэг жоохон ялгавартай бодлого явуулмаар байна аа. Энэ тал дээр бас Ерөнхий сайдаа бас анхаарч өгөөч ээ. Та бас түрүүн бас бүлгийн хурал дээр ярьж байсан. Үнэхээр одоо Улаанбаатарт шийдээд байвал бид нар хөдөө орон нутгаас улам л хот руугаа тэмүүлээд байна.  Үүнийг л одоо болиулах бодлого, бидэнд бас бодлогыг нь бас өөрчлөх хэрэгтэй байгаа юм. 
Т.Аюурсайхан: Оюун-Эрдэнэ Ерөнхий сайдад микрофон өгье.
Л.Оюун-Эрдэнэ: Энэ төсвийн тодотголын нэг онцлог бол энэ төвлөрлийг бууруулах гэж бас олон жил ярьсан энэ асуудлаа бол нэг тийм бодитой шийдэл болгоё гэж байгаа юм. Одоо ингээд татварын шаталсан хөнгөлөлт 23 оноос хэрэгжинэ гэсэн үг. Хөдөө орон нутгийг зорьж байгаа, одоо ийм иргэдээ дэмжих ипотекийн зээл болон бусад бодлогыг цогцоор шийднэ гэсэн үг. Хөдөө аж ахуйн нэгж байгуулаад оффисоо гаргаад ажлын байр нэмж байгаа аж ахуйн нэгжүүдийг татварын цогц бодлогоор дэмжинэ гэсэн үг. Тийм учраас үүнийг бас хэлэлцүүлгийн явцад нэлээн тийм чанаржуулаад ингээд манай гишүүд маань идэвхтэй оролцвол энэ их тийм том бодлого байх болов уу гээд.

2 дахь бас яах вэ, зүгээр нэг зүйл, давхар гэхдээ бодохгүй бол болохгүй. Өнөөдөр хүн амын бараг 50 хувь Улаанбаатар хотод байна. Бид бас шулуухан хэлэхэд нийслэл Улаанбаатар хотоо бас жоохон дэндүүлчихсэн юм байна лээ. Одоо хөрөнгө оруулалт дөчхөн тэрбум төгрөг байсан. Өнөөдөр бид нар 440 тэрбумыг одоо гаргаад жил бүхэн ингээд гаргах гээд шахаад явж байгаа. Манай үүнийг бас нийслэлчүүд маань ойлгох болов уу гэж бас бодож байгаа. Орон нутгийнхаа гишүүдэд бас хүндэтгэлтэй хандах болов уу манай нийслэлээс сонгогдсон гишүүд. Өнөөдөр ч гэсэн цэцэрлэг орон нутагт бол зарим газар илүүдэлтэй байгаа. Гэтэл үнэхээр одоо гэр хороолол, тэгээд л хүнд байгаа нийслэл, хүүхдийн эрх зөрчигдөж байгаа, залуу гэр бүлүүдийн эрх зөрчигдөж байгаа, сургуулийн өмнөх боловсрол хүртээмжгүй болж байгаа. Энэ бол Монгол Улсын ирээдүй болсон хүүхдүүд, эрүүл мэндийн үйлчилгээ гэр хороололд хүнд байгаа, алслагдсан дүүргүүдэд хүнд байгаа. Тийм учраас энэ бас нэг тийм тэгш бус хандаж ирсэн зарчмыг Улаанбаатар хотын хувьд бас бид нар бодлогоор хандахгүй бол зөвхөн Улаанбаатар хот дангаараа үүнийг хүчрэхгүй юм байна лээ, манай дүүргүүд чинь үүнийг хүчрэхгүй. Тийм учраас энэ цэцэрлэгтэй холбоотой асуудал дээр, сургуулийн өмнөх боловсролтой холбоотой асуудал дээр, энэ эмнэлэгтэй холбоотой асуудал дээр энэ хэдэн төрөхтэй холбоотой асуудал дээр ингээд л нэг одоо бага багаар шийдэж байснаас нэг мөсөн ингээд шийдчих нь л зүйтэй гэж бодоод байгаа юм. Тийм ч учраас энэ, би хотын даргатай уулзсан юм. 200 тэрбумыг засгаас өргөн барья, 200 тэрбумыг та нар өөрсдөө төсөвтэй тодотгол хий. 09 сарын 01 гэхэд энэ асуудлыг шийдье, өөр ямар цогц арга барил байж болох вэ бүгдийг нь гаргая аа гээд. Яг үүнтэй адилхан, одоо энэ төвлөрлийг сааруулах бодлого дээр ч гэсэн бас нэг ийм том реформ хийчихье. Хэмнэлт дээр ч гэсэн одоо хэдүүлээ ингээд нөгөө яриад л яваад байдгаа больё, тэгээд шийдвэл шийдээд л чадахгүй бол чадахгүйгээ хэлээд л, байгаа байдлаа үнэнээр нь хэлээд ингээд явахгүй бол хуваагаад л байдаг, хуваагаад л байдаг, энд тэнд гал унтраагаад л байдаг, гал унтраагаад л байдаг, тэгээд л хүлээлт үүсгээд л байдаг, хүлээлт үүсгээд л байдаг гээд нэг ийм байдлаар явсаар байгаад одоо шийдсэн ч юм байхгүй, шийдээгүй ч юм байхгүй нэг ийм байдал руу орчхож. Одоо үүнийгээ хэдүүлээ ингээд нэг томоохон түвшинд ингээд шийдээд явах нь бол хамгийн зүйтэй байх аа. 
Энэ дээр мэдээж алслагдсан аймгууд, бүсчилсэн хөгжлийн үзэл баримтлал шулуухан хэлэхэд парламентын энэ сонгуулийн тогтолцоог ч гэсэн бид нарын хувьд бол одоо нэлээн авч үзэж агуулга талаас нь харахгүй бол бас болохгүй ийм хугацаа ирчихжээ гээд. Нийслэлчүүддээ хандаж хэлэхэд бас Засгийн газар одоо байгаа хамгийн одоо сүүлийн гэх юм уу боломжоо шавхаж тэр LRT буюу хөнгөн галт тэрэг дээр Засгийн газар баталгаа өгч байгаа юм. Яагаад гэхээр энэ өөрөө одоо их тийм чухал зүйл юм аа л гэж үзэж байгаа. Тийм учраас энэ түгжрэлтэй холбоотой асуудлыг бас ингээд хараад яваад байж болохгүй. Засгийн газар бүх тал дээр одоо ингээд хот, Улаанбаатар хотоос сонгогдсон гишүүд хэдийгээр энэ одоо цаашдаа төвлөрлийг сааруулах бодлого явах ёстой ч гэсэн өнөөдөр байгаа асуудлаа бас шийдэх нь зөв … /минут дуусав/

Г.Занданшатар: Сандагийн Бямбацогт гишүүн тодруулж асууна аа. 
С.Бямбацогт: Тэгэхээр Улаанбаатар хотод тулгамдсан асуудлаа шийдэх нь зөв өө. Энэ ч хүрээнд би бас 2022 оны төлөвлөгөө боловсруулах ажлын хэсгээ ахалж байхдаа энэ замын түгжрэлийг бууруулах хүрээнд 420 тэрбум төгрөг суулгаж өгсөн. Сая цэцэрлэг, сургуулиуд нэмэх гэж байгаа бол дэмжиж байгаа. Гэхдээ нөгөө талдаа тэр ажлын байр бий болгож байгаа хөдөө орон нутагт тийм ээ, Улаанбаатар хот руу нүүхгүй нутагтаа амьдрах бололцоо боломжийг бий болгоход хийж байгаа хөрөнгө оруулалтаа хасаад баймааргүй л байна л даа. Тэр 2000 ажлын байр бий болгох, тэр 50, 60 тэрбум төсвийн орлого олох энэ парк дээр анхаармаар байгаа юм аа. Яг үүнтэй адилхан бас одоо Ёндон сайдаас би асуух гээд байгаа юм. Түрүүн бас асууж хариулж байсан. Газрын тос боловсруулмаар байна аа гэж. Улаанбаатараас илүү одоо Ховдод, Баян-Өлгийд, Увсад бензин шатахуунд 500 төгрөгөөр илүү өндөр үнэтэй, хамгийн их нэрвэгдэж байгаа. Энд одоо эрх зүйн орчныг бүрдүүлээд өгчихье өө. Үйлдвэр байгуулъя гэсэн хөрөнгө оруулагчид байна аа, хувийн хэвшлийнхэн. Та бол ажил нь нэлээн сайн явж байгаа гэж ярьж байгаа. Одоо ганцхан тэр хүмүүс чинь юу хүлээгээд байна. Хууль, эрх зүйн орчин байхгүй байгаад байна. Бага оврын газрын тос боловсруулъя, Дорноговиос Ховд руу, Улаанбаатар … /минут дуусав/

Г.Занданшатар: Гэлэнгийн Ёндон сайд 1 дүгээр микрофон.

Г.Ёндон: Бямбацогт гишүүний асуултад хариулъя. Энэ Уул уурхай, хүнд үйлдвэрийн яамны 2020-24 оны яамны үйл ажиллагааны хөтөлбөрт болохоор бол Ховд аймагт энэ бага оврын мини үйлдвэр барина гэсэн ийм төсөл орсон байж байгаа. Энэ төслийг хэрэгжүүлэх компани нь болохоороо би өнгөрсөн удаа бас тайлбарлаж байсан. Ер нь бол бичиг баримтад өнөөдрийн байдлаар бол байгаль орчны дүгнэлт зэрэг бичиг баримтууд нь бол гарчихсан байж байгаа. Техник эдийн засгийн үндэслэл ойрын хугацаанд энэ яах вэ өмнө нь бол энэ Замын-Үүдэд бага оврын үйлдвэр барьсан ийм туршлагатай, тэгээд энэ тодотгол дээрээ үндэслээд шинэчлээд техник эдийн засгийн үндэслэлийн ойрын үед өргөн барина гэсэн. Уулзаж бид нар энэ талаар асуудлыг бол ярилцсан байж байгаа. Гол асуудал бол техник эдийн засгийн үндэслэл дээр бол хийн кондинсатороос бүтээгдэхүүн үйлдвэрлэнэ ээ гэж байгаа. Яг тийм үйлдвэр барих тохиолдолд бол асуудал байхгүй стандарт бүх юм бол болно гэж байгаа. Хэрвээ … /минут дуусав/

Г.Занданшатар: 1 дүгээр микрофон гүйцээж хариулъя, товч тодорхой л хариулчхаарай. 

Г.Ёндон: Тэгэхээр стандартын хувьд Бямбцогт гишүүний асуудал байж байгаа. Түүнийг бол яах аргагүй шийдэх ёстой, шаардлагатай байж байгаа. Төсөл хэрэгжүүлэгчдээ болохоор бол манай газрын дарга нар бүгд уулзаад ярилцаад энэ асуудал дээр бол бид нар санал оруулъя гэж байгаа. Гол нь хийн конденсатор хийх ёстой бол түүгээрээ л хийх ёстой. Түүнээс хийн конденсатор хийнэ гэчхээд дараа нь одоо оруулж ирээд тосны бүтээгдэхүүн хольж брендинг хийх гэх асуудлыг бол бас ярихгүй гэж үзэж байгаа юм. Баярлалаа.

Г.Занданшатар: Сандагийн Бямбацогт гишүүн тодруулъя.
С.Бямбацогт: Тэгэхээр мэдээж чанартай стандартын шаардлага хангасан технологийн дагуу бас үйлдвэрлэл явуулах ёстой. Хамгийн гол нь тэр компанийнхан чинь хууль, эрх зүйн орчин бүрдүүлж өгөөч ээ гэсэн асуудал яриад байгаа юм. Үүнийг та анхаараач ээ. Энэ дээр одоо ямар бодлого, байр суурь баримтлах юм бэ? Энэ дээр нь хариулаад өгөөч. 
Дараагийн асуудал бол ерөөсөө л Улаанбаатарт орлого өндөртэй, зардал багатай, ажилтай орлоготой байгаад байдаг болохоор Улаанбаатарт бол хүмүүс тэмүүлээд нүүгээд байна л даа. Хөдөөд зардал өндөртэй, орлого багатай, ажил байхгүй, орлого байхгүй. Тийм болохоор л энэ дээр бид нар тийм үү, тэр нутагтаа сайхан амьдрах хүн болгон тэр өссөн төрсөн газартаа сайхан амьдрах бололцоогоо л бүрдүүлж өгөх энэ одоо томоохон бодлого дээр бас Ерөнхий сайд бас анхаарч байгаад энэ бас томоохон бодлогын бас өөрчлөлт хийнэ гэж одоо хэлж байгаад бас баярлаж байгаа. Энэ тал дээр бас энэ төсвийн тодотголын хүрээнд бид нар бас тодорхой эхлэлүүд тавимаар байна аа. Энэ тал дээр бас манай Засгийн газраас холбогдох байгууллагуудад саналаа оруулж ирэх юм бол дэмжээд ажиллах бэлэн байгаа шүү гэдгээ бас хэлье. 
Ёндон сайд нэмээд хариулчих уу? Эрх зүйн орчин дээр, та.

Г.Занданшатар: Ёндон сайд 1 номер.

Г.Ёндон: Эрх зүйн орчны хувьд бол стандарт холбоотой асуудал байж байгаа юм. Тэгээд үүнийг бол одоо тусгай хууль, эрх зүйн орчин гэж ярихгүй. Энэ бол стандартыг бид нар Засгийн газрын хуралдаанаар хэлэлцэх тийм боломжтой гэж бол ярилцсан байж байгаа. Гэхдээ яг ямар стандарт яаж өөрчлөх вэ гэдэг дээрээ нэлээд ярилцах ёстой асуудал байгаа. Түүнээс хуульд өмнө нь гаргасан онцгой албан татварын хууль дээр бол өөрчлөлт оруулах шаардлага байхгүй гэж үзэж байгаа. 
Г.Занданшатар: Дамдинсүрэнгийн Өнөрболор гишүүн асуулт асууна.

Д.Өнөрболор: Төсвийн тодотголыг дэмжиж байна аа. Төсвөө тэлсээр байгаад ер нь улсын төсөв, нийт эдийн засгийн 40-өөд хувь болчихлоо. Дандаа сордог баялаг бүтээх биш ийм хэт данхайсан төсөвтэй болчихлоо, энэ агуулгаараа болбол өнөөдөр сууриар нь одоо реформын шинэчлэлийг хийхийг зорьж байгаа Ерөнхий сайдын бодлогыг дэмжиж байна аа. 
Төсвийн тодотголоор энэ төсөв, мөнгөний одоо суурь харилцаа болсон орлогын гол эх үүсвэр рүүгээ тодотголын эх үүсвэрийг бол чиглүүлэх болов уу гэсэн одоо хүлээлт байлаа. Тэгээд Сангийн сайдаас энэ орлогын эх үүсвэртэй холбоотой бас хэд хэдэн асуулт асууя аа гэж бодож байна аа. 
Энэ иргэд баялаг бүтээгчдэд очдог энэ татварын дарамт өндөр хэвээр байгаад байна аа. Яг энэ хүнд үед НӨАТ 3 их наяд, орлогын албан татвар болбол 2,9 их наяд. Энэ татварууд бол өмнөх жилийнхээсээ 20 гаруй хувиар их байгаа. Тэгэхээр аж ахуйн нэгжүүд үйл ажиллагаа маань ингээд хумигдчихсан байж байна, тийм үү, тэгэхээр орлого олох боломж нь болбол маш их хүндэрсэн байж байгаа энэ цаг үед энэ орлогыг бол олох, биелэх боломжтой юу гэж асуумаар байна. 
Дараагийн нэг асуудал нь уул уурхайн о орлого тасалдалтай яваа, уул уурхайгаас болбол 4,3 их наяд төгрөгийн орлого олно оо гээд төсөвлөсөн байдаг. Тэгээд өнгөрсөн жилийн нэгдүгээр улиралтай харьцуулах юм бол 60 гаруй хувиар болбол хоцрогдолтой явж байгаа. Тэгэхээр энэ хил гааль, боомтын асуудал дээр одоо яг энэ янзаараа гацсан хэвээрээ байх юм бол биелэх боломж ер нь яг хэр байгаа вэ? Яг найдвартай баталгаатай орлогын эх үүсвэрийг бий болгоно оо гэж Сангийн яам тооцоолж төлөвлөсөн үү? Гадаад харилцааны яам тодорхой яг энэ дээр бол гэрээ хэлэлцээр хийсэн үү? Яг ийм хямралын цаг үед бид бас төсөөллөөр биш яг бодит тоон дээр ажил хэрэгч бас ийм тодорхой прагматик байх хэрэгтэй байна л даа. 
Дараагийн нэг асуудал нь бол бас энэ цахим бодлого, цахим хөгжлийн тухай бид нар бас яриад л байдаг, уул нь Ерөнхий сайдын санаачилга, энэ эдийн засгийн реформ, цахим бодлоготой холбоотой энэ цаг үеийн тулгамдсан асуудлыг бол маш сайн санаачилж гаргаж ирсэн байдаг. Тэгээд энэ хэрэгжилт дээрээ очоод ер нь асуудал байна уу гэж бол харагдаад байгаа юм аа. Яг бидэнд ирсэн энэ материал дээр ингээд харах юм бол бичиг хэрэг тэгээд хэвлэгч хувилагчийн тийм ээ, зарим нэг зардлыг хэмнэх ийм цахим болгох тухайд л одоо төдийхөн орсон байх жишээтэй. Тэгэхээр энэ цахим шилжилт бол одоо маш их том хэмнэлтийг авч ирэх бүрэн боломжтой. Өнөөдөр Монгол Улсад 1,2 сая хүн хөдөлмөр эрхэлж байгаагийн 5 хүний 1 нь бол өнөөдөр төрд ажиллаж байна аа. Тэгэхээр энэ хямралаас гарахад одоо бид энэ цомхон маш чадварлаг бүтээмжтэй төрийн бүтцийг бий болгож болно шүү дээ. Тэгэхээр энэ яам агентлагууд энэ газруудын ажил үүргийн давхардал чиг үүргийн хувьд нэгтгэж болох энэ боломжийг бас дахин нэг судалж тийм ээ, одоо яг энэ хэмнэлт, цахимжилт хоёрыг болбол хооронд нь бас уялдуулах асуудал маш их чухал юм байна аа гэж харагдаж байна аа. 
Дараагийн 1 асуудал нь бол энэ хөрөнгө оруулалт дотроо эрчим хүчний эх үүсвэрийг шийдэх энэ томоохон дэд бүтцийн төслүүд байхгүй харагдаад байх юм. Энэ дээр ямар нэгэн шийдэл, гаргалгаа байгаа юу? Ер нь болбол энэ бас нэлээн одоо том хүндрэл аюулыг бий болгох бас ийм нөхцөл байдалтай байгаад байгаа юм байна лээ шүү дээ. Баярлалаа.

Г.Занданшатар: Болдын Жавхлан Сангийн сайд хариулъя.

Б.Жавхлан: Өнөрболор гишүүний асуултад хариулъя аа. Өнөрболор гишүүн маань бас олон сувгаар мэдээлэл авах боломжтой юм гишүүн. Энэ дээр бас манай энэ татварын энд ямаршуу дарамт учруулдаг вэ энэ статусаар та судалгаануудаа хараарай. Манайх татварын дарамт одоо бага 178 дахь улс шүү дээ. 178 дахь улс татварын системээрээ. НӨАТ-аараа 160 улсаас 130 дахь нь. Тэгэхээр НӨАТ-ын дарамт бол манайх НӨАТ-ын болон татварын дарамт бол манайх маш бага улс. Татвар төлдөг компаниудын 95 хувь нь 1 хувийн татвар төлдөг, 95 хувь нь. Тэгээд нэгдүгээр улирлын байдлаар буюу үндсэндээ бид 2021 онд эдийн засгийг идэвхжүүлэх Засгийн газрын бодлогын үр дүнд тэр инерц явж байгаа гэж харж байгаа. Бид төсвийн орлого бүрдүүлэлт 98 хувьтай гарсан. Би түрүүн гишүүний асуултад хариулахдаа бас хэлж байсан. Та байгаагүй байх аа. Энэ 1 дүгээр улиралд 98 хувьтай гарсан шүү дээ. 98 хувьтай гарсан. Энэ удаагийн төсвийн тодотгол дээр бол бид 2, 3, 4 дүгээр улирлууд дээр экспортын хэмжээ иймэрхүү байдалд үргэлжлэх юм бол төсвийн орлого бүрдүүлэлтэд сайнаар нөлөөлөхгүй нь ээ. Тийм ч учраас одоо төсвийн зардал талдаа эрсдэл гарах учраас одоо инфляцаа ч бодсон энэ үнийн хөөрөгдөл үүнийг бодсон аль аль одоо макро тэнцвэрээ хангах үүднээс тодотголыг ингээд өргөн барьж байгаа юм. Тэгэхээр орлого бүрдүүлэлт дээр бол бид гол нь экспорт дээрээ л харах хэрэгтэй. Экспорт дээрээ харах хэрэгтэй. Дээрээс нь төв банкны мөнгөний бодлого хатуурч байгаатай холбогдуулж энэ төсвийн бодлогын үүнтэй уялдуулах хэрэгтэй. Өөрөөр хэлбэл бид нар жоохон нэмэр болох хэрэгтэй байгаа юм Төв банканд. Ийм богино хугацааны энэ нөөцийн шоконд энэ төлбөрийн тэнцлийн шоконд орчихсон байгаа энэ үед бид төв банкныхаа валютын нөөц дээр одоо авчраад ирэх, чирээд ирэх ямар л одоо төрийн төсвийн ийм ямар боломжууд байна? Бүх боломжоороо ингээд ажиллаж байгаа. 
Ер нь одоо бид жишээ нь Эрдэнэс таван толгой компани дээр одоо энэ зарахад бэлэн болчихсон гэрээлчихсэн байгаа 50 сая тонн ийм нүүрсээ бид ер нь бол ингээд бэлэн болгочихсон. Үүнийг гагцхүү гаргах, энэ жил болбол бид нар бүр 36 сая тонн гэж байсан боловч энэ нийт потенциалдаа бол үнэхээр хүрэхээргүй байна. 20-30 хувь дээр нь л ингээд явж байгаа. Гадна талд үнийн хувьд бидний төсөөлж байснаас бас бидэнд харьцангуй ээлтэй байгаа учраас энэ зөрүүгээрээ бага зэрэг нөхөөд ингээд явж байна аа. 
АМНАТ дээр болбол тасралттай явж байгаа, гол тасралттай явж байгаа маань АМНАТ л байгаа юм. Бид хэмжээгээрээ бол багасчихсан, тэгэхдээ саяын миний хэлдэг үнийн зөрүүнээсээ бол бага хэмжээгээр буцааж эргэж нөхөөд ингээд явж байгаа.

Цахимжуулалт бол мэдээж яг төсвийн хэмнэлтийн энэ бодлогын нэг томоохон хэсэг болно оо. Энэ ковидын 2 жил бидэнд ямар төрлөөр яаж хэмнэлт хийж болох вэ гэдгийг маш тодоор харуулж өгсөн байгаа юм. Энэ туршлага дээрээ үндэслээд энэ хэмнэлтийн хууль дээр энэ олон төрлийн үйл ажиллагаануудаа цахим хэлбэрээр явуулах уулзалт, хурал, семинар энэ бүхнийг одоо бид нар цахимаар яаж хийж болдог юм бэ, яаж зардал хэмнэж болдог юм бэ гэдгийг харж чадсан. 
Дээрээс нь бичиг хэргийн зардлууд. Бичиг хэргийн зардлыг бол бид цахим хэлбэрээр бүрэн хэмнэж болох ийм боломжтой юм байна аа. Манай яамнуудаас 13 яамнуудаас одоо бүрэн цахим хэлбэр рүү оруулчихсан гаднаас бичгээр албан бичиг хүлээж авдаг, гадагшаа явуулахдаа албан бичгээр явуулдаг. Дотроо бол бүрэн цахимжсан ийм яамнууд ч байгаа. Тэгээд энэ нь бол энэ хэмнэлтийн хуулиар аажим аажмаар бүх одоо энэ цахим засаглал руугаа шилжээд ингээд явна аа. 
Мөн манай энэ цахим засаглал и-монголиа энэ манай Улаанбаатар хотын төвлөрөл … /минут дуусав/

Г.Занданшатар: Нансалын Тавинбэх сайд.

Н.Тавинбэх: Өнөрболор гишүүний асуултад хариулъя аа. Монгол Улсын эрчим хүчний салбарын өнөөгийн бодитой нөхцөл байдлын талаар сүүлийн үед бид нар бас их ярьж байгаа. Тэгээд энэ бид нар бодитой байдлаа нийгэмд ойлгуулах нь тулгамдсан асуудлаа шийдэх бас нэг хүчин зүйл болно оо гэж ингэж харж байгаа. Та зөв хөндсөн байна. Тийм, өнөөдөр эрчим хүчний салбар үйлдвэрлэлийн хүчин чадал хэрэглээнээсээ дутчихсан олон эх үүсвэр болоод цахилгаан дамжуулах, түгээх сүлжээний ашиглалтын хугацаа дуусчихсан, цаашид найдвартай, тогтвортой хангамжид ашиглах ийм боломжгүй нөхцөл байдалд үйл ажиллагаа явуулж байна. 
Засгийн газрын үйл ажиллагаа, Шинэ сэргээлтийн бодлогод энэ тулгамдсан асуудлыг шийдэх зорилгоор олон төсөл, хөтөлбөр орсон байгаа. Зөвхөн Шинэ сэргээлтийн бодлогод гэхэд шаардлагатай 23 арга хэмжээг оруулж өгсөн байгаа. Шинэ үүсвэр барих, бүс нутгийн хэрэглээг эх үүсвэртэй холбох дэд бүтцийн ажлууд байгаа. Тэгэхээр энэ 23 төсөл, арга хэмжээнд 14,4 их наяд төгрөгийн санхүүжилт хэрэгтэй. Өнөөдрийн байдлаар бол бид нар нэг 7,9 нь санхүүжилт нь тодорхой болчихсон, ажил нь бол явагдаж байна. Үлдсэн төслүүд дээр болбол санхүүжилтээс шалтгаалаад тодорхойгүй хугацаагаар хойшлогдох шинжтэй байна аа. Энэ бол цаашдаа одоо байгаа нөхцөл байдлаасаа хүндрэлээсээ гарч чадахгүй ээ л гэсэн үг. Тэгэхээр одоо бид илүү эрчимтэй ажиллах, санхүүжилтээ босгох шаардлагатай байна. Тэгээд нөхцөл байдал бол амаргүй байгааг бид бүгдээрээ мэдэж байгаа. 
Түрүүн Ерөнхий сайдын танилцуулгад бас дэлгэрэнгүй гарсан. Өнөөдрийн хувьд болбол бид Таван толгой дулааны цахилгаан станцын тендерийн үнэлгээ хийгдэж байна. Ганцхан тендер ирсэн, тэгээд бас урьдчилсан байдлаар надад өгч байгаа мэдээллээр шаардлага хангасан тендер биш байна аа гэдэг ийм юм хэлж байгаа, аягүй бол дахиж зарлаж болзошгүй байгаа. Батарейн цэнэгт хураагуур Улаанбаатар хотод шинээр баригдахаар төслийн хөтөлбөрт тусгагдсан. Үүний санхүүжилт бол шийдэгдчихсэн бас үнэлгээ хийгдэж байна. Гадна, дотнын энэ чиглэлээр нэлээн сайн ажилладаг 12 компани орсон. Энэ гадна, дотнын төслөөр санхүүжигддэг ажилд барилга угсралтын ажил эхлүүлэхэд нэг хүндрэлтэй зүйл байгаа нь бол энэ банктай хамтарч үнэлгээ хийдэг. Банкан дээр бол бас их уддаг юм байна. Одоо жишээлбэл энэ батарей цэнэгт хураагуур дээр үндсэндээ бид нар 6 сар шахуу ажиллаж байна. Бид одоо банканд байнга хүсэлт тавьдаг боловч тийм шуурхай хандаж өгдөггүй юм байна аа. Цаанаа бас нухацтай хандах гэсэн алдаа оноо гаргахгүй байх тийм бодол байдаг байх. Гэхдээ хэтэрхий их удаж байгаа. Бид шаардаж байгаа. 
10 аймгийн дулааны станцын хувьд бол бид нар 7 дээр нь гэрээ хийчихсэн. Одоо ингээд 05 сарын 01-ний дотор ажлаа эхэлнэ ээ гэдэг ийм мэдэгдлийг гүйцэтгэгч бидэнд өгч байгаа. Гэхдээ бас энэ бараа материалын үнийн өсөлттэй холбоотойгоор хүндрэлүүд байна. Үнэ өсөх шаардлагатай байна гэдэг зовлон жаргалыг бол бидэнд яриад байгаа. 2 аймгийнх нь хувьд болбол шалгарчихсан компани нь гэрээ хийхгүй байж болзошгүй ийм нөхцөл байдал саяхнаас одоо бас мэдэгдээд байна бидэнд. Гол шалтгаан бол үнийн өсөлттэй холбоотой. 1 аймгийн хувьд болбол шүүхийн маргаантай байгааг би өмнө нь хэлж байсан. 
Дулааны станц 3-ын хувьд бол өргөтгөл Оросын холбооны улстай хамтарч хийхээр эртнээс ярьж хэлсэн. Тэр яриа хэлцлийн дагуу бол бид нар Оросын холбооны улсын төлөөллийн компани дээр техник эдийн засгийн үндэслэлээ хийж байна. Энэ оны 07 сар гэхэд бол хийгдчихнэ ээ, хийгдчихвэл бид дараагийн санхүүжилт босгох, гүйцэтгэх, шалгаруулах ажилдаа орно. 
Эрдэнэбүрэнгийн усан цахилгаан станцын хувьд бол Монголын Засгийн газраас хамаарах бүх ажил бэлэн болсон. Ганцхан Хятадын дотоод экзим банкны журмаар 250 сая доллароос дээш … /минут дуусав/

Г.Занданшатар: Чинбатын Ундрам гишүүн асуулт асууна аа.

Ч.Ундрам: Төсвийн тодотголыг дэмжиж байгаа юм аа. Ер нь бол манай улсын хувьд бараг түүхэнд байгаагүй анх удаа их хэмжээний хэмнэлт хийж үргүй зардлыг бууруулсан Ерөнхийлөгч, Улсын Их Хурал, Засгийн газар гээд бүгд хэмнэлт хийж байгаа ийм одоо дараа дараагийн үедээ маш том үлгэр дуурайлыг үзүүлж байгаа ийм алхам болж байна гэж бодож байгаа. Дээрээс нь энэ төрийн хэмнэлтийн тухай хууль гээд анхдагч хууль байгаа. Энэ ч гэсэн одоо цаашид мөрдөгдөөд, улам сайжраад явах байх аа гэж бодож байгаа. 
Асуултын хувьд энэ орлого тал дээр төсвийн архи, тамхины онцгой албан татвар ерөөсөө нэмэгдээгүй байна тодотголоор. Тэгээд бид нар энэ тансаг хэрэглэл, архи, тамхины онцгой албан татварыг ер нь нэмэх тийм бодлого баримтална гэж ярьж байгаа гэж ойлгож байгаа. Тэгэхээр үүнтэй холбоотой тооцоолол юм хум оруулахгүй юм уу гэдэг асуудал байна. 
Агаарын бохирдлын төлбөр бас бууруулчихсан байна. Тэгэхээр энэ ямар учиртай юм бэ? Нэлээн хэдэн тэрбум төгрөгөөр бууруулчихсан байна. НӨАТ-ын татварын орлогыг бас нэмэгдүүлчихсэн байна. Энэ одоо ямар учиртай, ямар үндэслэлтэйгээр нэмэгдүүлсэн юм бол? 
Хувьцааны ногдол ашгийг бол нэмэгдүүлсэн байна. Энэ төсвийн тодотголоор бодвол одоо нөгөө төрийн өмчит үйлдвэрийн газруудынхаа үйл ажиллагааг илүү сайжруулж, төсөвт төвлөрүүлэх мөнгийг нь нэмнэ гэж бодож байгаа байх. Гэхдээ өмч хувьчлалын орлого тэг, тэг гэчихсэн байна. Тэгэхээр нөгөө нэлээн олон компаниудаа хувьчилна гээд байгаа. Тэгэхээр эндээс ямар нэгэн орлого төвлөрөхгүй гэж үзэж байна уу гэсэн асуулт.

Дараагийнх нь импортын хүнсний ногоог орлох дотоодын үйлдвэрлэлийг дэмжинэ, хүүгийн татаасыг төсвөөс олгоно, 1 хувийн хүүтэй ийм зээл олгоно оо гэсэн ийм танилцуулга дээр бол ингээд биччихсэн байна л даа. Ер нь бол өнөөдрийн ер нь сүүлийн энэ 2, 3 жил ковидын үед хил, гааль хаалттай энэ үед бол бид нарт энэ хөдөө аж ахуй ямар чухал юм бэ гэдгийг маш сайн ойлгуулсан гэж бодож байна. Тэр дундаа хүнсний аюулгүй байдлаа хангах, гадаад улсаас хараат бус байхад ерөөсөө бид нар энэ жижиг, дунд үйлдвэрлэгчдийг өрхийн аж ахуйг энэ хүнсний чиглэлээр нэлээн сайн дэмжих ёстой юм аа. Тэгэхээр яг энэ өрхийн аж ахуй руу энэ зээл чинь яг чиглэж чадах уу. Яг ямар одоо журмаар явуулна аа гэж бодож байгаа юм бэ? Өрхийн аж ахуйнуудыг бүгдийг нь хүлэмжтэй болгоод маш тодорхой, логистикийн системтэй болгочих юм бол манай улсын хувьд бол ард түмний орлого нэмэгдэхээс гадна хүнсний аюулгүй байдлыг хангана аа гэж бодож байгаа юм. 
Дараагийнх нь энэ орон нутагт анх удаа орон сууц авсан иргэдийн ипотекийн хүүгийн 50 хувийг төсвөөс, урьдчилгаа төлбөрийн 60 хувийг зээлийн батлан даалтын сангаас батлан даана аа, 5600 хүн хамрагдах боломжтой гэсэн танилцуулга дээр байна. Тэгэхээр энэ 21 аймагт бүгдэд нь одоо анх удаа залуу өрхүүд байр авах юм бол хүүгийнх нь 50 хувийг улсаас шууд тухайн одоо сар болгон хийгээд байна гэсэн үг үү. Яг ямар нарийн журмаар явах юм бол. Үүнийг бас нэлээн сайн тайлбарлаж өгөөч ээ гэж хэлмээр байна. 
Эцэст нь энэ бас түлшний асуудлыг яримаар байна аа. Манайх энэ Дорнод аймагт Дачин тамсаг гээд түүхий эд экспортолдог нэг ийм компани маш олон жил үйл ажиллагаа явуулаад байгаа, бүтээгдэхүүн хуваах гэрээтэй гэж байгаа. Тэгэхээр энэ хүмүүстэйгээ тохиролцоод түүхий түлш, түүхий бүтээгдэхүүн гаргасныхаа оронд нь боловсруулсан бензин түлш оруулж ирэх тийм тохиролцоо хийж болдоггүй юм уу? Тэгвэл яг энэ одоо эдийн засгийн хүнд хойд хөрш одоо ийм хүнд нөхцөл байдалд байгаа үед бид нарт бас энэ түлшний асуудал дээр нэлээн нэмэр … /минут дуусав/

Г.Занданшатар: Сайн байна. Хэн хариулах билээ? Асуулт хариултын цаг явж байна аа. Болдын Жавхлан сайд хариулъя.

Б.Жавхлан: Би Ундрам гишүүний ипотектэй холбоотой асуултад нь хариулъя аа. Та зөв ойлгосон байна аа. Энэ одоо юу гэдэг юм. Улаанбаатар хотоос орон нутаг руу шилжиж очсон залуу гэр бүлүүд зөвхөн биш шүү. Ерөөсөө л орон нутагт нь амьдардаг байсан ч гэсэн, эндээс шилжиж очсон ч гэсэн, орон нутагт баригдсан орон сууцнаас ипотекийн зээлээр дамжуулж эхний удаа анх удаа байр авч байгаа бол ипотекийн зээлийн хүүгийнх нь 50 хувийг нь төрөөс татаас хэлбэрээр хөнгөлж өгье өө гэж байгаа юм. Байр авахад нөгөө 30 хувиа төлөхөд нь, түүнийх нь 60 хувь дээр нь одоо 100 сая төгрөгийн зээл байлаа гэхэд 30 хувь 30 сая түүнийх нь 60 хувь гэхээр 18 сая төгрөг дээр нь Зээлийн батлан даалтын сангаас хэрвээ иргэн өөрөө хүсвэл батлан даалт гаргаж өгье өө гэж байгаа юм. Тэр 60 хувь бол хөнгөлж байгаа хэлбэр биш шүү тийм ээ, түүнийгээ бол эргүүлж төлнө, тийм, тэгэхдээ эргүүлж төлнө гэдгээ хойшоо шийдчихээр дараа нь ирээдүйд өөр дээр нь бас төлбөрүүд нэмэгдэх учраас түүнийгээ яршигтай гэж бодож байвал өнөөдөртөө боломжтой бол төлөөд явна. Ирээдүйд одоо болох дарамтаа би даана аа гэх юм бол иргэн хүсвэл өнөөдөр 60 хувийн батлан даалтыг Зээлийн батлан даалтын санд хандаад ингээд аваад явах боломжтой. Үүнийг харин бид нар өнгөрсөн жил энэ 10 их наядын хөтөлбөр хэрэгжүүлэхэд Зээлийн батлан даалтын сангийн хууль дээр тэд нар чинь зөвхөн урьд нь нөгөө нэг жижиг, дунд үйлдвэрлэлд л баталгаа гаргаж өгдөг байсан бол орон сууц гээд нэмээд оруулчихсан бид хууль дээр нь. Тийм учраас одоо Зээлийн батлан даалтын сан бол орон сууц дээр урьдчилгаа төлбөр дээр батлан даалт гаргах эрх зүйн боломжтой болчихсон байгаа.

Г.Занданшатар: Одонгийн Цогтгэрэл гишүүн алга байна. Хэн хариулах вэ. 1 номер Хүнс, хөдөө аж ахуй, хөнгөн үйлдвэрийн сайд. Тэр тансаг хэрэглээний татварыг бид нар дээр боловсруулаад Сангийн яаманд өгсөн юм даа. Түүний бол нь ярилцах ёстой л байна.
З.Мэндсайхан: Ундрам гишүүний асуултад хариулъя. Тэр хөдөө аж ахуйн хүнсний ногооны импортыг орлох дотоодын үйлдвэрлэлийг дэмжих зорилгоор 3 хувийн хүүтэй зээлийг Засгийн газар гаргаж байгаа. Энэ жил хүнсний ногоочдод зориулж тариаланчдаасаа салгаж энэ зээлийг тариаланч 100 тэрбум, хүнсний ногоочид 50 гэж гаргаж байгаа. Яагаад энэ вэ гэхээр яг таны асууж байгаатай адилхан. Өмнө нь бол одоо бид нар нэгтгээд гаргачихдаг байсан. Энэ дээр хүнсний ногоочид маань одоо хоцорчхоод үр тарианыхан маань энэ зээлийг авчхаад байдаг байсан юм аа. Тэгэхээр үүнийг ногоочдыг бүрэн хамруулах зорилгоор ингээд салгаж гаргасан 3 хувийн хүүтэй зээлийн хүүгийн зөрүүг нь бол одоо төсвөөс өгөөд явахаар төлөвлөж байгаа. 
Г.Занданшатар: Ёндон сайд 1.

Г.Ёндон: Ундрам гишүүний асуултад хариулъя аа. Тэгэхээр манайх бол түүхий эд бас экспортолж байгаагаасаа 24 хувь орчмыг нь болбол манай өөрийн ашиг тос гэж авдаг. Энэ хэмжээ ойролцоогоор жилд нэг 700 мянга орчим сүүлийн үед бол сүүлийн хэдэн жил 700 мянга орчим тонн бүтээгдэхүүн гаргаж байгаа гэх юм бол манай хэрэглээнд бол харьцангуй бага хэмжээ болдог. Ер нь бол манайх газрын тос боловсруулах үйлдвэр ашиглалтад орсноороо бол жилд 1,5 сая тонн бүтээгдэхүүн үйлдвэрлэж 1,3 сая орчим тонн бэлэн бүтээгдэхүүн гаргах нь бол манай өөрийн дотоодын хэрэглээний 55-60 хувийг хангана гэж ийм техник эдийн засгийн үндэслэл тооцоо байдаг. Тийм учраас ер нь бол бид нар түүхий тосоо өөрсдөө хэрэглэх гэсэн чигтэй бодлогыг баримталж байгаа. 
Нөгөө талаас нь урдаас бол бид нар нэг 5-8 орчим хувийн түүхий юу, урдаас бол тосыг худалдаж авдаг. Хятад улсын зах зээл дээрх үнэ нь болохоор бол манай Оросын холбооны улсаас авдаг үнээс бол жоохон арай жоохон харьцангуй өндөр үнэтэй байдаг. Тийм учраас голчлон бол Хятадаас бид нар авахаасаа илүү Оросоос авдаг. Сүүлийн энэ хагас жилийн хугацаанд бол Хятадаас авах хэмжээ бол нэг ойролцоогоор нэмэгдээд 10 орчим хувь руу дөхөөд явж байгаа. Энэ хэмжээг бол ер нь цаашдаа бол зах зээлээ бид нар солонгоруулах гэдэг шиг одоо Гашуун сухайт, Шивээбүрэнгийн боомт дээр шилжүүлэн ачих агуулах барих замаар, ялангуяа уул уурхайд хэрэглэдэг дизель түлшийг бол Хятад улсаас авна аа гэсэн ийм бодлогыг бол баримталж байгаа. Баярлалаа.

Г.Занданшатар: Болдын Жавхлан сайд.

Б.Жавхлан: Бид нар өндөр хэрэглээтэй өндөр өртөгтэй хэрэглээний, бид бол тансаг хэрэглээ л гэж нэрлээд байдаг болоод байгаа. Энэ татвар дээр бид нар тооцоолол хийсэн, өргөн барихад болбол уг нь бэлэн болсон байгаа. Гэхдээ бид нар засаг дээр нэлээн ярилцсан үүнийг. Тэгээд яг энэ үед ер нь ямар нэг төрлийн татварыг нэмэгдүүлэх нь бас зохимжгүй байна аа. Судалгаа бол бэлэн болсон байгаа. Магадгүй 23 оны төсөв өргөн барихад давхар дагуулж оруулахыг бол үгүйсгэхгүй ээ. Тэгээд энэ талаар танд бас дэлгэрэнгүй мэдээлэл тусад нь хүргүүлье ээ. Ер нь бол бид нар бэлдсэн тооцоолол болбол сайн хийгдсэн.

Г.Занданшатар: 82 Ганбат. Яагаад тансаг хэрэглээний татварын асуудал хэдийн тооцоо байгаа. Яг ямар асуудал байгаа юм? Тэгээд тэр өмч хувьчлалын орлого гэсэн 2 асуулт. Ундрам гишүүний асуултад хариулъя. Ганбат хариулъя.
Ж.Ганбат: Үгүй ээ яах вэ, өмч хувьчлалын орлого бол нөгөө төсвийн яг ангилал, бүртгэл талдаа бол орлого талдаа биш, нөгөө эх үүсвэр талдаа бүртгэгддэг учраас энэ ингэж байгаа. Бид нарын бас оруулж ирсэн энэ төрийн өмчит компаниудын энэ авч ирж байгаа одоо арга хэмжээ бол бас ч өмч хувьчлалын асуудал бол биш л дээ. Энэ бол өөрөөр хэлэх юм бол IPO хөрөнгө оруулалт босгох гэдэг энэ үгээр явж байгаа болох дээр яг энэ бол манай яг энэ оруулж ирж байгаа, энэ бол өмч хувьчлал бол биш, бид бол хөрөнгө босгох гэдэг талаараа оруулж ирж байгаа. Яг төсвийн ангилал талдаа бол өмч хувьчлалын орлого бол нөгөө эх үүсвэр талдаа бүртгэгддэг ийм байгаа. Яах вэ, Сангийн яам тэр тансаг хэрэглээний татварын талаар бол судалгаа хийгээд бид бол яах вэ, яг манайд бол автомашиныг бол дээр бид нар үнэлгээнээс нь хамаараад үнэлгээнийхээ зөрүү дээр тодорхой хэмжээгээр ийм тансаг хэрэглээний татвар тавивал гэдэг дээр бол бид нар судалгаа хийж байгаа, бусад орнуудын юмнууд бол үзэж байгаа. Ийм юмнууд бол байгаа.

Г.Занданшатар: Тансаг хэрэглээний татвар чинь машины татвар биш л дээ, одоо 200 гаруй сая долларын архи, тамхи Монгол Улс импортоор авдаг. Валютаа гадагшаа урсгадаг, архи, тамхи дээр. Одоо онгоц хүртэл хувийн хэрэгцээнд орж ирдэг болсон. Энэ валют чинь гадагшлаад байгаа тэр тансаг хэрэглээ дээрээ импортын болон импортын татвар тавих асуудал ярьж байгаа болохоос дотоодын үйлдвэрлэлийг дэмжих хэрэгтэй. Дотоодын үйлдвэрлэл дээр бол ямар нэгэн байдлаар татвар тогтоох асуудал яригдаж байна шүү дээ. Энэ дээр буруу зөрүү ойлголт бас явсан байлаа шүү. Импортын тансаг хэрэглээний татвар бол одоо энэ хэмнэлтийн үед үндэсний үйлдвэрлэлийн бүтээгдэхүүнээ л хэрэглэе л дээ. Үндэсний үйлдвэрлэлээ л дэмжье л дээ, үндэсний үйлдвэрлэгчидтэй улс байна шүү дээ ерөөсөө дэлхий дээр энэ хямралд өртөхгүй байна шүү дээ. Одоо энэ үед. 

Тодруулъя. Чинбатын Ундрам гишүүн хариулъя.

Ч.Ундрам: Би түрүүн нөөцтэй бас холбоотой асуулт асуусан. Нэгдүгээрт, НӨАТ-ын татварын орлогыг нэмэгдүүлчихсэн байна энэ төсвийн тодотгол дээр энэ ямар учиртай юм бэ? 
Хоёрдугаарт, энэ ургамлын тосны дотоодын НӨАТ-ыг тэглэнэ гэж орж ирсэн байна. Үүнийг бол би дэмжиж байна. Ер нь бол хэдэн хувь нь импортоор орж ирдэг юм. Хэдэн үйлдвэр байдаг юм, бид нар хэдэн хувиа хангадаг юм бэ? Энэ дээр бас нэг нэмээд хариулт авчихмаар байна. 
Г.Занданшатар: Болдын Жавхлан сайд хариулъя аа. 
Б.Жавхлан: Би тэр тансаг хэрэглэлийн татвар гэж байгаа дээр л ярья. Бид нар энэ тансаг хэрэглээгээ жоохон олон улсын практикт хэрэглэдэг нэршлээрээ болбол энэ бас тийм зохимжгүй нэршил шүү. Тийм хочилж нэрлээд байгаа юм    Гол агуулга нь зүгээр үнийн мэдрэмж багатай, өндөр үнэлгээтэй бараанд ногдуулах татвараа гэж бид судалгаагаа хийсэн байгаа юм. Бидний хийсэн судалгааны хүрээнд бол яах вэ архи, тамхи, өндөр үнэлгээтэй машин, электрон тамхины татвар нэмэх. Саяын таны хэлсэн мөн хувийн хэрэглээнд хэрэглэгддэг болсон агаарын жижиг том энэ хөлгүүд гэх мэт. Ийм импортын бараанууд дээр бид нэмэлт татваруудыг судалсан, бэлэн болсон байгаа. Ер нь одоо төсвийн хүрээ шаардлагатай болбол төсвийн хүрээг дагаад өргөн барихад ч бэлэн, 23 оны төсвийг өргөн барихад ч ер нь бид бэлэн байгаа юм. Яг өнөөдөр төсвийн тодотгол дагуулж бид үүнийг өргөн барихад болбол тохиромжгүй үе … /минут дуусав/

Г.Занданшатар: Хууль тогтоодог улс түүнийг чинь тогтоодог шүү дээ. 
Цэндийн Сандаг-Очир гишүүн.

Ц.Сандаг-Очир: Баярлалаа. Би энэ хэд хоногийн өмнө болсон энэ жагсаал цуглаан хийсэн энэ талбай дээр зогссон, цугласан залуучуудад бас талархал илэрхийлмээр байгаа юм аа. Энэ өнгөрсөн 330 гаруй жилийн хугацаанд энэ хардаггүй, сонсдоггүй, мэдэрдэггүй, үрэлгэн байсан үүний үр дүн бүр одоо ингээд өнөөдөр шүүмжилж, тэр асуудал тэсэрч дэлбэрч, тэвчихээ байгаад өнөөдөр ингэж дээр нь магадгүй бас гаднын нөлөө орсон. Тийм учраас цаашдаа энэ төр засгийг энэ үрэлгэн байдлаа тэвчээч ээ л гээд байгаа шүү дээ. Энэ даварсан дарга нарыг бас даруулгатай байгаач ээ л гээд байгаа гол санаа бол энэ л гэж ойлгож байгаа юм. 
Тэгээд төсвийн шинэчлэл хийгдэж байгаа гэж ойлгож байгаа, энэ тодотгол. Энэ жагсаалаас үүдэлтэйгээр. Цаашдаа энэ үрэлгэн төсвийг яаж хэмнэлтийн горимд шилжүүлэх юм, яаж оновчтой байлгах юм гэдэг талаасаа өнөөдөр ярьж байгаа гэж ойлгож байгаа юм. Үгүй ээ, бид нар ч гэсэн орон нутагт ажиллаж байхад бас л гайхдаг байсан. Монгол Улсын төсвийг ийм төсөв баталдаг юм уу гээд. Үндсэндээ бараг улсын төсөв дээр бараг л нөгөө ногоон хурганы арьс, нохойн битүү туурайнаас бусад нь бараг бүгд байж байдаг юм байна лээ. Бараг л айл болгоны жорлонг шинэчлэх үү. Айл болгоны үүдэнд гэрэл цахилгаан тог тавих ийм л юм байдаг, тэгээд гайхдаг л байсан. Тэгээд цаашдаа бас энэ шинэчлэлийг хийсэн шиг хиймээр байгаа юм, төсвийн шинэчлэлийг. Улсын Их Хурал дээр ер нь цаашдаа энэ улсын төсвийг ярихад ингэж нэг бүрчлэн нэр томьёогоор нь ингэж баталж байх хэрэгцээ шаардлага байна уу, үгүй юу? Энэ 21 аймаг, нийслэл 9 дүүргээ ингээд багцаар нь тэр шалгуураар нь төсвийг нь багцаар нь өгөөд цаашдаа тэр одоо аймаг, дүүрэг, нийслэлүүд нь өөрсдөө юугаа хийхээ өөрсдөө шийддэг. Энэ нь эргээд бас орон нутагт төсвийн эрх мэдлийг нь өгөх энэ одоо эрх мэдэл бас шилжих болов уу гэж бодож байгаа юм. Тэгээд л энд одоо ингээд л Их Хурлын гишүүнийг цэцэрлэгийн дээвэр яриад л гадна байшингийн фасад яриад л ингээд сууж байх. Их Хурлын гишүүд ч өөрсдөд нь амар болно шүү дээ. Тийм учраас цаашдаа бас энэ төсвийн шинэчлэл рүү орох цаг хугацаа бас болж байгаа юм болов уу гэж ингэж харж байгаа юм аа. 
Энэ хэмнэлтийн хууль чинь дагаж орж ирэх юм байна. Энэ хэмнэлтийн хууль чинь цаашдаа ер нь цаг хугацааны хувьд зөвхөн энэ эдийн засгийн хямралын үед хэрэгжих хууль уу? Цаашдаа ер нь байнгын мөрдөгдөх хууль уу? Үүнийг нэг тодруулж өгөөч? 
Энэ хэмнэлтийн хүрээнд төвлөрлийг сааруулах багц арга хэмжээ гэж байна аа. Нийслэл хотоос орон нутагт үйлдвэр агуулахаа нүүлгэж, шилжүүлэхэд одоо бас тухайн аж ахуйн нэгжүүдэд татварын хөнгөлөлт урамшуулал үзүүлнэ гэж байгаа юм байна. Энэ маш сайн хэрэг байна. Гэтэл одоо манай Улсын Их Хурлын сонгуулийн хорин нэгдүгээр тойрог Налайх, Багануур, Багахангай дүүрэг ер нь орон нутагтаа орох уу? энэ бодлогод. Нийслэлийн дүүрэг гэдгээрээ бас ингээд нийслэлийнх шүү дээ гээд ингээд бас оруулахгүй юм болов уу? Үүнийг одоо нэг та бүхэн маань бас нэг хэлж өгөөч. Яг энэ 3 дүүрэг дээр чинь бас яг дэд бүтэцтэй, бас хот суурин хөгжсөн барилга байгууламжтай, үйлдвэр үйлчилгээ бол хөгжих бололцоо боломж байгаа байхгүй юу. Тэгэхээр нийслэлийн дүүрэг гэдэг утгаар нь бас энэ хөнгөлөлт юманд хасагдчих вий дээ гэж ингэж хараад байгаа юм. Тийм учраас үүн дээр бас нэг тайлбар хэлж өгөөч ээ гэж.

Хэмнэлтийн бодлого бас би дутуу байна гэж харж байгаа. Энэ төрийн өмчит үйлдвэрийн газруудын ТУЗ гэж нэг юм байна аа. Төлөөлөн удирдах зөвлөлийн орон тооны гишүүд, орон тооны бус гишүүд гээд тэгээд давхар цалин авдаг. Тэгээд энэ яамдын Төрийн нарийн бичгийн дарга нараас авахуулаад доошоо хэлтэс, албадын дарга нар хүртэл ТУЗ-д байдаг юм байна лээ шүү дээ. Давхар цалин аваад байж байдаг юм байна лээ шүү дээ, тэгээд энэ улсууд заавал ингэж энэ нэг ТУЗ нь нэг жилд нэг хоёроос доошгүй удаа хуралдаж, бизнес төлөвлөгөөг нь баталсныхаа төлөө ингээд сар болгон ингэж цалин авч байх ийм шаардлага байна уу, үгүй юу. Энэ дээр нэг харж үзэж бас хэмнэлтийн бодлого гарах бололцоо боломж байна гэж харж байна. Төрийн өмчит үйлдвэрийн газар … /минут дуусав/

Г.Занданшатар: Болдын Жавхлан сайд хариулъя. 
Б.Жавхлан: Асуултад хариулъя аа. Хэмнэлтийн хууль маань анхдагч хууль, байнгын мөрдөх хууль юм байгаа шүү, энэ жил гээд тэгэхгүй, байнгын мөрдөх ийм, ер нь л төсвийн реформ төсвийн шинэчлэлийн, ялангуяа хэмнэлтийн чиглэл рүү нь одоо томоохон шинэчлэлийг эхлүүлж байгаа ийм суурь хууль болно оо гэж найдаж байгаа. Та бүхэн бүгдээрээ л дэмжиж байгаад их баяртай байна аа. 
Харин тэр 2 алслагдсан дүүрэг маань яг нөгөө нийслэлийн дүүрэг болохоор, нөгөө энэ орон нутаг гэдэг статус руугаа орохгүй шүү, орохгүй болоод явчихна, түүнийг бас бодмоор юм байна. Та тэгээд нийслэлээс сонгогдсон гишүүд үүнийг бас хараарай тийм ээ. Ер нь түгжрэл болбол яг энэ төвийн дүүргүүд дээрээ л байгаа шүү дээ. Тэгээд тийм учраас яг нөгөө төвлөрлийг бууруулах учраас уг нь эндээ бас багтааж болох болов уу гэж ингэж бодогдож байна. Таныг хэлэхээр. 

Энэ хэмнэлтийн хуулийг бид ер нь цоо шинэ ч бас биш юм байгаа юм аа. Бид ноднин 22 оны төсвийг хийхдээ энэ төсвийн, одоо энэ хэмнэлтийн хуульд орж ирж байгаа зарчмыг ер нь барьж орж ирсэн. Зарим нь бол босго даваагүй, зарим нь хэрэгжиж эхлээд хэрэгжүүлж чадаагүй, буцаад татагдсан ийм асуудлууд ч байгаа. Тийм учраас бас нэлээн тийм сорилт давж явж байгаа хууль юм байгаа юм шүү. Энэ удаа гишүүд маань хууль болгоод ороод ирэхээр нөгөө илүү их итгэл үнэмшилтэй байна гэж би харж байгаа юм. Яг ингээд Улсын Их Хурлын тогтоолоор ингээд биш, нэг удаагийн Засгийн газрын тогтоолоор биш, байнга хэрэгжих заавал мөрдөх ёстой ийм хууль болчхоор. Энэ хуулийг хэрэгжүүлэхгүй болбол бас хариуцлага ийм санкцтай ийм хууль орж ирж байгаа учраас хэрэгжинэ гэдэг дээр илүү итгэл үнэмшилтэй байна аа гэж ингэж харж байна. Тэгээд хэлэлцэх явцад нэмж, одоо хэмнэлтийн горимд тусгуулах зүйлүүд юу байна. Үүнийг Их Хурал дээр одоо хэлэлцэж ярилцаад нэмээд явахад одоо болохгүй зүйл байхгүй болов уу гэж бодож байна. 
Г.Занданшатар: Цэндийн Сандаг-Очир гишүүн тодруулж асууя.

Ц.Сандаг-Очир: Энэ төрийн өмчийн үйлдвэрийн газрууд, компаниуд дээр бас энэ маш олон хэрэгтэй, хэрэггүй дэд захирлууд байгаа. Доод тал нь 2, дээд тал нь 4, дээд тал нь 5 нь ч дэд, тэргүүн дэд захирал, санхүү хэлтсийн дарга байж байхад санхүү эрхэлсэн орлогч, дэд захирал гээд ингээд нийгмийн асуудал хариуцсан дэд захирал гээд. Тэгээд доод тал нь 3 сая, дээд тал нь 5, 6 сая төгрөгийн цалин аваад бүгд авто машин том 200, 200 унаад, жолоочтой ингээд энэ болгоныг л одоо цаашдаа энэ хэмнэлтийн бодлогодоо оруулбал бас нэг хийсэн шиг л харагдах гээд байгаа юм даа. Тэгэхгүй бол бас хаягдчихаад л, тэгээд л ажлыг нь хэн нь дүгнэдэг юм, мэдэхгүй иймэрхүү байдлууд байна аа. Тэгээд тийм учраас хэмнэлтийн бодлогодоо бас энэ зүйлүүдийг оруулах хэрэгцээ шаардлага байгаа л юм байна гэж харж байгаа. Үйлдвэрлэл эрхэлсэн дэд захирал байхад л болно шүү дээ. Хуучин 1 л дэд захиралтай байдаг байсан шүү дээ. Болоод л байдаг байсан. Гэтэл одоо өнөөдөр манай Багануур хувьцаат компани гэхэд 5 … /минут дуусав/

Г.Занданшатар: Тэгээд хуульд бүгдийг нь хасчихсан байгаа л даа. 5.1 дээр байгаа. Болдын Жавхлан сайд хариулъя. Хуулийн 5.2 дээр байна.

Б.Жавхлан: Ер нь та хуулийн 5 дугаар бүлгийн хараарай, энэ удирдлагуудтай холбоотой, дэд, орлогчуудтай холбоотой ийм заалт байгаа. Түүн дээр юу гэж байгаа вэ гэхээр хуульд өөрөөр заагаагүй болбол төрийн болон төрийн өмчит хуулийн этгээд гэж байгаа юм. Төрийн болон төрийн өмчит хуулийн этгээд гээд төрийн өмчийн үйлдвэрийн газрууд орно оо гэсэн үг. Хуульд өөрөөр заагаагүй болбол дэд болон тийм орлогч одоо байхыг хориглоно оо гэж ингэж орсон байгаа. 
Аймгийнх бол байна аа. Тэр бол тусдаа асуудал байгаа. Хэмнэлтэд ер нь энэ хуулиар хэмнэлтэд хамаарахгүй төрийн байгууллага, төрийн өмчийн хуулийн этгээд гэж бол ер нь байхгүй. Бүгд хамаарагдаад явна аа. 
Тэгээд дээрээс нь мөн энэ төрийн өмчит компаниудын удирдлагуудтай холбоотой нэг ийм чухал заалт орсон байгаа. Урьд нь бид өнгөрсөн оны төсөв батлагдаж байхад 388 дугаар тогтоол Засгийн газраас дагаж гарсан боловч тэр ерөөсөө хэрэгжээгүй. Тэнд юу байсан бэ гэхээр төрийн өмчийн үйлдвэрийн газрын захирлууд 1, 1 жилээр хөдөлмөрийн гэрээгээ хийнэ гэж байгаа юм. 1, 1 жилээр, 1 жил хийгээд … /минут дуусав/

Г.Занданшатар: Ер нь Сандаг-Очир гишүүн бас нийт 30 жилийн юу гээд байгаа юм. Үндсэн хуулийн нэмэлт, өөрчлөлтөөр төсөв батлахад ёстой харин Улсын Их Хурал бүх асуудал руу ордог байсныг хязгаарлаад зөвхөн үндсэндээ Сангийн яамны орж ирсэн төсвийг баталдаг. Төсвийн орлого, зарлагыг нэмэгдүүлдэггүй, хуучин бол одоо энэ Ганбат дарга сайн мэднэ. Одоо ёстой төсвийг дээш, доош нь хөдөлгөж, орлого, зарлагыг нэмэгдүүлж бужигнуулдаг байсан шүү дээ. Үүнийг бол ингээд Үндсэн хуулийн нэмэлт, өөрчлөлтөөр цэгцлээд, одоо ганцхан нөгөө гишүүд, тойргийн төсөв энэ тэр гэсэн асуудал, нөгөө уламжлал цэгцлэгдэж чадахгүй байгаа энэ соёлыг л өөрчилж, тэгээд энэ хэмнэлтийн хуулиараа бас төсөв зохиох, хэлэлцэх, батлах энэ процессоо бас илүү нарийвчилж тодорхой болгож, тэгээд тэр эрх шилжүүлэх асуудлаа Сангийн яам ч гэсэн их тодорхой болох ёстой юм байгаа шүү дээ. Ер нь манай энэ Ганбатад өнгөрсөн 30 жилийн төсвийн бүх алдаа оноо, туршлага бас чамд байгаа шүү байна. Төсөв ийм болгосон юм чинь.

Ингээд Наянтайн Ганибал гишүүн, Ганибал гишүүн алга байна аа. Цэрэнпилийн Даваасүрэн гишүүн алга байна аа. Лувсанцэрэнгийн Энх-Амгалан сайд, Бямбасүрэнгийн Энх-Амгалан гишүүн үгүй ээ, энэ овог солино гэж байхгүй биш байна аа. Баттөмөрийн Энхбаяр гишүүн алга байна аа. Ганибалын Амартүвшин гишүүн.

Г.Амартүвшин: Баярлалаа. Төсвийн тодотголыг бол дэмжиж байгаа, тэгээд Жавхлан сайд энэ дээр бас их зоригтой шинэчлэл хийх гэж байгаа. Энэ үйлдлийг чинь 100 хувь дэмжиж байгаа шүү. Ер нь ингээд жишээлбэл Хан-Уул дүүргийн хөрөнгө оруулалтаас нэг 14 тэрбум хасагдаж байна. Энэ дээр бол ярих юм байхгүй ээ, үүнийг бол би бол ерөнхийдөө дэмжиж байгаа, тэгээд бүр харин ч ингээд нарийн харах юм бол илүү хэмнэлт хийх боломж бас харагдаад байна. Түүнийг яах вэ, яг энэ төсвийн хэлэлцэх үед бол саналуудаа гаргая, жишээлбэл одоо 640 хүүхдийн сургуулийн төсөв суусан, гэхдээ тендерт нь хэн ч оролцоогүй, тэгэхээр энэ жил өөрөө худлаа болчхож байгаа байхгүй юу. Тэгэхээр энэ суусан төсвийг одоо цэцэрлэг рүү, цэцэрлэгийн төслүүд рүү чиглүүлэх тийм саналаа би гаргана аа, би Энх-Амгалан гишүүнд үүнийг, сайдад бас үүнийг хэлсэн байгаа. Ийм байдлаар богино хугацаанд хурдан одоо цэцэрлэгийн хүртээмжийг нэмэгдүүлэх тийм төслүүд дээр анхаарч ажиллая гэсэн тийм бодолтой байгаа шүү. 
Нэг ийм асуудал байгаад байгаа юм. Төрийн өмчийн үйлдвэрийн газрууд, ер нь нэлээн тийм өөрийнхөө эзэмшилд байдаг газрууд байдаг юм байна лээ. Тэгээд тэр газруудаа одоо ажилчдынхаа нийгмийн асуудлыг шийднэ гээд нэг орон сууц, байшин барилга барих гээд байдаг тийм үйл явдал их байдаг аа. Жишээлбэл, Хан-Уул дүүргийн 20 дугаар хорооны нутаг дэвсгэрт Улаанбаатар дулааны түгээх газрын мэдлийн газар байгаа юм. Тэнд орон сууц барина гээд л ер нь зүтгээд байгаа юм байна лээ. Иймэрхүү юмыг бас таслан зогсоох хэрэгтэй шүү, Жавхлан сайд аа. Яагаад гэвэл эд нар чинь ингээд нөгөө барилгын компаниудтай тохироод байшин бариулсан болоод гэтэл Хан-Уул дүүргийн тулгамдаж байгаа асуудал цэцэрлэг, сургуулийн хүртээмж байхгүй, түгжрэл нь бүр дийлдэхээ байсан. Тэгэхээр нэмж орон сууц, ялангуяа төрийн өмчит компаниуд бол нэмж орон сууц барих асуудал ерөөсөө баймааргүй байна аа. Үүнийг та нар анхаарна биз дээ? Өөр надад асуух юм алга аа. баярлалаа. 
Г.Занданшатар: Хэн хариулах уу? Санал юм байна гэж ойлгоё.

Баттөмөрийн Энхбаяр гишүүн. Баттөмөрийн Энхбаяр гишүүн, сая Амартүвшин гишүүний өмнө байсан.

Б.Энхбаяр: Баярлалаа, дарга аа. Би Ерөнхий сайд, Засгийн газраас оруулж ирж байгаа төсвийн хэмнэлтийн бодлогыг бол дэмжиж байгаа. Ерөнхий сайд бол улс төрийн манлайллаа үзүүлээд, бодлогоо оруулаад ирлээ. Одоо бол Улсын Их Хурал энэ дээр бол ёстой нөгөө ярьсан, хэлсэндээ байж энэ бодлого манлайллыг бол дэмжих ийм шаардлагатай байгаа. Энэ бол мэдээж амаргүй л дээ. Яагаад гэхээр аягүй бол нөгөө төрийн өмчит компаниуд дээр орлогчоор тавьчихсан хүмүүс нь бол бас нэг улс төрч нөхдүүдтэй холбоотой л нөхдүүд байгаа. Тэгээд аягүй бол нам, сонгуульд явсан л одоо нөхдүүд л байгаа байх аягүй бол. Эсвэл нэг дарга, цэргийн хамаатан садан байгаа байх. Тэгэхээр Ерөнхий сайд өөрөө энэ одоо олон асуудал дээр нэлээн намынхныхаа ч гэж хэлж болохоор энэ асуудлууд дээр ер нь өөрсдөөсөө, өөрөөсөө, энэ хэмнэлтийг нэлээн чангахан аргаар үзье ээ гэж байгааг бол би бол дэмжиж байгаа, дэмжих үүрэгтэй гэж бодож байгаа. 
Хоёрдугаарт, энэ төсвийн тодотголын нэг талархан хүлээж авч байгаа асуудал бол Ерөнхий сайд бол энэ нийслэл хотын асуудал дээр мэдэгдэхүйц бодитой анхаарч байгаа Ерөнхий сайд аа гэж бодож байгаа. Урьд нь ер нь 40, 60 сая, юу тэрбум төгрөгийн хүрээнд энэ нийслэлийн хөрөнгө оруулалт жилдээ явдаг байсан юм аа. Хүн амын талаас илүү нь байгаад байдаг, энэ танхимд болохоор нэг хорин хэдэн гишүүн нийслэлээс сонгогдсон гишүүн гээд кноп нь ерөөсөө хүч хүрдэггүй, нөгөө хамгийн олон кнопынхоо хүчээр чинь энэ Их Хурлын шийдвэр гардаг учраас бүх хөрөнгө оруулалтууд хөдөө орон нутаг руу ингээд яваад өгдөг. Тэгээд ийм байсан юм аа, тэгээд үүнийг бол одоо улс төрийн манлайлал үзүүлж бодлогоор ингэж анхаарч байгааг бол талархан дэмжиж байгаа. 
Тэгээд энэ тодотголын хүрээнд одоо миний сонгогдсон Баянзүрх дүүргийн 22 дугаар хороонд 3 цэцэрлэг бол шинээр баригдана аа. Нийтдээ бол би тооцоо хийж үзлээ. 3000 орчим хүүхэд энэ ондоо сургууль, цэцэрлэгт орох ийм боломж лав л миний тойрог дээр үүсэж байна. Би энд бол баярлалаа гэж хэлмээр байна. Энэ бол асуудал шийдэхгүйг ойлгож байгаа, тэгэхдээ газрын асуудлууд нь асуудалгүй болчихсон, хөрөнгө оруулалт ингээд дутаад байсан. Ийм зүйл дээр бас ингэж айргийн өргөөг хасаж, тэгээд ингээд цэцэрлэгүүд, эцэг эхчүүд, хүүхдүүддээ ийм буянт үйл хийх явдал бол туйлын зөв өө гэж бодож байгаа юм. Энэ дээр бол ерөөсөө энэ төсвийн тодотголыг бол татгалзаад л, миний ч юм хасагдчихлаа гээд ингээд байх бол би шаардлагагүй байх аа гэж бодож байгаа. Шаардлагагүй байх. Ялангуяа, тухайлбал энэ манай 25 дугаар хороонд энэ Замын цагдаагийн газрын журмын хашаа гэж байдаг юм, Нарны зам дагуу. Энэ дээр энэ Замын цагдаагийн газрын 10 давхар байшин барина аа гээд л үзээд байсан. Үүнийгээ Засгийн газар, сайд нар маань болиод ингээд тойргийн гишүүдийн хүсэлтийн дагуу ингээд цэцэрлэг барья аа гээд шийдвэр гаргасан нь би бас дахиад сонгогчдынхоо өмнөөс 25 дугаар хороонд амьдарч байгаа иргэдийнхээ өмнөөс, эцэг эхчүүдийн өмнөөс бас талархал илэрхийлье ээ гэж ингэж бодож байна. Баярлалаа.

Г.Занданшатар: Үг хэлчихлээ. Даваажанцангийн Сарангэрэл гишүүн алга байна. Нямаагийн Энхболд гишүүн асуулт асууна аа.
Н.Энхболд: Төсвийн тодотгол хийх энэ асуудлыг их дэмжиж байна аа. Цаг хугацааны хувьд одоо өдийд л хийх нь зөв болов уу л гэсэн ийм бодолтой байгаа. Эхнээсээ ч ер нь ингэхээс өөр аргагүй байгаа гэдгийг ойлгож ирсэн. Энд орж ирсэн энэ хуулиуд яг Засгийн газраас оруулж ирсэн материалуудтай ерөнхийд нь танилцлаа, болох юм шиг байна. Ялангуяа төрийн өмчийн төрийн өмчийн оролцоотой аж ахуйн нэгж байгууллагуудын тал энэ арга хэмжээнүүдийг одоо яаралтай хэрэгжүүлээд явахад бид нарын энэ гаргаж өгөх тогтоол, хуулиуд өгөх хэрэгтэй зүйлүүд болно оо гэж бодож байна. Тэгээд үүнтэй уялдуулаад 2 асуулт байна аа.

Нэгдүгээрт, энэ нөгөө төрийн өмчит болоод төрийн өмчийн оролцоотой компаниудаа хувьчлах, эс үгүй бол одоо бэлтгэл ажлыг нь хангах ямар хугацаанд бэлдэж байж нөгөө зах зээл дээр гаргах, биржээр хувьцааг нь зарах энэ юмаа хийнэ гэж тооцоолж байгаа вэ? Урд нь асуугаад давхардчихсан болбол уучлаарай. Тэгэхээр багцаагаар ямар хугацаанд бэлдээд, хэзээ гэхэд энэ үр дүнгээ өгч эхлэх вэ? Нэг ийм асуудал байна, асуулт байна. 
Хоёр дахь нь нэг ийм зүйлүүд байх юм аа. Энэ улсын чанартай хөгжлийн чанартай хөгжлийг дэмжих агуулгатай ийм томоохон томоохон төслүүдийг хэрэгжүүлэх асуудлууд бас байна аа, зэрэг, зэрэг хийгээд явах. Энд яг нэр дурдаж ороогүй ч гэсэн. Энэ дээр зүгээр нэг нэг салбар дээр жишээ болгоод тэгээд тэнд үүсэж байгаа зөрчлийн талаар яриад яаж шийдэх гэж байна гэдэг дээр асуучихъя гэж бодож байна. Уул уурхайн салбар байна. Саяхан сайд нь ярьсан байна лээ. Бид нар энэ хайгуулын ажлыг ойрын жилүүдэд, энэ жил гэхэд урьд өмнөхөөс 3-4 дахин олон ийм хайгуулын зөвшөөрөл олгоно оо гээд, үүнийг ойлгож байгаа. Ер нь бас сүүлийн жилүүдэд зарим хүний дураараа загнасан үйлдлээс болоод зарим нь одоо үндэсний аюулгүй байдлын тэргүүн гэдэг нэрээр далимдуулж янз бүрийн арга хэмжээнүүд аюулгүйн зөвлөлийн албаар дамжуулж хийгээд энэ хайгуулын ажил бол маш их тасалдсан. Цаашдаа бид нар дандаа одоо уул уурхайн салбар гол чиглэл байхгүй ч гэсэн энэ салбаргүйгээр нь нэг хэсэгтээ бид нар хөгжихгүй гэдгээ бүгдээрээ ойлгож байгаа юм. Тэгэхээр энэ хайгуулын ажлууд явагдаж байх нь зүйтэй. Үүнгүйгээр цаашаа ирээдүй байхгүй. Тэгээд үүнийгээ одоо орон нутгийн өөрөө удирдах ёсны байгууллагууд бусад байгууллагуудтай 2 талаасаа ойлголцож хийх талаар ямар одоо арга хэмжээ Засгийн газар авахаар төлөвлөж байгаа вэ? Олон компаниудад сүүлийн үед хандаж байна. Хайгуулын ажил яваад эхлэхээр хайгуул байтугай, ашиглалтын лицензээ авчихсан юмнууд байгууллагууд одоо энэ ажлаа эхэлж чадахгүй байна аа. Ашиглалтын лицензүүдээ бол ийм ийм ийм бүх л шаардлагуудыг бүгдийг нь хангаад авчихсан, олон жил зарсан, ихээхэн хэмжээний мөнгө үрсэн, дандаа хувийн байгууллагууд шүү дээ. Дотоодын, Монголын, тэгээд одоо яг юмаа эхлэх гэсэн чинь нэг суман дээр юм уу нэг баг дээр ингээд гацчихаад ерөөсөө юм явахаа байлаа. Үүнийгээ цаашдаа ер нь яаж зохицуулна гэж Засгийн газар бодож байгаа. Бид нар нэг зүйлийг байнга бодож байх хэрэгтэй. Монгол Улс бол төрийн байгуулалтын хувьд нэгдмэл улс. Үндсэн хуулийн нэмэлт, өөрчлөлтийг хийхдээ бид нар гүйцэтгэх засаглалын эрх мэдлийг нэлээн нэмэгдүүлж, бас тодорхой арга хэмжээнүүдийг хэрэгжүүлэх ийм боломжуудыг олгосон. Энэ хөшүүргүүдээ ашиглаад хуулийн дагуу олгогдчихсон хөрөнгө мөнгө зарчихсан энэ төслүүдээ хэрэгжүүлж, тэр хөгжлийнхөө зорилтуудыг хэрэгжүүлэх, орлогоо нэмэгдүүлэх тал дээр юу хийнэ гэж бодож байгаа вэ? Энд тусгагдсан ажлуудаасаа гадна нийт том зорилтынхоо хүрээнд ямар аргууд байна. Нөхөн төлбөр олгож болно. Ойлголцох асуудал байна. Эсвэл одоо хуулиар нь зохиц … /минут дуусав/

Г.Занданшатар: Болдын Жавхлан сайд.

Б.Жавхлан: Энхболд гишүүний асуултад хариулъя. Бид нар IPO-тэй холбоотой асуудлыг хариулъя. Ингэж байгаа юм аа. Одоо энэ маань 22-23 онд төрийн өмчийн үйлдвэрийн газруудын хувьцаат компани болгож өөрчлөн зохион байгуулах үндсэн чиглэл гэж байгаа юм. 22-23 онд. Тэгэхээр хуульд заасных нь дагуу бид зах зээлийнх нь үнэлгээг нь нарийвчлан хийх ёстой. Тэгээд эдийн засгийн нөхцөл байдалтай нь уялдуулаад тухай бүр нь Засгийн газар шийдвэр гаргаад ингээд бирж рүү гаргаад явах юм байгаа юм. Тэгэхээр үндсэндээ энэ жил хойтон жил хоёр жил үргэлжлэх ийм үндсэн чиглэл байна аа. Компаниуд бол харилцан адилгүй байгаа, одоо харилцан адилгүй байгаа. Нягтлан бодох бүртгэлийн хувьд, өр төлбөрийн хувьд, ашиг алдагдлын хувьд гээд ингээд андрайтер хийлгэх, мөн одоо яг зах зээлийн нөхцөл байдал маань өөрөө ямар байна, ямар үнэтэй хүлээж авахаар байна, ямар үнэтэй хүлээж авахааргүй байна гээд. Ийм олон нөхцөл байдал дээр одоо судалгаа хийгээд ямар ч байсан ингээд үндсэн чиглэлээ буюу эрхээ Улсын Их Хурлаас авчих юм бол ингээд Засгийн газар энэ одоо бүтцийн өөрчлөлт, зохион байгуулалт, өөрчлөн байгуулалтаа хийгээд явна аа, 2 жилийн хугацаанд.

Г.Занданшатар:  Ёндон сайд хариулъя, 1.

Г.Ёндон: Энхболд гишүүний асуултад хариулъя аа. Энэ хөрөнгө оруулалтыг хамгаалах, хөрөнгө оруулалтыг хөхүүлэн дэмжих гээд олон талын асуудал бий л дээ. Ер нь бол ашигт малтмалын тухай хуулийн шинэчилсэн найруулга дээр бол энэ асуудал дээр нэлээд тодорхой заалтуудыг бид нар оруулж ирж байгаа. Нэг талаасаа орон нутгийн удирдлага, орон нутгийн иргэдийн харилцаа, нөгөө талаасаа лиценз эзэмшигчдийн харилцааны асуудал байж байгаа. Лиценз эзэмшигчид хайгуул, хөрөнгө оруулалт хийсэн компаниудын эрхийг хамгаалах асуудал бол зайлшгүй Хөрөнгө оруулалтын тухай хууль, Ашигт малтмалын тухай хууль дээрээ тодорхой заалтууд оруулж ирье. Нөгөө талаасаа орон нутгийн удирдлага бас төсвийн тухай хуулиараа ер нь бол одоо төсөв бүрдүүлэх төсвийг хуваарилах гэхээсээ илүү төсөв бүрдүүлэх тодорхой хэмжээний хариуцлага угаасаа нэгжийн тухай хууль ялангуяа энэ жил 22 оны төсвийн тухай хуульд орсон өөрчлөлтүүд дээр бол бас хариуцлага хүлээж байгаа. Гол асуудал бол мэдээж хэрэг одоо тусгай зөвшөөрөл эзэмшигчдийн хариуцлагыг бас нэмэгдүүлэх зайлшгүй шаардлага байж байгаа. Тусгай зөвшөөрөл эзэмшигчид төслийнхөө ач холбогдол, нийгэм, эдийн засгийн ач холбогдлын талаар орон нутагтаа орон нутгийн иргэддээ маш тодорхой ойлгуулж тайлбарлах, дээрээс нь тусгай зөвшөөрөл эзэмшигчтэй харьцаж байгаа орон нутаг, иргэд бас хэрвээ ямар нэгэн үндэслэлгүйгээр ямар нэгэн онц одоо, жишээ нь үндэслэлгүйгээр төсөл хөтөлбөрийг зогсоож байгаа тохиолдолд бол энэ Шинэ сэргэлтийн бодлого дотор Хууль зүй, дотоод хэргийн яамнаас өргөн барьж байгаа хууль дотор бас тодорхой заалт орж ирж байгаа. Зөрчлийн хуультай холбоотой заалт бол орж ирнэ ээ гэсэн үг. Тэгэхээр өнөөдөр орон нутаг, төсөл хөтөлбөрийг бүх бичиг баримт, бүх хууль номынхоо дагуу бичиг баримтаа бүрдүүлчихсэн байхад төсөл, хөтөлбөрийг явуулахгүй гэдэг нь ямар учир шалтгаан байна вэ гэдэг асуудал дээр бол бас энэ Зөрчлийн хуультай холбоотой заалтууд оруулж ирэх, оруулж ирж байгаа шинэ сэргэлтийн бодлогууд. Тэгэхээр ашигт малтмалын тухай хууль дээр бол энэ чиглэлээр нэлээд тодорхой заалтуудыг бол бид нар төсөл оруулж ирсэн байж байгаа. Одоохондоо хэлэлцүүлээд явж байгаа бид нар, салбарын хүрээнд. Ингээд л энэ хуулийг өргөн барихад бол тодорхой заалтууд орж ирнэ ээ. 
Г.Занданшатар: Нямаагийн Энхболд гишүүн тодруулж асууна.
Н.Энхболд: Тэгээд энэ одоо яг ийм гомдол гаргаж байгаа компаниуд бол ерөөсөө л хуулиараа явж байгаад л, тэгээд л сүүлд нь хуулиараа явж ирж байгаад төр хийе, та нар ирээч ээ, оролцооч ээ гээд уриад хөрөнгө оруулагчдыг тийм ээ, дотоодын, гадаадын. Тэгээд баахан юм хийлгэчхээд, тэгээд яг хэрэгжүүлэх болохоор тэр хэрэгжилтийг нь хангуулж өгч чадахгүй байгаа нь төрийн буруу байхгүй юу. Би бол тэгж хараад байгаа юм. Хамгийн тод жишээ нь Эрдэнэбүрэн байж байна. Тийм ээ, Эрдэнэбүрэн. Манай аймаг дээр саяхан нэг кэйс гарсан, бүх нь бараг 7, 8 жил яваад бүх юмаа гүйцээгээд, хамгийн сүүлд багийн хурал дээр нь очоод яах гэсэн 4, 5 удаа хуралдаад арай хийж нэг хуралдаад багийн иргэд нь дэмжчихсэн байхад тэр удирдлагад нь байгаа хүмүүс ямар нэгэн шалтаг хийгээд нөгөө албажуулж өгдөггүй, ингээд нөгөө компани чинь сууж байдаг, тэгээд л ийм л юмнуудыг зохицуулах хууль цаашаа хийхгүй болбол цаашаа хөрөнгө оруулагч нараа үнэхээр … /минут дуусав/

Г.Занданшатар: Цэдэндамбын Цэрэнпунцаг гишүүн алга байна. Одоо Дашдондогийн Ганбат гишүүн асуулт асууна.

Д.Ганбат: Энэ чинь одоо хэд дэх тодотгол юм бэ? төсвийн. Миний ойлгож байгаагаар энэ чинь цагаан сарын өмнө нэг тодотгосон, өмнө нь төсөв гэж орж ирсэн, бараг 3 дахь нь юм уу, 2 дахь нь ч юм уу, цаашаа гадаа жагсаал цуглаан болоод ингээд төсвийг яаралтай тодотгоод оруулаад ирлээ л гэж байна. 
Бид нарын гар дээр бол олигтой уншаад, судлаад тийм ээ, ингэчих боломж бололцоо, цаг хугацаа байсангүй ээ. Нөгөө 7 хэмжиж 1 огтлох асуудал чинь хаана байна вэ? Бушуу туулай юу гэдэг билээ. Тэгээд энэ ардчиллын 30 жилд Монгол Улс өөрөө өөрийгөө мэддэг болсон. Энэ сайхан залуучууд бий болсон, бүгд ухаалаг утастай, мэдээллийг хаанаас ч авчихдаг ийм үе бий болсон. Сая тайван жагсаал хийлээ. Ийм жагсаал удахгүй олон удаа болно оо. Та нарын өнөөдрийн энэ төсөв тодотгож байгаа байдлыг харахад бол реформын чанартай тийм өөрчлөх зүйл алга аа. Уул нь Ерөнхий сайд бид 2 байсан бол хоорондоо намайг танкчин гээд л. Би одоо тэр Бэрх тосгоноос гарч ирсэн ийм жижүүр залуу ийм болох боломжийг нь одоо Монгол Улс ардчиллаар олгосон байна аа гээд. Тэгээд бид 2 хоорондоо яриад болох байлаа. Тэгээд одоо хэн хариулах байгаа юм мэдэхгүй. 
Энэ яг ямар реформ хийчхээд байгаа юм бэ? Үе үеийн Засгийн газрууд, үе үеийн Улсын Их Хурлууд. Яг энэ бол мөрөөдлийн үе байхгүй юу. Ийм шиг гадаад дотоод орчин таатай болчихсон. Манай уламжлалт түүхий эд, бараа бүтээгдэхүүний үнэ маш өндөр, зэс 10 мянга гараад явчихлаа, алт 2 мянга болчихлоо, нүүрс бараг 400, 600 байна. Ийм нөхцөлд юунаас болоод, яагаад ийм байгаа юм бэ? Яг ямар реформ хийгээд байгаа юм, тэр реформуудаа хий л дээ. Тэр төмөр зам чинь одоо ямар байдалтай байгаа юм. Бид нар тийм ээ, ямар үгэнд одоо ойлгоод хууртаад улс орноороо явж байлаа. Нарийн царигаар танк ороод ирдэг юм аа л гэсэн юм. Үгүй ээ, тийм юм уу, тэр нарийн цариг чинь одоо яг л олон улсын стандарт тийм зам л байна шүү дээ. Тэгээд өргөн төмөр замаараа бид нар хөрш орон руугаа танк оруулах гээд байгаа юм уу? Тэр хилийг давуулаад хүлээн зөвшөөрөх юм уу? Яг тэр ойлголтоороо бол нэг. 
Яагаад 2 сайхан хөрш найрсаг Хятад, Оросын холбооны улстайгаа очоод хэл амаа ололцож чаддаггүй юм бэ. Стратегийн иж бүрэн түншлэлийн гэрээтэй шүү дээ бид нар. Энэ Ерөнхий сайд, энэ Гадаад хэргийн сайд, энэ холбогдох сайдууд яаралтай айлчлал хийх шаардлагатай байгаа юм. Тэгээд хамаг зүйлээ тохирох хэрэгтэй байна. Үүнийгээ хийж чадаж байна уу, үгүй юу. Хэзээ хэзээнээс илүү гайхамшигтай мөч ирж байна шүү дээ. Ирэх долоо хоногт одоо Японы Гадаад хэргийн сайд айлчилж байна, айлчилъя гээд өөрсдөө ирж байна. Энэ чинь үе үеийн Монголчуудын мөрөөдөл байсан шүү дээ. Тэр Английн тодорхой албан тушаалтан ирж байна. Энэ гадаадын хөрөнгө оруулалтыг яах гэж байна? Сүүлийн үед гадаадын хөрөнгө оруулалт гэдэг юм байхгүй болчихлоо шүү дээ. Үүнийг яаж нэмэгдүүлэх гэж байна. Ийм тодорхой тодорхой асуултууд байна аа. Одоо энэ олон 330 сумаа нэгтгэмээр байна. Энэ шаардлагагүй 2, 3 аймгуудаа нэгтгэмээр байна. Тухайлбал Сүхбаатар, Булган гээд л. 50, 60 мянгаас хэтрэхгүй энэ аймгуудаа нэгтгэчхэж болно шүү дээ. Энэ 330 сумаа одоо 200 сум болгочхож болно шүү дээ. Ийм реформын шинж чанартай өөрчлөлтүүдийг хиймээр байна аа. Харамсалтай нь одоо та бүхэн үнэхээр хөдөлж өгөхгүй юм. Ийм одоо жаран тавуулаа, жаран хоёулаа байчхаад. 

Одоо өнөөдөр РЖД хөрөнгө оруулалтаа Улаанбаатар РЖД дампуурчихлаа, деполт болчихлоо. Тэгээд хоригт орчихлоо. Энэ одоо Улаанбаатар төмөр замынхаа 50 хувийг худалдаад авчхаач ээ, манай нөхцөл байдал ийм байна гээд Республикүүд нь бүгд өөрийнхөө төмөр замыг яваад хөгжүүлчихсэн гэх мэтчилэнгийн … /минут дуусав/

Г.Занданшатар: Болдын Жавхлан сайд. Ерөнхий сайд бол гадаад арга хэмжээтэйгээ сая сууж байгаад 6 цаг хүртэл асуултад хариулсан шүү.
Б.Жавхлан: Ганбат гишүүний асуултад хариулъя аа. Гишүүн хуулийн төсөлтэйгөө танилцаж амжаагүй байгаа юм шиг байна аа тийм ээ. Тийм, амжсан бол энэ төсвийн, ялангуяа хэмнэлтийн чиглэлээр хийгдэж байгаа ажлууд нэлээн тод харагдана аа. 
Гишүүд маань дэмжээд энэ хууль батлагдчих юм бол хэрэгжээд эхэлсэн өдрөөсөө эхлээд амьдралд мэдрэгдээд эхэлнэ ээ. Илт мэдрэгдээд эхэлнэ. Цаашдаа ч ирээдүйн, одоо, ялангуяа ойрын хугацааны төслүүд дээр бид илүү их хөгжлийн төсвөө бодож гаргахад энэ удаагийн одоо өргөн барьсан мөн энэ удаагийн Их Хурал маань батлах дэмжих байх гэж бодож байна. Энэ хуулийнхаа үр шимийг бид харна аа, харна. Ирэх оны төсвүүд бол яг хөгжлийн төсвүүд болно, хөгжлийн төсвүүд болно. Ирээдүйд баялаг бүтээгчдийг өртгөө бууруулж, тэр дэд бүтцүүд дээр байшин барилга барих, бүтээн байгуулалтуудаа хийх, одоо баялаг бүтээх ийм боломжуудыг нь илүү их бүтээж өгөх боломжтой энэ шинэ төслүүдийг бид нар хийх ийм боломжийг бид нар өнөөдөр хийх гэж байгаа. Үүнийг та одоо сайн уншаад харах юм бол мундаг сайн ойлгоно оо гэдэгт би ерөөсөө огт эргэлзэхгүй байна. 
Өнөөдрийн энэ хэмнэж байгаа тоонуудаасаа илүү цаашид энэ дунд, урт хугацаанд бид энэ төсвийн зохион байгуулалт, энэ төсвийнхөө бүтцийг өөрийг нь эрүүл болгох, өнөөдөр төсвийн 1 төгрөг, 3 төгрөгийн төлөө бүтээгдэхүүн биш 5 төгрөг, 10 төгрөгийн баялаг бүтээдэг тийм төсөв болгохын төлөө өнөөдөр ийм суурь реформын шинжтэй, ялангуяа энэ хэмнэлтийн ийм реформыг эхлүүлж байгаагаараа онцлог гэж ингэж харж байгаа юм. 
Энэ удаагийн энэ жилийн төсвийг уг нь бид энэ удаагийн бидэнд одоо тооцоолоогүй энэ хүндрэлүүд гараагүй байсан бол энэ удаа бидний төлөвлөсөн, одоо энэ хөрөнгө оруулалтууд биелсэн бол манай дотоодын нийт бүтээгдэхүүн, эдийн засгийн өсөлт одоо төлөвлөж байсан хэмжээнд хүрч, баялаг бүтээгчдийг ч тэр мөн үндэсний орлого нэг хүн ногдох орлого, үүгээр дамжаад мөн олон эдийн засгийн сайн үр дагаврууд бол гарах байсан. Гэсэн хэдий ч бас учирч болзошгүй энэ төсвийн орлого бүрдэлтийн эрсдэл мөн энэ төлбөрийн тэнцлийн эрсдэл төв банканд одоо тулаад байгаа энэ нөөцийн эрсдэл энэ бүхнийг тооцоолж бид төв банктай бодлогоо уялдуулах шаардлагатай, энэ төв банкны инфляц гэж байдаггүй. Энэ бол Монгол Улсын инфляц, Засгийн газрын инфляц, бүх ард түмний нуруун дээр очиж байгаа инфляц. Энэ бүхнийг бодолцож бид төсвийн хэмнэлт таналтыг зайлшгүй хийхээс өөр аргагүй болж ирж байгаа юм. Ингээд энэ жилийн одоо би танд цөөхөн хэдэн тоо хэлнэ. Энэ жилийн санхүүжих хөрөнгө оруулалтын дүнгээс 50 хувийг нь танаж байгаа, 1 их наяд төгрөгийн санхүүжилт байсан. Бид тэтгэвэр нэмэх гэж бас танасан, дахиад бас ингээд 50 хувийг танаад ингээд орж ирж байгаа юм. 
Урсгал зардлыг о үндсэндээ бараг л нийт төсвийн эрхлэн захирагч нар нийлээд шүү, нийлээд нийлээд танаж болох 1,2 хоёр орчим л их наяд төгрөгийн ийм урсгал зардал байдаг. Тэндээс 01 сараас хойш дахиад өмнөх 16 дээрээ нэмээд ингээд танаад урсгал зардлын юм орж ирж байгаа. Ингээд нийтдээ 635 тэрбум төгрөгийн төсвийн хөрөнгө оруулалт, урсгал зардлаас нийлсэн ийм төсвийн хэмнэлтийг гаргаж байгаа, гаргаж байгаа.

Харин эргүүлээд ойрын хугацаанд тулгамдаад байгаа цэцэрлэг мөн нийгмийн даатгалын шимтгэлийн зарим хэсэгт буцаан олголтоор дамжуулж өрхийн орлогыг дэмжих, хувь хүний орлогыг дэмжих мөн 22, 23 онд учирч болзошгүй дэлхий нийтээрээ бид нар эрсдэл гэж харж байгаа хүнсний ногооны болзошгүй хомстлыг мөн урьдчилж тооцоолж энэ дээр нэлээдгүй арга хэмжээнүүдийг авъя. 
Улаанбаатар хотын хамгийн том, эрсдэл болоод байгаа энэ төвлөрлийг бууруулах хөдөө орон нутагт тэнд … /минут дуусав/

Г.Занданшатар: Дашдондогийн Ганбат гишүүн тодруулж асууна аа. 
Д.Ганбат: Ер нь төсвийн тодотголыг бол ойлгож байгаа. Энэ бол зүгээр л өдөр хоног өнгөрөөсөн амиа аргацаасан л ийм тодотгол байна. Тэгээд эдийн засгаа тэлэх талаар юу хийгээд байгаа юм бэ? Юу ч алга. Хувийн хэвшил, аж ахуйн нэгжээ дэмжих талаар юу байгаа юм бэ? Юу ч алга. Эцсийн эцэст тэр ажлын байрыг бий болгодог хүмүүс чинь тэд нар шүү дээ. 
Гадаад валютын албан нөөц өнөөдөр хэд байна вэ? Өдөр өдрөөр багасаж байна аа. Доллар чинь картын бараанд орчихсон байна аа. Удахгүй дэлгүүрийн лангуу хоосрох нь ээ, магадгүй. Тийм байдал ирчхээд байна аа. Гадаа жагсаал цуглаан болно оо. Сая бол хээрийн сургууль явагдчихлаа. Би үүнийг зориуд анхааруулчихъя. Ийм юманд одоо бэлтгэлтэй байна уу? Ахиад 4 дэх, 5 дахь тодотгол гээд л оруулаад ирэх үү? Нэг мөсөн чанартай юм хийчхээч ээ. Реформын шинж чанартай. Хил, гаалиа хурдхан шиг онгойлгооч ээ. Хэзээ онгойх юм бэ? Хэзээ 2 хөршдөө айлчлах юм бэ? Хэзээ үр дүнтэй хэлэлцээр хийх юм бэ? Тов тодорхой асуултууд асууж байна. 
Г.Занданшатар: Болдын Жавхлан сайд хариулъя.
Б.Жавхлан: Уг нь хариулаад л байгаа юм аа Ганбат гишүүн ээ. Одоо хэрвээ биднээс шалтгаалдаг, бид гүйж очоод нээчихдэг бол одоо хилэн хаана ч гэж юу байх вэ дээ. Одоо биднээс шалтгаалахгүй тэнд олон зүйл байна. Бид шийдэж чадахгүй зүйл олон зүйлүүд байна. Хойд хөршийн Зүүн Европт болж байгаа асуудлаас боллоо гээд бидэнд нийлүүлдэг шатахуун багасаагүй шүү дээ. Бид авдаг хэмжээгээрээ авч байна. Төлдөг хэмжээ нь улам нэмэгдээд байна. Урагшаа гардаг экспорт маань биднээс шалтгаалахгүй энэ зогсонги байдалтай байна. Энэ дунд л бид нар ийм хүнд байдалд орчихсон ингэж явж байгаа юм. Үүнийг аль болох зүгээр богино хугацаанд харин байгаасай. Түүний төлөө бүх шаардлагатай зохион байгуулалтыг Засгийн газраас авч хэрэгжүүлж байгаа. 
Эдийн засгаа тэлэх асуудал бол өөрөө дунд урт хугацааны асуудал аа. Гэхдээ бид өнөөдөр тулчхаад байгаа энэ богино хугацааныхаа асуудлаасаа амжилттай, хохирол багатай гарах нь бид нарын тулчихсан асуудал байна. Тийм ч учраас энэ төсвийн тодотгол үүнтэй холбоотой. Мөн энэ төсвийн тодотголтой цуг мөн … /минут дуусав/

Г.Занданшатар: Тогмидын Доржханд гишүүн.

Т.Доржханд: Их баярлалаа. Тэгэхээр иргэдийн хувьд болоод нөгөө жагссан залуучуудын хувьд бол маш их хүлээлттэй ийм 7 хоног байна. Тэгээд төсвийн тодотгол дээр бол нэлээд их хэмжээний хэмнэлт хийгдэнэ ээ гэсэн ийм хүлээлт байна аа. Тэгээд Хөдөлмөрийн үндэсний намаас ХҮН намаас бид нар залуучуудаа сонсъё гээд бас аян зохион байгуулсан. Энэ дээр бол ярьж байгаа зүйл нь Монголдоо аятайхан амьдрахын тулд энэ зардлаа хэмнэж өгөөч ээ, татварынхаа энэ дарамтыг буулгаж өгөөч ээ, бизнес хийх боломжийг гаргаж өгөөч ээ. Тэгэхээр энэ данхайсан том төрөө жижиглэж өгөөч ээ, энэ асуудлаа тогтолцоогоор нь ингээд шийдэж өгөөч ээ гэдэг яг ийм байдлаар саналуудаа танилцуулсан шүү. Үүнийг бас албан ёсоор хэлчихье. 
Тэгээд Монгол Улсын Ерөнхий сайд байвал бас хандаж нэлээд хэдэн үг хэлэх байлаа. Жавхлан сайд аа, энэ дагалдаж орж ирж байгаа хууль чинь бол ингээд төсвийн зарлагын дүрэм гэж ойлгож байна уу? Цаашаагаа ингээд дунд болон урт хугацаандаа бид нар энэ дүрмээ дагаад явна аа гэж ойлгож болох уу? Өөрөөр хэлэх юм бол тодорхой төрлийн зардлуудыг бол бид нар санхүүжүүлэхгүй ээ. Цаашдаа төсөвтөө тусгахгүй ээ. Өөрөөр хэлбэл жижиг 76 тойргийн тойрогт хорддог ийм системийг бид нар бол хална аа гэж. Энэ дээр нэг тодорхой хариулт өгчхөөрэй. 
Хоёрт нь болохоор Монгол Улсын төсөв сүүлийн 32 жил дандаа дээшээгээ тэлж ирсэн шүү дээ. Эдийн засаг өсөхөөр ингээд тэлдэг, эдийн засаг уруудахаар халамжилна аа гээд улам тэлдэг, түүхэндээ нэг ч удаа нэг ч удаагийн тодотголоор агшиж үзээгүй шүү. Тэгэхээр энэ удаа яг бодитой агшилт нь яг хаанаа байна вэ? Төсвийн ерөнхий үзүүлэлт дээр энэ яаж харагдаж байна вэ? 2,4 их наяд төгрөгийн алдагдлаа та нар нольлож болоогүй юм уу? Төсвийг алдагдалгүй төлөвлөж болоогүй юм уу? гээд. Энэ дээр тодорхой хариулт өгөөрэй. 
Тэгээд дараагийн зүйл нь нөгөө хэмнэлт дээрээ асуучихмаар байна аа. Ингээд төсвийн тодотгол ярьж байдаг, гэтэл төсөв чинь өөрөө Монголын эдийн засгийн 40 хувь байгаа, гэтэл олон улсын дундаж түвшин бол 15-20 хувь байна аа. Тэгэхээр дэлхийн бусад улсуудтай харьцуулах юм бол манай төсөв 2 дахин өндөр, зардал нь өндөр. Тэгээд эдийн засаг ийм байгаа үед бол Сангийн яамны хувьд бол уухай гээд л алгаа үрээд л үүнийгээ ингээд хэмнэх бодлогоо л явуулах ёстой биз дээ. Тэгээд ард түмэн чинь хэмнэ ээ гээд шаардаад байна шүү дээ. Залуучууд өшөө хэмнэ ээ гээд шаардаад байна. Тэгэхээр өшөө яагаад хэмнэхгүй байна вэ? Тухайлбал энэ Улсын Их Хурлын харьяа байгууллагууд, ялангуяа хуулийн байгууллагуудын хэмнэлт хаана байна вэ? Цалингийн хэмнэлт хаана байна? Орон тооны хэмнэлтүүд хаана байна? Улсын Их Хурлын харьяа байгууллагууд, тухайлбал Монголбанкны тэр 3 ерөнхийлөгч байх шаардлага байгаа юм уу? Санхүүгийн зохицуулах хорооны дэд дарга нар байх шаардлага байгаа юм уу? Эндээсээ хэмнэлтээ эхэлмээр байна.

Хоёрдугаарт нь, яамдын дэд сайд нарын асуудал байнга ярьдаг. Тэгээд жижигхэн юм аа, зардал нь гээд ингэдэг. Гэхдээ агуулгын хувьд энэ том өөрчлөлт юм аа. Уулаасаа 2000 оноос өмнө бол дэд сайдын шаардлага байдаггүй л байсан шүү дээ. Тэгэхээр энэ хэмнэлт чинь Засгийн газрын түвшинд яаж явж байгаа юм бэ? Монгол Улсын Ерөнхийлөгч, Их Хурлын дарга, Ерөнхий сайдын зөвлөхүүд бүгдээрээ том том өрөөтэй, сайхан машин унаад явдаг юм байна лээ. Их Хурлын гишүүнээс лав 2-3 дахин том өрөөнд байна, тийм шаардлага байна уу? Энэ хэмнэлтийг эндээс хийхгүй юм уу, хийгдэж байна уу.

Тэгээд цаашаагаа хуулийн байгууллагуудын цалин хөлс бол дундаж цалингаас маш их өндөр байгаа, энэ хэмнэлтүүд яагаад хийгдэхгүй байна вэ? 
Цаашаагаа их тэнгэр лүү Ерөнхийлөгчийн институцийг нүүлгэе ээ гэж яриад байгаа. Парламент нь бол парламент шигээ байя аа. Засгийн газар нь бол хотын төвөөсөө гараад явчихъя, бүр цаашаа гараад явсан ч болж байна. Тэгээд энэ хотын төв орчмынхоо энэ том том байгууллагууд, талбайнуудаа зарахгүй юм уу, зараад орлого олъё л доо. Ийм шаардлага байгаа юм аа. Тэгэхээр хэмнэлтгүй … /минут дуусав/

Г.Занданшатар: Болдын Жавхлан Сангийн сайд асуултад хариулъя.

Б.Жавхлан: Доржханд гишүүний асуултад хариулъя аа. Энэ дүрэм биш хууль. Хуулийг хууль тогтоох дээд байгууллага Улсын Их Хурал батална. Үүнийг бүх нийтээрээ дагаж мөрдөнө. Дүрэм бол өөр шүү дээ. Хэн дуртай нь дүрэм хийж ч болох байх. Тийм учраас энэ бол төсвийн хуультай байнга цаашдаа одоо цуг явах, дагаж мөрдөх ийм одоо хатуу чанга ийм хууль болно оо. Төсвийн шинэчлэлийн хүрээнд, ялангуяа яг хэмнэлтийн чиглэлийн маш чухал заалтуудыг бид их олон жил бас ярьсан. Үе үеийн Сангийн яаманд ажиллаж байсан та ч гэсэн байхдаа бас бодож л байсан байх, энэ талаар. Ийм зүйлүүдийг зүгээр журмаар, дүрмээр зохицуулдаг биш хуулиар зохицуулдаг болоод ингээд амьдаръя аа гэж байгаа юм. Энэ дээр хөрөнгө оруулалтын чиглэлээр ч мөн адил. Орон нутгийн төсөвт юуг нь суулгах вэ, улсын төсвөөр юуг нь суулгах вэ, гадаадын хөрөнгө оруулалтаар юуг нь санхүүжүүлдэг болох вэ гээд энэ бүх юмыг маш нарийн оруулж өгсөн ийм хууль байгаа. Энэ хууль бол 1 удаа хэрэгжээд дуусах хууль биш. Анхдагч бол цаашдаа байнга ингэж дагаж мөрдөөд явах хууль байгаа юм шүү. 
1 удаа 1 амьсгаагаар бид тогтолцооны өөрчлөлт хийнэ гэж юу байх вэ. Ер нь яах вэ, татвар бол нэг талаар төсвийн орлогыг бүрдүүлэгч боловч нөгөө талаар маш том төсвийн бодлогын өөрөө инстурмент зохицуулагч байх ёстой. Энэ ч утгаараа нийгэмд бидний тулгараад байгаа томоохон асуудлуудаас барьж аваад ядаж эхлээд татварын бодлогоор ер нь бол ингээд цогцоороо маш том бодлого явах ёстой. Жишээ нь тэр төвлөрлийг сааруулахад, хөдөө орон нутагт тэр тийшээ очиж амьдрах, тэр таталцах хүчийг бий болгохын тулд ингээд гэх мэтчилэн иймэрхүү өөрчлөлтүүдийг мөн оруулж ирж байгаагаараа энэ удаагийн тодотгол бол онцлог болж байгаа юм шүү. 

Цалингийн системийн хувьд бол би тантай санал нийлж байна аа. Сүүлийн ер нь 10 гаран жил бид ялангуяа энэ байгууллагуудын институцүүдийн бие даасан өөрсдийнх нь хуулиар нь дамжаад энэ цалингийн, төрийн байгууллагуудын төсвийн байгууллагуудын цалингийн нэгдсэн систем, нэгдсэн бодлогыг бид алдсан. Одоо цаашаагаа энэ даамжирвал буцаад засахад бид дахиад олон жил алдах ийм эрсдэлтэй болж ирсэн байгаа юм. Тийм учраас энэ цалингийн системийг бид янзлаад явна аа. 23 оны төсөв дээр энэ цалингийн систем дээр бас нэлээн цэгцтэй бодлого эхлүүлье гэж ингэж бодож байгаа. Энэ удаа бол ТҮ-ийн нэлээд ингээд ер нь ардаас нь хөөцөлддөггүй, хамгаалдаггүй, ингээд нэг хоцрогдоод үлдчихдэг яг нийтлэг үйлчилгээний 43 мянган ажилтны цалин сүүлийн 2-3 жил нэмэгдээгүй ингээд үлдчихсэн байсан. Үүнийг бол яах аргагүй нэг шатлалд оруулж, гүйцэтгэлд суурилсан цалингийн ийм санхүүжилийн систем рүү нь оруулахын тулд ийм зохицуулалт хийж оруулж ирж байгаа.

Дэд дарга нарын хувьд бол бид Засгийн газар, түрүүн Ерөнхий сайд хэлсэн. Улсын Их Хуралд бид ингээд хуулиа өргөн барьж байна. Ямар ч байсан Засгийн газрын түвшинд бид өөрсдөө шийдэж чадах Засгийн газрын агентлагууд, төрийн өмчийн үйлдвэрийн газрууд дээрээ энэ асуудлаа бол бүгдийг нь шийдэж байгаа. 
Дэд сайд үлдэж байгаа, үнэн. Дэд сайд дээр ингээд улс төрийн агуулгаар бол иймэрхүү зүйлүүд их яригддаг. Гэхдээ одоо яг яам дээрээ яамны ажил ямар хэмжээтэй байдгийг бол та маш сайн мэднэ. Яг сайдыг орлодог гэдэг утгаараа дэд сайд маш чухал албан тушаал байдаг шүү. Маш их ачааллыг авч явдаг. Одоо Сангийн яамны хувьд жишээ нь дэд сайдгүй байна гэхэд бол өдөр тутмын үйл ажиллагааг хангаад тасралтгүй явуулна гэхэд бол бас маш хүнд, маш хүнд. 1 сайд бол хаанаа ч хүрэхгүй ийм амьдрал дээр ийм л байдаг. Хэмнэж байгаа төсвийн хэмжээ, энэ хүнээр гүйцэтгүүлж байгаа ажил үүрэг, Засгийн газрын өөрийнх нь одоо хөтөлбөр энэ Засгийн газрын хэмжээний л … /минут дуусав/

Г.Занданшатар: Доржханд гишүүн тодруулъя.

Т.Доржханд: Сангийн сайд, наад төсвийн газрынхаа мэргэжилтнүүдээс асуугаарай, дүрэм гэдэг чинь тухайлбал баялгийн сан дээр хууль байдаг, хууль дотроо зохицуулах дүрэм л гэж байдаг байхгүй юу. Мөн адилхан төсвийн санхүүжилтийн дүрэм гэж байдаг, олон улсад, тэгээд түүнийг нэг мушгиад л хууль юм аа энэ тэр гэж тайлбарлаад яах вэ дээ.

Тэгээд хоёрдугаарт бол би өөрөөс чинь тодорхой юм асууж байна шүү дээ. Тооны хувьд бол яг яаж сайжирсан юм бэ? Төсвийн ерөнхий үзүүлэлтүүд чинь яаж сайжирчихсан юм бэ? Зарлага талдаа яг ямар хэмнэлт болчхов, нөгөө 18 их наяд чинь хэдээр буучхав. Орлого талдаа сайжирсан үзүүлэлт байна уу? Төсвийн алдагдал чинь буурсан уу? Тэг болох боломж нь юу байсан юм бэ? Байсан уу? Ер нь төсвийн алдагдал гэдэг чинь өр. Өр гэдэг чинь ирээдүй үеэсээ зээлээд өнөөдөр хэрэглэж байгаа мөнгө шүү дээ. Гэтэл түүнийг чинь залуучууд эсэргүүцээд байна шүү дээ. Бид нар ийм их өндөр зардлаар амьдармааргүй байна аа, үүнийгээ багасгаж өгөөч ээ гээд. Энэ боломжийг Сангийн яам … /минут дуусав/

Г.Занданшатар: Болдын Жавхлан Сангийн сайд гүйцээж хариулъя аа.
Б.Жавхлан: Ингээд хариулаад л багтаах гээд л хичээгээд явж байна шүү. Минут хүрсэнгүй, уучлаарай. Бид төсвийн зардал талдаа хөрөнгө оруулалт болон урсгал зардал нийлээд 620 тэрбум төгрөгийн ийм хэмнэлт хийсэн байгаа юм. Уг нь үүнийг ингээд хэмнээд бид балансаа сайжруулаад гаргах боломж байгаа боловч одоо бас яг тулгамдсан энэ нийгмийн шинжтэй асуудлууд байна аа, Доржханд гишүүн ээ, ялангуяа цэцэрлэгийн асуудлууд байна. Мөн залуучуудын тавиад байгаа, олон нийтээс тавьж байгаа энэ хүнд үед нийгмийн даатгалын шимтгэлтэй холбоотой асуудлууд дээр бид төсвийн боломж хэмжээндээ баригдаж энэ 150 тэрбум төгрөгийг зарцуулж энэ буцаан олголтыг 50 хувиар тавья аа гэж байна. Түрүүний, миний хэлсэн тэр ТҮ-ийн ажилчдын цалингийн асуудал байна. Мөн энэ жил болон ирэх жил учирч болзошгүй, ялангуяа дэлхий нийтээрээ одоо хараад байгаа энэ хүнсний хомстол … /минут дуусав/

Г.Занданшатар: Доржханд гишүүн, Улсын Их Хурлын харьяа байгууллагууд л гээд байх юм, энэ бол хэрвээ шаардлагатай бол хууль санаачлаад шаардлагагүй чиг үүргүүдийг тэгвэл цомхтгож болно шүү дээ. Тэгэхдээ хэмнэлтээс гадна бүтээмж гэдэг юм байна, үр ашиг гэдэг юм байна, бас орон тоо байгаа, тэр чинь зайлшгүй хэрэгжүүлэх ёстой чиг үүрэг шаардлагууд гэж байна. Жишээлбэл, Авлигатай тэмцэх газар эхэлж байгаа бол дэд дарга нь гүйцэтгэх ажлаа хариуцдаг, 1 хүнд эрх мэдэл төвлөрүүлж болдоггүй ажил албан тушаалууд байна, өөр тэр хил ч байна уу, цагдаа ч байна уу, бүгд л чиг үүрэгтэй байгаа. Хэрвээ хуулиар тусгайлсан чиг үүрэг шаардлагагүй гэж үзэж байгаа бол түүнийгээ хууль санаачлаад өөрчлөх асуудал нь нээлттэй шүү дээ. Алтнаас авахуулаад энэ Монголбанк дээр заавал 1, 2 дугаар гарын үсэг, 1 хүнд эрх мэдэл төвлөрүүлж болдоггүй, заавал хяналттай байх тийм үүрэг, функцүүд гэж байна. Тэгээд тэр энэ тэрийгээ ялгаж салгаж байж хэмнэлт гэдэг нэрийн дор дараа нь бас энд харин төрийн бүтээмж, орон тоо нь хэмнээд цалингаа нэмж болно. Үр ашигтай хувийн хэвшлээр гүйцэтгүүлж болно. Төрийн бүтээмж, үр ашиг, төвлөрлийг сааруулах гэсэн бодлогуудаа харин энэ хуульдаа хамт хийгээд гүйцээж хийхгүй болбол бас бүх юм хэмнэснээрээ, бас энэ чинь үр ашигтай зардал бас байж болно шүү дээ. Зардал гаргаад үр ашиг олж байгаа юм байж болно. Тэгэхээр үүнийг бас тооцохгүй бол бас нэг хэт туйлшрах чинь дандаа энэ хууль дээр бас сөрөг үр дагавар байдаг учраас.

Содномын Чинзориг гишүүн.

 С.Чинзориг: Би зүгээр үг хэлчихье ээ, асуухаа больё доо. Ер нь бол төсвийн тодотгол хийхийг би дэмжээд байгаа юм. Бүлэг дээр ч гэсэн байр сууриа илэрхийлсэн. Бид бараа бүтээгдэхүүний хомстол үүсгэхгүй байх, үнийг тогтворжуулахад дан ганц мөнгөний бодлогоор бол үүнийг хэрэгжүүлэх боломжгүй. Төсөвтөө тодотгол хийж байж, хөрөнгө оруулалтаа танаж байж, валютын гадагшлах урсгалыг бас жаахан багасгах, зарим татварт өөрчлөлт оруулж байж бараа бүтээгдэхүүний үнийг тогтворжуулах арга хэмжээ авах зайлшгүй шаардлага бол байгаа юм. Тийм учраас энэ төсвийн тодотгол хийхийг бол дэмжээд байгаа юм. 
Цаашдаа хэлэлцүүлгийн явцад энэ Төсвийн байнгын хорооны дарга анхаарах байх аа. Өмнө нь Их Хурлын шийдвэр гарчихсан хэд хэдэн асуудлууд бий, орж ирээгүй байна аа. Бид чинь төсөв батлахдаа энэ барилгын материалын үнийн өсөлттэй холбоотойгоор магадлан хийгээд, шаардлагатай бол эхний хагас жилдээ багтаад төсөвт тодотгол хийх саналаа Их Хуралд оруулж ирье гээд Их Хурлын тогтоол гарчихсан шүү дээ. Бас л одоо барилгачид бас жагсаад л, асуудал судлаад л ингээд ажлын хэсэг гарч байгаад л төсвөө хэлэлцэх үед баталсан. Тэгэхээр энэ Их Хурлаас өгсөн үүрэгтэй холбоотойгоор асуудал энэ төсвийн тодотголд орж ирсэнгүй л дээ. Тэгэхээр энэ асуудлыг хэлэлцүүлгийн явцад яаж одоо шийдэх юм бэ талаар Хүрэлбаатар дарга хэлэлцүүлэг дээр ажлын хэсэг ахлахдаа ярих болов уу гэж.

Хоёр дахь асуудал. Манайх чинь хүүхдүүдийг, ажиллагсдыг, тэтгэвэр авч байгаа иргэдийг бид нар хасаад үзэхээр 3,4 сая иргэдээс 700 мянган иргэн тэтгэвэр авдаггүй, ажил хөдөлмөр эрхэлдэггүй 700 орчим мянган иргэд байгаад байдаг. Энэ ерөөсөө орлогогүй энэ 700 орчим мянган иргэдэд энэ хүнд нөхцөлд, яаж ажилтай, орлоготой болгох вэ гэдэг асуудлыг төсвийн хэлэлцүүлгийн явцад бас нэлээн ярих болов уу гэж.

Би Засгийн газрын сайд нарын яриад байгаа нэг юмыг зарим нь ойлгохгүй нэг төрийн албан хаагчид бүгдээрээ нэг ижил цалинтай байх юм шиг л юм яригдаад байгаа шиг байна. Би буруу дуулаад байгаа юм болов уу. Хүн болгон ижил цалинтай байх. Одоо тийм нөхцөл байж болохгүй. Харин төрийн албан хаагчдын цалин хөлс, нийгмийн баталгаатай холбоотой асуудлыг нэг хуулиараа Төрийн албаны хуулиар нь зохицуулдаг болох асуудлыг би бол дэмжинэ. Одоо ялангуяа энэ хууль хүчний байгууллагууд бол дандаа өөрсдийнхөө хуулиараа л цалин, нийгмийн хамгааллын асуудал шийдчихээд байгаа шүү дээ. Үүнийг нь бол 1 хуулиар зохицуулалт болох юм бол. Ийм чиглэлээр өөрчлөлт хийгээд ороод ирэх юм бол би дэмжихэд бэлэн. Жавхлан сайд. 
Энэ хэмнэлтийн тухай хууль дээр бас нэг юм анхаармаар байгаа юм. Ажлын хэсэг дээрээ Хүрэлбаатар сайд. Би ойлгохгүй байгаа, ийм юм ер нь байдаггүй байх Ариунзаяа сайд юу гэж ойлгож байгаа юм бол. 10.1 дээр төр төсвийн байгууллагын албан хаагчдад хууль тогтоомжид зааснаас өөрөөр үндсэн цалин нэмэгдэл, нэмэгдэл хөлс, олговор урамшуулал олгохыг зогсооно оо гээд хориглоно оо гээд ийм заалт ороод ирсэн байх юм. Ийм юм гэж одоо байхгүй шүү дээ. Тэгээд хуулиас гадуур олгоод байгаа цалин хөлс гэж юу байх вэ дээ. Байхгүй шүү дээ. 
Хоёрдугаарт тэр 11.2 дээр хуульд албан тушаалын үндсэн цалингийн доод хэмжээг заасан бол нэг удаагийн мөнгөн тэтгэмжийг албан тушаал үндсэн цалингийн доод хэмжээнээс нь тооцно оо гээд хуулиар тэр албан тушаалын цалингийн доод хэмжээг тогтоодог тийм юм байхгүй шүү дээ. Тэгээд яагаад ийм юм ороод ирсэн юм бол. Үүнийг манай Төсвийн байнгын хорооны дарга ажлын хэсэг ахлах юм шиг байгаа юм. Түүн дээр ажлын хэсгийнхэн бас ярих болов уу гэж. 
Хоёр дахь асуудал нь Улаанбаатар хотод хүн ам төвлөрсөнтэй холбоотойгоор Улаанбаатар хотод цэцэрлэг хүртээмжийг нэмэгдүүлэхийг бол дэмжиж байгаа юм. Гэхдээ энэ маань цаашдаа энэ хот хөдөөгийн ялгааг арилгах, төвлөрлийг сааруулах бодлоготой хэр нийцэх юм бол доо. Одоо хот хөдөөгөө манай Энх-Амгалан сайдын ярьж байгаагаар цэцэрлэгийн насны цэцэрлэгт хамарч чадахгүй 69 мянган хүүхэд байна гээд байгаа юм. Үүний чинь 32 орчим мянга нь болбол хөдөөд байгаа юм л даа. Тэгэхээр бас ийм ялгаатай байдал үүсчих вий. 
Хоёрдугаарт тэр цэцэрлэгийн талаар авах арга хэмжээний тогтоол дотор чинь хувьсах зардлыг нь 2 дахин олгоно. Цэцэрлэгт явах боломжгүй айлын хүүхдийг сонгон авч эцэг эхэд нь бас дэмжлэг үз … /минут дуусав/

Г.Занданшатар: Гишүүд асуулт асууж, хариулт авч дууслаа. 

Үг хэлэх Улсын Их Хурлын гишүүд бүртгүүлнэ ээ. 
Балжиннямын Баярсайхан гишүүнээр тасаллаа. Чимэдийн Хүрэлбаатар гишүүнээр тасаллаа. Батсүхийн Саранчимэг гишүүн.
Б.Саранчимэг: Баярлалаа. Тэгэхээр 22 оны төсөвт тодотгол хийхийг бол зарчмын хувьд бас дэмжиж байгаа юм аа. Тэгээд энэ 22 оны төсвийн тухай хуулийн төслийг дагаад бас энэ төрийн хэмнэлтийн тухай хууль орж ирсэн байна. Тэгэхээр энэ хууль дээр бас нэг тодруулах зүйлүүд байна аа. 
Энэ төрийн хэмнэлтийн тухай хуулийн хамрах хүрээ бол одоо төрийн, улс төрийн, захиргааны, тусгай болон үйлчилгээний албан хаагчийг хамрах ийм хууль байна. Тэгэхээр энэ хуулийн төсөл дээр чинь яг энэ төрийн, улс төрийн гэдэг дээр манай 3 өндөрлөг чинь ороод ирэхээр 15.1.6 дээр одоо ямар ч бэлэг дурсгал өгөхгүйгээр ингээд хориглоод ороод ирчихсэн байна. Тэгэхээр гадаад дотоодын бас яг чухал ийм уулзалт дээр ямар нэгэн тийм бэлэг өгөх боломжгүй болчихсон байгаа юм байна. Үүнийгээ бас нэг эргэж хараасай гэж хүсэж байна. 
Нөгөө талаар одоо санхүүжилтийн эх үүсвэртэй холбоотой харилцааг зөвхөн энэ хуулиар зохицуулна гэж ороод ирчихсэн байх юм. Тэгэхээр энэ чинь Үндсэн хууль зөрчөөгүй юу? Төсвийн тухай хууль 22 оны төсвийн хууль, мөн төсвийн тогтвортой байдлын хууль, мөн энэ тендерийн хууль гээд ингээд зөндөө олон зохицуулах харилцан уялдаа холбоотой хуулиуд байдаг. Тэгээд энэ хуулиа зөвхөн одоо энэ хуулиараа зохицуулна аа гэчихсэн байна аа. Тэгэхээр үүнийг бас нэг эргэж хараач ээ гэж хүсэж байна. 
Энэ хуулийн 6.2-т аймаг, нийслэлийн иргэдийн Төлөөлөгчдийн Хурлын дарга, аймгийн засаг дарга, сум дүүрэг, засаг даргаас бусад этгээд албан тушаалын суудлын жижиг автомашин ашиглахыг хориглоно гэж байна. Тэгэхээр энэ дээр бол одоо том машин ашиглаж болно гэсэн үг үү? Энэ дээр нэг бас нэг эргээд харчхаарай гэж хүсэж байна. 
Нөгөө талаар энэ хуулийн 9.1-д заасан этгээд нэн тэргүүнд үндэсний агаарын тээвэрлэгчийг сонгоно оо гэж байна. Тэгэхээр энэ дээр бол санал нэг байгаа ч гэсэн бас энэ шударга өрсөлдөөний зарчим, олон улсын гэрээ конвенц гээд энэ тал дээр бас анхаараад заавал үйлчлэх биш үйлчлэх зарчмыг одоо барина аа гэдэг юм уу энэ тал дээр бас анхаараач гэж хүсэж байна аа. 
Нөгөө талаар 15.1.8 дээр энэ үндсэн чиг үүрэгт хамаарахаас гадна энэ урлагийн арга хэмжээ мөн дуучин, хамтлаг ивээн тэтгэх, цалин хөлс олгох, сургалтын төлбөр санхүүжүүлэх, хөдөлмөрийн дотоод журамд заагаагүй хандив тусламж дэмжлэг одоо ингээд гишүүд маань өөрсдөө өгөх ямар ч боломж, одоо энэ хамарч байгаа хүмүүс маань ямар ч өгөх боломжгүй болж байна. Тэгэхээр өөрөөсөө өгөх боломж нь нээлттэй байгаа гэж ойлгож байгаа. Тэгэхээр энэ дээрээ бас ямар нэгэн одоо тусламж дэмжлэг бүр өгөх боломжгүй болгочихсон юм байна аа гэж харж байна. 
Энэ хуулийн үйлчлэх хугацаа ингээд хугацааг нь тавихгүй байсан юм уу? Яг одоо ингээд мөнхийн энэ хууль чинь цаашдаа ингээд үйлчлээд явах юм уу? гэсэн нэг асуулт байна. Нөгөө талаар бид нар энэ хуулиа хэлэлцэж байгаатай холбогдуулаад өнөөдөр бас энэ цэцэрлэгийн хүртээмжийг сайжруулах дээр манай Засгийн газар болоод нийслэлтэйгээ хамтраад энэ 200 тэрбум төгрөгөөр 09 сарын 01 гэхэд энэ 21 мянган хүүхдүүдээ цэцэрлэгээр хангах нийслэлийн одоо яг энэ судалгааг нийслэл дээрээ судалгаа гаргаад ийм шийдэл гаргаж ирж байгаад үнэхээр бас талархаж байна. Олон эцэг эхчүүдийнхээ өмнөөс талархаж байгаа юм аа. Тэгэхээр энэ бол үнэхээр бас нүдээ олсон ажил болно. Хамгийн гол нь Энх-Амгалан сайд маань яг энэ дээр судалгаа гаргачихсан их сайхан танилцуулсан үүнийгээ бас яг бодит судалгаа яг хөрсөндөө буусан ажил болгоорой гэж хүсэж байна аа. Тэгээд Баянзүрх дүүрэгт гэхэд чинь 14 дүгээр хороо олон хороод маань сургууль, цэцэрлэггүй байдаг. Тэгэхээр энэ тал дээр бас яг нэг судалгаагаа бодит сонгогдсон гишүүдээс нь илүү их бас асууж судалгаан дээр үндэслэж гаргаарай гэж хүсэж байна аа. 
Нөгөө талаар бид нар өнөөдөр төсвийн хэмнэлтийг яриад хуулийнхаа нөгөө тодотголоо хийж байгаа. Тэгвэл миний хувьд бас нэг санал гаргах зүйл бол бид нар одоо татварын бааз сууриа нэмэгдүүлэх дээрээ бас илүү анхаараад ялангуяа одоо энэ электрон тамхийг би онцолж хэлэхийг хүсэж байна аа. Электрон тамхи чинь өөрөө өнөөдөр хүүхэд залуучууд, иргэдэд маш их сөрөг нөлөөтэй. Зарим одоо улс орнууд чинь өөрөө энэ электрон тамхийг бүр хорьчхоод байна шүү дээ. Тэгэхээр манайд өнөөдөр татвар битгий хэл ямар ч онцгой татвар ч байхгүй. Өнөөдөр ингээд захын хүн, хүүхэд аваад татах энэ боломж бүрдчихсэн байгаа энэ цаг үед бас нэг энэ хуулийнхаа төсөлдөө оруулаад, электрон тамхийг ядаж бүр хориглохгүй юм аа гэхэд энэ онцгой татварт оруулж өгөөч ээ гэсэн ийм саналтай байна. Баярлалаа.

Г.Занданшатар: Бямбасүрэнгийн Энх-Амгалан гишүүн.

Б.Энх-Амгалан: Хуулийн төслийг дэмжиж байгаа. Тэгэхдээ бид нар өмнө нь нэг бас энэ төрийн үйлчилгээний албан хаагчдыг төрийн үйлчилгээг хувийн хэвшлээр хийлгэх, гэрээгээр хийлгэх гээд нэг асуудал л яригдаад тэнд ажиллаж байгаа хүмүүс нэлээн эсэргүүцэлтэй тулаад бид нар зогсож байсан. Тийм учраас төрийн үйлчилгээг хувийн хэвшлүүдээр хийлгэнэ, гэрээгээр хийлгэнэ гэдэг юм болбол төрийн үйлчилгээний салбарт ажиллаж байгаа их олон хүмүүсийн эрх ашгийг хохирооно оо. Тэд нар маань бол үйлчилгээний албан хаагч хийж байгаа болохоос биш өндөр цалин аваад тэр компанийн дэд захирал, эсвэл одоо агентлагийн дэд дарга хийж байгаа биш ээ. Тийм учраас энэ төрийн үйлчилгээний албан хаагчдыг энэ дээрээс бол хасаж огтхон ч болохгүй ээ, нэг дэх асуудал энэ. 
Хоёр дахь асуудал нь бол энэ орлого талдаа нэмэх, ялангуяа өргөн хэрэглээний бараа бүтээгдэхүүний татан авалт дээр онцгой анхаарах шаардлага, хэрэгцээ байгаа юм. Тяньжинаас наашаа ирж байгаа энэ бараа бүтээгдэхүүнийг татан авахад Хятадын гааль дээр асуудал үүсээд хүндрэлтэй байгаа болбол бид нар өөр зам гарцыг хайх ёстой. 300-400 жолооч бэлдсэн. Тэгээд одоо энэ Оросын нутаг дээгүүр явуулаад Беларусиар гаргаад Европоос татна гэдэг бол худлаа. Яагаад вэ гэвэл Орос, Беларусь дээр чинь Европын холбоо хориг тавьчихлаа. Орос зөрүүлээд хориг тавьчихлаа. Ийм нөхцөлд бид нар түүгээр дамжиж бараа бүтээгдэхүүнээ авна гэдэг бол худлаа. 
Хоёр дахь нь РЖД-гийн нөхцөл байдал өөрөө нэлээн хүнд байдаг. Энэ гарч байгаа мэдээллээр бол бор дефолт руугаа орох гэж байна гээд байдаг. Тэгээд мэдээж Оросын тээврийн хэрэгслийг одоо галт тэргийг тийш нь оруулахгүй. Ийм нөхцөл байдлын хүрээнд бид нар болбол бас ингээд төмөр замаар юмнуудаа татна гэдэг бол бас худлаа болж байгаа юм. Тэгэхээр бид нар энэ агаарын тээврийнхээ үйлчилгээг сайжруулах МИАТ болон бусад хувийн агаарын тээврийнхээ энэ онгоцуудыг карго ачаа тээвэрлэх, цаашлаад Европоос Туркээр дамжуулж Монгол руугаа татах энэ асуудал дээр нэлээн онцгой анхаарах нэг шаардлага, хэрэгцээ байна. 
Хоёр дахь нь шаардлагатай гэж үзвэл бид нар Турк руу дамжуулаад Туркээсээ нааш нь Казакстанаар дамжуулж татаж авах нэг шаардлага хэрэгцээ байгаа юм. Казахстаныхан бас торгоод байна, явуулахгүй байна гэдэг юм ярьж байгаа бол тэнд хэлэлцээрт орох хэрэгтэй. Тэнд Элчин сайд байгаа, худалдааны төлөөлөгч байгаа, энэ хүмүүсээрээ дамжуулж энэ Казахстанаар дамжиж авах асуудлыг бас нэг тийм шинэ гарц нээх асуудлаа бас нэг яримаар байгаа юм. 
Гурав дахь асуудал юу вэ гэхээр зэрэг ер нь энэ төсвийн тодотгол хийж байгаатай холбогдуулаад энэ агентлагийн дарга, агентлагийн дэд дарга, тэгээд энэ төрийн өмчит компаниудын захирлуудын энэ орон тоог цөөлөх гэж байгаа ийм байж байгаа болбол давхар төсвийн хэмнэлтийг яаж хийх юм бэ гэдгийг бас анхаарах хэрэгтэй. Энэ төрийн өмчит үйлдвэрийн газрууд дээр чинь бол төсвийн зарцуулалт нэлээн өндөр байдаг юм байна лээ шүү. Тэгэхээр үүнийг нэлээн сайн анхааралдаа авч хэмнэлтийн горимыг нэлээн сайн хийж, үр ашгийг нь нэлээн сайн тооцохгүй болбол юун Их Хурлын гишүүн, сайд дарга нар түүнээс илүү их төсөв зардаг ийм төрийн өмчит компанийн захирлууд байж байгаа.

Дээр нь бол төрийн өмчтэй компаниудын тодорхой хувийг болбол бас нээлттэй дуудлага худалдаанд оруулж зарж нээлттэй ийм хувьцаатай болгох тухай ярьж байна аа. Би бас энэ дээр одоо ашигтай байгаа нь тэгээд болдог байлгүй. Хүчээр ашиггүй ажиллуулж байгаад нөгөө хувьчилж авах санаатай байгаа хүмүүст бол энэ чинь бол хэцүү шүү. Төрийн өмчийг үнэгүйдүүлж байж хувьчилж авдаг ийм нөхцөл байдаг учраас үүнийгээ бас сайн харж тооцоорой гэдэг ийм зүйлийг бол би энэ дээр хэлмээр байна аа. Баярлалаа.

Г.Занданшатар: Ширнэнбаньдын Адьшаа гишүүн.

Ш.Адьшаа: Өнөөдөр улс оронд үүссэн нөхцөл байдалтай холбогдуулж Монгол Улсын төсвийн хуульд тодотгол хийж байгаа, энэ асуудлыг дэмжихээс өөр аргагүй байгаа юм аа. Энэ төсвийн тодотголын хуультай зэрэгцүүлж хэмнэлтийн тухай, төрийн хэмнэлтийн тухай хуулийг, мөн түүнчлэн энэ төрийн өмчит компаниудын засаглалын тухай хуулиудыг оруулж ирж байгаа нь бас цаг үеэ олсон шинэ ийм мэдрэмжийг бий болгосон, ийм шинэчлэл хийсэн, ийм зорилготой агуулгатай гэж ойлгож байгаа юм аа. Тэгэхдээ энэ дээр энэ хуулиудаас гадна Монгол Улсаас одоо уул уурхайн бүтээгдэхүүнийг олон арван сая доллароор гадаадад худалдаж гэрээ хийгээд, тэр валют нь Монгол Улсын банкаар орж ирдэггүй, зөвхөн урсгал зардал нь орж ирдэг. Энэ хууль, эрх зүйн орчныг бий болгож байж өнөөдөр Монгол Улсын валютын эх үүсвэрийг нэмэгдүүлж, валютын хомстлоос гаргах ийм бодит шаардлага, бодит эрх зүйн орчныг бүрдүүлэх ийм цаг үе бид нарт тулгарсан. Энэ дээр би удаа дараа хэлж байгаа. Энд бол өнөөдөр энэ эрх баригч нам, Засгийн газар энд хариуцлагатай хандаж энэ хуулийг яаралтай оруулж ирэх шаардлагатай байгааг би дахин хэлье ээ. 
Дээр нь энэ төрийн өмчит компаниудын засаглалыг сайжруулах талаар дорвитой шийдвэр хийгээрэй. Өнөөдөр энэ төрийн өмчит компаниуд бол өнөөдөр улс төрөөс зайлуулагдсан, улс төрчдийн хоргодох байр болсон, цүнх баригч, нам дагасан залуучуудын сургалт хийдэг дамжаа болсон шүү. Энд бол улсын мөнгө үнэгүй гэдэг ийм зарчим байгаа. Өнөөдөр энд үйлчилж байна. Энд бол өнөөдөр Ерөнхий сайд энд Монгол Улсад бас эдийн засаг болон олон реформ хийнэ гэж ард түмэнд амлаж байгаа шүү. Энэ дээр зоригтой шийдвэр гаргаж энэ гаргасан шийдлүүдээ ажил хэрэг, амьдралд бодитой шийдвэр гаргахыг би хүсэж байна аа. 
Дээр нь өнөөдөр энэ төсвийн тодотгол дээр янз бүрийн байдлаар өнөөдөр энэ асуудалд хандаж байна. Энд бол тэр зарчмаа л бариарай. Өнөөдөр төрийн байгууллагуудын контор, оффисын барилгыг бид царцаана аа л гэсэн. Өнөөдөр оффисын барилга, төрийн байгууллагын контор сав хаана хаана байгааг энэ чинь тодорхой байгаа шүү. Энэ нь өнөөдөр хаана нь царцсан юм, царцаагүй гэдэг нь ил тод болно оо. Энэ дээрээ дорвитой үнэнч шударга энэ зарчмаа барьж ажиллаарай гэдгийг би өнөөдөр энэ төслийн тодотголыг оруулж ирж байгаа Засгийн газар, Сангийн яамнаас би энд хүсэж байна аа. Өнөөдөр энэ хэмнэлтийн горим, эдийн засгийн энэ хэмнэлтээр өнөөдөр ард түмний амьдрал сайжирч, тэдний цалин хөлс, бусад эдийн засгийн эх үүсвэрүүд сайжрах ийм үр дүнг л бид гаргах ёстой. Түүнээс биш хэдхэн машин унаа зарж, хэдэн хүний ажлын байрыг бид цомхтгосноор энэ реформ ч явагдахгүй ээ. Цаашлаад болбол ийм бодитой алсыг харсан эдийн засгийн том бодлогын асуудлыг явахгүй бол өнөөдрийн ийм аар шаархан асуудлаар амиа аргацаах юм бол энэ асуудал чинь хуримтлагдсаар байгаад Монгол Улс бол өнөөдөр эдийн засгийн том, тийм дефолт үүсэх ийм нөхцөл байдал үүсэх ийм магадлалтай байдаг гэдгийг та бүхэн өнөөдөр анхаарч, энэ ажилдаа бас бодлоготой, зарчимтай, хэлсэн ярьсандаа байх ийм шаардлага байгааг би энэ зориуд тэмдэглэж хэлье ээ. 
Г.Занданшатар: Цэдэндамбын Цэрэнпунцаг гишүүн.

Ц.Цэрэнпунцаг:  Хуулийг энэ тодотгол хийж байгааг дэмжиж байгаа юм аа. Одоо бид нар энэ гарцаагүй л ийм нөхцөл байдалд байгаа, тэгээд энэ дээр ч одоо тэр Ерөнхий сайд 4 онцлогтой гэж дурдсан. Түүний нэг бол одоо энэ хот руу чиглэсэн урсгалыг энэ ирж байгаа, энэ нэмэгдэж ирж байгаа энэ хөдөөнөөс орж ирж байгаа урсгалыг саармагжуулах чиглэлд, саармагжуулахын тулд авч хэрэгжүүлэх арга хэмжээнүүд гээд нэлээн хэд хэдэн арга хэмжээг дурджээ. Тэгээд энэ дунд тэр хөдөө орон нутагт хэрэгжүүлэх төсөл хөтөлбөрүүд, хөрөнгө оруулалтуудад үзүүлэх татварын хөнгөлөлтүүд гээд 4, 5 төрлийн хөнгөлөлт үзүүлсэн байна. Энэ дээрээ би бас нэмээд нэг санал хэлэх гэсэн юм аа. Энэ тоног төхөөрөмж орж ирэхэд энэ гаалийнх нь татвар, НӨАТ-ыг бас хөнгөлөх ийм ажлын хэсэг дээр ярилцаж байгаад үүнийг оруулж өгвөл бас их хэрэгтэй байх юм. 
Мөн энэ төрийн компаниудыг, одоо төрийн өмчтэй компаниудын засаглалыг сайжруулах чиглэл хийгдэж байгаа ажил дунд бол энэ 34 хувь хүртэлх энэ хувьцааг олон нийтийн эзэмшилд гаргана аа гэж байна. Үүнийгээ бас жоохон эрчимтэй хийх хэрэгтэй, тэгээд зүгээр эхнийх нь ганц нэг компаниудыг гаргаж үзэж, 24 онд цаашдаа энэ том компаниудыгаа хувьцааг ард түмэндээ нээлттэй энэ хөрөнгийн зах зээл дээр гаргах ийм бэлтгэл ажлыг хийгдэж байгааг бол их сайшааж дэмжиж байгаа юм аа. Тэгээд ингээд энэ төрийн хэмнэлтийн тухай энэ одоо анхдагч хууль гарч байна. Энэ бол цаашдаа сайжраад, одоо сайхан сайн хууль болох байх аа, энэ одоо төрийн данхайсан, энэ данхар төрийг цаашид нь бас үр дүнтэй, өндөр бүтээмжтэй ажиллах ийм төр болгох чиглэлд энэ хууль бас их ач холбогдолтой хууль болох байх гэж бодож байна. Тэгэхээр энэ дунд зүгээр би нэг нэг асуулт асуух гэсэн юм, энэ үгүй ээ, асууж яах вэ. Зүгээр тодруулж ярих гэсэн юм л даа. Энэ бид нар бас анхаармаар л юм шиг байна лээ. Энэ танилцуулга орж ирсэн байгаа юм. Тулгуурт байгууламж бүхий Улаанбаатар хөнгөн галт тэрэгний нэгдүгээр шугам гээд. Тэгээд энэ хөнгөн галт тэрэгний шугамыг барихад чинь бид нар ямар хэмжээтэй хөрөнгө оруулалт одоо бид нараас шаардагдах юм бэ? Тэгээд энэ тоо хэмжээг харахдаа нэлээн том юм харагдаад байна аа, энэ дээр тэгээд бас эд нар анхаарах ёстой, тулгуурт байгууламж бүхий Улаанбаатар хөнгөн галт тэрэгний нэгдүгээр шугамын төслийн бүтээн байгуулалтын ажилд шаардагдах 510 сая ам. доллар хүртэлх эх үүсвэр болон Таван толгой дулааны цахилгаан станцын бүтээн байгуулалтын төслийн 70 хувийн санхүүжилт болох 565 сая ам. долларын эх үүсвэрт Засгийн газрын өрийн баталгаа гаргах замаар дэмжих тохиолдолд Засгийн газрын өрийн үлдэгдэл, дотоодын нийт бүтээгдэхүүнд эзлэх харьцаа 2022 онд 60,7 хувьд хүрэх төсөөлөлтэй байна аа гэчхэж. Тэгэхээр энэ дээр одоо бид нар Засгийн газар маань одоо өрийн баталгаа гаргах гэж, өр тавих гэж л байгаа юм байна гээд л ойлгож байна. Бид нар бас энэ дээр сайн анхааралтай хандахгүй бол Засгийн газрын өр нэмэгдээд байна. Тийм ээ, энэ талдаа мөнгөний бодлого бас тийм их хатуу биш байгаа. Уян зөөлөн төсөвтэйгөө бас одоо хамтарч төсвийнхөө бодлоготой бас уялдаж засагтайгаа Монголбанк сайн ажиллаж байгаа гэж ойлгож байгаа. Тэгэхээр энэ төрийн маань Засгийн газрын маань өр нэмэгдээд байвал энэ инфляц гэдэг энэ аюултай мангас чинь ер нь дарагдах юм уу. Тэгээд ард түмэн дээр бол хамгийн түрүүнд л хүндэрч очих зүйл бол энэ инфляц шүү дээ, энэ ялангуяа энэ гол нэрийн бараа бүтээгдэхүүнүүд хүнс, хоол хүнс энэ юманд чинь л одоо ард түмний карманаас, ялангуяа орлого багатай ард түмний карманд хүрдэг учраас бид нар энэ инфляцыг бол маш сайхан, маш сайн бодож их том эрсдэл гэж харж ингэж энэ дээр хандаж байх ёстой юм аа. Тэгэхээр энэ хажуугаар энэ Засгийн газрын өр маань ингээд тэрбум гаран доллароор одоо баталгаа гаргаад нэмэгдээд явчихвал, үүнийг дагаад бидэнд эрсдэл бас их гарч ирэх болов уу гээд бас болгоомжилж байна аа. Энэ дээр бас Засгийн газар маань бас анхаарал тавьж хандаж ажиллах байх гэж бодож байна аа. 
Г.Занданшатар: Баттөмөрийн Энхбаяр гишүүн.

Б.Энхбаяр: Энэ удаагийн төсвийн тодотгол дээр нэг их чухал асуудал орж ирж байгаа юм аа. Тэр нь бол бид их олон жил ярьсан боловч бас яг нэгд хөдөлж өгөхгүй л байсан энэ төрийн өмчийн компаниудыг олон нийтийн хяналтад шилжүүлэх дээр эхний алхам хийе гэж байгаа юм. Би бол үүнийг дэмжиж байгаа. Түрүүн гишүүдийн асуулт дээр бас Ерөнхий сайд, Жавхлан сайд нар бас энэ дээр үүний гол ач холбогдлыг их сайн гаргаж хэллээ. Энэ олон нийтийн хяналтад оруулна гэдэг чинь зүгээр нэг тийм хувьчлах гэж байгаа асуудал биш байгаад байгаа байхгүй юу. Одоо бид нар 34 хувь гэхээр нэг үгүй ээ, одоо гучин дөрөвхөн хувь уу гэж чамлаж огт болохгүй. Яагаад гэхээр нэгэнт энэ олон нийтийн хяналтад гаргана. Үүнийг одоо IPO гэж хэлнэ үү. Хөрөнгийн зах зээл гэж хэлнэ үү, яаж ч хэлсэн бай энэ олон нийтийн хяналтад гарах гэж байгаа тохиолдолд энд үнэлгээ хийгдэнэ. Тухайн компанийн санхүү, удирдлагатай холбоотой, хараат бус, хөндлөнгийн заавал ийм үнэлгээнүүд хийгдэж байж энэ олон нийтийн хяналтад гарах ажлууд бол хийгдэнэ ээ. Энд бол мэдээж хугацаатай. Тухайлбал манай улсын хөрөнгийн бирж бол IPO хийх гэж байгаа компаниуд дээр бэлтгэл ажлын хүрээнд шаардагдах хугацаа бол 6 сар байгаа. Дор хаяж 6 сар энэ дээр одоо үнэлэлт хийж бэлтгэл ажлыг хангаж байж энэ ажлууд хийгддэг. Энэ нь өөрөө юу вэ гэхээр тухайн компанийн засаглалыг сайжруулах алдаа дутагдлууд байгаа бол түүнийгээ одоо залруулах ийм маш сайн боломжийг бас олгодог. Тийм учраас энэ 37 эхний ээлжид төрийн өмчийн компаниудын энэ асуудлыг хөрөнгийн зах зээлээр дамжуулж эргэлтэд оруулах асуудал бол шаардлагатай байгаа. 
Манай зарим гишүүд бол болгоомжлол бас байна. Түрүүн бас Мөнх-Оргил дарга хэлж байна. Энэ компанийнх нь ажилчдад нь давуу эрхтэй, ийм хувьцаа эзэмшүүлбэл яасан юм бэ гэдэг санал гаргаж ирж байна. Түрүүн Сайнхүүгийн Ганбаатар гишүүн бас үг хэлэхдээ үгүй ээ энэ чинь хөрөнгө мөнгөтэй, бэлэн мөнгөтэй хүмүүс чинь энэ хэдэн бараг нөгөө олигархууд л байгаа шүү дээ. Тэд нар л авчихна шүү дээ гэдэг ийм болгоомжлолыг хэлж байна. Энэ болгоомжлолууд бол бас бүгд бодитой. Тэгэхээр энэ бодитой байгаа ийм болгоомжлол байгаа учраас бид нар бас үүнийг хэрэгжүүлэхгүй байгаад байж болохгүй байгаад байгаа юм. Бид ямар ч байсан эхлүүлэх ёстой. Эхлүүлэхтэйгээ хамт одоо Засгийн газраас би бол удахгүй энэ төрийн өмчийн болон төрийн өмчийн компанийн хуулиуд орж ирнэ гэж бодож байгаа. Яг энэ тодотголоо батлаад энэ компаниудын тэр олон нийтийн хяналтад оруулах тэр үе шатын бэлтгэл ажил явж байх хугацаатай, мөчлөгтэй давхцуулаад бид Улсын Их Хурал бас энэ дээр манлайлал, хариуцлагаа хамт Засгийн газартайгаа үүрэлцээд ачаагаа цуг үүрээд энэ хууль, эрх зүйн орчноо бас батлаад зэрэг, боломжтой бас ийм хугацаа байгаад байгаа юм. Би бол 6 сар гэдэг бол хэрвээ Засгийн газарт одоо 04 сардаа ч юм уу, 05 сарын эхэнд багтаагаад Улсын Их Хуралд өргөн барьчихвал 06 сарын хугацаа гэдэг чинь бол 11 сар байхгүй юу. 05 сараас тооцоход 11 сар, өөрөөр хэлбэл төсөв яг өргөн баригдаад 23 оны төсөв, түүнийг хэлэлцэж байх үедээ энэ цаг хугацааны хувьд бол яг давхцаж байгаа юм. Хэрвээ өргөн барьчихвал бид, ер нь энэ зун миний хувьд л ер нь энэ зун бүр энэ дээр ёстой нэг сууя гэж бодоод байгаа шүү. Бүр одоо Засгийн газартайгаа ингээд хамтраад хүмүүстэйгээ хамтраад бүр сууя гэж бодоод байгаа юм. Тэгээд шийдчихвэл бид дараа дараагийнхаа тэр эргэлзэж байгаа эргэлзээгээ тайлаад, мөн дараагийн төрийн өмчийн компаниудын олон нийтийн оролцоонд оруулахад тэр нөгөө бодит үнэлгээ бас өсчихсөн байх илүү тийм боломжтой хугацаан дээр нь яг одоо энэ олон нийтийн хяналтын оролцоогоо ингээд хийгээд явчих ийм бид нарт бас нэг боломжит хугацаа байна аа гэж бодож байгаа. 
Тийм учраас бол ачааны хүндийг одоо зөвхөн Засгийн газарт үүрүүлээд Улсын Их Хурал одоо ингээд шахаад суухаас илүүтэй Улсын Их Хурал, Засгийн газар бас яг энэ бодлогын оруулж ирж байгаа санал дээр ингээд хамтраад хүчээ нэгтгээд ингээд яг үүний ард гаръя аа. Эцсийн ялагч нь бол Монголын ард түмэн болно оо. Монгол Улсын иргэд болно оо гэдэгт би бол эргэлзэхгүй байгаа. 
Г.Занданшатар: Бөхчулууны Пүрэвдорж гишүүн.
Б.Пүрэвдорж:  Би Энхбаяр гишүүнтэй бас нэг төстэй дүү, ер нь бол энэ төрийн өмчийн компаниуд түрүүн би хэлсэн. Ер нь бол Монгол Улс одоо сүүлийн тоолсноор бол би нэг 5, 6 төсөвтэй болчхоод байна л даа. Нөгөө Монгол Улсын нэгдсэн төсөв байна. Эрдэнэтийн үйлдвэрээс 2 их наядыг аваад цахилгаан дулааны мөнгө төлчхөж байна. Бас нэг төсөв байна. Салхитын мөнгөөр төсвийн шинжтэй үйл ажиллагаа явуулаад ахмадуудын тэтгэвэр тэглэж байна. Оюу толгой компаниас 1,2 их наяд төгрөг аваад түүгээрээ төсвийн шинжтэй үйл ажиллагаа явуулаад иргэдэд мөнгө тараачхаж байна. Гурав дахь, одоо тав дахь нь болохоор Эрдэнэс таван толгойгоос мөнгө аваад төмөр зам барьчхаж байна. Энэ бол ингээд төрийн өмчийн компаниудаар дамжуулаад энэ төсвийн шинжтэй үйл ажиллагаа явуулж энэ төрийн өмчийг тонодог ийм зүйл бол бий болоод байна аа. Тийм учраас энэ үнэ өсчихсөн үед энэ төрийн өмчийн компаниуд тэр одоо өөрсдийнхөө олсон орлогоороо хөрөнгө оруулалтаа хийгээд, үйлдвэрлэлийнхээ хүчин чадлыг нэмэгдүүлэх шинэ технологи нэвтрүүлээд илүү одоо өндөр борлуулалт хийх юм болбол Монгол Улсад хэрэгтэй гэж үзэж байгаа. 
Дээрээс нь Хөгжлийн банкны санхүүжилтээр нэлээн олон ялангуяа цахилгаан станцуудын хүчин чадлыг нэмэгдүүлсэн, хангалттай хэмжээнд борлуулалтын орлого нь нэмэгдэж байгаа. Гэтэл тэр компаниуд, төрийн өмчийн компаниуд тэр борлуулалтын орлого нэмэгдсэн орлогоосоо зээл төлөх ажлыг ерөөсөө хийхгүй байгаа даа. Ерөөсөө жишээ нь төрийн өмчийн нэг компани дээр би жишээ авч хэлье л дээ. Говийн зам гэж компани байгаа. Таван толгойн нүүрсний тээвэр тэргээр явдаг. Тонн тутамдаа 3900 төгрөгийн хураамж авдаг. Гэтэл тэр нь бол 130 тонноор бодох юм бол 50000 төгрөг юм уу даа. 50000 төгрөгийн хураамж аваад л болчихдог. Гэтэл тэр дээгүүр явж байгаа машинууд 85 сая төгрөгийн тээвэр гэж байна шүү дээ. 25 километрт явахад л. Тэгээд тэр компани өнөөдөр санаачлагатай байсан бол тэр Говийн зам компанийн захирал тэр тээврийн компаниудын атганд орохгүйгээр өөрсдийнхөө тэр хураамжийг 10000 төгрөг болгоход л сая гурван зуун мянган төгрөг тээврээс олох боломжтой байж байна шүү дээ1 рейснээс. Тэгээд 4 сая тонн нүүрс одоо энэ Цагаан хад дээр байж байна, түүнийг тээвэрлэлээ гэхэд л одоо бүх мөнгөө бүгдийг нь төлөөд илүү орлого оруулах ийм боломж байж байна. Тэгэхээр энэ төрийн өмчийн компаниудыг шах аа. 2 сарын дотор ямар ямар зээлийг ямар байдлаар төлөх гэдэг графикаа гаргаж ир гэдэг үүрэг өгөөд түүнийгээ шахаад ажиллуулах юм бол энэ зээлийг төлөхгүй байвал одоо хариуцлага тооцно гэдэг байдлаар асуудалд хандаад явах юм болбол энэ компаниудын одоо энэ Хөгжлийн банк дахь зээл багасгах ийм боломж байж байгаа. Тэгэхээр энэ дээр тодорхой ажлуудыг хийгээд явах юм болбол үр дүнд хүрнэ ээ гэдгийг хэлье. 
Хамгийн гол нь бид нар цаашдаа энэ уул уурхайн бүтээгдэхүүн өндөр байж байхад бид нар бонд босгох хэрэгтэй. Тодорхой бондуудаа хойшлуулах хэрэгтэй. Өндөр өртөгтэй тэр бондуудаа хойшлуулах хэрэгтэй. Ингэхийн тулд энэ Хөгжлийн банканд хөрөнгө оруулалт хийсэн санхүүгийн байгууллагуудаас нэлээн өндөр үнэлгээ авах шаардлага гарчхаж байгаа. Ийм шаардлагыг хангах юм бол бидний одоо ирээдүйд гарах тэр бонд бол хямд өртөгтэй байна аа гэдгийг бас л хэлье. 
Тийм учраас цаашдаа нэгэнт л одоо эдийн засгийг эрчимжүүлэх ийм арга хэмжээ авч байгаа юм бол бас сахилга хариуцлагаа тал талдаа ингээд нэмэгдүүлээд ер нь бол энэ Монгол Ардын намынхан энэ зээл гаргахдаа сайхан цавчдаг, тэгээд төлүүлэх тал дээр ерөөсөө байдаггүй энэ муу зүйлээ арилгах нь чухал шүү гэдгийг хэлье. 
Г.Занданшатар: Тогмидын Доржханд гишүүн.

Т.Доржханд: Баярлалаа. Тэгэхээр дэлхийн эдийн засгийг өсөлтүүдээ бүгдийг нь буулгачихлаа шүү дээ. Тэгээд төсөөллүүдээ бүгдийг нь буулгачихлаа шүү. Дэлхийн томоохон эдийн засгууд 3 функтээр буулгана гэдэг бол маш том бууралт аа. Өөрөөр хэлэх юм бол дэлхийн эдийн засгууд ингээд өсөлтөө буулгана гэдэг чинь эрэлт нь буурна гэсэн үг шүү дээ. Эрэлт буурна аа гэдэг чинь Хятад мэтийн улсуудын экспорт тэр хэмжээгээр буурна шүү дээ, нөхөд өө. Тэгээд экспорт буурна аа гэдэг чинь үр дүнд нь манайхаас гаргадаг тэр нүүрс, зэс эд нар чинь бас буурна гэсэн үг шүү дээ. Тэгэхээр энэ дунд хугацаанд ийм хүлээлт бол байна аа. Үүнийгээ анхаараарай.

Тэгэхээр бид нарын хувьд энэ инфляцын асуудал чинь зовлон хэвээрээ байх нь ээ. Богино хугацааны биш дунд хугацааных байх нь ээ, хоёрт нь бол энэ ханшийн асуудал чинь бол яг эрсдэл бол яг бодитойгоор байна шүү, улаан гэрэл асчихаад байна шүү, өөдрөгөөр харж байгаад л бид нар энэ төсвөө тэлээд байгаа шүү дээ. Өөдрөгөөр харж байгаад. Дотоодын бүтээгдэхүүний 32 байсныг шууд 38, 39 болгочихсон шүү дээ зөвхөн нэг жилийн дотор. Маш их орлого өөдрөгөөр тавьж байгаад л. Тэгээд л одоо үүнийгээ ингээд буцаагаад хумья гэхээр хумьж чадахгүй. Энэ бид нарын зовлон байхгүй юу. Тэгэхээр энэ олон улсынхаа эдийн засгийг харж байгаа биз дээ, нөхдүүд ээ.

Хоёрдугаарт нь бол энэ залуучууд гарч жагссан, өөрсдөө хэмнэ ээ гээд. Тэгээд залуучуудын тэр жагсаалыг бид нар үр дүнтэй болгохгүй бол болохгүй шүү дээ. Одоо үр дүнтэй байхын тулд хэмнэлт чинь өөрөө дорвитой байх хэрэгтэй байна аа. Гэтэл энэ төсвийн үр дүнгийн үзүүлэлтүүдийг харахаар дорвитой үр дүнгийн хэмнэлт бол байхгүй байна. Одоо үүнийгээ бол харин дорвитой болгох хэрэгтэй. Яаж уу гэж.

Нэгдүгээрт, төсвөө алдагдалгүй батал аа. 2,4 их наядаар одоо ажиллах хэрэгтэй. 
Хоёрдугаарт, төрийн өмчийн компанийн алдагдалтай ажиллаж байгаа юмнуудыг бүгдийг нь татан буулгачих аа. Тэртэй тэргүй тэр алдагдалтайг чинь хүн авахгүй дээ, тийм. Харин ашигтай ажиллаж байгаа бол дор хаяж 50 хувийг нь олон нийтэд нээлттэй болгох хэрэгтэй. Түүнийг бол ёстой 2 гараа өргөөд дэмжиж байна аа. 
Дараа нь энэ хотын төвд байгаа энэ том том Засгийн газрын байшингуудаа бүгдийг нь зарчих аа. Тэгээд бүгдээрээ сайхан ингээд түрээсэлье л дээ. Үгүй бол хотоос гадагшаа гаръя л даа. 
180 мянган төрийн албан хаагч байна аа. Төрийн өмчийн компанийн 50 мянган хүн байна аа. Монголд ажил эрхэлдэг 4 хүний нэг нь төр болчхоод байна шүү. 4 хүний 1 нь. Тийм болохоор одоо энэ орон тооны цомхтголоо дорвитой хийе. Ялангуяа энэ хувийн секторт гэрээ байгуулаад, урт хугацааны гэрээ байгуулаад төрийн үйлчилгээг хувийн сектороор гаргадаг энэ ажил руу яаралтай орох хэрэгтэй. Ингэж байж энэ 180 дээр нэмэх нь 50 мянга. 4 хүний 1 нь төрд ажилладаг энэ том төр чинь өөрөө бүтээмж нь сайжирна аа. Үр ашиг нь сайжирна аа. 10 хүн ажилладаг байсан бол 5 хүн үүнийг чинь ажлынхаа цагийг нэмэгдүүлээд өндөр цалинтайгаар ажиллах бүрэн боломж нь бол байгаа. Тэгэхээр үүнийгээ бол зоригтой хийх хэрэгтэй. 
Тэр дэд сайдын асуудал бол чухал аа гээд байх шиг байна. Үгүй шүү дээ, 2000 оноос өмнө дэд сайдгүй л байсан шүү дээ. Тэгээд хандлагын асуудал байна аа. Дэд сайд нарыгаа авч үлдчхээд бусдыг нь ингээд цомхтгоно гэдэг чинь шударга биш ээ. 
Дээрээс нь Их Хурлын холбогдох байгууллагуудын дэд дарга нарыг бас бүгдийг нь л адилхан нэг мөсөн л цомхтговол цомхтгоод явах нь энэ шударга шүү. Их Хурлын даргын хийж байгаа зарим нэг одоо ажил үүргийн онцлогоосоо хамаараад нөгөө 1 хүнд эрх мэдлийг байхгүй байх, хэрвээ тэгж байгаа бол түүндээ мониторинг хийгээд ажиллаж болно оо, тэр болно. Гагцхүү асуудал нь нийтээрээ Ерөнхийлөгчөөсөө эхлээд, Их Хурлын даргаасаа эхлээд, Ерөнхий сайдаасаа эхлээд, энэ сайд нараасаа эхлээд яамнуудаасаа эхлээд бүгдээрээ дээрээсээ хэмнэе ээ л гэж байгаа шүү дээ. Одоо үүнийгээ хийчих л дээ, хийе. Тэгэхээр энэ дээрээ шударга байх хэрэгтэй, тэгээд хэмнэлтээ дорвитой хийх хэрэгтэй. 
Өнөөдөр улс төрийн намууд нэгдээд мөн шаардлага тавьсан, эрх барьж байгаа намд шүү, Их Хурлын дарга аа. Ерөнхий сайд байсан бол бас өөрт нь зориулаад хэлэх байлаа. Өнөөдөр ингээд асуудлыг углуургаар нь, системээр нь шийдэхгүй бол явахаа больчихжээ. Энэ тойрог усалдаг тойргийн систем, хөрөнгө оруулалтын систем энэ нэг данхайсан төр 30 жил ингээд цементлээд ирчихсэн энэ үр ашиггүй систем чинь өнөөдөр бид нарын зовлон болчхоод байна аа. Үүнийгээ системээр нь, углуургаар нь өөрчлөхийн тулд улс төрийн намууд өнөөдөр нэгдэж байна аа. Тэгээд Үндсэн хуулийнхаа өөрчлөлтийг яаралтай хийцгээе, сонгуулийн тогтолцоогоо өөрчилье, энэ төрөө жижиглэе, энэ нэг үр ашиггүй, маш их хэмжээний сумууд байдаг, тоог нь олшруулаад байгаа энэ их хэмжээний хороодыг бүгдийг нь цомхтгоё оо. Ингэж байж энэ чинь бодитой хэмнэлт болно. Энэ чинь өөрөө системийн өөрчлөлт болно оо. Ингэж байж бид нар ирээдүйн 30 жилийг өглөг байхгүй, алдагдал байхгүй, өөр байхгүйгээр дарамт болох боломж нь бүрдэнэ ээ. Тэгээд энэ дээр та бүгд бас идэвхтэй ажиллаарай, Улсын Их Хурал дээр … /минут дуусав/

Г.Занданшатар: Балжиннямын Баярсайхан гишүүн. 
Б.Баярсайхан: Баярлалаа. Ер нь бол төсвийн тодотголыг бол дэмжиж байгаа, тэгээд би юуны өмнө энд байгаа сайд нарт, Их Хурлын гишүүдэд 1 зүйлийг бас шинэ мэдээ хэлье гэж бодож байна. Энэ бол Завхан аймаг одоо 21 аймгаас анх удаа түрүүлээд хүүхэд бүрээ аз жаргалтай байлгаж хүчирхийллээс хамгаалах ийм аймаг болохоо зарласан. Б яагаад үүнийг ингээд зарлаж хэлж байгаа юм бэ гэхээр хэчнээн дайны үед байсан ч гэсэн бид хүүхдүүдээ ерөөсөө орхиж болохгүй ээ. Хүүхдүүдээ мартаж болохгүй ээ. Ковидын үед хүчирхийлэл 2-3 дахин нэмэгдсэн, ковидын өмнө энэ гэртээ гэмтэж бэртэж хүчирхийлүүлж нас барж байсан 25 мянган хүүхэд өнөөдөр 35 мянгад хүрчхээд байна аа. Тэгээд яг ийм одоо үед энэ төсвийн тодотгол хийхдээ энэ ковидын хорионд 2-3 жил байсан энэ хүмүүсийн сэтгэл санааны байдал, уур уцаар стрессийн байдлыг нь нэг жоохон харгалзаж үзэх тийм боломж байсангүй юу. Би юу гэж хэлэх гээд байна гэхээр энэ соёлын салбарт жишээлбэл Завхан аймаг дээр тавигдсан энэ зүгээр тоног төхөөрөмжийн мөнгө шүү дээ. Энэ шинээр барилга барих биш энэ 185 сая төгрөгийг хасуулаад би эргүүлээд өөр одоо үүнийгээ авч үлдээд өөр төсвөөсөө хасуулъя аа гэдгээ би бүлгийн хурал дээр хэлсэн. Тэгэхээр энэ соёлын төв яагаад хэрэгтэй байгаад байгаа юм гэхээр хөдөө орон нутагт чинь энэ стрессээ тайлах энэ 2, 3 жилийн дараа нэг жоохон эрүүлжүүлэх эрүүлжих, энэ ковидын үед энэ таргалалт одоо маш их нэмэгдсэн. Энэ хүний эрүүл мэндийн асуудал үүний чинь ард яваад байгаа юм аа. Тэгэхээр энэ дээр одоо нэг жоохон тийм бас харж үзээч ээ гэж одоо хэл хэлмээр байна. 
Энэ соёлын салбарт бид нар нэг арай чүү нэг яамтай болсон. Одоо болтол энэ янз бүрийн контент нь үйлдвэрлэгдэж эхлээгүй л байж байна. Бодвол энэ төсөв нь бас хасагдаагүй л байгаа байлгүй. Тэгээд энэ бол аягүй чухал шүү. Бид нар энэ хүмүүсийнхээ сэтгэл санааны байдал энэ стрессийг арилгая, арай эрүүл энэ нийгмийг байлгая аа гэвэл энэ биеийн тамир, спорт, соёлын салбарынхаа, энэ төсвөөс бас болгоомжтой хасаач ээ. Түүний оронд энэ аймаг сумдын Тамгын газрын барилгыг бол хойшлуулж байхад бол болно оо. Энэ бол тэвчиж болох ийм ажил гэж харж байна. 
Хоёрдугаарт нь, энэ хүүхэд хамгааллын асуудлаар нэлээн дорвитой ярья, салбар болгонд ярья гэж байгаа. Тэгээд манай бүх салбарын сайд нар байна, энэ дээр анхаарна биз ээ. Хүүхдийн байгууллагын 25 жилийн ойг угтаад энэ ядаж бага насны хүүхдүүдээ хүчирхийллээс бид нар хамгаалж чаддаг байх ийм төр байх хэрэгтэй гэдэг дээр Монгол Улсын Ерөнхийлөгч, Ерөнхий сайд, Их Хурлын дарга ч гэсэн энэ дээр нэгдэж энэ тал дээр энэ салбарууд хүүхэд хамгааллын бодлогоо бас хэрэгжүүлэх ёстой. Дөнгөж сая батлагдсан хөдөлмөрийн тухай хуульд орсон тэр 43.3 дахь зүйл заалтыг бас Монгол Улсын нутаг дэвсгэр дээр үйл ажиллагаа явуулж байгаа байгууллага болгон мөрдөж ажиллах ёстой гэдэг дээр та нар маань бас анхаарч өгөөрэй гэж хүсэж байна. 
Тэгээд энэ хүнд хэцүү үед, энэ дайны үед ковидын үед, энэ эрсдэлийн үед бид нар юуг мартаж болохгүй вэ гэвэл хүүхэд хамгааллын ажлыг, малын эрүүл мэндийн асуудлыг, хүнсний аюулгүй байдлын асуудлыг, авлига, хүнд суртлын асуудлыг бид нар яг зэрэгцэн авч явах ёстой. Энэ хэмнэлтийн үеэр энэ залуучуудын ажлаа хий гээд байгаа чинь энэ Засгийн газар, салбарын сайдаар дамжуулаад тэр анхан дунд шатандаа хүнд сурталгүй, авлигагүй тэр төрийн үйлчилгээгээ яг хүргэдэг байлгаж өгөөч ээ, ажлаа хийгээч ээ л гэж шаардсан шүү дээ. Тийм учраас сайд нар энэ салбарынхаа хөгжил бодлого дээр түрүүн Доржханд гишүүн ярьж байна. Урт хугацааны углуургатай шинэчилсэн, өөрчилсөн тийм одоо суурь бодлогуудыг илүү одооноос төлөвлөж, шинэчилж зоригтой үүнийгээ эхлээч ээ. Тэгээд илүү хурдтай, санаачилгатай, сэтгэлтэй ажиллаад өгөх ийм шаардлага байна аа. 
Тэгэхээс биш бид нар өнөөдөр ганцхан мөнгөний асуудал биш шүү, нөхөд өө, мөнгөтэй зэрэгцээд бид нарын хандлагын өөрчлөлт, энэ төрийн ажилд сэтгэлтэй, зүтгэлтэй хийх энэ асуудал бол хэмнэлтийн яг зэрэгцэн явах ийм чухал бас ажил байгаа шүү гэдгийг хэлье. 
Тэгээд Их Хурал бол энэ одоо хүнд хэцүү цагт олон удаа бид нар төсвөө баталж байгаа, тодотгож байгаа. Засгийн газар бас хичээж энэ сайд нар бас сайн ажлаа хийх ёстой болов уу гэсэн ийм бодолтой байна аа. Баярлалаа.

Г.Занданшатар: Чимэдийн Хүрэлбаатар гишүүн үг хэлнэ.

Ч.Хүрэлбаатар:  Бид нар энэ анх удаагаа төсвийн нэгдүгээр хэлэлцүүлэг дээр санал хураалт явуулах гэж байгаа. Өмнө нь бол ерөөсөө энэ төсвийн нэгдүгээр хэлэлцүүлэг дээр хэлэлцэх эсэх тухай тийм санал хураадаггүй шууд Төсвийн байнгын хороо руу болон Улсын Их Хурлын бусад байнгын хороо руу хоёрдугаар хэлэлцүүлэг хийхээр шилжүүлдэг байсан. Одоо хамгийн анхны санал хураалт явуулж шийдэх гэж байна аа. Тэгээд энэ Их Хурлын хяналт шалгалтын тухай хуулийн 22 дугаар зүйлийн 22.1 дэх хэсэгт заасны дагуу Засгийн газраас өргөн мэдүүлсэн төсвийн төсөл нь Төсвийн тухай болон Төсвийн тогтвортой байдлын тухай хуульд заасан шалгуурыг хангаж байх учиртай. Мөн үндэсний аюулгүй байдлын бодлогод нийцсэн эсэхийг, Монгол Улсын хөгжлийн бодлоготой нийцсэн эсэхийг, мөн улсын хөгжлийн жилийн төлөвлөгөөг хэрэгжүүлэхэд чиглэсэн эсэх тал дээр дүн шинжилгээ хийгээд, тэр дүгнэлт дээр нь бид нар санал хураах ёстой. Энэ өргөн мэдүүлсэн төслүүд дээр дагасан хууль байна аа Их Хурлын дарга аа. Дагасан хууль дотор энэ Шинэ сэргэлтийн бодлогын хүрээнд хэрэгжүүлэх хөгжлийн төсөл, арга хэмжээг эрчимжүүлэх тухай гээд 420 тэрбум хүртэлх төгрөгийг 2032 он хүртэл төсөвт тусгахыг Засгийн газарт даалгасугай. Дахиад тулгуурт гүүрэн байгууламж бүхий нийтийн тээврийн үйлчилгээ нэвтрүүлэх төслийн эхний ээлжийн шугам санхүүжилтийг шийдвэрлэх шаардлагатай 510 сая ам. доллартой тэнцэхүй хөрөнгийн эх үүсвэр болон Таван толгой дулааны цахилгаан станцын бүтээн байгуулалтын ажилд шаардагдах зээлд Засгийн газрын өрийн баталгаа гаргахыг Засгийн газарт зөвшөөрсүгэй гэсэн ийм заалт байгаа юм. Энэ нь нийлээд Монгол Улсын нөгөө төсвийн тогтвортой байдал дотор байгаа өрийн хязгаарыг хангаж байгаа үгүй юу, үгүй юу. Юун 2030 он хүртэлх асуудлыг бид нар ярих ёстой байлаа гээд асуудлууд байгаа. Тэгэхээр энэ дээр хэлэлцүүлгийн явцад энэ зөрчлийг бол зайлшгүй гаргах ёстой юм байна шүү гэдгийг л би хэлье ээ. Асуулт алга. Энэ дээр ийм зөрчил бол харагдаж байна аа. 
Г.Занданшатар: Хуулиараа төрийн аудитын газрын дүгнэлтийг сонсох ёстой. Бас төсвийн шинжилгээний албаны дүгнэлт. Саяын Хүрэлбаатар гишүүний хэлсэн төсвийн тусгай шаардлагад нийцэж байгаа эсэх, Засгийн газрын мөрийн хөтөлбөр, үндэсний аюулгүй байдлын үзэл баримтлалд нийлж байгаа эсэх талаар дүгнэлт гаргах ёстой. 4 шаардлага хангаж байгаа эсэхийг үзэх ёстой. Тэгээд сая тэр Шинэ сэргэлтийн бодлогыг эрчимжүүлэх зарим арга хэмжээний тухай гээд 1 тэрбум долларын төсөл нөгөө төсвийн тусгай шаардлага, өрийн хязгаар бусад үзүүлэлттэйгээ нийцэж байгаа эсэх талаар бас хянаж үнэлж Аудитын газраас үнэлж үзэх ёстой юм байна шүү. Сая Төсвийн байнгын хороон дарга чиглэл өглөө шүү. 

Ингээд Төрийн аудитын газрын дарга Занданбат дүгнэлтээ танилцуулна. Тэгээд түүнтэй нийцэж байгаа эсэх талаар үндсэн санал хураалт бол тэгж явахаар сая дэгийн тухай хуульд хяналт шалгалтын хуульд өөрчлөлт орсон юм байна. Одоо анх удаа санал хураалт явуулах гэж байна. 
Занданбат дарга 1 дүгээр микрофон.

Д.Занданбат: Улсын Их Хурлын дарга, Улсын Их Хурлын эрхэм гишүүд ээ, Монгол Улсын Засгийн газраас Улсын Их Хуралд 2022 оны 04 дүгээр сарын 20-ны өдөр өргөн мэдүүлсэн Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлд Монгол Улсын Их Хурлын хяналт шалгалтын тухай хуулийн 22 дугаар зүйлд заасны дагуу хяналт тавьж, төрийн аудитын байгууллагаас дараах дүгнэлтийг гаргаж байна аа. 
Нэг.Монгол Улсын Их Хурлын хяналт шалгалтын тухай хуулийн 22 дугаар зүйлийн 22.1.1-д заасан төсвийн төсөл нь Үндсэн хуулийн Хорин тавдугаар зүйлийн 1 дэх хэсгийн 7-д заасны дагуу улсын хөгжлийн болон үндэсний аюулгүй байдлын бодлогод нийцсэн эсэх талаар хянахад, Засгийн газрын өрийн үлдэгдэл, дотоодын нийт бүтээгдэхүүнд эзлэх харьцаа 2022 онд 60,7 хувьд хүрэх төсөөлөлтэй байхаар тооцоолон тусгасан нь Монгол Улсын үндэсний аюулгүй байдлын үзэл баримтлалын гурвын хоёрын гуравт заасан төсөв, санхүүгийн аюулгүй байдлын холбогдох зохицуулалтад нийцэж байна аа. 
Хоёр.Мөн хуулийн 22 дугаар зүйлийн 22.1.2-т заасан төсвийн тухай болон төсвийн тогтвортой байдлын тухай хуульд заасан шалгуурыг хангасан эсэх талаар хянахад Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлд Монгол Улсын 2022 оны нэгдсэн төсвийн тэнцвэржүүлсэн орлогын хэмжээг 15,5 их наяд төгрөг буюу дотоодын нийт бүтээгдэхүүний 33,3 хувь, нийт зарлагын хэмжээг 17,9 их наяд төгрөг буюу 38,4 хувь, төсвийн алдагдлыг 2,4 их наяд төгрөг буюу дотоодын нийт бүтээгдэхүүний 5,1 хувь байхаар төлөвлөжээ.

 Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлд нэгдсэн төсвийн орлогыг тэнцвэржүүлсэн журмаар тооцсон байна. Тэнцвэржүүлсэн тэнцэл 2 их наяд 387,1 тэрбум төгрөгийн алдагдалтай буюу дотоодын нийт бүтээгдэхүүний 5,1 хувьтай, нийт зарлагын өсөлт 13,7 хувь байгаа нь сүүлийн 12 жилийн эрдэс баялгийн бус дотоодын нийт бүтээгдэхүүний өсөлтийн дундаж 17,8 хувиас бага байна. Засгийн газрын өрийн өнөөгийн үнэ цэнээр илэрхийлэгдсэн үлдэгдлийн дотоодын нийт бүтээгдэхүүнд эзлэх хувь нь 60,7 хувь байгаа нь төсвийн тогтвортой байдлын тухай хуулийн 6 дугаар зүйлд заасан төсвийн тусгай шаардлагуудыг хангасан байна аа. 
Гурав.Мөн хуулийн 22 дугаар зүйлийн 22.1.3-т заасан улсын хөгжлийн жилийн төлөвлөгөөг хэрэгжүүлэхэд чиглэсэн эсэх талаар хянахад Монгол Улсын хөгжлийн 2022 оны төлөвлөгөөг 6 бүлэг, 23 зорилгын хүрээнд 300 төсөл, арга хэмжээг хэрэгжүүлэхэд нийт 11 их наяд 195,9 тэрбум төгрөгийн улсын төсвийн болон гадаадын зээл, тусламжийн хөрөнгийн эх үүсвэрээ бүрдүүлэхээр баталсан. 
Төсвийн тухай хуулийн 5 дугаар зүйлийн 5.1, 9 дүгээр зүйлийн 9.1.2, 27 дугаар зүйлийн 27.1.8 дахь заалтын дагуу Монгол Улсын хөгжлийн 2022 оны төлөвлөгөөг Монгол Улсын 2022 оны төсвийн тухай хуульд өөрчлөлт оруулах тухай хуулийн төсөл, Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөлтэй уялдуулан шинэчлэн батлах шаардлагатай байна аа. 
Анхаарал тавьсанд баярлалаа.

Г.Занданшатар: Гишүүд үг хэлж дууслаа. 
Одоо төсвийн төсөл Монгол Улсын Их Хурлын хяналт шалгалтын тухай хуулийн 22.1-д заасан шаардлага хангасан эсэх талаар санал хураалт явуулна аа.

Шаардлага хангаж байна гэж үзвэл хоёрдугаар хэлэлцүүлэгт шилжүүлнэ.  Шаардлага хангахгүй бол энэ шаардлагуудыг хангаж, эргэж буцааж 3 хоногийн хугацаатай хуульд нийцүүлж өргөн мэдүүлэх чиглэл өгч Засгийн газарт буцаана гэсэн дэгийн хуулийн 69.7-ийн заалттай шүү. 
Тийм учраас санал хураалтад бэлтгэе.

Төсвийн төсөл, Монгол Улсын Их Хурлын хяналт шалгалтын тухай хуулийн 22.1-д заасан шаардлага хангасан талаар санал хураалт явуулъя. 
Санал хураалт.

37 гишүүн дэмжиж, 66,1 хувийн саналаар санал дэмжигдлээ. 
Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүдийг хоёр дахь хэлэлцүүлэгт бэлтгүүлэхээр Байнгын хороод болон Төсвийн зарлагын хяналтын дэд хороонд шилжүүлж байна аа. 
Пүрэвдорж гишүүн Төсвийн зарлагын хяналтын дэд хороо.

Дараа нь нэг эцсийн хэлэлцүүлэгтэй байгаа.

 Асуудлаа дуустал хуралдчих уу. Одоо нэг асуудал байна. Эцсийн хэлэлцүүлэг юм байна. 
Гишүүд дэмжсэн учраас үргэлжлүүлж хуралдлаа. 
Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна аа. 
Төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг Улсын Их Хурлын гишүүн Лхагвын Мөнхбаатар танилцуулна аа. Индэрт урьж байна, Лхагвын Мөнхбаатар гишүүнийг.

Л.Мөнхбаатар: Улсын Их Хурлын дарга, эрхэм гишүүд ээ, Монгол Улсын Засгийн газраас 2022 оны 03 дугаар сарын 11-ний өдөр Улсын Их Хуралд өргөн мэдүүлсэн Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурал 2022 оны 04 дүгээр сарын 15-ны өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
Хууль зүйн байнгын хороо 2022 оны 04 дүгээр сарын 19-ний өдрийн хуралдаанаараа хуулийн төслийн эцсийн хэлэлцүүлгийг явуулсан бөгөөд нэгдсэн хуралдааны анхны хэлэлцүүлгээр олонхын санал авсан зарчмын зөрүүтэй саналыг төсөлд нэмж тусган, эцсийн хэлэлцүүлэгт бэлтгэсэн төсөл, Байнгын хорооны танилцуулгыг та бүхэнд хүргүүлсэн болно оо. 
Улсын Их Хурлын эрхэм гишүүд ээ, Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг хэлэлцэн шийдвэрлэж өгөхийг та бүхнээс хүсье.
Г.Занданшатар: Байнгын хорооны танилцуулгатай холбогдуулан асуулт асуух Улсын Их Хурлын гишүүн байна уу. 
Зарчмын зөрүүтэй санал байхгүй ээ. Асуулт алга байна аа. 
Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцэслэн батлах бэлтгэл хангуулахаар хууль зүйн байнгын хороонд шилжүүлж байна.
Одоо эрхэм гишүүд ээ, 
Баталсан хуулиудын эцсийн найруулгыг сонсоно оо.
Тагнуулын байгууллагын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.
Дагалдан гарсан Зэвсэгт хүчний тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Гүйцэтгэх ажлын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Тагнуулын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Өнөөдрийн нэгдсэн хуралдаанаар хэлэлцэх асуудал дууссан учир хуралдаан өндөрлөснийг мэдэгдье.
Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.ОЮУНГЭРЭЛ

